
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 30 
 

ᕿᑎᖅᑰ, ᓄᕕᐱᕆ 6, 2014 
 

 

ᖁᑉᐱᕐᓂᓖᑦ 1583ᒥᒃ 1647ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᑯᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1583 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᓄᕕᐱᕆ 6, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᑯᐊᒃ, ᐹᑎ ᐊᖕᓇᑲᖅ, ᒫᓂᑲ ᐃᐊᓪ, ᔫ ᐃᓄᒃ, 

ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᐳᒍᑕᖅ ᑯᒃᓱᒃ, ᓯᑏᕝ 

ᒪᑉᓴᓚᒃ, ᔮᓂ ᒪᐃᒃ, ᓯᒥᐅᓂ ᒥᒃᑭᓐᖑᐊᖅ, ᓴᒥᐅᓪ 

ᓄᑭᓐᖓᖅ, ᐹᓪ ᐅᑲᓕᖅ, ᑮᑦ ᐲᑕᓴᓐ, ᐹᓪ ᖁᐊᓴ, 

ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᑖᒻ ᓴᒻᒧᖅᑑᖅ, ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᐲᑕ ᑕᑉᑑᓇ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑕ 

ᓲᔪᖅ.  

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᒃᑯᑦ, ᒪᓕᒐᓕᐅᖅᑏᑦ, 

ᒥᓂᔅᑕᐃᑦ ᐊᒻᒪᓗ ᓄᓇᕗᒻᒥᐅᑕᐃᑦ ᑕᒪᔅᓯ 

ᑐᓐᖓᓱᑦᑎᐊᕆᑦᑎ ᒪᓕᒐᓕᐅᕐᕕᖕᒧᑦ.  

 

2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᖁᐊᓴ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 088 - 4(2): ᓄᓇᕗᒻᒥ 

ᖁᓪᓕᐅᓂᖅᓴᓂ ᐃᓕᓐᓂᐊᖅᑏᑦ ᐃᓱᓕᒃᑐᑦ 

2013-14-ᒥ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ 

ᐊᒻᒪᓗ ᐃᒡᓗᓕᖕᒥᐅᑕᐃᑦ. ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᔪᖓᐃᓛᒃ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐱᒃᑯᒍᓱᖃᑎᒋᔪᒪᓪᓗᒋᑦ. ᑖᒃᑯᐊ 206-ᖑᖕᒪᑕ  

ᐃᓕᓐᓂᐊᖅᑐᐃᑦ ᖄᖏᐅᑎᓯᒪᓕᖅᑐᑦ ᒍᕋᐃᑦ 12-

ᒥᓂᒃ ᑕᒫᓂ 2013-14-ᖑᑎᓪᓗᒍ. 

 

ᑕᒪᒃᑯᐊ ᐃᓕᓐᓂᐊᕈᑎᒥᓂᒃ ᒍᕋᐃᑦ 12-ᒥᓂᒃ 

ᖄᖏᐅᑎᖃᑦᑕᖅᑐᐊᐲᑦ ᑕᒪᒃᑯᐊ ᐱᒃᑯᒋᑦᑎᐊᕋᑦᑎᒍ 

ᐊᒻᒪᓗ ᐱᔪᓐᓇᕐᓂᕐᒥᓂᒃ ᓴᖅᑭᑎᑦᑎᖃᑦᑕᕐᒪᑕ.  
 

ᑕᐃᒪ ᐅᖃᖅᑎᑦᑎᔩ, ᒐᕙᒪᒋᔭᕗᑦ 

ᓇᓗᓇᐃᔭᑦᑎᐊᖅᓯᒪᖕᒪᑕ ᑕᕝᕘᓇ ᓯᕗᒧᑦ ᐊᓪᓗᖅᑕ 

ᐃᓕᓐᓂᐊᖅᑐᓕᕆᓂᖅ ᑕᒪᓐᓇ 

ᓯᕗᓪᓕᖅᐸᐅᑦᑎᐊᕐᒪᑦ. ᐊᒻᒪᓗ ᑖᓐᓇ 

ᓇᓗᓇᐃᖅᓯᒪᑦᑎᐊᕐᒪᑦ ᑕᒪᒃᑯᐊ ᓄᓇᕗᒻᒥᐅᑕᐃᑦ 

ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᕐᓂᖏᓐᓂᑦ 

ᐱᐅᔪᒥᑦ ᐃᓕᓐᓂᐊᖃᑦᑕᕆᐊᖃᕐᒪᑕ. 

ᖃᐅᔨᒪᓂᐊᕆᕗᒍᑦ ᐅᖃᖅᑎᑦᑎᔩ, ᒐᕙᒪᐅᓪᓗᑕ 

ᐃᓄᑑᓪᓗᑕ ᑕᒪᓐᓇ ᐱᐊᓂᒍᓐᓇᖏᓐᓇᑦᑎᒍ, ᑕᕝᕙ 

ᑖᓐᓇ ᐃᓚᒌᑦ ᖃᓄᖅ ᐃᓚᒋᔭᐅᒃᑲᓐᓂᕈᓐᓇᖅᐸᑦ 

ᐃᓕᓐᓂᐊᖅᑐᖁᑎᑦᑎᓐᓄᑦ ᐊᖓᔪᖅᑳᖑᔪᑎᒍᑦ 

ᐃᓚᒋᔭᐅᔪᓪᓗ ᑖᒃᑯᐊ ᐃᑲᔪᖃᑦᑕᖅᓯᒪᖕᒪᑕ 

ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᑦᑎᐊᖁᓪᓗᒋᑦ 

ᐊᒻᒪᓗ ᖃᐅᑕᒫᑦ ᐃᓕᓐᓂᐊᖅᑎᑕᐅᒐᓱᐊᖃᑦᑕᕐᒪᑕ 

ᐊᖓᔪᖅᑳᖏᓐᓄᑦ ᐸᕐᓇᒃᓯᒪᑦᑎᐊᕐᓗᑎᒃ. 
 

(ᑐᓵᔨᑎᒍᑦ) ᐅᖃᖅᑏ, ᑲᑐᔾᔨᖃᑎᒌᖕᓂᖅ ᐊᒃᓱᐊᓗᒃ 

ᐱᕐᔪᐊᖑᔪᖅ ᑕᐃᒃᑯᐊ ᐃᓕᓴᖅᑏᑦ ᑲᔪᓯᑦᑎᐊᕐᓂᐊᕐᒪᑕ 

ᐊᒻᒪᓗ ᐃᖅᑲᓇᐃᔭᖃᑎᒋᓗᑎᒃᑯᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, ᓄᓇᕗᒻᒥ 

ᐃᓕᓐᓂᐊᖅᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ 

ᐃᓕᓴᐃᔩᑦ ᑲᑐᔾᔨᖃᑎᒌᖏᑦ. ᑖᒃᑯᐊ 

ᐃᖅᑲᓇᐃᔭᖃᑎᒋᓗᑎᒍᑦ ᐋᖅᑭᒃᓱᐃᖏᓐᓇᖅᑐᒍᑦ 

ᐃᓕᓐᓂᐊᕈᑎᒃᓴᓂᒃ, ᓴᓇᕐᕈᑎᒃᓴᓂᓪᓗ 

ᐃᑲᔪᖅᑕᐅᓂᐊᕐᒪᑕ ᐃᓕᓐᓂᐊᕐᕖᑦ ᓄᓇᕗᒻᒥ ᐊᒻᒪᓗ 

ᐊᑎᖃᖃᑕᐅᓂᐊᕐᒪᑕ ᐃᓚᔮᕇᑦ ᐊᒻᒪᓗ 

ᖃᓄᖅᑑᕈᑎᒋᔭᐅᓗᑎᒃ 

ᐅᐸᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑕ ᐃᓕᓴᖅᑏᑦ ᐊᒻᒪᓗ 

ᐊᓂᒍᐃᓗᑎᒃ ᐃᓕᓐᓂᐊᖅᑕᒥᓂᒃ.  
 

(ᑐᓵᔨ ᓄᖅᑲᖅᑐᖅ) ᐃᓕᑕᖅᓯᔪᒪᑦᑎᐊᕐᒥᔪᖓᐃᓛᒃ 

ᐊᒻᒪᓗ ᑖᒃᑯᐊ ᐱᒃᑯᒋᖃᑎᒋᑦᑎᐊᖅᐸᒃᑲ 

ᐊᖓᔪᖅᑳᖑᔪᑦ ᐃᓚᖏᓪᓗ ᑖᒃᑯᐊ 

ᐃᓕᓐᓂᐊᕆᐊᖅᐸᒃᑐᐃᑦ ᑖᒃᑯᐊ 

ᐱᐊᓂᒃᓯᒪᖃᑦᑕᕐᒪᑕ, ᑖᒃᑯᓄᖓᑦ ᑭᓯᐊᓂ 

ᐃᑲᔪᖅᑕᐅᓪᓗᑎᒃ ᖃᐅᔨᒪᑦᑎᐊᕐᒪᑕ ᑕᒪᒃᑯᐊ 

ᐃᓕᓐᓂᐊᕐᓂᖅ ᐱᐊᓂᒡᓗᒍ 

ᓯᕗᒧᐊᑦᑎᐊᕐᓇᕐᓂᖅᓴᐅᖕᒪᑦ. 

 

ᑕᐃᒪ, ᐅᖃᖅᑎᑦᑎᔩ, ᑕᒫᓂ ᐊᕐᕌᒍᒋᔭᑦᑎᓐᓂ ᒍᕋᐃᑦ 

12-ᒥᒃ ᐱᐊᓂᒃᓯᒪᔪᐃᑦ 

ᐃᑲᔪᖅᑐᖅᑕᐅᑦᑎᐊᖃᑦᑕᕐᓂᐊᕐᒪᑕ ᐊᖓᔪᖅᑳᒥᖕᓂᒃ  

ᑕᒪᒃᑯᐊ ᐃᓕᓐᓂᐊᕆᐊᖃᖅᑕᖏᑦ ᐱᐊᓂᖁᓪᓗᓂᔾᔪᒃ 

ᑕᕝᕙᓐᖓᑦ ᐃᓕᓐᓂᐊᕐᕕᖏᓐᓂᒃ. 

 

ᐅᖃᖅᑎᑦᑎᔩ, ᑕᐃᒪ ᑖᒃᑯᐊ ᐃᓕᓐᓂᐊᕌᓂᒃᑐᐊᐲᑦ 

ᓂᕈᐊᕈᓐᓇᖅᓯᓂᐊᓕᕐᒪᑕᐃᓛᒃ ᐃᓕᓐᓂᐊᕐᓂᕐᒧᑦ 

ᑲᔪᓯᒃᑲᓐᓂᕈᒪᒍᑎᒃ ᐃᓕᓐᓂᐊᕐᕕᔾᔪᐊᕌᓗᖕᒧᓪᓘᓐᓃᑦ 

ᓴᓇᔭᒃᓴᖅᓯᐅᕈᒪᒍᑎᒡᓗᓐᓃᑦ 

ᐊᔪᕈᓐᓃᖅᐹᓪᓕᕈᑎᒋᖕᒥᔭᖓ. ᐊᒻᒪᓗ 

ᖃᐅᔨᒪᓂᐊᕆᕗᒍᑦ ᓄᓇᕗᑦ ᒐᕙᒪᒋᔭᖓᑦ 

ᐅᑕᖅᑭᑐᐃᓐᓇᖃᑦᑕᖅᑐᖅ ᑕᒪᒃᑯᓂᖓ 

ᐃᓕᓐᓂᐊᕌᓂᒃᓯᒪᔪᐊᐃᓐᓄᖕᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐊᒡᒍᐊᓄᑦ ᐊᒻᒪᓗ ᐃᒡᓗᓕᒑᕐᔪᖕᒧ, ᒥᔅᑐ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 187 - 4(2): 

ᖁᕕᐊᓱᕝᕕᖃᑦᑎᐊᖁᔨᓂᖅ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑉᓗᒥ ᓇᖏᖅᓯᔪᖓ ᑕᐃᒃᑯᐊ 

ᓂᕈᐊᖅᑎᒋᓯᒪᔭᒃᑲ ᐅᕙᓐᓂᒃ ᓂᕈᐊᓚᐅᖅᑐᑦ 

ᑲᖏᖅᖠᓂᕐᒥ. ᐃᓛᒃ ᑲᖏᖅᖠᓂᕐᒥᐅᑕᐅᖃᑎᒃᑲ 

ᐊᒻᒪᓗ ᐃᒡᓗᓕᒑᕐᔪᖕᒥᐅᑦ. ᖁᔭᓐᓇᒦᒃ 

ᖃᓄᐃᖏᑦᓯᐊᕆᑦᓯ. ᐊᒻᒪᓗ ᑐᓴᖅᑎᑦᑎᔪᒪᑉᓗᒋᑦ 

ᖁᕕᐊᓱᓐᓇᐅᓵᓕᔪᒫᓕᕐᒪᑦ ᑕᐃᒪ ᑕᐃᑯᖓ 

ᑲᖏᖅᖠᓂᕐᒧᓪᓗ ᐃᒡᓗᓕᒑᕐᔪᖕᒧᓪᓗ 

ᑎᑭᑦᑕᕇᕈᒫᕋᒪ. ᑕᒪᓐᓇ ᖁᕕᐊᓱᓐᓇᐅᑉ 

ᐱᔾᔪᑎᒋᓪᓗᒍ. 

 

(ᑐᓵᔨᑎᒍᑦ) ᐅᑭᐊᒃᓵᖅᓯᐅᖅ 

ᐱᔭᕇᖅᐸᓪᓕᐊᓕᖅᑎᓪᓗᒍ ᐊᒻᒪᓗ 

ᖁᕕᐊᓱᒡᕕᐅᓂᐊᓕᖅᑎᓪᓗᒍ 

ᐊᑦᑕᓇᕐᔭᐃᖅᓯᒪᑦᑎᐊᕐᓗᓯ ᖁᕕᐊᓱᑦᑎᐊᕐᓗᓯ 

ᖁᕕᐊᓱᒡᕕᒻᒥ ᓇᓪᓕᐅᓂᖅᓯᐅᓛᖅᐳᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐊᒡᒍᐊᓄᑦ 

ᐊᒻᒪ ᑎᑭᕌᕐᔪᐊᕐᒧᑦ, ᒥᔅᑐ ᖁᒃᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 188 - 4(2): 

ᖁᔭᓕᓂᖅ ᑎᑭᕌᕐᔪᐊᕐᒥᐅᓂᒃ (ᖁᐊᓴ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᑉᓗᒃᑰᖅᖢᒋᑦ 

ᓄᓇᕗᑦᒥᐅᑕᐅᖃᑎᒃᑲ ᐊᒻᒪᓗ 

ᐊᕐᕕᐊᕐᒥᐅᑕᐅᖃᑎᒃᑲ ᐊᒻᒪᓗ ᑎᑭᕋᕐᔪᐊᕐᒥᐅᑕᐃᑦ. 

ᐅᓪᓗᒦᓛᒃ, ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᕋᒪ 

ᖁᕕᐊᓱᓪᓚᕆᓚᐅᕋᒪ ᐊᒻᒪᓗ ᑖᒃᑯᐊ 

ᑕᖅᑭᐅᓚᐅᖅᑐᒥᒃ ᑕᐃᑲᓂ ᐊᒃᑑᕙᒥ ᑖᒃᑯᐊ 

ᒥᓂᔅᑕᐅᖃᑎᒃᑲ ᑕᐃᑯᖓ 

ᑎᑭᕋᕐᔪᐊᕐᒨᖃᑎᒋᔪᓐᓇᓚᐅᖅᕼᐃᒪᒐᒃᑭᑦ ᑕᐃᑲᓂ 

ᑲᑎᒪᓂᖃᖅᑎᑉᓗᑕ. ᑖᒃᑯᐊ 

ᑕᐃᑲᓃᖃᑎᒋᓚᐅᖅᑕᑉᑲ ᑕᒪᕐᒥᒃ ᒪ’ᓈᕐᔪᐊᖅᐸᒃᑲ 

ᑕᒪᑦᓱᒧᖓ ᑕᐃᑯᓐᖓᖃᑎᒋᔪᓐᓇᓚᐅᕋᒃᑭᑦ.  

 

ᐱᓗᐊᖅᑐᒥᓪᓗ ᑕᐃᒃᑯᐊ, ᐅᖃᖅᑎᑦᑎᔩ, 

ᑎᑭᕋᕐᔪᐊᕐᒥᐅᑦ ᓄᓇᓕᐅᑉ ᐃᓄᖏᑦ, ᑎᑭᕋᕐᔪᐊᕐᒥᐅᑦ 

ᑕᐃᑲᓂ ᐊᒻᒪᓗ ᒪᐃᔭᖓᑦ ᓯᑖᓐᓕ ᐋᔪᒃ 

ᒪ’ᓈᕐᔪᐊᖅᑕᕗᑦ ᐊᖏᔪᒥᒃ ᑖᓐᓇᓗ ᐱᓕᕆᔨᒋᔭᖓ 

ᑎᑎᕋᖅᑎᖓ ᐹᓪ ᖃᓗᔾᔭᖅ. ᑕᐃᑲᓂ ᑕᒪᒃᑯᐊ 

ᓯᓂᒃᑕᕐᕕᖕᒥ ᐊᒥᓲᓚᐅᕋᑉᑕᐃᓛᒃ ᐊᒻᒪᓗ ᓯᓂᒃᑕᕐᕕᒃ 

ᐃᓄᖃᑐᖃᖅᑎᓪᓗᒍ ᓯᓂᒃᑕᕐᕕᖕᒥᐅᑕᐅᓗᒃᑖᕐᓂᖅ 

ᐊᔪᕐᓇᓚᐅᕋᓗᐊᖅᑎᑉᓗᒍ. ᑭᕼᐃᐊᓂ ᑖᒃᑯᐊ 

ᑎᑭᕋᕐᔪᐊᕐᒥᐅᑦ ᐃᓄᖏᑦ ᑐᔪᕐᒥᐊᖃᕐᓂᕐᒥᒃ 

ᕼᐊᐱᓐᖏᓪᓚᕆᓚᐅᕐᒪᑕ. ᑕᐃᒪ ᐊᒥᓱᑎᒍᑦ 

ᑐᔪᕐᒥᐊᕆᔭᐅᑉᓗᑕ ᐃᓄᖕᓂᒃ 

ᑕᐃᑲᓃᖃᑕᐅᒑᓂᑦᑎᐊᖅᑑᓪᓗᐊᓚᐅᕋᑉᑕ 

ᑎᑭᕋᕐᔪᐊᕐᒥᐅᑦ ᑖᔅᓱᒥᖓ ᒪ’ᓈᕈᑎᓪᓚᕆᒃᐸᕗᑦ.  

 

ᐊᒻᒪᓗᑦᑕᐅᖅ, ᐅᖃᖅᑎᑦᑎᔩ, ᑕᐃᑲᓃᑎᓪᓗᑕᐃᓛᒃ 

ᐊᒥᕼᐅᓂᒃ ᐱᓕᕆᓚᐅᕋᑦᑕ ᑖᒃᑯᐊᓗ 

ᐃᓕᓐᓂᐊᕐᕕᖁᑎᖏᑦ, ᐋᓐᓂᐊᕕᒡᒥᓪᓗ ᑕᒪᒃᑯᐊᓗ 

ᓄᓇᓕᐅᑉ ᕼᐅᓇᓗᖁᑎᖏᑦ ᒐᕙᒪᒃᑯᑦ ᐱᖁᑎᖏᑦ 

ᑕᑯᔭᖅᑐᖅᑎᑕᐅᔫᓪᓗᐊᓚᐅᕋᑉᑕ 

ᐃᓕᓐᓂᐊᖅᑎᑦᑎᔨᖏᓪᓗ ᐃᓕᓐᓂᐊᕐᕕᖕᓄᓪᓗ 

ᐊᐱᖅᕼᐅᖅᑕᐅᔪᖅᑰᔨᓪᓗᑕᓗ ᖃᓄᓗᕿᐅᔭᖅ 

ᐱᓗᕿᐅᔭᖅᑐᖅᖢᑕᐅᓚᐅᕋᑉᑕ ᑕᐃᒃᑯᐊ 

ᐱᓕᕆᖃᑎᒋᓚᐅᖅᑕᕗᑦ. ᑕᐃᑲᓂ 

ᐃᓕᓐᓂᐊᖅᑎᑦᓯᔩᓪᓗ ᐊᕼᐃᖏᓪᓗ ᓇᔭᓐᖑᐃᓪᓗ. 

ᑕᒪᒻᒥᖏᓛᒃ ᖁᔭ’ᓇᒦᓪᓚᕆᒃᑲᑉᑎᒍᑦ ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᖃᖅᑏ, ᐅᓄᖅᑐᑦ 

ᐊᑭᓕᖅᓱᖅᑕᐅᓐᖏᖦᖢᑎᒃ ᑎᑭᕋᕐᔪᐊᒻᒥ 

ᐃᑲᔪᖅᓱᐃᔭᖅᑐᓚᐅᖅᑐᑦ ᑕᐃᑯᖓ ᐊᕗᑎᓯᒪᓪᓗᑎᒃ 

ᑲᑎᒪᔭᖅᑐᖅᑎᓪᓗᑕ, ᓂᕆᕕᒡᔪᐊᓐᓂᐊᖅᑎᓪᓗᒋᑦ 

ᓂᕿᓕᐅᖅᖢᑎᒃ ᑲᑎᒪᔨᕋᓛᖏᑦ 

ᑲᑎᒪᖃᑎᖃᓚᐅᖅᖢᑕ ᐊᒻᒪᓗ ᕼᐋᒻᓚᒃᑯᑦ 

ᑲᑎᒪᔨᖏᓐᓂᒃ ᑲᑎᒪᖃᑎᖃᓚᐅᖅᖢᑕ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᕆᔭᕋ ᐱᐊᓂᒍᐊᖅᖢᒍ 

ᐊᐱᕆᔪᒪᒐᓗᐊᖅᐳᖓ. ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖕᒪᑦ ᐅᓂᒃᑳᒃᓴᒥᓂᒃ 

ᐱᔭᕇᖅᓯᒍᓐᓇᓐᓂᐊᒻᒪᑦ. ᐋᑳᖅᑐᖃᖅᐸ? 

(ᑐᓵᔨᒃᑰᕈᓐᓃᖅᑐᖅ) ᐋᒡᒑᖅᑐᒥᒃ ᑐᓴᓐᖏᓐᓇᒪ, ᒥᔅᑕ 

ᖁᖅᓱᖅ ᑲᔪᓯᑐᐃᓐᓇᕆᑦ. 

 

ᐊᖓᔪᖅᑳᖅ ᔨᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᒪᓕᒐᓕᐅᖅᑎᐅᖃᑎᒃᑳ. ᑕᐃᒪᐃᓛᒃ (ᑐᓵᔨᑎᒍᑦ) 

ᓂᕆᕕᒡᔪᐊᓐᓂᐊᓕᖅᑎᓪᓗᑕᑦ ᐱᓐᖑᐊᓚᐅᖅᑐᒍᑦ 

(ᑐᓵᔨᒃᑰᓕᖅᑐᖅ) ᐊᒻᒪᓗ ᒧᒥᖅᑐᖅᑕᖃᓚᐅᖅᖢᓂ 

ᐊᒻᒪᓗ ᐅᖃᖅᑎᑦᓯᔩ (ᑐᓵᔨᒃᑰᓕᖅᑐᖅ) 

ᑎᑭᕋᔾᔪᐊᒻᒥᐅᑦ ᐊᑭᑦᑐᕋᐅᑎᓚᐅᖅᑐᑦ 

ᐊᑭᓕᖅᑕᐅᖏᖦᖢᑎᒃ ᑐᓂᔭᐅᔪᓂᒃ 

ᓂᐅᕐᕈᑎᖃᖃᑦᑕᓚᐅᖅᑐᑦ ᑖᒃᑯᐊ ᐃᓚᐅᓪᓗᑎᒃ 

ᒐᕙᒪᒃᑯᑦ ᐊᒻᒪᓗ ᕼᐋᒻᓚᒃᑯᑦ. 

 

ᓯᕗᓕᖅᑎᐅᑉ ᑎᑎᕋᕝᕕᖓᓐ ᐊᑐᐃᓐᓇᕈᐃᓚᐅᖅᑐᑦ 

ᐱᓕᕆᔨᔾᓚᕆᒻᒥᒃ ᐊᔪᕆᑕᔅᓴᒥᒃ ᑕᑯᔅᓴᕈᐃᓚᐅᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᓪᓚᕆᒃ, 

ᓯᕗᓕᖅᑎᐅᑉ ᐱᓕᕆᔨᖏᑦ ᐊᔪᕆᑕᒃᓴᖃᖅᖢᑎᒃ 

ᑕᒪᓐᓇ ᑮᓇᐅᔭᒥᒃ ᑲᑎᖅᕼᐃᓂᖅ 

ᐱᕚᓪᓕᕈᑎᒋᑉᔪᐊᓚᐅᕋᑦᑎᒍᑦ ᑕᐃᑯᖓ 

ᓂᕿᑖᕝᕕᐅᓲᑉ ᐃᓂᖓᓄᑦ ᑐᕌᖓᓚᐅᒻᒪᑕ ᑖᒃᑯᐊ 

(ᑐᓵᔨᑎᒍᑦ) ᓄᓇᓕᐅᑉ ᓂᕿᑖᕝᕕᐅᓲᒧᑦ ᐊᒻᒪᓗ 

ᖁᕕᐊᓱᒃᑐᖓ $7000 ᐅᖓᑖᓂ ᑮᓇᐅᔭᓂᒃ 

ᐱᕈᖅᓴᐃᓚᐅᖅᑐᒍᑦ ᓂᕿᑖᕝᕕᒻᒧᑦ 

ᖃᔪᖅᑐᕝᕕᒻᒧᓪᓘᓐᓃᑦ ᐊᑐᖅᑐᒃᓴᓂᒃ. 

>>ᐸᑦᑕᑐᖅᑐᑦ 

 

... (ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ ᑕᐃᒃᑯᐊ 

ᐱᓕᕆᖃᑎᒋᓚᐅᒃᑲᕗᑦ. 

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᑐᖓ 

ᖁᔭᓐᓇᒦᖅᖢᖓᓗ ᑎᑭᕋᔾᔪᐊᒻᒥᐅᓂᒃ 

ᐃᑲᔪᖅᓱᑦᑎᐊᓚᐅᒻᒪᑕ ᐊᒻᒪᓗ ᑖᒃᑯᐊ ᒥᓂᔅᑕᐃᑦ 

ᑲᑎᒪᔨᖏᑦ ᑲᑎᒪᑦᑎᐊᕈᓐᓇᓚᐅᕐᒪᑕ ᑕᐃᑲᓂ. 

(ᑐᓵᔨᒃᑳᕈᓐᓃᖅᑐᖅ) ᒪ’ᓇ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ 

ᐃᓄᒃ. 

ᑲᖏᖅᑐᒑᐱᒻᒥ ᐊᕐᕕᓂᐊᕐᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᑲᖏᖅᑐᒑᐱᖕᒥᐅᑦ 

ᕿᑭᖅᑕᔾᔪᐊᒻᒥᐅᑦ ᐊᒻᒪᓗ ᓄᓇᕘᒥᐅᑦ, 

ᑐᓐᖓᓱᒋᑦᑎ. 

 

ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᖁᕕᐊᓇᓪᓚᕆᓚᐅᖅᑐᒥᒃ ᐊᐅᔭᖅ ᐊᒻᒪᓗ 

ᐊᑐᖅᑕᐅᒐᔪᓐᖏᑦᑐᒥᒃ ᐊᑐᖅᑕᐅᓚᐅᖅᑐᒥᒃ 

ᑲᖏᖅᑐᒑᐱᖕᒥ.  

 

ᐅᖃᖅᑏ, ᐃᒃᑯᐊ ᑲᖏᖅᑐᒑᐱᖕᒥᐅᑦ 

ᐱᒃᑯᒋᔪᒪᓪᓚᕆᒃᖢᒋᑦ ᐊᐅᔭᐅᓚᐅᖅᑐᖅ 

ᐊᕐᕙᑲᓪᓚᖕᒪᑕ, ᐋᒋᓯ 3-ᖑᑎᓪᓗᒍ ᑖᒃᑯᐊ 

ᐊᖑᓇᓱᒃᑏᑦ 30-ᖏᓐᓃᑦᑐᑦ ᐊᕐᕙᓚᐅᒻᒪᑕ ᐃᒻᒪᖄ 

54-ᒥ ᑕᑭᓂᓕᖕᒥᒃ ᓄᓇᖓᑕ ᖃᓂᒋᔭᖓᓐᓂᒃ. 

ᓯᕗᓪᓕᖅᐹᑦᑎᐊᖑᓪᓗᓂ ᐊᕐᕙᒃᑕᐅᔪᖅ 

ᑲᖏᖅᑐᒑᐱᐅᑉ ᓄᓇᖃᕝᕕᐊᓂ ᐃᒻᒪᖄ ᐊᕐᕌᒍᑦ 

100 ᐅᖓᑖᓂᓘᓐᓃᑦ. 

 

ᑖᒃᑯᐊ ᐅᖃᖅᑏ, ᐊᖑᓇᓱᒃᑏᑦ 

ᐱᓕᕆᖃᑎᒌᑦᑎᐊᓪᓚᕆᒃᑐᐋᓘᒐᒥᒃ  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒃᑯᓇᓪᓚᕆᓚᐅᖅᖢᑎᒡᓗ, ᐅᓪᓗᒥ ᐅᕙᓂ 

ᑲᑎᒪᓂᑦᑎᓐᓂ ᑭᖑᓪᓕᖅᐹᖑᔫᒐᓗᐊᖅ 

ᖃᐅᔨᒪᓪᓗᖓᓗ 

ᖁᕕᐊᓱᒡᕕᒃᓯᐅᖅᐸᓪᓕᐊᓇᓱᓕᖅᑐᒍᑦ, ᖁᔭᓈᕈᒪᓇᒍ 

ᐱᒃᑯᒋᔪᒪᓪᓚᕆᒃᖢᒋᑦ ᑲᖏᖅᑐᒑᐱᖕᒥᐅᑦ 

ᐊᕐᕙᓚᐅᓐᓂᖏᓐᓂᒃ. 

 

ᐅᑯᐊᓗ ᐱᓗᐊᖅᑐᒥᒃ ᑕᐃᔪᒪᔭᒃᑲ. 

 

ᓯᕗᒃᑲᖅᑎ 

ᑖᓐᓇ ᓯᕗᒃᑲᖅᑕᖅᑎᐅᓚᐅᖅᑐᖅ ᑕᐃᕕᑦ 

ᐃᒃᑲᕆᐊᓗᒃ, ᐃᓛᑎᒍᑦ ᐅᕙᓂ ᖃᐅᔨᒪᔭᕗᑦ 

ᒪᓕᒐᓕᐅᖅᑎᐅᖃᑦᑕᓚᐅᖅᓯᒪᖕᒥᔪᖅ. 

 

ᓯᕗᒃᑲᖅᑎᐅᑉ ᐃᑲᔪᖅᑎᖏᑦ 

ᐃᑲᔪᖅᑎᖃᖅᑐᓂ ᓵᓐᑎ ᑲᐅᑐᖅ; ᐊᒻᒪᓗ ᐅᑯᐊ 

ᐊᖑᓇᓱᒃᑎᐅᖃᑕᐅᓚᐅᖅᑐᑦ: 

 

ᐊᖑᓇᓱᒃᑏᑦ 

ᔨᐅᕆ ᓈᑕᓇᐃ 

ᕌᔾᔪ ᐃᑦᑐᐊᓐᖓᑦ 

ᓄᐊ ᑲᐅᑕᖅ 

ᓕᐅᕆ ᑲᐅᑐᖅ 

ᓖᕈᐃ ᑲᐅᑐᖅ 

ᔮᔅᓱᐊ ᑲᐅᑐᖅ 

ᑐᕋᕗ ᕿᓪᓚᖅ 

ᔫᒥ ᕿᓪᓚᖅ 

ᔫᓴ ᐃᒃᑲᕐᕆᐊᓗᒃ 

ᔮᑭ ᓈᑕᓇᐃ 

ᔪᐊᓇᓯ ᐃᓪᓚᐅᖅ 

ᔫᓯ ᐱᐅᓐᖏᑦᑐᖅ 

ᓚᔅᓕ ᐋᓯᕙᒃ 

ᔪᐃᓕ ᓴᖑᔭ 

ᓂᐅᕆ ᐃᖃᓗᔾᔪᐊᖅ 

 

ᐊᒻᒪᓗ ᐅᖃᖅᑏ, ᐅᑯᐊᒃ ᑕᐃᓂᐊᒻᒥᔮᒃᑲᒃ 

ᐱᒃᑯᒋᓗᐊᓐᖑᐊᒃᑲᓐᓂᖅᖢᒋᒃ ᐊᓐᓈᒃ 

ᐊᖑᓇᓱᖃᑕᐅᓚᐅᖅᑑᒃ ᐊᕝᕙᖃᑕᐅᓚᐅᖅᑑᒃ: 

 

ᐊᕐᓇᐃᑦ ᐊᖑᓇᓱᒃᑑᑦ 

ᒦᓇ ᑕᓱᒐᑦ 

ᓯᓐᑎᐊ ᐸᓂᒃᐸᒃ. 

 

ᐅᖃᖅᑏ, ᖃᐅᔨᒪᓪᓗᖓ ᐅᓄᖅᑐᒻᒪᕆᑦ ᑖᔅᓱᒥᖓ 

ᑲᑐᔾᔨᖃᑎᒌᓚᐅᒻᒪᑕ ᑲᑐᔾᔨᖃᑎᒌᑦᑎᐊᕋᒥᒡᓗ 

ᑖᔅᓱᒥᖓ ᑲᔪᓯᑎᑦᑎᑦᑎᐊᕈᓐᓇᓚᐅᕐᒪᑕ ᑲᑎᒪᔩᑦ,  

ᐸᕐᓇᐃᔩᑦ, ᐊᖑᓇᓱᒃᑏᑦ, ᐅᒥᐊᖅᑐᖅᑏᑦ 

ᐊᔾᔨᓕᐅᕆᔩᓪᓗ. 

 

ᐅᖃᖅᑏ, ᐃᓇᑉᐸᔅᓯ ᒪᓕᒐᓕᐅᖅᑎᐅᖃᑎᒃᑲ 

ᑲᖏᖅᑐᒑᐱᒻᒥᐅᑦ ᖁᕕᐊᓱᖃᑎᒋᓚᐅᕐᓚᕗ ᐊᐅᔭᖅ 

ᐊᕐᕙᒍᓐᓇᖅᑐᐊᓐᓅᓚᐅᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ 

ᕿᒥᕐᕈᔭᐅᓂᖓ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᓪᓗ ᓄᓇᕗᒻᒥᐅᑕᐃᓪᓗ 

ᐅᓪᓗᒃᑰᖅᑐᒋᑦ. 

 

(ᑐᓵᔨᑎᒍᑦ) ᐅᖃᖅᑏ, ᐱᕕᖃᕐᓂᓐᓂᑦ ᐅᓪᓗᒥ 

ᓇᖏᖅᓯᔪᖓ ᐊᒻᒪᓗ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ 

ᓄᓇᕗᒻᒥᐅᓂᑦ ᑖᒃᑯᐊ ᒪᓕᒐᓕᐅᖅᑏᑦ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ 

ᑲᑎᒪᔨᕋᓛᕆᑲᐃᓐᓇᖅᑕᖏᑦ ᑐᓴᕈᒪᔪᑦ ᐃᓕᔅᓯᓐᓂᑦ 

ᖃᓄᖅ ᐃᓱᒪᒋᔭᐅᒻᒪᖔᖅ, 

ᓂᓪᓕᐅᑎᒋᔪᒪᒻᒪᖔᔅᓯᐅᓪᓗ ᐱᔾᔪᑎᒋᓪᓗᒋᑦ 

ᓄᓇᕗᒻᒥ ᐃᓕᓐᓂᐊᕐᕕᓕᕆᓂᕐᒧᑦ ᐱᖁᔭᕐᔪᐊᖅ 

ᐊᑐᓕᖅᑎᑕᐅᓚᐅᖅᓯᒪᔪᖅ ᑕᓪᓕᒪᑦ ᐊᕐᕌᒍᑦ 

ᐅᖓᑎᐊᕐᔪᐊᓂ. ᐅᖃᖅᑏ, ᑖᒃᑯᐊ 

ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᓇᓐᓂᐊᖅᑐᑦ 

ᑖᔅᓱᒥᖓ ᐱᖁᔭᕐᔪᐊᕐᒥᑦ. 

 

ᐃᓕᓴᐃᔨᕗᑦ ᐊᖏᖅᓯᒪᑦᑎᐊᖅᑐᑦ ᓂᕈᐊᖅᑕᐅᓯᒪᔪᑦ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ 

ᐊᒥᓱᐊᓗᐃᑦ ᖃᐅᑕᒫᑦ ᐊᒃᓱᕈᖅᑐᑎᒃ 

ᐃᖅᑲᓇᐃᔭᖃᑦᑕᖅᑐᑦ. ᐃᓕᓐᓂᐊᕐᓂᓕᕆᓂᖅ 

ᑕᒪᓐᓇ ᐊᓐᖑᑎᓯᒪᓂᐊᕐᒪᑦ ᓄᓇᕗᒻᒥᐅᑦ 

ᑭᓐᖒᒪᔭᖏᓐᓄᑦ.  

 

ᑕᐃᒃᑯᐊ ᑐᑭᒧᐊᖅᑎᒋᔭᐅᔪᑦ ᑕᒪᑐᒪ ᐃᓗᐊᓂ 

ᑕᐃᓐᓇ ᐱᖁᔭᕐᔪᐊᖅ ᑕᐃᔭᐅᖃᑦᑕᖅᑐᖅ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ. ᑕᒪᑐᒥᖓ 

ᕿᒥᕐᕈᓂᐊᖅᑐᒍᑦ ᑖᒃᑯᐊ ᐱᖁᔭᕐᔪᐊᑦ 

ᐱᐅᓂᖅᐹᖑᓗᑎᒃ ᑐᑭᒧᐊᑦᑎᑦᑎᔾᔪᑎᒋᔭᐅᓂᐊᕐᒪᑕ 

ᐃᓕᓐᓂᐊᕐᓂᓕᕆᓂᕐᒥᑦ ᐊᒻᒪᓗ 

 



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖑᒪᑎᔪᓐᓇᕐᓂᐊᕋᑦᑕ ᓄᓇᕗᒻᒥᐅᑦ 

ᑭᓐᖒᒪᔭᖏᓐᓂᑦ.  
 

ᑖᒃᑯᐊ ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 

ᓄᓇᕗᒻᒥᐅᓕᒫᓂᑦ ᐅᖃᐅᓯᖃᖁᓪᓗᒋᑦ, 

ᓂᓪᓕᐅᑎᖃᖁᓪᓗᒋᓪᓗ ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᑕᒪᑐᒥᖓ 

ᓴᖅᑭᔮᖅᑎᑦᑎᒐᓗᐊᕐᒪᖔᑦ.  
 

ᐅᖃᖅᑏ, ᐃᓛᓐᓂᓚᐅᓱᖓᖅ ᐃᓱᒫᓘᑎᖃᖅᐸᑦᑐᒍᑦ 

ᖃᐅᑕᒫᖅᓯᐅᑏᑦ ᐊᐅᓚᑕᐅᔾᔪᑎᖏᓐᓂᑦ 

ᐃᓕᓐᓂᐊᕐᓂᓕᕆᓂᖅ ᐱᔾᔪᑎᒋᓪᓗᑎᒃᑯᑦ. ᑕᒪᒃᑯᐊ 

ᐃᓱᒫᓘᑏᑦ ᐱᕐᔪᐊᕌᓘᒐᓗᐊᖅᑎᓪᓗᒋᑦ 

ᕿᒥᕐᕈᓇᓐᓂᕆᔭᕗᑦ ᑕᒪᑐᒥᖓ ᐱᔾᔮᖏᑦᑐᖅ, 

ᓵᓐᖓᓗᐊᓐᖑᐊᕐᓂᐊᖅᑐᒍᑦ ᐱᖁᔭᕐᔪᐊᕐᒥᑦ ᑖᓐᓇ 

ᑐᓐᖓᕕᒋᔭᐅᒻᒪᑦ ᑕᒪᒃᑯᓄᖓ 

ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᖏᓐᓂᑦ.  

 

ᐅᖃᖅᑏ, ᐊᔭᐅᖅᑐᐃᕗᒍᑦ ᐃᓄᓐᓂᑦ ᑕᖅᑲᒃᑯᓂᖓ 

ᐃᓚᓕᐅᓪᓗᒋᑦ ᑕᐃᒃᑯᐊ ᕿᑐᕐᖓᓖᑦ 

ᐃᓕᓐᓂᐊᖅᑎᓂᒃ ᖃᐅᔨᒃᑲᖅᑕᐅᔪᒪᓪᓗᑕ ᑖᓐᓇ 

ᐱᖁᔭᕐᔪᐊᖅ ᐊᑑᑎᖃᑦᑎᐊᕐᒪᖔᑦ ᐊᒻᒪᓗ 

ᑭᓐᖒᒪᔭᖏᓐᓄᑦ ᐃᓱᒪᒋᔭᖏᓐᓂᓪᓗ 

ᐊᖑᒻᒪᑎᒐᓗᐊᕐᒪᖔᖏᑦ.  

 

ᑭᒃᑯᑐᐃᓐᓇᐃᑦ ᑎᑎᕋᖅᓯᒪᔭᒥᓂᒃ ᐊᔾᔭᖅᓯᔪᓐᓇᖅᑐᑦ 

ᒪᓕᒐᓕᐅᖅᑎᐊᑕ ᑎᑎᕋᕐᕕᖓᓄᑦ ᐊᒻᒪᓗ 

ᑕᐃᑲᓐᖓᑦ ᑐᓐᓂᖅᑯᑕᐅᓂᐊᖅᑐᓂ 

ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᖁᔭᓐᓇᒦᖅᑲᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ ᐃᑲᔪᖅᑐᕐᖓᑕ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, 

ᒥᔅᑕ ᓴᕕᑲᑖᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ.  

ᐋᓐᓂᐊᖅᑐᓕᕆᔭᐅᓂᕐᒧᑦ ᐃᓱᒫᓘᑏᑦ 

ᐱᓕᕆᐊᕆᔭᐅᓂᖏᑕ ᐃᓕᖅᑯᓯᖓ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᔾᔪᑎᖃᕋᒪ ᐅᖃᐅᓯᕆᔪᒪᓪᓗᒍ  

ᐃᓱᒫᓘᑎᒋᔭᐅᓯᒪᔪᖅ, ᑕᒪᑦᑎᓐᓄᑦ 

ᒪᓕᒐᓕᐅᕐᕕᒻᒥᐅᑕᐅᔪᑎᒍᑦ. 

 

ᐅᖃᖅᑎᑦᑎᔩ, ᓯᐊᕈᒋᐊᒃᑲᓐᓂᖅ ᐅᓪᓗᒥ ᓈᒻᒪᓯᑉᐸᑦ 

ᓴᖅᑭᑦᑎᓂᐊᕋᒪ ᐱᕙᓪᓕᐊᔪᒃᑯᑎᒍᑦ ᓰ.ᐲ.ᓰ.-ᑯᑦ 

ᐱᕙᓪᓕᐊᔪᓕᐊᕕᓂᖓᓂᑦ ᐃᓱᒫᓘᑎᖃᖅᑐᒥᒃ 

ᖃᓄᐃᑦᑐᕕᓂᐅᓯᒪᔪᕕᓂᐅᑎᓪᓗᒍ ᑭᓐᖓᐃᑦ 

ᐋᓐᓂᐊᕐᕕᖓᓂ, ᐊᑦᑐᐊᖓᓂᖃᖅᑎᓪᓗᒍᓗ 

ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑎᖏᓐᓄᑦ. 

ᐅᖃᖅᑎᑦᑎᔩ, ᑖᓐᓇ ᐅᖃᐅᓯᕆᔭᕋ 

ᐱᕙᓪᓕᐊᔪᒃᑯᑎᒎᕈᔾᔭᐅᓯᒪᒻᒪᑦ 

ᐃᓱᒫᓘᑎᒻᒪᕆᐊᓘᒻᒪᑦ ᑕᒪᓐᓇ ᒐᕙᒪᒃᑯᑦ 

ᐊᐅᓚᓂᕆᔭᖓᑕ ᐊᑦᑐᐊᖓᓂᖃᕆᓪᓗᓂ 

ᐃᓱᒫᓗᓐᓇᖅᑐᓂᒃ ᑕᒪᓐᓇ ᐱᔨᑦᑎᕈᑎ 

ᓄᓇᓕᑦᑎᓐᓂᑦ ᐋᓐᓂᐊᕕᒃᑯᑎᒍᑦ 

ᐱᓕᕆᔭᐅᕙᒃᑎᓪᓗᒋᑦ. 

 

ᐅᖃᖅᑎᑦᑎᔩ, ᑕᒪᓐᓇᓗ ᐅᖃᐅᓯᕆᔭᕋ 

ᐱᐅᓂᖅᐹᒃᑯᑦ ᐋᖅᑭᒋᐊᖅᑕᐅᒐᓱᐊᖅᑎᓪᓗᒍ 

ᐊᐱᖅᑯᑎᓂᒃ, ᐋᓐᓂᐊᓲᕐᓂᐅᑉ ᐃᓗᐊᓂ 

ᐊᒃᓱᕈᓇᕈᑕᐅᓂᖅᐹᖑᒍᑕᐅᖃᑦᑕᕐᒪᑦ 

ᒪᓕᒐᓕᐅᖅᑎᐅᓪᓗᑕ.  

 

ᐅᖃᖅᑎᑦᑎᔨ, ᑕᒪᓐᓇ ᐃᓕᓴᕆᒐᓗᐊᖅᑕᕋ 

ᐋᓐᓂᐊᓲᖅᑎᐅᓐᖏᓐᓇᑦᑕ, ᓘᑦᑖᖑᓐᖏᓇᑦᑕ, 

ᐊᒻᒪᓗ ᐃᓕᓴᕆᒻᒥᕙᕋ ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᒃᑯᓄᖓ 

ᐃᓱᒪᓕᐅᕈᒋᐊᖃᓐᖏᒻᒪᐅᒐᓗᐊᖅ ᐊᓐᓂᐊᓲᕐᓂᐅᕐ, 

ᐊᒻᒪᓗ ᓇᓗᓇᐃᔭᐃᖃᑦᑕᕐᓂᐅᑉ ᒥᔅᓵᓄᑦ. ᑕᒪᓐᓇᓗ 

ᐅᔾᔨᕆᒐᓗᐊᕆᕙᕋ, ᒥᓂᔅᑕ ᑕᒪᒃᑯᓂᖓ 

ᐃᓗᓕᒻᒪᕆᖏᓐᓂᑦ ᐅᖃᐅᓯᖃᕈᓐᓇᖏᓐᓂᖓᓂᒃ 

ᐃᓪᓗᑦᑎᓐᓂᒃ, ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ 

ᐃᓂᖅᑎᕆᓂᐅᑉ ᒥᔅᓵᓄᑦ. ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᖅᑎᓪᓗᒋᑦ 

ᓈᒻᒪᑦᑎᐊᕆᐊᖃᓲᖑᒻᒪᑕ ᐊᒻᒪᓗ ᐱᔪᓐᓇᐅᑎᖏᑦ 

ᐃᑉᐱᒋᔭᐅᑦᑎᐊᕐᓗᑎᒃ. 

 

ᐅᖃᖅᑎᑦᑎᔨ, ᐅᖃᐅᓯᔅᓴᒃᑲ ᐱᔭᕇᕈᒪᓪᓗᒋᑦ 

ᐱᕕᖃᖅᑎᑕᐅᒍᒪᒐᓗᐊᖅᑯᖓ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐱᔭᕇᕈᒪᔪᖅ ᐅᖃᐅᓯᔅᓴᒥᓂᒃ. ᐋᒡᒑᖅᑕᐅᕚ?  

ᐋᒡᒑᖅᑐᖃᕐᒪᑦ. 

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ 

ᐸᓐᓂᖅᑑᒧᑦ, ᒥᔅᑐ ᒪᐃᒃ.  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᓐᓂᖅᑑᑉ ᑐᓚᑦᑕᕐᕕᐊᑕ ᐊᑭᖓ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᖁᔭᓐᓇᒦᓪᓗ ᐱᕕᖃᖅᑎᑕᐅᒐᒪ. ᒫᓐᓇ 

ᓇᖏᖅᓯᔾᔪᑎᒋᓂᐊᖅᑕᕋ, ᓇᖏᖅᓯᔾᔪᑎᒋᔭᕋᐃᓛᒃ 

ᐸᓐᓂᖅᑑᕐᒥᐅᑦ ᐱᓪᓗᒋᑦ, ᐊᒻᒪᓗ ᐃᖃᓗᒐᓱᒃᑎᖏᑦ 

ᐊᖑᑏᓪᓗ, ᐊᕐᓇᐃᓪᓗ. ᐅᖃᐅᓯᕆᖑᓱᖅᑕᕋ ᑖᓐᓇ 

ᐸᓐᓂᖅᑑᒥ ᑐᓚᒃᑕᕐᕕᒃ, ᐃᒪᕐᒥᐅᑕᓕᕆᔨᒃᑯᑦ 

ᑲᒪᒋᓯᒪᔭᖓ, ᓴᖅᑭᑎᓚᐅᖅᑕᖓᓗ. 

 

ᐱᔭᕇᓚᐅᖅᑕᖓᓗ ᐊᕐᕌᓂ 2013-ᖑᑎᓪᓗᒍ. ᑖᓐᓇ 

ᑐᓚᒃᑕᕐᕕᒃ ᐊᑑᑎᖃᑦᑎᐊᓪᓚᕆᓕᖅᑐᖅ 

ᐸᓐᓂᖅᑑᒥᐅᓄᑦ ᐊᒃᓱᐊᓗᓪᓗ ᖃᓄᑐᐃᓐᓇᖅ 

ᐊᐅᓚᔾᔭᐃᑎᐊᖅᑐᓂ ᐊᒻᒪᓗ ᖃᓄᑐᐃᓐᓇᑦᑎᐊᖅ 

ᐃᑲᔪᖅᐹᓪᓕᖅᑐᓂ, ᐊᒻᒪᓗ ᑕᒪᓐᓇ 

ᑐᓚᒃᑕᕐᕕᑖᕋᓱᐊᕐᓂᖅ ᑖᕙᓐᖓᑦ 1970-ᖏᓐᓂᑦ 

ᓂᓪᓕᐊᒍᑕᐅᕙᑦᑐᓂ. ᐅᓪᓗᒥ ᖃᐅᔨᓕᕐᖓᑕ 

ᐸᓐᓂᖅᑑᒥᐅᑦ ᐊᑑᑎᖃᑦᑎᐊᕐᓂᖓᓂᑦ, 

ᐊᑲᐅᓂᖓᓂᑦ, ᑕᒪᓐᓇ ᓈᒻᒪᑦᑐᖅ. 

 

ᐆᒥᖓ ᓂᓪᓕᕈᒪᔪᖓ ᒫᓐᓇ 

ᐱᔪᓐᓇᖅᑎᑕᐅᑎᓪᓗᖓ, ᑕᓐᓇ ᑐᓚᒃᑕᕐᕕᒃ 

ᓂᓪᓕᐅᑕᐅᓯᒪᒻᒪᑦ ᐅᕙᓐᓄᑦ 

ᐊᑭᑐᓗᐊᕐᓂᕋᖅᑕᐅᓪᓗᓂ. ᑖᓐᓇ ᐅᕙᓐᓄᑦ 

ᐊᑲᐅᓯᒪᓐᖏᒻᒪᑦ, ᐸᓐᓂᖅᑑᒥᐅᓄᓪᓗ. ᐅᓇ ᑖᓐᓇ 

ᐸᓐᓂᖅᑑᒥᐅᓄᑦ ᐊᑭᓕᖅᑕᐅᓯᒪᔪᖅ, 

ᐃᖃᓗᒐᓱᒃᑎᓄᑦ ᐊᖑᑎᓄᑦ, ᐊᕐᓇᓄᓪᓗ. 

ᑐᓚᒃᑕᕐᕕᑦ $42 ᒥᓕᐊᕌᓚᐅᖅᑐᖅ. ᐃᖃᓗᒐᓱᒃᑏᑦ 

ᐸᓐᓂᖅᑑᒥ ᐊᖑᑏᓪᓗ, ᐊᕐᓇᐃᓪᓗ ᐊᒻᒪᓗ 

ᐃᖅᑲᓇᐃᔭᖅᑐᐃᑦ ᐃᖃᓗᓕᕆᕕᒻᒥ ᑮᓇᐅᔭᓂ 

ᐸᓐᓂᖅᑑᒧᑦ ᐃᓯᖅᑎᑦᑎᖃᑦᑕᖅᑐᑦ $2 ᒥᓕᐊᓐ 

ᐊᕐᕌᒍᒥ ᐊᑕᐅᓯᕐᒥ. 

 

ᒥᓂᔅᑕ ᖁᒃᓱᒃ, ᓇᓗᓇᐃᖅᓯᓚᐅᕐᒥᔪᖅ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ ᑕᕝᕙᓂᒎᖅ $70 

ᒥᓕᐊᕌᓗᐊᖅᑐᓂᑦ ᐊᕐᕌᒍᓂ 20-ᓂᒃ 

ᖃᐅᔨᔭᐅᓯᒪᔪᖃᖅᑐᖅ. ᑕᒪᓐᓇ ᐱᓪᓗᒍ 

ᓇᖏᖅᓯᔾᔪᑎᒋᕙᕋ ᑖᒃᑯᐊ ᐃᓅᓯᖃᓕᕐᖓᑕ 

ᐸᓐᓂᖅᑑᒥᐅᑦ ᐃᖃᓗᓕᕆᓂᕐᒧᑦ, 

ᖃᓕᕋᓕᓐᓂᐊᓂᕐᒥᑦ. ᓴᑭᒐ ᐆᑦᑐᑎᒋᓗᒍ  

ᐱᒋᐊᖅᑳᑎᖅᐹᖑᓚᐅᖅᓯᒪᔪᖅ ᒫᓐᓇ ᐃᕐᖑᑕᖏᑦ 

ᐱᓕᕆᓪᓚᕆᓕᖅᑐᑦ ᐃᖃᓗᒐᓱᒃᑎᓪᓚᕆᐅᓕᖅᑐᑦ. 

 

ᑖᓐᓇ ᐱᕕᖃᖅᑎᑕᐅᒃᑲᓐᓂᕈᒪᒐᓗᐊᖅᑐᖓ 

ᐅᖃᖅᑎᑦᑎᔩ, ᑖᓐᓇ ᐱᓪᓗᒍ.  

 

ᐅᖃᖅᑎ: ᖁᔭᓐᓇᒦ. (ᑐᓵᔨᑎᒍᑦ) ᑖᓐᓇ 

ᒪᓕᒐᓕᐅᖅᑎᓕᒫᓄᑦ ᓈᒻᒪᒋᔭᐅᒍᒪᔪᖅ 

ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. ᐋᒡᒐᖅᑕᐅᕚ? 

ᐋᒡᒑᖅᑐᖃᓐᖏᒻᒪᑦ, ᒥᔅᑕ ᒪᐃᒃ ᑲᔪᓯᑐᐃᓐᓇᕆᑦ.  

 

ᐊᖓᔪᖅᑳᖅ ᔮᓂ ᒪᐃᒃ: ᐅᖃᕇᕋᑖᓐᖏᓐᓇᒪ 

ᖁᔭᓐᓇᒦᒃ ᐱᕕᖃᖅᑎᑕᐅᒐᒪ. 

 

ᑕᒪᒃᑯᐊ ᐃᕐᖑᑕᕆᔭᐅᔪᑦ ᑕᐃᒪᓐᖓ 

ᖃᓕᕋᓕᓐᓂᐊᕐᓂᖅ ᐱᒋᐊᓚᐅᖅᓯᒪᒻᒪᑦ 

ᐱᓕᕆᓕᖅᑐᑦ ᐅᓪᓗᒥ, ᐊᕐᓇᐃᑦ ᐊᓪᓛᑦ. 

ᐅᑭᐅᓪᓗᐊᒃᑯᑦ ᐱᓕᕆᔪᓐᓇᖅᑐᑦ. ᐅᔪᕈᖃᕐᒥᔪᖓ 

ᐊᕐᓇᒥᒃ 20-ᓂᓪᓘᓐᓃᑦ ᐊᕐᕌᒍᖃᖅᑰᖏᑦᑐᖅ 

ᐃᓄᑑᓪᓗᓂ ᐅᑭᐅᓪᓗᐊᒃᑯᑦ ᖃᓕᕋᓕᒐᓱᒍᓐᓇᖅᑐᖅ. 

 

ᑕᐃᒫ ᑕᕝᕙ ᑕᒪᒃᑯᐊ ᐸᓐᓂᖅᑑᖅ 

ᑭᓱᑖᕆᖃᑦᑕᖅᓯᒪᔭᖏᑦ ᓲᕐᓗ ᑕᐃᒫᒃ 

ᓂᓪᓕᖅᑐᖃᑦᑎᓪᓗᒍ ᐊᑭᑐᓗᐊᖅᑐᕉᖅ, 

ᐅᐊᓗᐊᕌᓗᒃ. ᓲᕐᓗ ᐸᓐᓂᖅᑑᖅ 

ᑐᓂᔭᐅᑐᐃᓐᓇᖃᑦᑕᖅᑐᑦ ᐊᑭᖃᖏᑦᑐᓂᒃ 

ᐱᔪᒪᓂᖓ ᒪᓕᓪᓗᒍ. ᑖᓐᓇ ᑕᐃᒪᐃᖏᑦᑐᖅ 

ᖃᐅᔨᒪᔭᐅᖁᑦᑎᐊᖅᑕᕋ ᑖᓐᓇ ᑕᕝᕙᓂ ᐃᓪᓗᒥ. 

ᐱᓇᓱᐊᕐᓂᑯᖏᓐᓄᑦ ᑭᓯᐊᓂ ᓄᓇᓖᑦ ᐱᓯᒪᔪᖅ.  

 

ᑕᐃᒪᐃᒻᒪᑦ ᑕᒪᒃᑯᐊ ᑕᐃᒪᐃᑦᑐᑦ 

ᐅᖃᖅᑐᖃᓚᐅᕐᒥᒻᒪᑦ ᑕᒫᓂ ᐱᓇᓱᐊᕈᓯᐅᑉ, 

ᑕᒫᓂᓗᑭᐊᖅ, Culture of Intimidation. ᑖᓐᓇ 

ᑕᓯᐅᖅᓯᖃᑎᖃᕐᒪᑦ ᖃᓪᓗᓈᑎᑐᑦ ᐅᖃᕋᑖᖅᑕᕋ 

ᐊᔾᔨᒌᖏᑎᑦᑎᓂᕐᒥᒃ. ᑕᒪᓐᓇ ᐲᓚᐅᕐᓕ ᑕᒫᓐᖓᑦ 

ᐅᕙᒍᑦ, ᐅᕙᖓᑎᑐᑦ 

ᓇᖏᖅᓯᖃᑦᑕᕆᐊᖃᕐᓂᐊᖏᓐᓇᒪ. ᐊᔾᔨᒌᒥᒃ 

ᑕᖅᑲᐅᖓ ᐃᑉᐱᒍᓱᒋᐊᖃᕐᓂᑎᓐᓂᑦᑕᐅᖅ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ, ᐃᓚᑦᑎᓄᓪᓗ 

ᐅᕙᓃᑦᑐᒍᑦ ᐱᓕᕆᖃᑎᒌᑦᑎᐊᕈᒪᓂᐊᕈᑦᑕ ᑕᒪᒃᑯᐊ 

ᓴᓂᕐᕙᓚᐅᕐᓚᕗᑦ ᓱᓕᔪᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ 

ᓲᔪᖅ. 

ᐊᕐᕌᒎᖃᑕᖅᑐᖅ ᕿᒥᕐᕈᔭᐅᓂᖓ (ᓲᔪᒃ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎ, ᐊᒻᒪᓗ ᓄᓇᕘᒥ 

ᐅᑉᓗᑰᖅᐸᕋ. ᓴᐃᓕᖓᑦᑎᐊᕐᓗᖓ ᐅᐱᒍᓱᓐᓂᕐᒥᒃ 

ᐅᖃᓚᐅᑲᓐᓂᐊᕋᒪ. 

 

ᐃᒪᓐᓇ ᓴᐃᓕᑦᑎᐊᕐᓗᖓ ᐆᒪᑎᓐᓂᒃ ᐃᒪᓐᓇ. 

ᖃᐅᖓᓕᕆᔾᔭᖏᑦᑎᐊᕐᒪᕆᒃᑲᒪ. ᖁᕕᐊᓱᒃᑲᒪ ᒫᓐᓇ. 

ᒪᓕᒐᓕᐅᖅᑎᐅᖃᑎᒃᑲ, ᐅᑯᐊ 

ᒪᓕᒐᓕᐅᖅᑎᑐᐃᓐᓇᐃᑦ ᐊᕐᕌᒍᓕᒫᖅ ᖃᐅᔨᓴᕋᒃᑭᓐ, 

ᐱᓕᕆᓂᕆᔭᖏᑦ ᐅᐱᒋᑦᑎᐊᕋᒃᑭᓐ. ᓄᓇᕗᑦ 

ᐱᔾᔪᑎᒋᓪᓗᒍ ᐱᔾᔪᔾᔨᓇᓱᒃᑐᑦ ᐊᒃᓱᕈᑦᑎᐊᖅᖢᑎᒃ, 

ᐅᐱᓐᓈᖅ. ᐊᒻᒪᓗ ᐅᓇ ᓄᑲᑦᑎᖅᐹᕆᔭᕗᑦ 

ᐊᕐᕌᒍᑭᒃᖢᓂ ᓄᓇᕘᒥᒃ ᐱᔾᔪᔾᔨᓇᓱᒻᒪᑦ ᑖᓐᓇ 

ᐅᐱᒋᑦᑎᐊᖅᑕᕋ. 

 

ᐊᒻᒪᑦᑕᐅᖅ ᐅᕙᖓ ᐃᑦᑐᐊᓗᓪᓗᖓ, ᖃᓪᓗᓈᑐᑦ 

ᐅᖃᕈᓐᓇᕐᓇᖓ ᑕᕝᕗᖓ ᐃᖏᑎᑕᐅᓯᒪᒐᒪ 

ᓄᓇᕘᒧᑦ ᑭᒡᒐᖅᑐᐃᖁᓪᓗᖓ, ᖁᔭᓕᕗᖓ. 

ᐊᒻᒪᓗᒃᑕᐅᖅ, ᒥᓂᔅᑕᐃᑦ, ᐃᓅᖃᑎᒋᑦᑎᐊᖅᖣᒋᑦ 

ᐅᖃᐅᓯᖃᑎᒋᓪᓗᒋᑦ ᐅᖃᓪᓚᒍᒪᓕᕈᒪ 

ᑐᓵᔨᖃᖏᑦᓗᖓ ᐅᐸᒍᓐᓇᖅᖣᒋᑦ. ᐅᐱᓐᓇᖅ. 

ᐊᒃᓱᐊᓗᒃ ᐅᐱᒍᓱᒃᑲᒪ. 

 

ᐊᕐᕌᒍᓕᒫᖅ ᑖᓐᓇ ᐃᖏᓐᓇᒪ, ᐃᖏᑦᑎᐊᖅᖢᖓ 

ᐊᒃᓱᕈᕆᐊᖃᓐᓂᑎᓐᓂ ᑐᑭᓯᒐᒪ. ᐅᖃᖅᑎᑦᑎᔩ, 

ᐱᓇᓱᐊᕈᓯᕐᓂᒃ ᐅᓪᓗᓂᒃ ᐱᖓᓱᓂᒃ ᐅᕙᓃᒃᑲᒪ 

ᐊᒃᓱᕈᓐᓂᕋ ᒪᓕᒃᖢᒍ. ᐅᓪᓗᓄᑦ ᐱᖓᓱᐃᓐᓇᕐᓄᑦ 

ᑲᑎᒪᖅᑰᔨᒐᑦᑕ. ᑕᑯᒃᑲᓐᓂᕈᒪᒐᒪ ᓯᕗᒧᑦ ᓄᓇᕗᑦ 

ᐆᒪᑦᑎᐊᖁᓪᓗᒍ. ᐅᐱᒍᓱᑦᑎᐊᖅᐳᖓ 

ᒪᓕᒐᓕᐅᖅᑎᐅᖃᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᒃᒧᑦ, ᒥᔅ 

ᐅᒡᔪᒃ. 

ᖁᔭᓕᓂᖅ ᒪᓕᒐᓕᐅᖅᑎᐅᖃᑎᒥᓂ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑎᑦᑎᔩ ᓄᓇᖅᑲᑎᓐᓄᐊᑉᐸ ᐅᑉᓗᒃᑰᕈᒪᓪᓗᒋᑦ, 

ᑕᓗᕐᔪᐊᕐᒥᐅᑕᐃᓐ ᐅᑉᓗᒥ ᐃᓗᓐᓈᕐᒥᒃ  

ᐃᓕᕼᐃᓂᐊᖂᒻᒪᑕ ᓇᓪᓕᒋᕙᒃᑲ. ᐃᕐᓗᒪᓪᓗ 

ᐃᓪᓗᒥᐅᑕᕐᕇᓐ ᐊᒃᑑᒪᒻᒪᕆᑦᑕᐃ ᓇᒡᓕᒋᓪᓗᒋᓐ.  

 

ᑕᐃᒪᓐᓇᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᕼᐊᑑᒻᒪᑦ 

ᓄᓇᕗᑦᒥᐅᑕᐃᑦ ᐱᔾᔪᑎᒋᓪᓗᑎᒍ 

ᒪᓕᒐᓕᐅᖅᑎᓐᖑᖃᑦᑕᕋᑉᑕ ᖁᔭᕗᖓᑦᑕᐅᖅ 

ᑖᑉᕼᐅᒪ ᒥᒃᕼᐋᓄᑦ ᖁᑦᑎᑦᑑᒻ ᒪᓕᒐᓕᐅᖅᑎᐊ 

ᐅᖄᓪᓚ’ᒪᑦ. ᐅᖃᐅᕼᐃᑦᑎᓐᓂᒃ 

ᑐᑭᕼᐅᔾᔨᑎᑦᑎᐊᑉᑐᑕ ᑕᐃᒪᓐᓇ 

ᐅᖃᒪᖃᑎᒌᖃᑉᑕᕋᑉᑕ. 

 

ᖁᔭᓕᕗᖓᑦᑕᐅᖅ ᑰᕌᔪᒻᒥᐅᓂᓪᓗ ᐅᑉᓗᑰᖅᖣᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

ᒧᕕᐱᕆᒥᒃ ᐱᓕᕆᔪᐃᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐲᑕᓴᓐ ᑕᐃᒪ ᐃᑉᐸᔅᓴᖅ ᐅᖃᐅᓯᖃᓚᐅᕐᖓᑦ 

ᒨᕖᕙᒥ ᐅᖃᐅᓯᖃᑦᑐᓂ. ᑖᓐᓇ ᐅᕙᓐᓂᓪᓕ 

ᑕᑯᒃᓴᐅᓗᐊᖏᑦᑐᐊᓗᒐᓗᐊᖅ 

ᐅᒥᑖᕐᓇᓵᕕᐅᑎᓲᖑᒻᒥᒐᒪ. ᑖᓐᓇ 

ᐱᒐᓱᓐᓂᑦᑎᐊᕚᓗᔪᖅ ᑳᓐᓱᕐᒧᑦ ᖃᐅᔨᓴᕐᓂᕐᒧᑦ 

ᓄᐊᓴᐃᒐᓱᒃᑐᐃᑦ ᑮᓇᐅᔭᓂᒃ. 

 

ᑖᒃᑯᐊ ᒨᕕᐊᒻᒧᓕᕆᖃᑦᑕᖅᑐᐃᑦ ᑲᓇᑕ 2013-

ᖑᑎᓪᓗᒍ $34 ᒥᓕᐊᓐ ᓄᐊᓴᐃᓚᐅᖅᑐᑦ 2003- 

ᖑᑎᓪᓗᒍ. $574 ᒥᓕᐊᓐ ᓄᐊᓴᐃᓚᐅᖅᑐᑦ, 21 

ᓄᓇᓕᕐᔪᐊᑦ ᓯᓚᕐᔪᐊᒥ ᐃᓚᐅᓪᓗᑎᑦ 

ᓄᐊᓴᐃᖃᑕᐅᓪᓗᑎᑦ ᑮᓇᐅᔭᓂᒃ, ᑳᓐᓱᕐᒧᑦ 

ᖃᐅᔨᓴᕈᑎᔅᓴᓂᑦ.  

 

ᑲᔪᖏᖅᓴᐃᒍᒪᑦᑎᐊᖅᑐᖓᓕ ᓄᕕᐱᕆ 

ᐱᓇᓱᐊᕈᓯᖓᓂᑦ ᓯᕗᓪᓕᖅᐹᖓᓃᒃᑲᑦᑕ ᒫᓐᓇ 

ᒨᕖᕝᕙᐅᑎᑕᐅᕙᓕᖅᑑᒐᓗᐊᖅ. ᐅᐸᓗᖏᓚᓯ ᓱᓕ 

ᐃᓚᐅᒍᓐᓇᑎᐊᖅᑯᓯ ᓄᓇᕗᑦᒥᐅᑕᓕᒫᑦᑎᐊᑦ, 

ᐃᓚᖃᕈᔅᓯ, ᐱᖃᑎᖃᕈᔅᓯᓘᓐᓃᑦ 

ᐱᖃᑕᐅᒐᓱᓐᓂᐊᖅᑐᒥᑦ ᓄᐊᓴᐃᖃᑕᐅᒐᓱᓐᓂᐊᖅᑐᒥ  

ᐃᑲᔪᖃᑦᑕᓂᐊᖅᑯᓯ, ᐊᒻᒪ ᑖᔅᓯᓄᑦ ᓇᓕᖅᑲᓂᑦ 

ᑎᑎᕋᕐᕕᔅᓴᖅᑕᓕᐊᓘᔪᖅ, ᐊᒻᒪ 

ᐊᐱᖅᑯᑎᒃᓴᖃᕐᓂᕈᔅᓯ ᖃᐅᔨᒃᑲᖅᑕᐅᒍᓐᓇᖅᑐᖓ 

ᐊᓪᓚᕕᓐᓂ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 4. 

ᑭᐅᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᔅ ᐃᐊᓪ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 231 - 

4(2): ᓄᓇᕗᒻᒥ ᐋᓐᓂᐊᕕᓕᐊᕈᔾᔭᐅᔪᑦ 

ᐋᓐᓂᐊᖅᑐᓕᕆᔭᐅᓂᖏᑦ ᓄᓇᓄᑦ ᓯᒪᑖᓂ 

ᐃᓱᒫᓘᑕᐅᔪᖅ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑭᐅᔪᑎ, ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ. ᒥᔅᑕ ᐋᓕᒃᓵᓐᑐ ᓴᒻᒧᖅᑐᖅ, 

ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᓕᐅᖅᑎ. 

ᐊᐱᖅᓱᖅᑐᖅ ᒥᓂᔅᑕᖓᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 231-4(2) ᐅᑐᐱᕆ 

28, 2014-ᖑᑎᓪᓗᒍ. ᐱᔾᔪᑎᖃᖅᑐᓂ ᐃᓱᒫᓘᑎᓖᑦ 

ᓄᓇᕗᑦᒥ ᐃᓅᓕᓴᖅᑕᐅᔭᖅᑐᖃᑦᑕᖅᑐᑦ ᐊᓯᖏᓐᓂᑦ 

ᓄᓇᕗᑦ ᓯᓚᑖᓂ.  

 

ᐊᐱᖅᑯᑎᒋᓚᐅᖅᑕᖓ: 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᖏᑕ 

ᐊᑐᐊᒐᖏᓐᓂ, ᐱᔾᔪᑎᒋᓪᓗᒋᑦ ᓯᕕᑐᔪᒧᑦ 

ᐸᖅᑭᔭᐅᖏᓐᓇᕆᐊᓖᑦ, 

ᐃᓅᓕᓴᖅᑕᐅᖏᓐᓇᕆᐊᓖᑦ ᓄᓇᕗᑦᒥᐅᑕᐃᑦ, 

ᓄᒃᑎᕆᐊᓖᑦ ᓄᓇᕗᑦ ᓯᓚᑖᓄᑦ 

ᐃᓅᓕᓴᖅᑕᐅᔭᖅᑐᕐᓗᑎᑦ. 

 

ᑭᒡᒍᓯᖅ: 

 

ᐃᓘᓐᓇᖏᑦ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᑦ 

ᐅᑭᐅᖅᑕᖅᑐᒥᓗ ᒐᕙᒪᐅᔪᑦ ᐊᖏᖃᑎᒌᔅᓯᒪᔪᑦ 

ᑕᐃᒪᓐᓇ ᓄᓇᑖᑲᐃᓐᓇᖃᑦᑕᕐᓗᑎᑦ ᑕᐃᒪᓐᓇ 

ᐸᖅᑭᔭᐅᔪᓐᓇᕐᒪᑕ ᓲᕐᓗ ᐸᖅᑭᔭᐅᖏᓐᓇᕆᐊᖃᖅᑐᑦ 

ᑕᐃᒃᑯᐊ ᐱᔨᒃᓯᕈᑎᖃᕆᐊᓖᑦ ᐊᓯᖏᓐᓄᑦ 

ᑲᒪᒋᔭᐅᒃᔪᑎᒃᓴᖏᓐᓂ. ᑖᓐᓇ ᒪᓕᔅᓯᒪᔪᖅ 

ᒪᓕᒐᖏᓐᓂᒃ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᐊᖏᖃᑎᒌᒍᑎᖏᓐᓄᑦ, ᐱᔪᓐᓇᖅᑐᑦ 

ᓄᒃᑕᕋᕈᓐᓇᖅᑐᑦ ᐋᓐᓂᐊᕕᓐᓄᑦ 

ᐃᓅᓕᓴᖅᑕᐅᔭᕆᐊᓖᑦ ᓇᓪᓕᐅᒃᑯᒫᖏᑎᒍᑦ. ᐃᒪᓐᓇ 

ᐅᖃᖅᓯᒪᒻᒪᑕ: 

 

“8(b)-ᒥᒃ ᑕᐃᓐᓇ ᓇᓪᓕᐅᒃᑯᒫᓕᒃ ᓄᓇᖓᓂᑦ 

ᕿᒪᐃᓯᒪᑎᓪᓗᒍ ᐋᓐᓂᐊᕕᓕᐊᖅᓯᒪᓪᓗᓂ ᐊᓯᐊᓂᑦ 

ᐊᒡᒍᖅᑐᖅᓯᒪᓂᖓᑕ ᓄᓇᓕᖓᑕ ᐊᓯᐊᓂ, 

ᐸᖅᑭᔭᐅᔭᕆᐊᖃᖅᑎᓪᓗᒍ ᑕᕝᕙᓂ 

ᐃᓅᓕᓴᖅᑕᐅᕕᒋᔭᖏᑦ ᐅᑎᕈᓐᓇᐃᓕᓗᓂ 

ᐃᓅᓕᓴᖅᑕᐅᔪᑎᒋᔭᖓ ᑕᖅᑭᖅ 12 ᐃᓗᐊᓂ. 

ᑕᐃᒃᑲᓐᖓ ᐱᒋᐊᕐᕕᒋᓪᓗ 

ᐊᐅᓪᓚᕐᕕᒋᓚᐅᖅᓯᒪᔭᖓᓂ. ᑖᓐᓇ 

ᐃᓱᒪᒋᔭᐅᓐᖏᓐᓇᕐᓂᐊᖅᑐᖅ ᐊᖏᕐᕋᖃᓕᕐᓂᖓᓂᑦ, 

ᑕᐃᑯᖓ ᐃᓅᓕᓴᖅᑕᐅᕕᒋᓚᐅᖅᑕᖓ, ᐊᒻᒪᓗ 

ᐱᔪᓐᓇᕐᓗᑎᒃ ᐊᑭᓕᖅᓱᖅᑕᐅᔪᓐᓇᕐᓗᑎ 

ᐃᓅᓕᓴᖅᑕᐅᔪᑎᖏᑦ ᑕᖅᑭᓄᑦ 12-ᓄᑦ 

ᐊᓂᓚᐅᓐᖐᓇᖅᑎᓪᓗᒍ ᐸᖅᑭᔭᐅᖏᓐᓇᖅᐸᑦ, 

ᐅᕝᕙᓘᓐᓃᑦ ᐅᑎᕈᓐᓇᖅᓯᑉᐸᑦ ᑭᓯᐊᓂ 

ᓄᓇᒋᔭᖓᓐᓄᑦ ᐊᒡᒍᖅᑐᖅᓯᒪᓂᕐᒧᑦ ᑕᕝᕗᖓ 

ᐅᑎᖅᐸᑦ. 

 

ᐊᒡᒍᖅᑐᖅᓯᒪᓂᖅ ᑖᓐᓇ ᐋᓐᓂᐊᕕᒻᒦᕕᒋᔭᖓ 

ᐊᑭᓕᖅᓲᔪᓯᖃᑦᑕᖅᑐᖅ ᐅᓪᓗᒥ ᑕᐃᑲᓐᖓᑦ 

ᓄᖅᑲᖅᑎᑕᐅᑎᓪᓗᒍ ᐊᑭᓕᖅᓱᐃᔪᑎᒋᔭᖓ 

ᓄᓇᒋᓚᐅᖅᑕᖓᓐᓂᒃ.” 

 

ᑕᐃᒪᓕ ᓇᓗᓇᕈᓐᓃᕋᖓ ᑭᓇᑐᐃᓐᓇᖅ ᓄᓇᕗᑦ 

ᓯᓚᑖᓃᓐᓂᐊᕐᓂᖓᓂᒃ ᐊᕐᕌᒍ ᐅᖓᑖᓄᑦ ᐊᑕᐅᓯᐅᒃ 

ᑎᑎᖅᑲᓂᒃ ᐊᐅᓚᖅᑎᑦᑎᖃᑦᑕᖅᑐᖅ  

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓅᓕᓴᐃᔪᑎᓄᑦ 

ᓇᓪᓕᐅᒃᑯᒫᓕᕆᔨᒃᑯᓐᓂᑦ, ᑐᓴᖅᑎᑦᑎᓗᑎᒃ 

ᐃᓚᐅᓂᐊᓕᕐᒪᑕ ᐃᓅᓕᓴᖅᑕᐅᔪᑎᖏᓐᓂ ᑕᕝᕙᓂ 

ᓄᓇᒋᓕᖅᑕᖓᓂᒃ. ᑖᒃᑯᐊ ᕿᒥᕐᕈᓇᑦᑕᐅᖃᑦᑕᖅᑐᑦ 

ᐊᑐᓂ ᐃᓅᓕᓴᖅᑕᐅᔭᕆᐊᓖᑦ ᐸᕐᓇᐅᑎᑕᖃᖅᐸᑦ 

ᐅᑐᕐᕕᒃᓴᖓᓐᓂ ᓄᓇᕗᑦᒧᑦ. ᑕᐃᒪᓕ ᓄᓇᕗᑦᒥ 

ᐋᓐᓂᐊᕕᒻᒥ ᐃᓅᓕᓴᖅᑕᐅᔪᑎᖏᑦ 

ᐅᖓᕙᕆᐊᖅᑕᐅᔪᓐᓇᖅᑑᒐᓗᐊᑦ. ᑭᓯᐊᓂ ᑕᒪᒃᑯᐊ 

ᐃᓅᓕᓴᖅᑕᐅᔪᑏᑦ 

ᐅᖓᕙᕆᐊᖅᑕᐅᔪᓐᓇᖅᑕᐅᔫᒐᓗᐊᑦ  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᖅᑕᐅᓗᑎᑦ ᐊᑐᖅᑕᐅᓗᑎᒃ ᑕᒪᒃᑯᐊ 

ᐊᕐᕌᒍᒧ ᐊᑕᐅᓯᕐᒧᑦ ᐃᑲᔫᓯᐊᕈᑎᐅᖃᑦᑕᖅᑐᑦ 

ᐃᓅᓕᓴᖅᑕᐅᔪᒻᒧᑦ ᐊᑕᐅᓯᕐᒧᑦ ᐊᕐᕌᒍᒧᑦ ᑐᕌᕐᒪᑕ.  

 

ᓄᓇᕗᑦ ᓯᓚᑖᓂ ᐃᑲᔪᖃᑦᑕᖅᑐᑦ ᐃᓄᓕᕆᔨᒃᑯᑦ 

ᑕᐃᑲᓂ ᓄᑖᒥᑦ ᓄᓇᒋᓕᖅᑕᖓᓂ 

ᐱᔨᑦᑎᕈᑎᐅᔪᓂᑦ ᐱᓕᕆᔾᔪᑎᓂᓪᓗ 

ᐊᑐᕐᓂᐊᖅᑎᓪᓗᒋᑦ. ᑕᐃᒪᓐᓇ 

ᐃᑲᔪᖅᓱᐃᖃᑦᑕᖅᑑᒐᓗᐊᖅ ᑭᓯᐊᓂ ᑳᓐᑐᕌᑦᑕᐅᔪᒧᑦ 

ᑲᒪᒋᔭᐅᖃᑦᑕᖅᑐᖅ ᓲᕐᓗ ᐃᓪᓗᖃᖅᑎᑕᐅᓂᖓᓄᑦ 

ᐃᓄᓕᕆᔨᒃᑯᓄᓪᓗ ᓂᖃᐃᓱᕈᑎᒃᓴᕐᓂᑦ 

ᐱᑎᑕᐅᓂᖓᓄᑦ ᓄᓇᒋᓕᖅᑕᖓᓂᑦ ᓄᑖᒥᑦ ᐊᒻᒪᓗ 

ᐃᑲᔪᖅᓱᖅᑕᐅᔪᓐᓇᕐᒥᔪᑦ ᐊᓯᖏᓐᓂᑦ ᓄᓇᓕᐅᔪᑦ 

ᑎᒥᖁᑎᒋᔭᖏᓐᓄᑦ ᓲᕐᓗ ᒫᓂᑑᕙᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ.  

 

ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᐃᓅᓕᓴᖅᑕᐅᔪᑎᖏᑦ 

ᒐᕙᒪᑐᖃᒃᑯᓐᓃᓐᖔᕐᒪᑕ ᐊᓪᓚᓄᑦ ᐃᓄᓐᓄᓪᓗ 

ᐃᓅᓕᓴᖅᑕᐅᔾᔪᑏᑦ ᐊᑭᓕᖅᓱᖅᑕᐅᓪᓗᑎᒃ ᑲᓇᑕᒥ. 

ᐃᑲᔪᕈᑏᑦ ᑕᒪᒃᑯᐊ ᐊᑐᐃᓐᓇᐅᑎᑕᐅᔪᑦ 

ᓇᓃᒃᑲᓗᐊᖅᐸᑕ ᑲᓇᑕᒥᐅᑦ ᓄᓇᖃᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᔅ ᐃᐊᓪ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 235 - 

4(2): ᐋᓐᓂᐊᕕᓕᐊᕈᔾᔭᔪᑦ ᓄᓇᕗᑦ ᓯᓚᑖᓂ 

ᖃᓄᐃᓕᖓᓂᖓ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑭᐅᔪᑎ ᐅᖃᐅᓯᒃᑯᑦ 

ᐊᐱᖅᑯᓇᐅᑕᐅᓚᐅᖅᑐᓄᑦ ᒪᓕᒐᓕᐅᖅᑎ 

ᕼᐊᑦᓴᕐᕙᐃᒧᑦ-ᑕᓯᐅᔭᕐᔪᐊᒧᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ  

ᐊᐱᕆᓚᐅᖅᓯᒪᔪᖅ, ᓈᓴᐅᑎᖓ 235-4(2) ᐅᑐᐱᕆ 

28, 2014-ᖑᑎᓪᓗᒍ ᐱᔾᔪᑎᖃᖅᑐᖅ 

ᖃᓄᐃᓕᖓᓕᕐᒪᖔᑕ ᐃᓅᓕᓴᖅᑕᐅᔭᖅᑐᖅᑐᑦ 

ᓄᓇᕗᑦ ᓯᓚᑖᓂᑦ.  

 

ᐊᐱᖅᑯᑎᖓ: 

 

ᓂᕈᐊᖅᑎᒋᓯᒪᔭᕋ ᓴᓂᑭᓗᐊᕐᒥᐅᑕᖅ ᑕᖅᑐᖏᒃ 

ᐱᕈᓇᖅᓴᖅᑕᐅᖃᑦᑕᕆᐊᖃᕐᖓᑕ ᓄᓇᕗᑦᒥᓗ 

ᑕᐃᒪᐃᓕᐅᖅᑕᐅᔪᓐᓇᕋᑎᒃ. ᑕᐃᒪᓕ  

ᐋᓐᓂᐊᖅᑕᐃᓕᔪᓕᕆᔨᒃᑯᑦ ᐊᓯᐊᓅᖅᑐᓂ ᑭᓯᐊᓂ 

ᐱᔭᕆᐊᖃᑉᐸᒻᒪᑦ. 

 

ᐃᓪᓗᖃᑲᐃᓐᓇᕆᐊᖃᑉᐸᑦᑐᓂᓗ ᑕᐅᓇᓂ 

ᓄᓇᕗᒻᒥᐅᑕᕈᖁᔭᐅᓯᒪᒻᒪᕆᓕᖅᑐᖅ ᓄᓇᕗᑦᒥ 

ᐃᑲᔪᖅᑎᔅᓴᖃᖏᓗᐊᕐᓂᑯᒧᑦ ᐊᒻᒪᓗᒃᑕᐅᖅ ᑕᐃᑲᓂ 

ᐃᓪᓗᖓᓂᒃ ᓯᓂᕝᕕᖃᑐᐃᓐᓇᓪᓚᕆᑦᑐᕉᖅ 

ᑭᓱᖃᒃᑲᓂᓐᖏᑎᐊᖅᑐᓂᓗ ᑭᓱᒐᓛᒥᒃ 

ᑐᓂᓯᔭᐅᒃᑲᓂᖅᐸᒐᓂᓗ. 

 

ᒫᓐᓇᓵᐸᓗᒃᑯᑦ ᑕᐃᒪᑦᑕᐅᖅ 

ᓈᓚᐅᑦᑎᒃᑰᖅᑐᖃᕋᑖᔪᒻᒥᒻᒪᑦ ᑮᓇᐅᔭᓂᒃ 

ᓄᐊᓴᐃᔾᔪᔾᔭᐅᓇᓱᒃᑐᖅ ᑕᐃᓐᓇ 

ᐋᓐᓂᐊᕕᓕᐊᖅᓯᒪᔪᖅ ᐃᓪᓗᒥᐅᑕᑖᕈᑎᔅᓴᖏᓐᓄᓪᓗ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓄᓇᕗᑦᒥᐅᑕᐃᑦ 

ᑭᓱᓂᒃ ᐊᑐᐃᓐᓇᖃᕝᕕᐅᒻᒪᖔᑕ ᓄᓇᐅᑉ ᐊᓯᐊᓄᑦ 

ᐊᐅᓛᕆᐊᓖᑦ ᐋᓐᓂᐊᕕᒻᒥ 

ᐃᑲᔪᖅᑕᐅᔾᔪᑎᒋᔭᕆᐊᓕᒻᒥᓂᒃ 

ᐃᓅᖏᓐᓇᕋᓱᐊᕈᒪᓂᑯᒧᑦ ᐱᓂᐊᕋᒥᒋᑦ? 

 

ᑭᒡᒍᓯᖅ: 

 

ᐃᓘᓐᓇᖏᑦ ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥᓗ 

ᒐᕙᒪᐅᔪᑦ ᐊᖏᖃᑎᖃᖅᓯᒪᓕᕐᒪᑕ 

ᐃᑲᔪᖃᑎᒌᓐᓂᕐᒥᑦ, ᓄᓇᖃᕆᐊᖃᕐᓂᕐᒥᑦ 

ᒪᓕᒐᖅᑎᑦᑎᔪᑦ ᐸᕐᓇᑦᑕᐅᓯᒪᔪᓂᒃ 

ᐊᑎᖃᖃᑕᐅᔪᓂᑦ. ᑭᒃᑯᑐᐃᓐᓇᐃᑦ ᑕᐃᒃᑯ 

ᓄᓇᖃᖅᑐᑦ ᑕᐃᒃᑯᐊ ᓄᓇᒋᔭᖓᓐᓃᓐᖔᖅᓯᒪᓂᑯ 

ᑲᒪᖃᑦᑕᕆᐊᓖᑦ ᐱᔨᑦᑎᕈᑎᓂᒃ ᒪᓕᑦᑕᐅᓯᒪᓪᓗᑎᒃ 

ᒪᓕᒐᖏᑦ ᒐᕙᒪᐅᖃᑎᒌᑦ ᐊᒡᒍᖅᑐᖅᓯᒪᓂᖏᑕ 

ᐊᖏᖃᑎᒌᒍᑎᖏᑦ ᐱᔪᓐᓇᕐᓂᖏᓐᓄᑦ,  

ᓄᑦᑎᖅᑕᐅᔪᓐᓇᕐᓂᖏᓪᓗ ᐋᓐᓂᐊᕕᒻᒦᑦᑐᑦ ᐊᒻᒪᓗ 

ᐃᓅᓕᓴᖅᑕᐅᔾᔪᑎᖏᓐᓄᑦ ᓇᓪᓕᐅᒃᑯᒫᑦ. 

 

“8(b), ᑖᓐᓇ ᓇᓪᓕᐅᒃᑯᒫᖃᓐᖏᑦᑐᖅ ᓄᓇᖓᓂ 

ᕿᒪᐃᓯᒪᑲᐃᓐᓇᖅᑎᓪᓗᒍ ᐃᓅᓕᓴᖅᑕᐅᔭᖅᑐᕐᓗᓂ 

ᐋᓐᓂᐊᕕᒻᒦᓪᓗᓂᓐ, ᐅᓂᔅᓯᒪᓗᓂ. 

ᐊᖏᕐᕋᖅᑖᓐᖏᒃᑲᓗᐊᕐᓗᓂ, ᓄᓇᑖᓐᖏᒃᑲᓗᐊᕐᓗᓂ 

ᐊᕕᒃᑐᖅᓯᒪᓂᐊᓂ ᑖᓐᓇᓗ ᐅᓂᒃᓯᒪᑉᐸᑦ 

ᐋᓐᓂᐊᕕᒻᒥ ᐅᑎᕈᓐᓇᓐᖏᔾᔪᑎᒋᓗᓂᐅᒃ ᑕᖅᑭᓄᑦ 

12-ᓄᑦ ᓄᓇᓪᓚᑦᑖᕆᔭᖓᓄᑦ ᑕᐃᒪᓐᖓᑦ 

ᐊᐅᓪᓚᓚᐅᕆᐊᕐᓂᖓ ᐱᒋᐊᕐᕕᒋᓗᒍ. ᑖᓐᓇ 

ᐃᓱᒪᒋᔭᐅᒐᔭᖅᑐᖅ ᓄᓇᖃᕐᓂᖓᓂ ᑕᐃᓐᓇ 

ᓄᓇᓕᕐᖓᓚᐅᖅᑕᖓᓂ ᐊᒻᒪᓗᑦᑕᐅᖅ  

ᐱᔪᓐᓇᖅᑎᑕᐅᓗᑎᒃ, ᑲᔪᓯᑎᑕᐅᓗᑎᒃ 

ᐊᑭᓕᖅᓱᖅᑕᐅᔾᔪᑎᖏᑦ. ᐋᓐᓂᐊᕕᒻᒦᒃᔪᑎᖏᑦ 

ᑕᖅᑭᓄᑦ 12-ᓄᑦ ᑲᔪᓯᔪᒃᑯᑦ ᐊᓂᓚᐅᓐᖏᓪᓗᓂ 

ᐅᓂᔅᓯᒪᐃᓐᓇᖅᐸᑦ 

ᐊᖏᕐᕋᕈᓐᓇᖅᓯᓚᐅᓐᖏᓐᓂᖓᓂ. ᓇᓕᐊ 

ᓯᕗᓪᓕᐅᑐᐊᖅᐸᑦ. 

 

ᑖᓐᓇ ᐊᕕᒃᑐᖅᓯᒪᓂᐊᓂ ᐋᓐᓂᐊᕕᒻᒦᒃᔪᑎᒋᔭᖓ 

ᐊᑭᓕᖅᓱᐃᖃᑦᑕᕐᒪᑕ ᑖᓐᓇ 

ᓄᖅᑲᖅᑎᑕᐅᓚᐅᖅᑎᓪᓗᒍ ᐊᑭᓕᖅᓱᐃᔪᑎ 

ᓄᓇᒋᓚᐅᖅᑕᖓᓂᑦ 

ᐊᑭᓕᖅᓱᑕᐅᔪᑎᐅᖃᑦᑕᓚᐅᖅᑐᖅ. ᑕᐃᒪᓕ 

ᓇᓗᓇᕈᓐᓃᕌᖓᑦ ᑭᒃᑯᑐᐃᓐᓇᐃᑦ ᓄᓇᕗᑦ ᓯᓚᑖᓂ 

ᐊᕐᕌᒍᑦ ᐅᖓᑖᓄᑦ ᐃᓅᓕᓴᖅᑕᐅᓗᓂ 

ᐅᓂᔅᓯᒪᓂᐊᖅᑲᑦ ᑎᑎᖅᑲᓂᒃ 

ᐊᐅᓪᓚᖅᑎᑦᑎᖃᑦᑕᖅᑐᒍᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ 

ᐃᓅᓕᓴᐃᔾᔪᑎᓄᑦ ᑐᓴᖅᑎᓪᓗᑎᒍ ᑖᒃᑯᐊ 

ᐃᓕᔭᐅᔭᕆᐊᖃᕐᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓅᓕᓴᐃᔾᔪᑎᖏᓐᓄᑦ ᓄᓇᒋᓕᖅᑕᖓᓂᑦ ᓄᑖᕐᒥᑦ. 

ᐊᑐᓂ ᑖᒃᑯᐊ ᕿᒥᕐᕈᓇᑦᑕᐅᖃᑦᑕᖅᑐᑦ 

ᐸᕐᓇᐃᔾᔪᑎᑕᖃᖅᐸᑦ ᐸᖅᑭᔭᐅᔾᔪᑎᖓᓄᑦ 

ᐅᑎᕈᑎᔅᓴᖓᓄᓪᓗ ᓄᓇᕗᑦᒧ, ᓄᓇᕗᒻᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᑲᔪᕈᑏᑦ 

ᐅᖓᕙᕆᐊᖅᑕᐅᔪᓐᓇᖅᑐᑦ, ᑭᓯᐊᓂ ᐃᑲᔪᕈᑏᑦ 

ᐅᖓᕙᕆᐊᖅᑕᐅᔪᓐᓇᖅᑑᒐᓗᐊᑦ ᑭᓯᐊᓂ ᐃᑲᔪᕈᑏᑦ 

ᑕᐃᑲᓂ ᐊᑖᒍᑦ, ᖄᒃᑲᓐᓂᐊᒍᑦ ᐃᑲᔪᕈᑏᑦ ᑖᒃᑯᐊ 

ᐊᑐᐊᖏᓐᓂᒃ ᐊᕐᕌᒍᒧᑦ ᐊᑕᐅᓯᕐᒧᑦ ᐊᑐᕈᓐᓇᕐᒪᑕ.  

 

ᓄᓇᕗᑦ ᓯᓚᑖᓂ ᑕᐃᒃᑯᐊ ᑲᒪᔨᐅᖃᑦᑕᖅᑐᑦ 

ᐃᑲᔪᖃᑦᑕᖅᑐᑦ ᐃᓅᓕᓴᖅᑕᐅᔭᖅᑐᖅᑐᒥᒃ 

ᐱᖃᑎᖃᖅᑐᑎᒃ ᐃᓄᓕᕆᔨᒃᑯᓐᓂᑦ ᓄᑖᒥᑦ 

ᓄᓇᒋᓕᖅᑕᖓᓂᑦ. ᑕᒪᒃᑯᓄᖓ  

ᐱᖃᑕᐅᔪᓐᓇᕐᓂᐊᕐᒪᑦ ᐱᓕᕆᔾᔪᑎᓄᑦ 

ᐱᔨᑦᑎᕈᑎᓄᓪᓗ. ᐃᑲᔪᖅᑕᐅᖃᑦᑕᖅᑑᒐᓗᐊᑦ 

ᑭᓯᐊᓂ ᑐᓴᖅᑎᑦᑎᖃᑦᑕᕆᐊᓖᑦ ᐃᓪᓗᓕᕆᔨᒃᑯᓐᓂᑦ 

ᐃᒻᒥᓂᒃ ᐃᓪᓗᑖᕐᓂᐊᕈᑎᒃ ᓂᖃᐃᓱᕐᕕᖏᓄᓪᓗ 

ᐃᓄᓕᕆᔨᒃᑯᓐᓂᑦ ᓄᑖᕐᒥᑦ ᓄᓇᒋᓕᖅᑕᖓᓂᑦ. 

ᑕᒪᒃᑯᐊ ᐃᑲᔪᖅᑕᐅᔪᓐᓇᕐᒥᔪᑦ ᓄᑦᑎᓕᖅᑎᓪᓗᒋᑦ 

ᓄᓇᓕᖕᓂ ᑎᒥᖁᑎᒋᔭᐅᔪᓂᒃ ᓲᕐᓗ ᒫᓂᑑᕙᒥ 

ᐃᓄᐃᑦ ᑲᑐᔾᔨᖃᑎᒌᖏᑦ. 

 

ᑕᒪᒃᑯᐊ ᐃᓄᐃᑦ ᐊᓪᓚᐃᓪᓗ ᐃᓅᓕᓴᖅᑕᐅᔾᔪᑎᖏᑦ 

ᐊᑭᒃᓕᓱᖅᑕᐅᖃᑦᑕᖅᑐᑦ ᒐᕙᒪᑐᖃᒃᑯᓐᓂᑦ. 

ᐊᑐᐃᓐᓇᐅᓪᓗᑎᒃ ᐊᓪᓚᓄᑦ ᐃᓄᓐᓄᓪᓗ 

ᑲᓇᑕᒥᐅᑕᓂᒃ. ᑖᒃᑯᐊ ᐊᑐᐃᓐᓇᐅᔪᑦ ᓇᓂᑐᐃᓐᓇᖅ 

ᓄᓇᖃᑦᑕᕋᓗᐊᕈᕕᑦ ᑲᓇᑕᐅᑉ ᐊᒡᒍᑐᖅᓯᒪᓂᖓᑕ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᕼᐊᑐᒻᒪᕆᒃᑲᒪ ᐅᑉᓗᒥ ᑕᒫᓂ ᑲᑎᒪᕕᒻᒦᑦᑐᒥᒃ, 

ᐃᓪᓗᒥ ᑕᕝᕙᓂ. ᑖᑉᓇ ᓄᑲᑦᑎᐊᕐᔪᖁᑎᒐ, ᒍᕕᐊᓐ 

ᕼᐊᒻᒧᖅᑐᖅ ᐅᒡᔪᒃ, ᓇᓪᓕᒋᓪᓗᐊᖅᑕᕋ. ᓇᓪᓕᓐᓂᖅ 

ᑕᐃᖃᑦᑕᖅᑕᕋ. ᐃᓅᕼᐅᑦᑐᑦᑎᐊᕙᐅᔪᖅ. 

 

ᑖᓐᓇᓗ ᐃᓚᓐᓇᓐᓄᐊᖓ ᐋᓇ ᕘᑭ. ᐊᓈᓇᒋᔭᐅᔪᖅ 

ᐅᑯᐊᒃᓴᓐᓄᐊᕋ ᓇᓪᓕᒋᓪᓗᒍᑦᑕᐅᖅ. 

 

ᑖᓐᓇᓗ ᐱᒻᒪᕆᓐᓇᓗᒃᑯᑦ ᐃᕐᖑᑕᓐᓄᐊᖅᑯᑦ 

ᓇᐅᔮᕐᓗ, ᒪᐃᓴᓐ ᑯᓂᓈᒃ ᐅᒡᔪᒃ. ᐅᑭᐅᖅ 

ᕖᕘᐊᓕᖑᖅᐸᑦ ᒪᕐᕈᖑᓐᓂᐊᖅ. ᑐᓐᖓᕼᐅᒃᑎᑕᐅᓕᑦ 

ᑕᕝᕗᖓ ᐃᓪᓗᒧᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑕᕝᕗᖓ ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᑦᓯ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᐋᑯᐊᖅ. 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᓕᖅᑐᖓ ᐅᑉᓗ ᑐᖏᓕᕆᓪᓗᓂᐅᒃ 

ᒪᓕᒐᓕᐅᕐᕕᒻᒥ. ᐊᕐᕌᒍᓕᒫᖅ ᑕᕝᕙᓃᓕᖅᑐᖅ, 

ᑎᓴᒪᒋᓕᖅᑕᖓ ᐃᓕᓴᖅᓯᑎᓪᓗᖓ ᐳᓛᖅᑐᓂᒃ. 

 

ᐃᓕᓴᖅᓯᔪᒪᑦᑕᖅᐳᖓ ᐃᓐᓇᑐᖃᕐᒥᒃ 

ᐅᖅᓱᖅᑑᕐᒥᐅᑕᕐᒥᒃ, ᒥᔅᑕ ᑕᐃᕕᒃ ᓯᒃᓯᒃ, ᑐᓐᖓᓱᒋᑦ 

ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑕᕝᕗᖓ ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᒡᓗᐊᕕᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑎᐅᖃᑎᒋᔭᑉᑐᑦ ᑕᐃᓐᓇ 

ᐃᓕᑕᖅᕼᐃᒐᔪᓐᖏᒃᖣᓂ ᖁᕕᐊᓇᕐᒪᑦᑕᐅᖅ. 

 

ᐃᑉᐸᔅᓴᖅ ᐃᓕᑕᕆᓚᐅᕋᓗᐊᒐᕋ ᑭᕼᐃᐊᓂ 

ᒪᓕᒐᓕᐅᕐᕕᒻᒥ ᐃᓄᒃᑑᖅᑎᑉᓗᖓ 

ᑐᓐᖓᕼᐅᖁᑦᑎᐊᖅᐸᕋ ᖃᒪᓂᖅᑐᐊᕐᒥᐅᑕᖅ. ᑕᒫᓂ 

ᑲᑎᒪᔭᖅᑐᖃᑕᐅᓯᒪᔪᖅ ᐆᒪᔪᓕᕆᔨᓄᑦ ᑕᒪᒃᑯᓄᖓ 

ᓂᕐᔪᑎᓄᑦ ᑲᑎᒪᓗᕿᑎᓪᓗᒋᑦ. 

ᑐᓐᖓᕼᐅᒃᑎᑕᐅᑦᑎᐊᕐᓕ ᕼᐃᐅ ᑐᓗᕆᐊᓕᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᓂᖓᐅᒃ, ᑕᕝᕗᖓ ᑐᓐᖓᓱᑦᑎᐊᕆᑦ 

ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᒥᔅᑕ ᑖᒻ 

ᓴᒻᒧᖅᑐᖅ. 

 

ᐊᖓᐊᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓕᑕᖅᓯᔪᒪᔪᖓ ᖃᖏᐊᕐᒪ 

ᐃᓚᖓᑦ, ᐹᓪ ᓴᒻᒧᖅᑐᖅ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᒻᒧᑦ ᑐᓐᖓᓱᑦᑎᐊᕆᑦ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒥᔅᑐ ᖁᐊᓴ. ᒪᓕᒐᓕᐅᕐᑯᒻᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒥᔅᑕ ᐹᓪ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐊᓱ ᖁᐊᓴᐅᑐᐃᓐᓇᕐᒥᔪᖓ, 

ᖃᓄᐃᓐᖏ 

 

>>ᐃᓪᓚᖅᑐᑦ 

 

ᐅᖃᖅᑎᑦᑎᔩ, ᑖᓐᓇ ᐃᑉᐸᔅᓴᖅ 

ᐃᓕᓴᕆᔭᐅᓚᐅᕐᒥᔫᒐᓗᐊᖅ ᑭᓯᐊᓂ ᐃᓕᓴᕆᔪᒪᒐᒃᑯ 

ᓇᒻᒥᓂᖅ ᑖᓐᓇ ᐃᖃᓗᒃᑑᑦᑎᐊᕐᒥᐅᑕᖅ. 

 

ᐅᑭᐅᕌᓗᒃᑯᑦ ᓂᓪᓚᓱᕖᖓᑎᓪᓗᒍ ᐅᒥᖕᒪᒋᐅᕈᒪᒐᒪ 

ᑖᕙᓂ ᑖᓐᓇ ᐊᐃᑉᐸᕆᓪᓗᒍ 

ᐅᒥᖕᒪᒋᐅᖅᑎᓚᐅᖅᓯᒪᒻᒫᖓ. ᑖᓐᓇ 

ᐊᖑᑎᕋᓛᑯᓗᔮᖅᑑᒐᓗᐊᖅ ᑭᓯᐊᓂ 

ᐊᔪᓐᖏᑐᖅᐸᕐᔪᐊᕌᓗᒃ ᐃᒫᒃ ᓱᕈᓯᓛᑯᓗᔮᓕᔪᒐᒪ 

ᑖᒃᓱᒪ ᓴᓂᐊᓂᒃ ᑕᑯᓐᓈᖅᑐᒍ ᐋᑦᑐᖅᑐᑦ 

ᐅᒥᖕᒪᒃᐸᔮᕌᓗᒻᒥᒃ. 

 

ᑖᓐᓇ ᔨᒥ ᐊᒥᐊᓛᒃ, ᑐᓐᖓᓱᕕᔾᔪᐊᖁᔭᕋ ᑕᕝᕙᓂ 

ᑲᑎᒪᕕᑦᑎᓐᓂ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᒪᒥᐊᓇᖅ. ᒥᔅᑕ ᐊᓕᒃᓵᓐᑐᕐ 

ᓴᒻᒧᖅᑑᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐃᓕᑕᐅᕌᓂᒃᑑᒐᓗᐊᖅ ᐊᖑᑎᖃᑎᒐ ᐹᓪ ᓴᒻᒧᖅᑐᖅ  

ᐃᓕᑕᕆᔪᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓯᒍᑦ, ᑐᓐᖓᓱᒃᑎᐊᕆᑦᑎ. 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ 

ᕋᒻᐴᑦ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 310 - 4(2): ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᓐᓄᓴᒃᑯᑦ. ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᑲᒥᓴᖏᓐᓄᑦ. 

 

ᐊᐱᕆᔪᒪᔭᕋ ᐅᓇ ᓯᕗᓪᓕᖅᐹᖅᑎᐊᓐᖑᖅᑰᕐᒪᑦ, 

ᑕᐃᒪᓐᖓᓂ ᒪᓕᒐᓕᐅᖅᑎᓐᖑᓚᐅᖅᓯᒪᒐᑦᑕ. 

ᑕᐃᒃᑯᐊ ᐃᔾᔪᔪᖁᑎᖏᑦ ᑕᐃᔅᓱᒥᖓᖃᐃ 

ᑕᑯᒋᐊᑲᐃᓐᓇᕈᓂ. 

 

>>ᐃᓪᓚᖅᑐᑦ 

 

ᑖᒃᑯᐊ ᑕᖅᑭᐅᓚᐅᖅᑐᒥ ᖃᑦᑎᕆᔩᑦ ᑲᑐᔾᔨᖃᑎᒌᖏ 

ᑲᑎᒪᓂᖃᓚᐅᖅᓯᒪᒻᒪᑕ, ᐊᒻᒪᓗ 

ᐋᖅᑭᒋᐊᖅᓯᔪᒪᓪᓗᑎᒃ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖅᑕᐅᓯᒪᓂᖏᓐᓄᑦ ᒪᓕᒐᖅ  

ᓄᓇᕗᑦᒧ, ᓄᓇᑦᑎᐊᒧᓪᓗ ᐃᓚᓕᐅᔭᐅᖁᓪᓗᒍ 

ᑳᓐᓱᖅᑖᖃᑦᑕᕐᓂᖏᑦ ᖃᑦᑎᕆᔩᑦ ᐱᖁᔭᕐᔪᐊᖅᑎᒍᑦ.  

 

ᑐᑭᓯᐅᒪᓂᕋ ᒪᓕᑦᑐᒍ ᑕᒪᒃᑯᐊᒎᖅ 

ᐊᓯᔾᔨᖅᑕᐅᔪᒪᓂᖏᑦ ᐃᑲᔪᖅᓱᖅᑕᐅᔪᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᖃᖓ ᑖᒃᑯᐊ ᐋᖅᑭᒋᐊᕈᑏᑦ  

ᓄᓇᕗᑦᒧ, ᓄᓇᕗᑦ ᒪᓕᒐᖓᓄᑦ 

ᐃᓚᓕᐅᑎᓂᐊᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᔨᒃᑯᖏᓐᓄᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖁᔭᓐᓇᒦᖅᑐᒍᓗ ᑖᓐᓇ ᒥᔅᑕ ᕋᒻᐴᑦ. 

ᑕᒪᑐᒪ ᒥᔅᓵᓄᑦ ᐊᐱᖅᑯᑎᖃᕋᔪᖏᒃᑲᓗᐊᕐᒪᑕ 

ᑭᓯᐊᓂ ᑕᒪᑐᒥᖓ ᓱᓕ ᐅᓂᒃᑲᐅᔭᐅᓚᐅᓐᖏᓐᓇᒪ. 

 

ᑭᓯᐊᓂ ᐊᑕᐅᓯᕐᒥ ᑲᑎᒪᔨᓂᒃ, ᑲᑎᒪᔨᖃᖅᑐᒍᑦ 

ᓄᓇᑦᑎᐊᕐᒥᐅᑦ, ᓄᓇᕗᑦᒥᐅᓪᓗ. 

ᐅᖃᓪᓚᖃᑎᒋᓛᖅᐸᕋ ᒫᓐᓇᕈᓘᓂᐊᖅᑐᖅ, ᑭᓯᐊᓂ 

ᒫᓐᓇ ᐱᔭᕇᖅᑕᕐᕕᔅᓴᓂᒃ ᐋᖅᑭᓯᓯᒪᓐᖏᑦᑐᒍᑦ 

ᐱᖁᔭᕐᔪᐊᒧᑦ ᐋᖅᑭᒋᐊᕈᑎᓂᒃ ᐱᔾᔪᑎᓕᖕᓂᑦ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐃᖅᑲᓇᐃᔭᖅᑏᑦ ᐊᑦᑕᓇᕐᔭᐃᓯᒪᓂᖏᓐᓄᑦ 

ᐊᑭᓕᖅᓱᖅᑕᐅᓂᖏᓐᓂᓪᓗ ᑲᑎᒪᔩᑦ 

ᐊᒥᖅᑳᖅᑕᐅᒻᒪᑕ ᓄᓇᕗᑦᒥᐅᓄᑦ, 

ᓄᓇᑦᑎᐊᕐᒥᐅᓄᓪᓗ. ᐊᐱᕆᔪᒪᔭᕋ ᑖᓐᓇ 

ᒥᓂᔅᑕᕆᔭᐅᔪᖅ ᖃᑦᑎᐊᖅᑎᑐᑎ ᐊᕐᕌᒍᒥ 

ᓄᓇᑦᑎᐊᕐᒥᐅᑦ ᒥᓂᔅᑕᖓᓐᓂᒃ 

ᑲᑎᒪᖃᑎᖃᖃᑦᑕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᔨᒃᑯᖏᓐᓄᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑭᒡᒐᖅᑐᐃᔨᖃᕋᑦᑕ ᑖᒃᑯᐊ  

ᑲᑎᒪᔨᓂᒃ ᐃᔅᓯᕚᖃᑕᐅᔪᓂᒃ ᑲᑎᒪᖃᑎᒋᓯᒪᓐᖏᑕᕋ 

ᑕᐃᓐᓇ ᒥᓂᔅᑕᕆᔭᐅᔪᖅ. ᔭᓗᓇᐃᕝᓕᐊᖃᑦᑕᕋᒪ 

ᖃᑦᑎᐊᖅᑎᕈᓘᔭᖅ, ᑲᑎᑦᑐᓐᓇᐃᓕᐅᖅᑲᓯᒪᔪᒍᑦ 

ᑕᐃᒪᓐᖓᓂᑦ ᑕᒪᑐᒪᓂ ᑕᖅᑭᒥ 

ᑲᑎᖃᑎᒋᔪᒫᕐᓂᐊᓂᑎᓐᓄ ᐋᖅᑭᒃᓱᐃᓯᒪᔪᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᕆᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᐃᑉᐸᔅᓴᖅ 

ᑖᓐᓇ ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᒻᒧᑦ 

ᓴᖅᑭᑦᑎᓚᐅᕐᒪᑦ 2013 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂ. ᑭᓯᐊᓂ ᑕᐃᓐᓇ 2011-ᒥᒃ 

ᐊᕐᕋᒍᑕᒫᖅᓯᐅᑦ ᐅᓂᒃᑳᖅ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᓯᒪᓐᖏᑦᑐᑦ. ᑖᓐᓇᖃᐃ 

ᐊᖏᕈᓐᓇᖅᐳᖅ ᑕᐃᒃᑯᐊ ᐅᓂᒃᑳᑦ ᐅᑭᐅᖅ 

ᑲᑎᒪᒃᔪᐊᓕᕈᑦᑕ ᓴᖅᑭᕐᓂᐊᕈᒪᓗᓂᒋᑦ? ᖁᔭᓐᓇᒦᑦ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᔨᒃᑯᖏᓐᓄᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑏ, ᑖᓐᓇ ᖃᐅᔨᒋᐊᕐᓂᐊᖅᐸᕋ 

ᖃᐅᔨᒪᓚᐅᖏᓐᓇᒪ ᓴᖅᑭᑕᐅᓯᒪᓐᖏᓐᓂᖏᓐᓂᒃ, 

ᐊᕐᕌᒍᓪᓗᐊᖅ ᑕᕝᕙᓃᓕᕋᓗᐊᖅᑐᖓ. 

ᑐᑭᓯᒋᐊᕐᓂᐊᖅᐳᖓ ᑭᓱ ᒪᓕᒐᓕᐅᕐᕕᒻᓄᑦ 

ᓴᖅᑭᑕᐅᓚᖏᒻᒪᖔᖏᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ.  

 

ᐊᐱᖅᑯᑦ 311 - 4(2): ᐃᒥᐊᓗᓕᕆᓂᕐᒧᑦ 

ᓚᐃᓴᑖᖅᑎᑦᑎᔩᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ 

ᑖᓐᓇ ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᑯᑎᒋᓂᐊᖅᑕᕋ. 

 

ᐊᒻᒪᓗ ᑕᐃᒃᑯᐊ ᒥᓂᔅᑕᕆᐅᔪᖅ ᒪᓕᒐᓕᐅᕐᕕᒻᒧᑦ 

ᓴᖅᑭᑎᓚᐅᕐᒪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᑦ, 

ᐱᔾᔪᑎᓖᒃ ᓄᓇᕗᑦᒥ ᐃᒥᐊᓗᓕᕆᓂᕐᒧᑦ 

ᑲᒪᓯᖓᓐᓂ. 

 

ᑕᐃᒃᑯᐊ ᓴᖅᑭᑕᐅᓯᒪᓐᖏᑦᑐᑦ ᓄᓇᕗᑦᒥ ᐃᒥᐊᓗᐃᑦ 

ᓚᐃᓴᑖᖅᑎᒃᑎᔨᖏᑕ ᑲᑎᒪᔨᖏᑦ 2012-13, ᖃᖓ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᑦᑐᐃᕕᓕᕆᓂᕐᒧᑦ ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᑲᑎᒪᔨᐅᔪᑦ ᐃᓇᒋᐊᖅᓯᒪᔭᕗᑦ 

ᐊᓚᒃᑲᐃᒋᐊᖃᕐᖓᑕ ᑖᒃᑯᓂᖓ ᑭᓯᐊᓂ ᓱᓕ ᒫᓐᓇ 

ᐊᓚᒃᑲᐃᔪᓐᓇᖅᓯᒪᖏᒻᒪᑕ. 

ᖃᐅᔨᒋᐊᒃᑲᓐᓂᕋᓱᓐᓂᐊᖅᑲᕋ 

ᖃᓄᐃᓕᖓᓕᕋᓗᐊᕐᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐃᒥᐊᓗᖕᒥᒃ ᓚᐃᓴᑖᖅᑎᑦᑎᔩ 2011-12 

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ ᐊᒃᑑᕙ 29, 2012-ᒥ 

ᓴᖅᑭᑕᐅᓚᐅᕐᒪᑕ ᒪᓕᒐᓕᐅᕐᕕᒻᒧᑦ. 

ᑕᒻᒪᖅᓯᒪᔪᖅᓯᐅᑎᒥᒡᒎᖅ ᑎᓕᓯᔪᖃᓕᖅᑐᖅ 

ᐃᖅᑲᓇᐃᔭᖃᑎᖃᓐᓂᐊᖅᑐᓂᒃ ᑲᑎᒪᔨᓂᒃ. 

ᐊᕐᕌᒎᑕᒫᖅᓯᐅᑏᓪᓗ ᐅᓂᒃᑳᖏᓐᓄᑦ 

ᐊᓐᖑᑎᓂᐊᕐᒪᑦ. ᑖᓐᓇᖃᐃ ᒥᓂᔅᑕ 

ᓇᓗᓇᐃᖅᓯᔪᓐᓇᐳᖅ ᓱᒻᒪᑦ 2012-13 ᐊᒻᒪ 2013-

14 ᐅᓐᓂᑳᖏᑦ ᑭᖑᕙᖅᓯᒪᒻᒪᖔᓐ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᑦᑐᐃᕕᓕᕆᓂᕐᒧᑦ ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᖅ ᐃᓇᔪᔭᕋᓗᐊᕗᑦ  

ᐅᐱᕐᖔᖅ. ᖃᓄᐃᓕᖓᓕᕐᒪᖔᑕ ᓱᓕ 

ᑭᐅᔭᐅᓚᐅᖏᓇᑦᑕ 

ᖃᓄᐃᓕᐅᖅᐸᓪᓕᐊᓯᒪᓕᕋᓗᐊᕐᒪᖔᑕ 

ᖃᐅᔨᒋᐊᒃᑲᓐᓂᕋᓱᓐᓂᐊᖅᑯᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ 

ᒥᓂᔅᑕᕆᔭᐅᔪᖅ ᐅᖃᓪᓚᖃᑎᒋᓂᐊᖅᐸᕋ ᑭᓱᓂᒃ 

ᐱᔾᔪᑎᖃᒃᖣᑎᒃ ᑭᖑᕙᒻᒪᖔᑦ. 

 

ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ ᐃᓗᐊᓃᑦᑐᖅ 

ᓈᓴᐅᑎᓕᒃ 6 ᐅᖃᖅᓯᒪᔪᖅ ᑖᒃᑯᐊ ᑲᑎᒪᔩᑦ 

ᖃᐅᔨᒪᔨᑕᕆᔭᐅᓂᐊᒃᖢᑎᒃ ᐊᑐᐊᒐᑦ, ᐱᖁᔭᕐᔪᐊᑦ 

ᐊᒻᒪᓗ ᓂᐅᕐᕈᑎᖃᕐᓂᖅ, ᓯᐊᒻᒪᖅᑎᕆᓂᖅ, 

ᐃᒥᐊᓗᖕᓂᕐᓗ, ᐊᐅᓚᑕᐅᓂᖏᑦᑕ ᒥᒃᓵᓄᑦ. ᖃᓄᖅ, 

ᑭᓱᓂᒃ ᐅᖃᖃᑎᒋᖃᑦᑕᖅᓯᒪᕕᒋᑦ ᑲᑎᒪᔨᐅᔪᑦ 

ᐊᕐᕌᒍ ᑕᒪᓐᓇ ᓈᓇᓱᑦᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᑦᑐᐃᕕᓕᕆᓂᕐᒧᑦ ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᖃᐅᔨᖅᑳᕈᒪᓯᒪᔭᕗᑦ 

ᖃᓄᐃᓕᐅᖅᐸᓪᓕᐊᓕᕐᒪᖔᑕ ᑖᒃᑯᐊ 

ᐊᕐᕌᒍᑕᒫᖅᓯᐅᑎᖏᓐᓂᒃ 

ᐊᓚᒃᑲᐃᔭᕆᐊᖃᓐᓂᖏᓐᓂᒃ ᐃᖅᑲᐃᑎᓯᒪᔭᕗᑦ 

ᑕᒪᓐᓇ ᐱᒋᐊᓚᐅᖅᑎᓪᓗᒍ ᓯᕗᒃᑲᑦᑕᖅᑎᓯᒪᒐᑦᑎᒍ 

ᒪᓕᒐᖅ. ᒫᓐᓇ ᐊᓯᖏᓐᓄᑦ ᓵᓗᐊᓚᐅᖏᑦᑐᒍᑦ 

ᑖᒃᑯᐊ ᐱᔾᔪᓯᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ ᓲᔪᖅ.  

 

ᐊᐱᖅᑯᑦ 312 - 4(2): ᐊᐅᓱᐃᑦᑐᒥ 

ᐃᒥᖅᑕᕐᕕᐊ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔩ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑐᑦ ᓄᓇᓕᓐᓄᑦ 

ᒐᕙᒪᒃᑯᓐᓄᓪᓕ ᐱᔨᑦᓯᑎᒃᑯᓐᓄᑦ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᒫᑦᓯ 20, 

2014-ᑎᓪᓗᒍ ᐊᐱᖅᓱᓚᐅᖅᓯᒪᒐᒃᑯ ᖃᖓᒃᑯᑦ 

ᓴᖅᑭᑦᑎᓂᐊᕐᒪᖔᑦ ᐱᓕᕆᕝᕕᖏᑕ 

ᖃᐅᔨᓴᕈᑎᒋᓯᒪᔭᖏᓐᓂᒃ ᐊᐅᓱᐃᑦᑐᕐᒥᐅᑦ 

ᐃᒥᖅᑕᕐᕕᖓᓐᓂᒃ. ᒪᓕᓪᓗᒋᑦ ᐊᐅᓱᐃᑦᑐᒥᐅᑦ 

ᑲᑎᓐᖓᔪᑦ ᓄᓇᓕᓐᓂ ᐱᖁᑎᕐᔪᐊᓄᑦ ᐸᕐᓇᐅᑎᖏᑦ 

ᐱᔭᕇᖅᑕᐅᓯᒪᓂᒃᑯᑦ ᐊᕐᕌᒍᓂ 2011-ᒥ. 

 

ᐅᖃᖅᑏ, ᒥᓂᔅᑕ ᐊᖏᕈᓐᓇᖅᐹ ᓴᖅᑭᑦᑎᓂᕐᒥᒃ 

ᐱᓕᕆᕝᕕᖓᑕ ᖃᐅᔨᓴᕈᑎᒋᓚᐅᖅᓯᒪᔭᖏᓐᓂᒃ 

ᐊᐅᓱᐃᑦᑐᒥᐅᑦ ᐃᒥᖅᑕᕐᕕᖓᓂᒃ ᐅᑭᐅᒃᑯᑦ 

ᑲᑎᒪᕐᔪᐊᕐᓂᕆᓚᐅᖅᑕᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᐊᐱᖅᑯᓯᕆᔭᖓ 

ᖃᐅᔨᒋᐊᑦᓯᐊᓚᐅᕐᓗᒍ ᑕᐃᑉᓱᒧᖓ 

ᑐᓴᖅᑎᑐᓐᓇᓂᐊᖅᑕᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᐃᖅᑲᐅᒪᔪᔅᓴᐅᒋᕗᖅ ᐅᓪᓗᒥ ᑕᕝᕙᓂᑦᓴᐃᓐᓇᖅ 

ᓴᖅᑭᑦᑎᓚᐅᖅᓯᒪᒐᒪ ᐃᓱᒫᓗᑎᖓᓐᓂᒃ 

ᓂᕈᐊᖅᑎᒋᓯᒪᔭᓐᓄᑦ. ᓴᖅᑭᑕᐅᓯᒪᔪᓂᒃ ᐱᓪᓗᒍ 

ᐊᐅᓱᐃᑦᑐᒥᐅᑦ ᖃᑦᑕᐅᔭᖁᑎᖏᓐᓂᒃ, 

ᐃᒪᖃᐅᑎᖏᓐᓂᒃ. 

 

ᐅᖃᖅᑏ, ᑐᒃᓯᕋᓚᐅᖅᓯᒪᒐᒪ ᒥᓂᔅᑕᒧᑦ 

ᐱᓕᕆᕝᕕᖓᑕ ᕿᒥᕐᕈᓇᖁᓪᓗᒍ ᐃᒪᖃᐅᑎᖏᑦ  

ᓄᓇᓕᓐᓄᑦ ᓈᒻᒪᒃᑲᓗᐊᕐᒪᖔᑕ. ᑭᐅᓚᐅᖅᓯᒪᔪᖅ 

ᒥᓂᔅᑕ ᑕᐃᒪᓐᓇ ᐱᓕᕆᕝᕕᖓ ᒫᓐᓇᐅᔪᖅ 

ᖃᐅᔨᓴᓕᖅᑐᖅ ᖃᓄᐃᓕᖓᒻᒪᖔᑦ’, ᐊᒻᒪᓗ 

ᑲᔪᓯᔪᒃᑯᑦ ᕿᒥᕐᕈᓇᓐᓂᐊᕐᓂᕋᓚᐅᖅᓯᒪᔪᖅ 

ᐃᒥᖅᑕᕐᕕᖓᑕ ᒥᒃᓵᓄᑦ. 

ᐅᖃᖅᑏ, ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ 

ᖃᓄᐃᓕᐅᖅᑐᑎᒃ ᐱᓕᕆᓯᒪᓕᕐᒪᖔᑕ 

ᐱᓕᕆᕝᕕᖓᑦ ᑕᐃᒪᓐᖓᓂᑦ ᒫᔅᓯᒥᓂᑦ 

ᐊᖏᕈᑎᒋᔭᒃᑎᓐᓂᑦ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᐊᐱᖅᑯᑎᒋᔭᖓᑕ 

ᒥᒃᕼᐋᓄᑦ ᓴᓇᔾᔪᑎᒃᓴᐅᓂᐊᖅᑐᑦ ᐱᖁᑏᑦ ᐊᐅᔭᖅ 

ᑕᐃᑯᖓ ᑎᑭᓚᐅᖅᑐᑦ ᐊᒻᒪᓗ ᐊᐅᔭᐅᓂᐊᖅᑐᒥ 

2015-ᒥ ᐱᓕᕆᐊᖑᒋᐊᕐᓂᐊᖅᑐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᖅᑲᐃᑎᑦᑎᔪᒃᓴᐅᕗᖓ ᒪᓕᒐᓕᐅᕐᕕᒻᒥ 

ᐊᐅᓱᐃᑦᑐᕐᒥᐅᑦ ᐃᒥᖅᑕᕐᕕᖃᖃᑦᑕᕐᒪᑕ 

ᓯᕐᒥᒦᓐᖔᖅᑐᒥᑦ ᑰᒻᒥᑦ. ᐃᒥᑦᑎᐊᕆᑦᑑᒐᓗᐊᑦ 

ᑭᓯᐊᓂᓕ ᐃᓱᒫᓘᑎᖃᕐᒪᑕ ᓯᕕᑐᔪᒧᑦ 

ᓄᖑᑉᐸᓪᓕᐊᓕᕐᓂᖓᓄᑦ ᓯᕐᒥᖅ. ᒥᓂᔅᑕ 

ᐃᖅᑲᐅᒪᔪᒃᓴᐅᒻᒪᑦ ᐊᐅᓱᐃᑦᑐᕐᒥᐅᑦ ᐊᒃᓱᐊᓗᒃ 

ᐃᒪᑭᒃᓴᓕᓚᐅᕐᒪᑕ ᐊᕐᕌᒍᐊᓂ 2008-ᒥ. 

 

ᐃᒥᕐᒧᑦ ᐃᓅᔾᔪᑎᖃᕐᓂᕗᑦ ᐱᓪᓗᒍ ᒥᓂᔅᑕ 

ᐊᖏᖃᑎᖃᕈᓐᓇᖅᐹ ᐱᓕᕆᒃᑲᓐᓂᕐᓂᐊᕐᓂᕋᕐᓗᓂ 

ᐊᐅᓱᐃᑦᑐᒥᐅᑦ ᐃᒥᖓ ᐱᓪᓗᒍ, 

ᓯᕗᓪᓕᐅᔾᔭᐅᖁᓪᓗᒍ ᐱᓕᕆᕝᕕᔅᓴᖓᓐᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᑕᐃᔅᓱᒪ ᐊᐱᖅᑯᓯᕆᔭᖓ 

ᑲᒪᒋᕙᓪᓕᐊᓂᐊᓕᑦᑕᕗᑦ ᐊᒻᒪᓗ 

ᖃᓄᐃᓕᖓᓕᕐᒪᖔᑦ ᑐᑭᓯᓇᖅᓯᑦᑎᐊᖅᐸᑦ ᖃᓄᕐᓗ  

ᐋᖅᑭᑦᑕᐅᒋᐊᕐᓂᐊᕐᒪᖔᑕ ᑐᑭᓯᓇᖅᓯᑦᑎᐊᖅᐸᑦ 

ᑐᓴᖅᑎᑦᑐᒫᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᓯᔅ 

ᐊᖕᓇᑲᖅ.  

 

ᐊᐱᖅᑯᑦ 313 - 4(2): ᕿᑭᖅᑖᓗᒻᒥ 

ᐃᑲᔪᖅᑕᐅᕕᒃ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑏ, ᑖᓐᓇ ᐊᐱᖅᑯᑎᒋᔪᒪᔭᕋ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᕿᑭᖅᑖᓗᒻᒥ ᐃᑲᔪᖅᑕᐅᕕᖓ 

ᓄᑕᐅᓐᖏᑦᑐᕐᔪᐊᒻᒪᕆᐊᓘᓕᕐᒪᑦ ᐊᒻᒪᓗ ᑕᒪᓐᓇ 

ᐊᑕᐅᓯᐊᕐᓇᓂ ᒪᓕᒐᓕᐅᕐᕕᒻᒧᑦ 

ᐅᖃᐅᓯᕆᔭᐅᖃᑦᑕᖅᓯᒪᓪᓗᓂ. 

 

ᑖᓐᓇ ᒥᓂᔅᑕᕆᔭᐅᔪᖅ ᖃᐅᔨᓴᖅᑕᐅᖃᑦᑕᖅᓯᒪᒻᒪᑦ 

ᖃᑦᑎᕆᔨᒃᑯᑦ ᑎᑎᕋᕐᕕᖓᓐᓄᑦ.  

 

ᐅᖃᓪᓚᖃᑎᒋᓯᒪᓕᖅᐹᖃᐃ ᑖᓐᓇ ᖃᑦᑎᕆᔩᑦ 

ᑎᑎᕋᕐᕕᖓᑦ ᐃᒻᒪᖃ ᓇᓗᓇᐃᖅᓯᔪᓐᓇᖅᓯᕗᖅ 

ᖃᑦᑎᐊᖅᑕᖅᑐᓂ ᐃᑲᔪᖅᑕᐅᕕᒃ 

ᖃᐅᔨᓴᖅᑕᐅᖃᑦᑕᕐᒪᖔᑦ ᖃᑦᑎᕆᔨᒃᑯᑦ 

ᑎᑎᕋᕐᕕᖓᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᕐᕌᒍ ᒪᕐᕈᐊᖅᑎᖅᑐᒍ  

ᖃᐅᔨᓴᐃᖃᑦᑕᖅᑐᒍᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐊᐱᖅᑯᑦ 

ᐃᓚᒋᐊᕈᑦ, ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᑐᒍ ᑭᐅᒻᒪᑦ.  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᑦᑎᐊᖅᑎᖅᑐᒍᐃᓐᓇ 

ᖃᐅᔨᓴᖅᑕᐅᖃᑦᑕᕆᐊᖃᕋᓗᐊᕐᒪᑦ. 

 

ᐊᒻᒪᓗ ᑕᒪᑐᒪᓂ ᐊᐃᐳᕈᖑᓚᐅᖅᑐᒥ ᑕᐃᓐᓇ 

ᐃᑲᔪᖅᑕᐅᕕᒻᒥ ᖃᐅᔨᓴᐃᔨ ᐅᓂᒃᑳᓕᐅᓚᐅᖅᓯᒪᒻᒪᑦ 

ᐃᑲᔪᖅᑕᐅᕕᐅᑉ ᒥᒃᓵᓄᑦ ᐊᒻᒪᓗ ᓄᓇᕗᒻᒥ 

ᐃᑲᔪᖅᑕᐅᕕᐅᕖᑦ ᐋᖅᑭᐅᒪᔾᔪᑎᖏᓐᓂᑦ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᕐᒪᖔᑦ ᐱᓕᕆᕝᕕᖏᑦ ᑕᐃᒃᑯᐊ 

ᐃᓱᒫᓘᑏᑦ ᐃᓗᐊᓃᑦᑐᑦ 

ᖃᓄᖅᑑᕈᑎᒋᔭᐅᒻᒪᖔᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᐅᓄᖅᑐᑦ ᐃᓱᒫᓘᑎᒋᔭᐅᔪᑦ 

ᓂᓪᓕᐅᑎᒋᔭᐅᓯᒪᔪᑦ ᑲᒪᒋᓯᒪᓪᓗᑎᒃᑯᓪᓗ ᐊᒻᒪᓗ 

ᑕᐃᒃᑯᐊ ᐃᑭᑐᐃᓐᓇᕆᐊᓖᑦ ᐅᓗᕆᐊᒋᔭᐅᔪᑦ 

ᑲᒪᒋᔭᐅᓯᒪᓕᕇᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓇᖅ. 

 

ᑕᐃᒃᑯᐊ ᐅᓄᖅᑐᑦ ᐃᓱᒫᓘᑎᒋᔭᐅᔪᑦ  

ᕿᑭᖅᑖᓗᒻᒥ ᐃᑲᔪᖅᑕᐅᕕᐅᑉ ᒥᒃᓵᓄᑦ ᐊᒻᒪᓗ 

ᑖᒃᑯᐊ ᐱᓕᕆᕝᕖᑦ ᒫᓐᓇ ᐃᓂᒃᑭᐅᓗᐊᖅᑐᓄᑦ, 

ᐃᓂᒃᑭᐅᓗᐊᔾᔭᐃᒃᑯᒻᒥᑦ ᐊᓄᓪᓚᒃᓰᕕᒻᒥ 

ᒪᑐᐃᖅᓯᒃᓵᓕᓛᓕᕐᒪᑕ, ᐃᒻᒪᖃ ᑕᐃᒃᑯᐊ 

ᕿᒥᕐᕈᓇᒃᑕᐅᑦᑎᐊᖅᐸᑕ ᐱᐅᓂᖅᓴᐅᓂᐊᖅᑐᖅ. 

ᑖᓐᓇ ᒥᓂᔅᑕᕆᔭᐅᔪᖅ ᒪᓕᒐᓕᐅᖅᑎᓕᒫᓂᒃ 

ᖃᐃᖁᔨᔪᓐᓇᖅᐹ, ᑐᓐᖓᓱᒃᑎᑦᑎᔪᓐᓇᖅᐹ  

ᕿᒥᕐᕈᓇᒃᑕᐅᓂᐊᒻᒪᑎᒃ ᑖᒃᑯᐊ ᐃᑲᔪᖅᑕᐅᕝᕕᑦ 

ᐊᒻᒪᓗ ᐃᓂᒃᑭᐅᓗᐊᔭᐃᑯᑎᓕᐊᕆᔭᐅᓯᒪᔪᖅ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑐᓐᖓᓱᒃᑎᑦᑎᓚᐅᖅᓯᒪᔪᖓ 

ᕿᒥᕐᕈᓇᒃᑕᐅᔪᒪᖕᒪᖔᑕ ᑕᐃᒃᑯᐊ ᐃᑲᔪᖅᑕᐅᕖᑦ 

ᐊᒻᒪᓗ ᑎᑎᕋᖅᓯᒪᓪᓗᖓ ᑲᑎᒪᔩᑦ ᐃᒃᓯᕙᐅᑕᖓᓄᑦ 

ᔮᓐᓄᐊᕆᐅᑉ ᓄᓐᖑᐊᓂ ᑐᓐᖓᓱᒃᑎᑦᑎᓂᐊᖅᑐᖓ 

ᐃᑲᔪᖅᑕᐅᕕᑦ ᐃᓂᒃᑭᐅᓗᐊᕐᔭᐃᒃᑯᓯᖅᓯᒪᔪᓪᓗ 

ᕿᒥᕐᕈᓇᒃᑕᐅᒍᓐᓂᐊᓇᒻᒪᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓗ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᐊᐱᖅᑯᑦ 314 - 4(2): ᐋᓐᓂᐊᖅᑐᓕᕆᔭᐅᓂᕐᒧᑦ 

ᐃᓱᒫᓘᑏᑦ ᐱᓕᕆᐊᕆᔭᐅᓂᖏᑕ 

ᐃᓕᖅᑯᓯᖓ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔩ, 

ᐊᐱᖅᑯᑎᖃᕋᒪ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᒪᓕᒐᓕᐅᖅᑎᓄᑦ ᐅᖃᐅᓯᕆᖅᑲᐅᔭᓐᓃᕙᖓ ᑕᒪᓐᓇ 

ᐅᖃᐅᓯᕆᖅᑲᐅᔭᕋᐃᓛᒃ, 

ᖃᓄᐃᑦᑐᖃᖅᓯᒪᓂᕆᓚᐅᖅᑕᖓ ᑭᓐᖓᐃᑦ  

ᐋᓐᓂᐊᕕᖓᓂ. ᑕᒪᓐᓇᓗ 

ᐱᕙᓪᓕᐊᔪᒃᑰᕈᑕᐅᓯᒪᒻᒪᕆᑦᑐᓂ ᓯᐲᓰᒃᑯᑎᒍᑦ. 

ᒥᓂᔅᑕ ᐃᓗᓕᒻᒪᕆᖏᓐᓂᒃ 

ᐅᖃᐅᓯᖃᕈᓐᓇᖅᑐᕆᖏᒃᑲᓗᐊᖅᑐᒍ ᑕᒪᓐᓇ 

ᖃᐅᔨᓴᓐᓂᒃᑰᖏᓐᓇᖅᑎᓪᓗᒍ, ᑭᓯᐊᓂ 

ᓇᓗᓇᐃᔭᕆᐊᒃᑲᓐᓂᕈᓐᓇᕈᓂ ᑕᕝᕗᖓ ᐃᒡᓗᒧᑦ 

ᓱᓇᓂᒃ ᐃᓕᓴᕈᑎᖃᖅᓯᒪᒻᒪᖔᑕ ᐱᓕᕆᕝᕕᒋᔭᖓ 

ᑕᒪᓐᓇ ᐅᒡᒍᓐᓇᖅᑑᒐᓗᐊᖅ ᐊᑐᖅᑕᐅᓚᐅᖅᑎᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᖅᑕᐃᓕᒪᑎᑦᑎᓂᒻᒧᑦ ᒥᓂᔅᑕ, ᒥᔅ ᐃᐊᓪ. 

 



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᐱᒻᒪᕆᐋᓗᒻᒥᑦ ᐊᐱᖅᑯᒻᒥᑦ. ᐅᖃᖅᑏ, 

ᐅᖃᐅᑎᓯᒪᓕᖅᑕᒃᑲ ᐱᓕᕆᕕᒃᑲ 

ᓯᓚᑖᓃᓐᖔᖅᑐᓄᑦ ᐊᒃᑐᐊᓂᖃᓐᖏᑦᑐᓄᑦ 

ᖃᐅᔨᓴᖅᑕᐅᖁᓪᓗᒋᑦ ᐊᒡᓚᒡᕕᒻᒥ ᐊᐅᓚᑦᑎᓂᒥᓃᑦ 

ᑖᔅᓱᒥᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑭᐅᑦᓯᐊᒻᒪᖓ ᒥᓂᔅᑕ. ᑕᒪᓐᓇ ᐱᒻᒪᕆᐅᒻᒪᐃᓛᒃ 

ᐋᓐᓂᐊᓯᐅᖅᑎᓕᕆᓂᐅᖃᑦᑕᖅᑐᑦ 

ᓄᓇᕘᒥᐅᑕᑐᐃᓐᓇᐃᓪᓗ ᑲᑉᐱᐊᓱᓐᖏᓪᓗᑎᒃ 

ᐃᓕᕋᓱᓐᖏᓪᓗᑎᒃ ᐃᓱᒫᓘᑎᒋᔭᒥᓐᓂᒃ ᓱᓕᔪᒃᑯᑦ 

ᐊᑐᕈᓐᓇᕆᐊᖃᓲᖑᒻᒪᑕ ᐋᓐᓂᐊᖅᓯᐅᓐᓂᖅ 

ᐱᔾᔪᑎᒋᓗᒍ ᓄᓇᓕᓐᓂ. ᐱᐅᓂᖅᐹᒥᒃ 

ᐋᓐᓂᐊᖅᓯᐅᖅᑕᐅᒍᒪᓲᖑᒐᑦᑕ. ᓱᓇᓂᒃ 

ᑐᓴᖅᑎᑦᓯᒋᐊᕈᓐᓇᕈᒪᕙ ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐅᓪᓗᒥ ᑖᒃᑯᓄᖓ 

ᐋᓐᓂᐊᓯᐅᖅᑎᓕᕆᔨᐅᔪᓂᒃ, ᓄᓇᕘᒥᐅᓂᓪᓗ ᑖᓐᓇ 

ᐱᔾᔪᑎᒋᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᖅᑕᐃᓕᒪᑎᑦᑎᓂᒻᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐅᓪ (ᑐᓵᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑖᔅᓱᒥᖓ. ᑕᒪᒃᑯᐊ ᓄᓇᕗᒻᒥᐅᑦ 

ᖃᓄᐃᓐᖏᑦᑎᐋᕋᓱᓐᓂᖏᑦ ᐃᖅᑲᓇᐃᔭᖅᑎᑦᑕᓗ 

ᐊᑐᐃᓐᓇᐅᑎᑉᐸᑦᑕᖏᑦ ᐱᑕᖃᕆᐊᖃᓪᓚᕆᑦᑐᓐ. 

ᑖᓐᓇ ᐱᔾᔪᑎᒋᓪᓗᒍ ᐃᓗᑦᑎᓐᓂ ᕿᒥᕐᕈᓚᐅᖅᑐᒍᑦ  

ᐊᐅᓚᑕᐅᓪᓗᓂ ᖃᓄᖅ ᐊᐅᓚᑦᑎᕙᒻᒪᖔᑕ 

ᖃᐅᔨᓴᖅᑐᑕ. ᐊᒻᒪᑦᑕᐅᖅ ᐊᖓᔪᖅᑳᒡᒍᑏᑦ 

ᐱᓕᕆᕕᑦᑎᓐᓂ ᐅᖃᐅᑎᓯᒪᔭᒃᑲ, 

ᓯᓚᑖᓃᓐᖔᖅᑐᓄᑦ ᖃᐅᔨᓴᖅᑕᐅᑎᑕᐅᖁᓪᓗᒍ, 

ᐊᒡᓚᕝᕕᒻᒥ ᐊᐅᓚᑦᑎᓂᐅᖃᑦᑕᖅᓯᒪᔪᐃᑦ ᑖᔅᓱᒥᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑐᔩ. ᑐᓴᖅᓯᒪᓕᕋᒪ 

ᐊᔾᔨᒌᖏᑦᑐᓂ ᓯᕗᓕᖅᑎᐅᔪᓂᒃ 

ᓄᓇᓕᓐᓂᒥᐅᓂᓪᓘᓐᓃᑦ ᑭᒡᒐᖅᑐᖅᑕᓐᓃᕝᕙᓐᖓᑦ, 

ᕿᒥᕐᕈᕙᓪᓕᐊᒋᐊᕆᐊᖃᖅᐸᓪᓕᐊᒐᑦᑕᓗᖃᐃ 

ᐋᖅᑭᑦᓯᕙᓪᓕᐊᓗᑕ ᖃᓄᐃᑦᑐᒥᒃᑭᐊᖅ 

ᐃᒻᒥᒃᑰᖓᔪᒥᒃ ᒐᕙᒪᐅᑉ ᓯᓚᑖᓃᑦᑐᒥᒃ 

ᑕᒪᒃᑯᓇᓐᖓᑦ ᐃᓱᒫᓘᑎᐅᔪᓂᒃ 

ᕿᒥᕐᕈᒍᓐᓇᖃᑦᑕᕋᔭᖅᑐᒥᒃ 

ᐋᓐᓂᐊᖅᓯᐅᓐᓂᓕᕆᓂᐅᑉ ᐃᓗᐊᓂ. ᑕᒪᓐᓇ ᒥᓂᔅᑕ 

ᒪᑐᐃᖓᔪᒥᒃ ᐃᓱᒪᒃᓴᖅᓯᐅᕈᑎᒋᒍᓐᓇᖅᑲᖓ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒐᕕᑦ ᑕᐃᒫᒃ. ᑖᓐᓇ ᓯᓚᑎᑦᑎᓃᓐᖔᖅᑐᓄᑦ 

ᖃᐅᔨᓴᖅᑕᐅᓂᖅ ᐱᑎᑦᑎᓛᖅᑐᖅ 

ᑐᑭᓯᒃᑲᓐᓂᕈᑎᔅᓴᓂᒃ ᖃᓄᖅ 

ᖃᓄᐃᓕᐅᕆᐊᖃᕐᒪᖔᑕ ᐋᓐᓂᐊᖅᑕᐅᓕᓕᕆᔨᒃᑯᑦ 

ᐅᕝᕙᓗᓐᓃᑦ ᖃᓄᐃᓕᐅᕆᐊᖃᓐᖏᒻᒪᖔᑦᑕ 

ᐋᓐᓂᐊᖅᑕᐃᓕᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

ᖁᓪᓕᐅᓂᖅᓴᓂ ᐃᓕᓐᓂᐊᓂᕐᒥᒃ 

ᐃᓱᓕᒃᓯᔪᐃᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᕈᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ. 

 

ᐅᖃᐅᓯᕆᖅᑲᐅᔭᖓ ᐱᓪᓗᒍ. ᒫᓐᓇ ᐅᐱᒋᔪᒪᔭᒃᑲ 

ᑕᐃᒃᑯᐊ 206-ᓯᑦ ᐱᔭᕇᖅᑐᒥᓃᐊᐲᑦ ᐃᓕᓴᕕᒻᒥ 

ᓄᓇᕗᒻᒥ. ᐊᒻᒪᑦᑕᐅᖅ ᒥᓂᔅᑕ ᖁᔭᓕᔭᕋ 

ᐊᕐᕕᐊᒨᖅᑐᐊᐱᐅᓚᐅᕐᖓᑦ ᐱᔭᕇᖅᑎᓪᓗᒋᑦ 

ᐃᓕᓐᓂᐊᖅᑎᖁᑎᕗᑦ. ᑕᐃᒫᒃ ᐊᑕᐅᑎᒃᑯᐸᓗᒃ 

ᐱᔭᕇᖃᑦᑕᓲᖑᒻᒪᑕ ᐃᓕᓐᓂᐊᖅᑏᑦ ᐊᒻᒪ 

ᓂᕈᐊᕆᐊᖃᓲᖑᓪᓗᓂ ᓇᒧᓐᖓᕆᐊᔅᓴᖅ ᒥᓂᔅᑕ. 

ᑎᑭᒍᓐᓇᕈᓗᔭᔪᒻᒪᑦ, ᖁᕕᐊᒋᕙᕋ ᐅᐱᒋᓪᓗᒍ 

ᐃᓚᐅᒍᓐᓇᔪᒻᒪᑦ ᐱᔭᕇᖅᑎᓪᓗᒋᑦ ᐊᕐᕕᐊᕐᒥ. 

 



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏᑦᑕᐅᖅ ᖃᐅᔨᒪᒻᒥᒐᒪ ᑖᒃᑯᐊ ᖃᑦᑎᐅᓂᖏᑦ 

ᐱᔭᕇᖃᑦᑕᖅᑐᐃᑦ ᓄᓇᕗᑦᒥ ᐊᔾᔨᒌᑉᐸᖏᒻᒪᑕ 

ᐊᕐᕌᒍᑕᒫᑦ. ᒥᓂᔅᑕ ᐊᐱᕆᒍᒪᔭᕋ, 

ᖃᓄᐃᓕᕙᓪᓕᐊᔫᔮᖅᑲᓐ ᖃᑦᑎᐅᓂᖏᑦ 

ᐱᔭᕇᖃᑦᑕᖅᑐᐃᑦ ᓄᓇᕗᑦᒥ ᐃᓕᓴᕕᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ. 

ᖁᕕᐊᓱᑦᑎᐊᓚᐅᖅᐳᖓᐃᓛᒃ ᑕᒪᒃᑯᓄᖓ 

ᓄᓇᓕᑦᓯᓐᓄᖃᑦᑕᕈᓐᓇᕋᒪ ᑕᒪᒃᑯᐊ 

ᐱᐊᓂᒃᑎᓪᓗᒋᑦ, ᐃᓕᓐᓂᐊᓂᕐᒥᓂᒃ 

ᐊᕐᕕᐊᓃᓚᐅᕋᒪ ᑕᐃᒪ ᐅᖃᖅᑲᐅᔭᐃᓐ. 

 

ᑕᐃᒪ ᒫᓐᓇᒧᑦ ᑖᒃᑯᐊ ᑕᑯᓪᓗᒍ, ᓱᓕᑦᑎᐊᖅᐳᑎᑦ, 

ᐊᔾᔨᒌᖃᑦᑕᖏᒻᒪᑕ ᐊᕐᕌᒍᑕᒫᑦ. ᑭᓯᐊᓂ ᑕᐃᒪ 

ᑕᒫᓂ ᐊᕐᕌᒍᒋᔭᑦᑎᓐᓂ 206-ᖑᓂᕋᖅᑲᐅᒐᒃᑯ. 

ᐊᕐᕌᓂᓂᒃ ᒥᑭᓐᓂᖅᓴᐅᕌᔾᔪᕐᒥᔪᖅ. ᐊᕐᕌᓂ 215-

ᖑᓚᐅᕐᒪᑕ ᑕᒫᓂ ᓄᓇᕗᑦᒥ ᐱᔭᕇᖅᑐᐃᓐ. ᑭᓯᐊᓂ 

ᑕᐃᒪ ᐃᓛᓐᓂᒃ 

ᒥᑭᓪᓕᕙᓪᓕᐊᓂᖅᓴᐅᖅᑰᔨᒐᓗᐊᖅᑎᓪᓗᒍ 

ᓈᓴᐅᑎᖓ ᐅᑭᐅᑦ ᐊᒥᓲᓂᖅᓴᐃᓐ ᐅᑭᐅᑦ 

ᑕᐅᑐᓪᓗᒋᑦ, ᑖᓐᓇ ᐊᖏᓪᓕᕚᓪᓕᐊᕌᔾᔪᒃᑐᖅ. 

ᐃᓛᓐᓂᒃ ᒥᑭᓐᓂᖅᓴᐅᑦᑕᖅᐳᖅ, ᐊᕐᕌᒎ ᐊᑕᐅᓯᖅ 

ᐊᕐᕌᒎᑉ ᐃᓚᖓᓂ ᐊᖏᓂᖅᓴᐅᑕᖅᐳᖅ. ᑭᓯᐊᓂ 

ᑕᑯᓕᒫᖅᑐᒍ ᑖᓐᓇ ᓲᕐᓗ ᑕᐃᑲᓐᖓᑦ 1999-ᒥᓂᒃ 

ᑕᑯᓗᖓ ᐊᖏᓪᓕᕙᓪᓕᐊᖏᓐᓇᖅᑑᒐᓗᐊᖅ. 

ᑕᐃᒪᓐᓇᐃᓕᖓᔪᖅ, ᐅᖃᖅᑎᑦᑎᔨ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓇᖅᑯᖅ ᐃᓄᒋᐊᖅᓯᕙᓪᓕᐊᑐᐃᓐᓇᕐᖓᑕ  

ᐱᔭᕇᖃᑦᑕᖅᑐᑦ. ᐱᔭᕇᖅᑐᖃᕋᐃᒻᒪᓪᓕ 

ᐃᓕᓐᓂᐊᖅᑐᓂᒃ ᐃᓚᖏᑦ ᖁᑦᑎᓂᖅᓴᒧᑦ 

ᐃᓕᓐᓂᐊᕆᐊᒃᑲᓐᓂᓲᖑᒻᒪᑕ. 

ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒃᓱᐊᖃᑦᑕᖅᑳᑦ 

ᖃᐅᔨᒪᒐᓱᐊᖃᑦᑕᖅᑲᑦ ᖃᑦᑎᑦ ᐃᓕᓐᓂᐊᖅᑏᑦ 

ᑲᔪᓯᒋᐊᒃᑲᓂᖅᐸᒻᒪᖔᑕ ᐃᓕᓐᓂᐊᖅᑕᒥᓂᒃ 

ᓯᓚᑦᑐᖅᓴᕐᕕᔾᔪᐊᓄᑦ, ᓯᓚᑦᑐᖅᓴᕐᕕᓐᓄᑦ, 

ᐃᖅᑲᓇᐃᔭᕆᐅᔅᓴᓂᕐᒧᓗᓐᓃᑦ. 

ᖃᐅᔨᒪᔭᐅᔾᔪᑎᖃᑉᐸᑉᐹᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑕᒫᓂ ᓄᓇᕗᑦᒥ ᑖᒃᑯᐊ ᖁᑦᑎᓐᓂᓕᒻᒥᒃ 12-

ᒥᒃ ᐱᐊᓂᒃᐸᑦᑐᐃᑦ ᖃᐅᔨᒪᔭᕋᓗᐊᖅᐳᑦ ᑭᓯᐊᓂᓕ 

ᑭᖑᓂᐊᒍᑦ ᖃᓄᐃᑉᐸᓕᐊᒻᒪᖔᑕ ᒫᓐᓇᒧᑦ ᑎᑭᒃᖣᒍ 

ᖃᐅᔨᓇᓱᓗᐊᖃᑦᑕᖏᑕᕗᑦ. 

ᖃᐅᔨᒪᒐᓗᐊᖅᑐᑕᐃᓛᒃ ᑕᐃᒪ ᓲᕐᓗ 

ᓯᓚᑦᑐᖅᓴᕐᕕᒻᒧᐊᖃᑦᑕᖅᑐᐃᑦ ᐊᒥᓲᖃᑦᑕᕐᒥᔪᐃᑦ 

ᐊᒻᒪᓗ ᐊᓯᖏᓐᓄᑦ ᒪᑯᓄᖓ ᓄᓇᕗᑦ 

ᓯᕗᓂᒃᓴᒨᓐᖓᐅᖃᑦᑕᖅᑐᐃᑦ. 

 

ᑕᒪᔾᔭᐅᖃᑦᑕᕋᓗᐊᖅᑎᓪᓗᒋᑦ ᑭᓯᐊᓂ 

ᓈᓴᐅᑎᓪᓚᑦᑖᒥᒃ ᒫᓐᓇ ᐱᓯᒪᖃᑦᑕᖏᑦᑐᒍᑦ. 

ᐅᖃᕈᓐᓇᕋᓗᐊᖅᑐᖓᓕ ᑖᒃᑯᐊ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᕆᐊᖅᐸᑦᑐᐃᑦ ᑕᒪᒃᑯᐊ ᑕᐃᑰᓇᖔᖅ 

ᖃᐅᔨᓴᕐᓂᖅᓴᐅᖃᑦᑕᖅᑕᕗᑦ ᓇᒧᓐᖓᐅᒪᖔᑕ 

ᑕᒪᒃᑯᐊ ᓴᓇᕙᓪᓕᐊᔪᓪᓗ ᓇᒧᓐᖓᐅᑲᓐᓂᑐᓪᓗ. 

ᑕᐃᑰᓇ ᓯᓚᑦᑐᖅᓴᕐᕕᑯᓪᓕ 

ᖃᐅᔨᖃᑦᑕᖅᑕᕋᓗᐊᖅᐳᑦ ᑕᕝᕘᓇᓕ 

ᑕᐃᒪᓐᓇᐃᑦᑐᒥᒃ ᓱᓕ ᐋᖅᑭᒃᓯᓯᒪᖏᑦᑐᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᑑᑎᖃᕋᔭᖅᑐᒋᔭᕋᓕ ᑐᓴᐅᒪᖃᑦᑕᕈᑦᑕ ᖃᑦᑎᑦ 

ᐃᓕᓐᓂᐊᖅᑏᑦ ᓯᕗᒧᐊᕆᐊᖅᑎᑦᑎᕙᒻᒪᖔᑕ 

ᐃᓕᓐᓂᐊᖅᑕᒥᓂᒃ ᖃᓄᑐᐃᓐᓇᑦᑎᐊᖅ, 

ᖃᓪᓗᓈᓂᓗᓐᓃᑦ, ᓄᓇᕗᑦᒥᓗᓐᓃᑦ, ᓇᒥᑐᐃᓐᓇᖅ. 

ᖃᓄᑭᐊᖅ ᖃᐅᔨᒪᔭᐅᒐᓱᒃᑲᔭᖅᑑᒐᓗᐊᖅ. ᑕᐃᒫᒃ 

ᐋᖅᑭᒃᑎᕆᑎᑦᑎᔪᓐᓇᖅᑮᓐ ᑕᒪᒃᑯᐊ 

ᒪᓕᒃᓱᐊᖅᑕᐅᔪᓐᓇᖃᑦᑕᕋᔭᕐᖓᑕ 

ᐸᐃᑉᐹᑎᒍᓪᓗᓐᓃᑦ ᖃᓄᐃᓕᐅᖅᐸᓕᐊᒻᒪᖔᑕ 

ᐃᓕᓴᕕᒻᒥ ᐃᓕᓐᓂᐊᖅᑕᒥᓂᒃ ᐱᔭᕇᕋᐃᑉᐸᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ. ᐅᖃᖅᑏ. 

ᐊᒻᒪᓗᖁᔭᓐᓇᒦᒃ ᑕᒪᑐᒪ ᐃᓕᓐᓂᐊᕐᓂᐅᑉ ᒥᔅᓵᓄᑦ 

ᖃᐅᔨᑦᑎᐊᒃᑲᓐᓂᕈᒪᓂᖏᓐᓂᒃ 

ᖁᔭᓐᓇᒦᖃᑦᑕᖅᑐᖓ. ᐊᒻᒪᓗ ᓇᓗᓇᓐᖏᑦᑐᖅ 

ᑕᒪᒃᑯᐊ ᐃᓕᓐᓂᐊᕌᓂᑦᑐᐃᑦ ᓇᒧᓐᖓᐅᖃᑦᑕᕐᒪᖔᑕ  

ᖃᐅᔨᒪᓂᖅᓴᐅᒍᑦᑕ ᐊᑲᐅᓂᖅᓴᓪᓚᕆᐅᒻᒪᑦ ᑕᒪᓐᓇ 

ᕿᒥᕐᕈᐊᕈᓐᓇᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 316 - 4(2): 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᒃ 

(Hᐃᒃᔅ) 

Hᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᑯᕕᒃᑲᓐᓂᕇᒻᒥᔪᖓ ᕿᓚᒥᑯᓘᔮᕐᒪᕆᑦᑐᖅ. 

 

ᐊᐱᖅᑯᑎᔅᓴᖃᑦᑐᖓ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᑕᐃᒪ ᐅᓪᓗᒃ ᒪᕐᕉᒃ ᓈᓕᖅᑑᒃ 

ᐃᖅᑲᓇᐃᔭᖅᑎᓕᕆᓂᕐᒧᑦ ᐸᕐᓇᐅᑎᔅᓴᖓᓂᒃ 

2014-18-ᒧᑦ ᓴᖅᑮᓚᐅᕐᖓᑦ. ᑖᒃᑯᐊ 

ᓯᕗᓪᓕᐅᑎᑕᖏᑦ ᓴᖅᑭᓚᐅᕐᖓᒋᑦᑕᐅᖅ ᒪᕐᕉᒃ 

ᐊᐱᖅᑯᑎᒋᒍᒪᒐᒃᑭᑦ. ᐅᕙᓐᓄᑦ ᑖᒃᑯᐊ 

ᐱᒻᒪᕆᓪᓚᕆᐊᓗᖏᑦᑑᒐᓗᐊᒃ ᑖᒃᑯᐊ ᑐᓴᕈᒪᒐᒃᑭᖕ. 

ᐊᖏᓪᓕᒋᐊᕆᓂᖅ, ᐱᐅᓯᕚᓪᓕᑎᑦᑎᓂᖅ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓂᒃ, 

ᐃᖅᑲᓇᐃᔭᕈᓐᓇᕐᓂᖏᓐᓂᓪᓗ. 

 

ᑕᐃᒪ ᐅᕙᓂ ᐊᑕᐅᓯᐊᖏᒻᒪᕆᑦᑐᖓ 

ᐅᖃᖃᑦᑕᖅᓯᒪᒐᒪ ᒪᓕᒐᓕᐅᕐᕕᒻᒥ 

ᓇᓗᓇᐃᖅᓯᒋᐊᖃᓐᓂᕐᒥᒃ ᐃᓕᓐᓂᐊᖅᑎᓂᒃ 

ᓯᓚᑦᑐᖅᓴᕐᕕᒻᒥ, ᓯᓚᑦᑐᖅᓴᕐᕕᔾᔪᐊᒥᓗ 

ᐃᓕᓐᓂᐊᖅᑐᓂᒃ, ᐃᖅᑲᓇᐃᔮᓄᑦ 

ᑐᕌᖅᑎᑕᐅᒐᓱᓐᓂᐊᕐᓗᑎᒃ ᓄᓇᕘᑦ 

ᒐᕙᒪᒃᑯᖏᓐᓂᑦ. ᖃᓄᖅ 

ᐃᖅᑲᓇᐃᔭᖅᑎᑭᔅᓴᓗᐊᖅᐸᑲᑦᑕ ᓄᓇᕘᒥ 

ᐊᔾᔨᒌᖏᑦᑐᕈᓗᔮᓗᓐᓂ ᐱᓕᕆᕕᓐᓂ.  ᑖᓐᓇ 

ᐊᑕᐅᓯᐊᕐᓇᒍᐃᓛᒃ 

ᐅᖃᐅᓯᕆᖃᑦᑕᖅᓯᒪᓕᕋᓗᐊᕋᒃᑯ. ᒥᓂᔅᑕ  

ᓇᓗᓇᐃᖅᑐᐃᒍᓐᓇᖅᑳ ᖃᓄᐃᓕᕙᓪᓕᐊᓯᒪᒻᒪᖔᑕ 

ᑕᐃᒃᑯᓇᓐᖓᑦ ᑮᓇᐅᔭᓂᒃ 

ᐃᑲᔫᓯᐊᓕᕆᕕᒋᖃᑦᑕᖅᑕᖏᓐᓂᒃ. 

 

ᐅᖃᖃᑎᖃᖅᓯᒪᒻᒪᖔᑦ ᑲᓱᖅᑎᑦᑎᓂᐊᕐᓗᑎᒃ 

ᐃᓕᓐᓂᐊᖅᑕᖏᓐᓂᒃ 

ᐃᖅᑲᓇᐃᔭᓕᕈᑎᒋᔪᒫᓐᓂᐊᓛᓗᓂᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᑯᑖᕕᔾᔪᐊᕌᓗᒻᒪᑦ. 

 

ᐅᖃᖅᑏ, ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ 

ᐊᑯᓂᑲᓪᓚᕈᓗᒃ ᓴᓇᒐᓱᒃᓯᒪᒐᑦᑎᒍ. 

ᐱᓕᕆᕕᓕᒫᓪᓗ, ᑯᐊᐳᕇᓴᓕᒫᓪᓗ 

ᐃᓚᐅᕕᖃᖅᓯᒪᓪᓗᑎᒃ, ᒥᓂᔅᑕᐃᑦ 

ᑐᖏᓕᕈᓗᔭᖏᓪᓗ, ᐊᑐᐊᒐᓕᐅᑎᕈᓗᔭᐃᑦ, 

ᐊᑐᐊᒐᓕᕆᔨᕈᓗᔭᐃᑦ, ᑲᑎᒪᔨᕋᓛᕈᓗᔭᐃᑦ. 

ᐊᑕᖏᖅᑐᐊᓘᓪᓗᑎᒃ ᐃᓚᐅᓯᒪᒻᒪᑕ ᑕᕝᕗᖓ 

ᐱᓕᕆᕕᕗᑦ. ᑕᕝᕙᓂ ᐸᕐᓇᐅᑎᒥᓕ ᐅᖃᖅᓯᒪᔪᓪᓗᒍ 

ᓄᓇᕘᒥ ᐊᖏᔪᖅᑲᐅᑎᒡᒍᑎᕈᓗᔭᐃᑦ ᑭᒃᑯᓕᒫᑦᑎᐊᑦ 

ᑖᒃᓱᒧᖓ ᐊᖏᖅᓯᒪᒻᒪᑕ ᐸᕐᓇᐅᑎᒧᑦ. ᑕᒪᒃᑯᐊᓗ 

ᐊᖏᔪᖅᑳᒍᑕᐃᓂᓛᒃ ᐅᖃᖃᑎᒌᖃᑦᑕᖅᑐᑦ. 

 

ᑕᐃᒃᑯᐊᓕ ᑮᓇᐅᔭᓄᑦ ᐃᑲᔫᓯᐊᓕᕆᔨᒋᕙᑦᑕᖏᑦ 

ᐃᓕᓐᓂᐊᖅᑐᓄᑦ ᑕᒪᒃᑯᐊ ᐊᖏᖅᓯᒪᕙᒻᒥᔭᕗᑦᑕᐅᖅ 

ᐊᐅᔭᒃᑯᑦ ᐃᖅᑲᓇᐃᔭᕆᐅᔅᓴᑎᑕᐅᕙᑦᑐᑎᒃ. 380-ᓂᒃ 

ᐱᒐᓱᐊᖅᑐᖃᔪᔪᖅ, 197-ᐸᓂᒃ 

ᐃᖅᑲᓇᐃᔭᖅᑎᑦᑎᒍᓐᓇᔪᔪᒍᑦ ᓄᓇᕘᒥ. 

ᐱᒐᓱᐊᓪᓚᕆᑉᐸᑦᑐᒍᑦ, ᐃᑲᔪᖅᓯᒐᓱᓪᓚᕆᑉᐸᑦᑐᒍ 

ᐃᓕᓐᓂᐊᖅᑎᖁᑎᕗᑦ ᖁᑦᑎᓐᓂᓕᓐᓂ 10, 11 

ᐊᒻᒪᓗ 12-ᒦᑎᓪᓗᒋᑦ 

ᐃᖅᑲᓇᐃᔭᑲᐃᓐᓇᕈᓐᓇᑎᑉᐸᑦᑐᑎᒍ. 

 

ᐊᒻᒪᓗ ᑭᖑᓂᒃᑲᓐᓂᐊᒍᓪᓗ. ᑕᐃᒫᒃ 

ᐃᓕᓐᓂᐊᑲᓐᓂᕆᐊᒃᑲᓐᓂᖁᓲᕗᑦ ᐃᓕᓴᕕᒻᒥ 

ᐱᔭᕇᕋᐃᑉᐸᑕ. ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕐᓗᓂ ᒐᕙᒪᒃᑯᓐᓄᑦ  

ᐃᑲᔪᖅᓯᖅᑕᐅᖃᑦᑕᕐᓗᓂ ᐊᒻᒪᓗ ᑮᓇᐅᔾᔭᔅᓵᖏᑦ 

ᐊᕐᕌᒍᑕᒫᑦ ᖁᕝᕙᕆᐊᑲᓐᓂᖅᑐᑯᓗᕙᓪᓗᑎᒃ. 

 

ᑖᒃᑯᐊᓗ ᑮᓇᔾᔭᔅᓵᕆᕙᑦᑕᖏᑦ ᐃᓄᓕᕆᔨᒃᑯᑦ 

ᐱᖃᑕᐅᒋᐊᖃᕆᓪᓗᑎᑦᑕᐅᖅ ᐸᕐᓇᐸᓪᓕᐊᓂᐅᔪᓂᑦ 

ᐊᒻᒪᓗ ᐱᓇᓱᐊᖃᑦᑕᕐᓗᑎᑦ 

ᐊᓂᒍᓚᐅᓐᖏᓐᓂᖓᓂᑦ ᐊᓂᒍᕐᕕᔅᓴᖓ 

ᐱᓇᓱᐊᕐᓂᕐᒧᑦ ᑮᓇᐅᔭᓂᑦ ᐃᑲᔫᓯᐊᕈᑎᔅᓴᓂᑦ, 

ᑖᒃᑯᐊ ᑐᑭᓯᐅᒪᓪᓚᕆᖏᑕᕋᓗᐊᒃᑲ ᖃᖓᒃᑯᑦ 

ᓄᖅᑲᕐᕕᖃᖅᐸᒻᒪᖔᖅ ᐱᓇᓱᐊᕈᑎᒃᓴᐃᑦ 

ᑮᓇᐅᔭᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑭᒡᒍᓯᐊᑦᑕᐅᖅ ᑕᑭᔪᐊᓗᒃ. ᐅᖃᖅᑏ, 

ᐅᐸᓗᖓᐃᔭᐅᑎᒥᒃ ᑖᒃᑯᐊ ᐊᐱᖅᑯᑎᒋᖅᑲᐅᔭᕋ 

ᒪᒃᐱᒐᖅ 11-ᒥ ᑖᒃᑯᐊ ᐱᕙᓪᓕᐊᑎᑦᑎᓂᖅ 

ᑕᐃᒃᑯᓂᖓ ᐃᓕᓐᓂᐊᖅᑐᓂᒃ ᑖᒃᑯᐊ 

ᐅᖃᐅᓯᖃᕐᒪᑕ ᐃᖅᑲᓇᐃᔭᖅᑏᑦ ᐃᑲᔪᖅᑐᐅᖁᓪᓗᒋᑦ 

ᑕᒪᒃᑯᓂᖓ ᐱᕙᓪᓕᐊᑎᑦᑎᓂᕐᒧᑦ 

ᐱᓕᕆᔾᔪᑎᐅᖃᑦᑕᖅᑐᑦ ᐃᓕᓐᓂᐊᕆᐊᖅᓯᒪᔪᑦ 

ᐃᖅᑲᓇᐃᔭᖅᑏᓐ ᓄᖅᑲᖓᑲᐃᓐᓇᖅᑐᓐ. 

 

ᐊᐃᑉᐸᖓ ᑖᓐᓇ ᑎᑎᕋᖅᓯᒪᔪᖅ ᐃᓱᒫᓘᑎᒋᒐᒃᑯ 

ᐅᓪᓗᒥᒧᑦ ᑎᑭᖢᒋᑦ ᐃᖅᑲᓇᐃᔭᓕᒻᒪᒃᓴᓐᓂᖅ 

ᑕᒪᓐᓇ ᕿᒥᕐᕈᓇᒃᑕᐅᖃᑦᑕᖅᓯᒪᒻᒪᑦ 

ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ ᒐᕙᒪᒃᑯᑦ ᓯᕕᑐᔪᒥᒃ 

ᐃᖅᑲᓇᐃᔭᖅᑎᖏᑦ ᐱᓐᖏᖔᖅᖢᒋᑦ. ᑖᓐᓇ 

ᓇᓗᓇᐃᕈᓐᓇᖅᐹ ᑎᑎᕋᖅᓯᒪᔪᖅ? ᐅᖃᖅᑏ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒪᒃᐱᒐᖃᕐᒪᑦ 34-ᓂᒃ 

ᐅᖃᓕᒫᖅᑕᐃᓐᓈᓗᒋᓚᐅᖅᑕᒃᑲᐃᒃᑯᐊ. ᐊᑕᐅᓯᕐᒥᒃ 

ᓂᕈᐊᓪᓗᓂ ᑕᕝᕙᓃᑦᑐᒥᒃ ᐅᖃᐅᓯᖃᕈᒪᖏᓐᓇᒪ 

ᑕᐃᒃᑯᐊ ᓄᓇᕘᑦ ᒐᕙᒪᒃᑯᖏᓐᓂᒃ ᐊᑕᐅᓯᕐᒥᒃ 

ᐃᓕᓐᓂᐊᖅᑎᑦᑎᖃᑦᑕᕐᒪᑕ. 

ᓄᓇᕘᑉ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᐃᓕᒻᒪᒃᓴᓗᑎᒃ 

ᐊᒻᒪᓗᑕᐅᖅ ᐃᓕᓐᓂᐊᖅᑎᑕᐅᔪᑦ 

ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᑦᑎᐊᕋᓗᐊᒻᒪᖔᑕ 

ᖃᐅᔨᓴᐃᔾᔪᑎᖃᖃᑦᑕᖅᑐᖅ. ᑖᒃᑯᐊ 

ᐊᐅᓪᓚᔾᔨᐃᔪᒪᒐᑦᑕ ᐃᓕᓐᓂᐊᖅᑎᑦᑎᖃᑦᑕᓐᓂᕐᒥᒃ 

ᐃᖅᑲᓇᐃᔭᖅᑎᓂᒃ ᓲᓪᓗ ᐃᖅᑲᓇᐃᔭᖅᑐᓂᒃ 

ᑭᓱᓕᕆᔨᐅᒐᔭᕐᒪᖔᑕ. ᑕᒪᒃᑯᐊ ᐃᓕᓐᓂᐊᕐᓗᑎᒃ 

ᐃᖅᑲᓇᐃᔭᓕᒻᒪᒃᓴᕐᓗᑎᒃ ᓲᓪᓗ ᓄᓇᕘᑉ 

ᒐᕙᒪᒃᑯᖏᑕ ᑎᒥᖁᑎᒋᔭᖏᓐᓂᒃ ᓄᓇᕘᑉ 

ᒐᕙᒪᒃᑯᖏᓐᓂᓪᓗ ᐃᖅᑲᓇᐃᔭᓕᒻᒪᒃᓴᖅᑕᐅᓗᑎᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᒃᑯᐊ 

ᐸᐃᑉᐸᓕᕆᔨᐅᓂᕐᒧᑦ ᐃᓕᓐᓂᐊᖅᑎᐅᓂᖅ ᑕᒪᒃᑯᐊ 

ᓄᓇᕘᒥ ᓯᕗᒧᐊᒃᑲᓐᓂᕆᐊᖃᕐᒪᑕ. 

 

ᑕᐃᒃᑯᐊ ᓄᐊᑦᑎᕕᐅᖃᑦᑕᖅᑐᑦ ᖃᕆᓴᐅᔭᖅ ᑕᐃᓐᓇ 

ᑐᓴᒐᒃᓴᓂᒃ. ᑕᐃᒃᑯᐊ ᑕᕝᕙᓂ ᓇᓗᓇᐃᖅᑕᐅᓯᒪᔪᑦ 

ᐱᑕᖃᓐᖏᑦᑐᖅ ᓱᓕ, ᒐᕙᒪᒃᑯᓐᓄᓕᒫᖅ 

ᕿᒥᕐᕈᓇᓐᓂᖅ ᖃᓄᑎᒋ ᐃᖅᑲᓇᐃᔭᖅᑏ 

ᐃᓕᓐᓂᐊᖅᓯᒪᓂᖃᒻᒪᖔᑦᑕ. ᑭᓯᐊᓂ ᖃᓄᑎᒋ 

ᐃᓕᓐᓂᐊᖅᓯᒪᑎᒋᓂᖃᒻᒪᖔᑕ 

ᑎᑎᕋᖅᑕᐅᖃᑦᑕᖏᒻᒪᑕ ᐃᖅᑲᓇᐃᔭᖅᑏᑦ. 

 

ᑭᓱᓂᓪᓗ ᐃᖅᑲᓇᐃᔭᖅᑎᐅᔭᕆᐊᖃᕐᒪᖔᑕ 

ᐊᒻᒪᓗᑦᑕᐅᖅ ᐃᓕᓐᓂᐊᖅᓯᒪᔭᖏᑦ 

ᓇᐅᑦᑎᖅᓱᐊᕆᔭᐅᓗᑎᒃ. ᑕᒪᓐᓇ ᑐᓴᕈᒥᓇᕆᓪᓗᒍ, 

ᓇᓗᓇᐃᖅᓯᓯᒪᓗᑎᒃ ᑭᓱᓂᒃ ᐊᔪᓐᖏᑦᑕᖃᒻᒪᖔᑕ 

ᐊᒻᒪᓗ ᑭᓱᓂᒃ ᐃᓕᓐᓂᐊᕈᑎᒃᓴᖃᕐᒪᖔᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᒃᑯᐊ ᓄᐊᑕᐅᔪᑦ 

ᑐᓴᒐᒃᓴᑦ ᖃᕆᓴᐅᔭᑎᒍᑦ ᐱᔭᕐᓂᖏᑦᑐᖅᑕᖃᕐᒪᖅᑲᐃ 

ᐱᔾᔪᑎᖃᖅᑐᑦ ᑕᕝᕗᖓ ᖃᕋᓴᐅᔭᒧᑦ ᐊᓯᐊᓄᑦ “ᐄ-

ᐳᓴᓈᓕᑎ” ᓄᒃᑎᖅᑕᐅᓐᓂᖅᐹᑦ? ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᔭᕐᓂᖏᑦᑐᓕᕆᔨᐅᓐᖏᓐᓇᒪ 

ᖃᕆᓴᐅᔭᓕᕆᔨᐅᓇᖓᓗ. ᖃᕆᓴᐅᔭᕋᓛᕋ 

ᐊᐅᓚᑦᑐᓐᓇᐃᓪᓕᖃᑦᑕᕋᒃᑯᑦ ᐃᓛᓐᓂᒃᑯᑦ. 

 

ᐅᖃᖅᑏ, ᑕᒪᓐᓇ ᓇᓗᓇᐃᖅᓯᓯᒪᑦᑎᐊᖅᑐᑦ ᑕᕝᕙᓂ 

ᒪᑉᐱᒐᖅ 12-ᖓᓂ ᑖᒃᑯᓂᖓ 

ᐊᒥᒐᖅᓯᐊᕐᔪᒃᑲᑦᑕᐃᓛᒃ ᑕᐃᖕᓇ ᖃᕆᓴᐅᔭᕐᒥ 

ᑎᑎᕋᕈᑎᐅᖃᑦᑕᖅᑐᖅ ᐱᔾᔪᑎᒋᓪᓗᒍ. 

ᓂᕆᐅᕐᔪᐊᕌᓗᖁᔨᓇᖓ ᑭᒃᑯᓕᒫᑦ 

ᖃᐅᔨᓴᖅᑕᐅᖃᑦᑕᕐᓂᐊᓕᓪᓗᑎᒃ, ᐃᒪᓐᓇᐅᓐᖏᒻᒪᑦ. 

ᐅᐸᓗᖓᐃᔭᐅᑎᑦ ᑖᒃᑯᐊ ᐊᕐᕌᒍᑦ ᑎᓴᒪᓂᒃ 

ᐃᓗᐊᓂ ᐊᑐᖅᑕᐅᓂᐊᕐᒪᑕ, ᑕᐃᒪᓐᓇᓗ 

ᐱᕙᓪᓕᐊᑎᑦᑎᖃᑦᑕᕐᓗᑕ. 

 

ᐃᖅᑲᓇᐃᔭᖃᑎᖃᕐᓗᑕ ᑕᐃᒃᑯᐊ ᖃᕆᓴᐅᔭᕐᒥ 

ᓄᐊᑦᑎᕕᐅᔪᖅ ᐊᑐᖅᑕᐅᓗᓂ. ᖃᐅᔨᓴᖅᑕᐅᓗᑎᒡᓗ 

ᑐᓴᒐᒡᓴᐃᑦ ᓄᐊᑕᐅᓯᒪᔪᑦ ᐊᔪᓐᖏᑦᑎᐊᕋᓗᐊᕐᒪᖔᖅ 

ᖃᕆᓴᔭᐅᔭᖅ ᐊᐅᓚᓂᖃᕈᓐᓇᑦᑎᐊᕋᓗᐊᕐᒪᖔᑕ. 

ᐅᐸᓗᖓᐃᔭᐅᑎ ᐱᐅᒋᑦᑎᐊᖅᑕᕗᓐ ᑕᐃᒪᓐᓇ 

ᖃᕆᓴᐅᔭᒥ ᐱᐅᔪᒥᒃ ᐊᑐᕈᒪᒐᑦᑕ 

ᐃᓕᓐᓂᐊᖅᑎᑦᑎᖃᑦᑕᕐᓗᑕᓗ 

ᐃᖅᑲᓇᐃᔭᖅᑎᑦᑎᓐᓂᒃ, ᐃᖅᑲᓇᐃᔭᐃᓐᓇᕐᓂᐊᕐᒪᑕ 

ᓄᓇᕗᑦ ᒐᕙᒪᒃᑯᖏᓐᓄᑦ. ᑕᐃᒪᓐᓇ 

ᐊᖏᖅᓯᒪᑦᑎᐊᖅᑐᒍᑦ ᑕᒪᑐᒥᖓ ᐱᓕᕆᐊᖃᕐᓂᒻᒥᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᖃᒪᓂᑦᑐᐊᒻᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 317 - 4(2): ᐱᖓᓱᑦ ᐃᓕᓴᐃᔨᐅᒍᓰᑦ 

ᑭᖑᓂᖏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᕋᒐ ᐅᑭᐅᕈᑎᒋᓚᐅᒑᓄᑦ  

ᐃᓕᓐᓂᐊᖅᑐᓕᕆᓂᕐᒧᑦ ᕼᐅᓕ. 

 

ᒪᓕᒐᓕᐅᖅᑎᐅᖃᑎᒋᔭᒪ ᐊᐱᖅᓱᓚᐅᖅᑑᒐᓗᐊᖅ 

ᑭᕼᐃᐊᓂ ᐊᒡᓚᒃᑯᓪᓕ ᑕᐅᑐᒃᖢᒍ ᑖᒃᑯᐊ 

ᐃᓕᓐᓂᐊᒐᓂᒃᐸᒃᑐᐃᑦ ᖁᕕᐊᓇᓪᓚᕆᑉᐸᖕᒪᑦ 

ᓄᓇᓕᒋᔭᑉᑎᓐᓂ ᐃᓕᓐᓂᐊᓂᒃᐸᒃᑐᐃᓐ 

ᐃᑲᔪᖅᑐᓇᓗᒃᑖᒻᒫᖅᐸᖕᒪᑕ ᑕᒪᒃᑯᐊ 

ᐃᓕᓐᓂᐊᒐᓂᒃᑐᐃᑦ ᓇᓂᑐᐃᓐᓈᕋᓗᐊᖅᐸᑕ. 

ᑭᕼᐃᐊᓂᓕ ᐅᓇ ᕼᐃᕗᓪᓕᖅᐹᖅ. 

 

ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ. ᑕᒪᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᓂᕈᐊᖅᑎᖅᐸᔪᒻᒪᑕ ᐊᓪᓚᒌᓐᓂᒃ ᑕᒪᑯᓂᖓ 

ᐱᖓᕼᐅᐃᓂᑦ ᓇᓕᐊᓐᓂᑦ ᐃᓕᓐᓂᐊᕐᓂᕐᒧᑦ 

ᐊᑐᕐᓂᐊᒻᒪᖔᒻᒦᒃ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ (ᑐᓵᔨᑎᒍᑦ) 

ᓂᕈᐊᖃᑦᑕᒻᒪᑕ ᐊᔪᕆᑕᒃᓴᕆᔭᒥᓐᓂᒃ 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᓇᓗᓇᐃᖅᕼᐃᒪᓕᖅᐸ 

ᓇᓕᐊᒃ ᐃᓕᓐᓂᐊᒐᓂᑦᑐᓂ 

ᖁᑦᑎᓛᖑᑎᑦᑎᕙᒻᒪᖔᖅ ᐅᕝᕙᓗ ᐅᕝᕙ 

ᖃᐅᔨᓇᓐᖏᓚᖅ ᕼᐅᓕ ᐅᓪᓗᒥ? ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. 

ᑖᒃᑯᐊ ᐱᖓᓱᓂᖏᓛᒃ ᓂᕈᐊᖅᑎᑦᑎᔪᓐᓇᖃᑦᑕᕐᒪᑕ 

ᑲᑎᒪᔩᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᐃᑦ 

ᓄᓇᓕᓐᓂᑦ ᑖᒃᑯᐊ ᐱᖓᓲᒻᒪᑕ ᖁᓪᓕᖅ, dual 

ᐊᒻᒪᓗ immersion, ᑖᒃᑯᐊ ᐱᖓᓱᑦ 

ᐊᐱᖅᑯᑎᒋᖅᑰᕐᒪᒋᑦ. ᐊᒻᒪᓗ ᑖᒃᑯᐊ ᐱᖓᓲᔪᑦ 

ᓇᓕᐊᓐᓂ ᓂᕈᐊᖅᐸᑕ ᐅᑭᐅᓄᑦ ᑕᓪᓕᒪᓄᑦ 

ᐊᑐᖃᑦᑕᕆᐊᖃᓲᖑᒻᒪᑕ ᓲᕐᓗ ᖃᒪᓂᖅᑐᐊᕐᒥ 

ᐊᔾᔨᓯᓐᖑᐊᑐᐃᓐᓇᕐᓗᒍ ᖁᓪᓕᕐᒥᑦ ᐊᑐᖅᐸᑦ 

ᐅᑭᐅᓄᑦ ᑕᓪᓕᒪᓄᑦ ᐊᑐᕋᔭᖅᑕᖓ ᑖᓐᓇ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᐅᑉ ᑲᑎᒪᔨᖏᑦ 

ᐃᓱᒪᓕᐅᓚᐅᖅᑳᖅᑎᓐᓇᒋᑦ ᐊᓯᔾᔨᕈᒪᓪᓗᓂᔾᔪᑦ 

ᐅᑭᐅᓄᑦ ᑕᓪᓕᒪᓄᑦ ᑖᓐᓇ ᐊᑐᓲᖑᒻᒪᑦ. 

 

ᑭᓯᐊᓂ ᓇᓗᓇᐃᔭᖅᓯᒪᓐᖏᑦᑐᒍᑦ ᓱᓕ 

ᓇᓕᐊᓪᓚᕆᒃ. ᓲᕐᓗ ᐊᐱᖅᑯᑎᒋᔭᖓ 

ᑐᑭᓯᑦᑎᐊᕐᓂᕈᒃᑯ, ᓇᓕᐊ ᐊᑐᕐᓗᒍ ᓇᓕᐊ 

ᐱᔭᕇᕐᓂᖃᖅᑐᓂᑦ ᐊᒥᓲᓂᖅᓴᓂᒃ ᐱᓲᖑᒻᒪᖔᑦ,  

ᑖᓐᓇ ᓇᓗᓇᐃᔭᖅᓯᒪᒻᒪᕆᑦᑐᒥᒃ ᓱᓕ 

ᐱᓯᒪᓐᖏᑕᕋᓕ ᐅᕙᖓ ᓇᒻᒥᓂᖅ, ᐱᓯᒪᓐᖏᑕᕋ,  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑖᒃᑯᐊ ᑐᑭᖃᕐᒪᑦ ᐱᖓᓱᐃᑦ ᑖᒃᑯᐊ 

ᐊᑐᖅᑕᐅᓂᐊᖅᑐᑦ ᖃᓄᐃᓕᖓᒻᒪᖔᖅ ᓄᓇᓕᒃ 

ᑖᓐᓇ ᐅᖃᐅᓯᖓ ᒪᓕᓪᓗᒍ. ᐃᓄᑦᑎᑐᑦ 

ᐅᖃᓪᓚᓐᓂᖅᓴᐅᑉᐸᑕ ᓄᓇᓖᑦ ᖁᓪᓕᕐᒥᑦ 

ᐊᑐᕐᓂᖅᓴᐅᓇᔭᖅᑐᑦ. 

 

ᐊᒻᒪᓗ ᐅᖃᕈᓐᓇᖅᑐᖓ ᓄᓇᓖᑦ ᓄᓇᕗᒻᒦᑦᑐᑦ 

ᐊᒥᓲᓂᖅᓴᐃᑦ ᑖᔅᓱᒥᖓ ᖁᓪᓕᕐᒥᑦ 

ᑕᐃᖃᑦᑕᖅᑕᑎᓐᓂᑦ ᐊᑐᕐᓂᖅᓴᐅᔪᑦ ᐱᔾᔪᑎᒋᓪᓗᒍ 

ᓄᓇᓕᖏᑦ ᐃᓄᑦᑎᑐᑦ ᐅᖃᓪᓚᓐᓂᖅᓴᐅᒻᒪᑕ. 

ᐃᖃᓗᐃᑦ ᐊᔾᔨᖅᓯᓐᖑᐊᑐᐃᓐᓇᕐᓗᒍ, ᐅᕙᓂᓕ 

dual-ᒥ ᐊᑐᕐᒪᑕ, ᖃᓪᓗᓈᑎᑐᓪᓗ ᐃᓄᑦᑎᑐᓪᓗ 

ᐅᖃᓪᓚᓐᓂᖅᓴᐅᒻᒪᑕ. 

 

ᒫᓂ ᑕᐃᒪᓐᓇ ᑕᕝᕙ ᐊᑐᖅᑕᐅᖃᑦᑕᖅᑐᖅ, ᑭᓯᐊᓂ 

ᓇᓗᓇᐃᔭᒻᒪᕆᓐᖏᑦᑐᖅ ᓱᓕ ᓇᓕᐊᓪᓚᕆᒃ ᑖᒃᑯᐊ 

ᑕᒪᒃᑯᓂᖓ ᐃᓕᓐᓂᐊᕌᓂᑦᑐᓂᒃ ᐊᒥᓲᓂᖅᓴᓂᒃ 

ᐱᑕᖃᕐᒪᖔᑕ, ᐅᖃᕈᓐᓇᕋᓗᐊᖅᑐᖓ 

ᖃᒪᓂᖅᑐᐊᕐᒥᓕ ᑖᒃᑯᐊ ᖁᓪᓕᕐᒥᑦ ᒫᓐᓇ ᐊᑐᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᒪ’ᓇᒻᒫᖅᑐᒍ ᒥᓂᔅᑕᐅᔪᖅ ᑕᐃᒪ ᑭᐅᔫᓪᓗᐊᕐᒪᑦ. 

ᑭᕼᐃᐊᓂᓕ ᑕᐃᒪ ᑖᓐᓇ ᐊᐱᖅᓲᑎᒋᓗᐊᒐᕋ 

ᐊᕐᕌᒍᑕᒫᑦ ᐃᓚᖏᑦ ᑲᑎᒪᔨᐅᔪᐃᑦ 

ᓂᕈᐊᖅᑕᐅᕼᐃᒪᔪᑦ ᒪᕐᕉᓐᓄᒃ ᐊᕐᕌᒎᓐᓄᒃ ᐊᑕᕙᒻᒪᑕ 

ᐃᓚᖏᑦ ᑭᕗᔮᖅᐸᓪᓕᐊᓪᓗᑎᒃ. ᑕᐃᒪ ᑲᑎᒪᔩᑦ 

ᐊᓪᓚᓐᖑᑦᑖᕋᔭᕐᓂᖅᐸᑕ ᓂᕈᐊᖅᕼᐃᖅᐸᑦᑐᐃᑦ 

ᐃᓱᒪᖅᓱᕐᒪᑕ, ᑲᑎᒪᔨᒋHᐊᖅᑕᒥᓐᓂᒃ. ᑕᒪᒃᑯᐊ 

ᑲᑎᒪᔩᑦ, ᐃᓕᓐᓂᐊᖅᑐᓕᕆᔨᓄᑦ ᑲᑎᒪᔨᐅᔪᑦ 

ᐊᓪᓚᓐᖑᓗᑦᑖᕋᔭᕐᓂᖅᐸᑕ ᖃᓄᕐᓕ 

ᑐᕼᐊᐅᒪᑎᑕᐅᒋᐊᕋᖅᐸᑦ ᑖᑉᓱᒥᖓ ᖁᓪᓕᕐᒥ, 

ᐅᕙᑦᑎᐊᖅ ᐆᑦᑑᑎᖃᕐᒪᑦ ᒥᓂᔅᑕᐅᔪᖅ ᑕᒪᑐᒥᖓ 

ᐊᑐᕋᔭᖅᐸᑕ ᑖᒃᑯᐊᓗ ᑲᑎᒪᔩᑦ ᓄᑖᑦ ᓂᕈᐊᖅᑕᐅᔪᑦ 

ᐊᓪᓚᓐᖑᐃHᐊᕋᔭᕐᓂᖅᐸᑕ ᐱᕕᖃᖅᐸᑦ 

ᐅᕝᕙᓘᓐᓃᑦ ᐱᕕᖃᓐᖏᑦᑐᑦ? ᒪ’ᓇ, ᐅᖃᖅᑎᑦᑎᔩ.  

 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐅᖃᖅᑲᐅᑎᓪᓗᖓᐃᓛᒃ ᑖᓐᓇ ᑖᒃᑯᐊ 

ᑲᑎᒪᔨᐅᔪᐃᑦ, ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᐅᔪᐃᑦ ᓲᕐᓗ ᐊᕐᕌᒍᒥᑦ ᐊᑕᐅᓯᕐᒥᑦ 

ᓂᕈᐊᕐᓂᖅᐸᑕ ᓇᓕᐊᓐᓂᑐᐃᓐᓇᖅ ᑖᒃᑯᓇᓐᖓᑦ 

ᐅᖃᖅᑲᐅᔭᕐᓂᑦ ᐅᑭᐅᓄᑦ ᑕᓪᓕᒪᓄᑦ ᑖᓐᓇ 

ᐊᑕᒋᐊᖃᕐᒪᑦ. 

 

ᑖᒃᑯᐊᓗ ᖃᐅᔨᒪᓪᓗᑎᒍ ᐃᓕᓐᓂᐊᖅᑐᓕᕆᔩᑦ 

ᓄᓇᓕᓐᓂ ᑲᑎᒪᔨᖏᑦ ᐅᑭᐅᓄᑦ ᐱᖓᓱᓄᑦ 

ᐃᒃᓯᕚᓲᖑᒻᒪᑕ, ᐅᑭᐅᖓ ᑖᓐᓇ 

ᑎᓴᒪᒋᓕᕋᓗᐊᓂᓗᓂᔾᔪᒃᓗ ᓂᕈᐊᕐᓂᖅᐸᑕ 

ᐅᑭᐅᕐᒧᑦ ᓱᓕ ᐊᑕᐅᓯᕐᒧᑦ ᑖᓐᓇ ᐊᑕᒐᔭᖅᑐᖅ 

ᓂᐊᕈᑎᒋᔭᐅᔪᕕᓂᖅ ᑕᐃᒃᑯᓇᓐᖓᑦ ᓯᕗᓪᓕᐅᔪᓂᑦ 

ᓄᓇᓖᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. 

ᐅᑭᐅᑦ ᑕᓪᓕᒪᖓᑦ ᑎᑭᑉᐸᑦ, 

ᐊᓯᔾᔨᕆᐊᕈᓐᓇᕋᔭᖅᑐᐃᑦ ᑖᒃᑯᐊ ᓄᑖᖑᒐᓗᐊᖅᐸᑕ, 

ᓄᑕᐅᓐᖏᒃᑲᓗᐊᖅᐸᑕ ᑲᑎᒪᔨᖏᑦ ᑖᒃᑯᐊ. 

 

ᑖᒃᑯᐊᓕ ᓄᑖᖑᒐᓗᐊᖅᐸᑕ ᒪᓕᒋᐊᖃᕋᔭᕐᒪᑕ ᓱᓕ 

ᑖᓐᓇ ᐊᖏᕈᑕᐅᔪᕕᓂᖅ ᑕᐃᒃᑯᓇᓐᖓᑦ ᓯᕗᓪᓕᓂᑦ 

ᑲᑎᒪᔨᐅᔪᓂᑦ ᐅᑭᐅᓄᑦ ᑕᓪᓕᒪᓄᑦ ᑖᓐᓇ 

ᐊᑕᒋᐊᖃᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᒡᓗᐊᕕᒃ, ᐅᖃᖅᑎᑦᑎᔩ. 

ᒪ’ᓈᒫᖅᖣᒍ ᑭᐅᔾᔪᑎᒋᔮᓂᒃ. ᑖᓐᓇ ᐃᓕᓐᓂᐊᕐᓂᖅ 

ᐱᒻᒪᕆᒋᑎᓪᓗᑎᒍ ᓯᕗᓂᒃᓴᖃᑦᑎᐊᖁᓪᓗᒋᑦ 

ᒪᒃᑯᑦᑐᕆᔭᖅᐳᑦ, ᓄᑕᖅᑲᕗᓪᓗ ᓄᓇᕗᑦᒥ. 

 

ᑖᓐᓇ ᐃᓕᓐᓂᐊᖅᑐᓕᕆᔩᑦ ᓂᕈᐊᖅᕼᐃᒪᓕᕌᖓᑕ 

ᑖᑉᓱᒥᖓ ᑕᒪᐃᓐᓄᑦ ᖁᑦᑎᓂᖅᕼᐊᓄᑦ 

ᐃᓕᓐᓂᐊᖅᑐᓄᑦ ᐊᒻᒪᓗ ᓄᑲᑦᑎᐅᓂᖅᕼᐊᓄᑦ 

ᐃᓕᓐᓂᐊᖅᑐᓄᑦ. ᐆᑦᑑᑎᒋᓗᒍ, ᖃᒪᓂᖅᑐᐊᕐᒥ 

ᒪᕐᕈᐃᓂᒃ ᐃᓕᓐᓂᐊᕐᕕᖃᕋᑦᑕ ᕋᐃᑦᓱᓪ ᐊᖕᓇ 

ᒪᑦᑎᐅᓪ ᐃᓕᓐᓂᐊᕐᕕᐊ ᐊᒻᒪᓗ ᔫᓇ ᐊᒥᖕᓈᒃ 

ᐃᓕᓐᓂᐊᕐᕕᐊ ᖁᑦᑎᓂᖅᓴᓄᑦ 

ᐃᓕᓐᓂᐊᖅᑎᑦᑎᕙᒻᒪᑕ. ᑖᓐᓇ ᓂᕈᐊᖅᑕᐅᔪᖅ  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᒪᐃᓐᓄᑦ 

ᐃᓕᓐᓂᐊᕐᕕ’ᒧᑦ ᐊᒃᑐᐊᕙ? ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᐃᑦᑐᒥᒃ ᑭᐅᑐᐃᓐᓇᕐᓗᒍ. ᑖᓐᓇ 

ᐃᓕᓐᓂᐊᖅᑐᓕᕆᔩᑦ ᐃᓕᓐᓂᐊᕐᕕᓂᒃ ᖃᑦᓯᓂᒃ 

ᐃᓕᓐᓂᐊᕐᕕᖃᕋᓗᐊᖅᐸ ᑕᕝᕙᓂ ᓄᓇᓕᒻᒥ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖓ ᐊᑕᐅᓯᐅᖃᑦᑕᕐᒪᑦ. 

ᐃᓱᒪᓕᐅᖅᐸᒃᖢᓂᓗ ᑖᒃᑯᓄᖓ 

ᐃᓕᓐᓂᐊᕐᕕᓕᒫᓄᑦ. ᐃᓱᒪᓕᐅᖅᑕᖓ 

ᑖᒃᑯᓄᖓᓕᒫᖅ ᐊᑕᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑐ ᐃᓄᒃ. 

 

ᐃᓚᖓᑦ ᒪᓕᒐᓕᐅᖅᑎ: ᓇᑯᕐᒦᒃ ᐃᓄᒃ. 

 

>>ᐃᓪᓚᖅᑐᑦ 

ᐊᐅᑦᑕᔫᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐊᐱᕆᔪᒪᔪᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐱᔾᔪᑎᖃᓪᓗᖓ ᑕᐃᒃᑯᓂᖓ 

ᐋᓐᓂᐊᕕᓕᐊᕈᓐᓇᐅᑎᓂᒃ, 

ᐊᐅᑦᑕᔫᖑᓂᕋᖅᑕᐅᔪᓂᒃ. 

 

ᐃᒃᑯᐊ ᐃᓛᒃ ᐃᓱᒪᓇᓲᖑᒻᒪᑦ ᖃᓄᑐᐃᓐᓇᖅ 

ᒐᕙᒪᒋᔭᕗᑦ ᑮᓇᐅᔭᑭᔅᓴᐃᓐᓇᐅᔭᖅᑎᓪᓗᒋᑦ. ᖃᓄᖅ 

ᑮᓇᐅᔭᖅ ᐊᑐᓐᖏᐹᓪᓕᕈᓐᓇᕐᒪᖔᑕᓗ 

ᐃᓱᒪᖃᑕᐅᓇᓱᓲᖑᒻᒥᒐᒪ. ᑕᐃᒃᑯᐊ 

ᐋᓐᓂᐊᕕᓕᐊᕈᓐᓇᐅᑎᕗᑦ ᐊᐅᑦᑕᔫᑯᓗᐃᑦ 

ᑕᑯᒥᓇᖅᑐᑦ ᐊᕐᕌᒍ ᒫᕐᕈᑕᒫᑦ 

ᓄᑖᓐᖑᖅᑎᑦᑕᕆᐊᖃᓲᖑᒻᒪᑕ. 

ᐊᔾᔨᓐᖑᐊᖃᖏᑎᐊᖅᖢᑎᒃ ᓇᐃᓴᐅᑎᑯᓗᒐᒥᒃ 

ᑕᕝᕙ, ᓄᓇᓐᖑᐊᓚᑯᓗᒃᑕᖃᖅᑰᖅᖣᓂᓗ. ᓲᕐᓗ 

ᐊᕐᕌᒎᒃ ᒪᕐᕉᒃ ᐊᓂᒍᑕᒫᑦ 

ᓄᑖᓐᖑᐃᓐᓇᐅᔭᕆᐊᖃᒃᖣᑎᒃ. ᑕᒪᓐᓇ 

ᑮᓇᐅᔭᖅᑐᔪᐊᓗᔪᔅᓴᐅᒻᒪᑦ ᐊᒻᒪᓗ 

ᐱᔭᕆᐊᑐᔪᔅᓴᐅᒻᒪᑦ. 

 

ᐊᐱᕆᖅᑳᓚᐅᕐᓚᖓ ᓲᖃᐃᒻᒪ ᑭᓱᑐᐃᓐᓇᖅ 

ᐱᔾᔪᑎᖃᑦᑎᐊᑐᖅᑐᐃᓐᓇᒻᒪᑦ. ᑭᓱᒧᑦᑕᐃᒪ 

ᐊᕐᕌᒎᓐᓄᑦ ᒪᕐᕈᐃᓈᓐᓂᒃ ᑖᒃᑯᐊ  

ᐋᖅᑭᒃᑕᐅᓯᒪᖃᑦᑕᖅᐸᑦ? ᓱᕐᓗ ᐊᖁᔾᔪᑎᒐ 

ᐊᕐᕌᒎᓄᑦ ᑕᓪᓕᒪᓄᑦ ᐋᖅᑭᒃᓯᒪᔪᓐᓇᑕᖅᐳᖅ 

ᐊᔾᔨᓐᖑᐊᖃᒃᖣᓂᓗ. ᐱᔾᔪᑎᑦᑎᐊᕙᖓᓂᒃ 

ᑐᑭᓯᑦᑎᐊᕐᓂᐊᕐᕋᒪ ᐊᐱᖅᑯᑎᒋᖅᑳᑦᑕᕋ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ, 

ᐊᒻᒪ ᓇᑯᕐᒦᖅᑐᒍ ᑖᓐᓇ ᒪᓕᒐᓕᐅᖅᑎᐅᖃᑕᕗᑦ. 

ᐃᓘᓐᓇᖏᓐᓂᒃ ᑭᐅᒍᒪᓲᖑᒐᓗᐊᖅᑐᖓ ᐊᔪᕐᓇᕐᒪᑦ. 

ᑭᐅᖏᓐᓈᓗᒋᐊᖏᑦ ᐊᑕᖏᑦᑐᒋᑦ ᑕᒪᓐᓇ 

ᐱᓕᕆᓗᐊᓐᖏᓇᒃᑯ. 

 

ᐊᕐᕌᒎᓐᓂᒃ ᒪᕐᕉᓐᓂᒃ ᖃᓄᐃᒻᒪᑦ, ᐃᓛᒃ 

ᐅᖃᐅᓯᕆᓚᐅᖅᓯᒪᔭᕋᓗᐊᕗᑦ 

ᐊᔾᔨᓐᖑᐊᖃᓲᖑᖏᓐᓂᖏᓐᓂᒃ ᐃᒻᒪᖄ 

ᓯᕗᓂᒃᓴᑎᓐᓂᒃ ᖃᓄᖅᑑᕈᑎᔅᓴᓂᒃ 

ᐅᖃᐅᓯᕆᓚᐅᖅᓯᒪᔭᕗᑦ ᐱᓕᕆᔨᒃᑲᓗ 

ᐊᔾᔨᓐᖑᐊᖃᕆᐊᖃᕋᔭᓐᖏᒻᒪᖔᑕ. ᑭᓯᐊᓂ ᑕᒪᓐᓇ 

ᐋᖅᑭᒃᓯᒪᖏᒻᒪᑦ. 

 

ᐃᓚᖏᓪᓗ ᖃᐅᔨᒪᓪᓗᖓ ᓄᓇᒥᒃ ᓅᑉᐸᑦᑐᑦ. 

ᑕᒪᓐᓇ ᐃᓛᓐᓂᒃ ᐱᔾᔪᑕᐅᓲᖑᒻᒥᒻᒪᑦ. ᖃᓄᑎᒋᑦ 

ᐱᓯᒪᓂᐊᕐᒪᖔᑕ ᑕᒪᒃᑯᐊ ᐊᔾᔨᒌᖏᑦᑑᒐᓗᐊᑦ 

ᑭᓯᐊᓂ ᐊᕐᕌᒎᒃ ᒪᕐᕉᒃ ᖃᓄᖅ 

ᓂᕈᐊᖅᑕᐅᓚᐅᖅᓯᒪᓐᓂᕐᒪᖔᑦ ᑭᖑᓂᑦᑎᓐᓂ ᑖᓐᓇ 

ᑐᑭᓯᐅᒪᖏᑕᕋ ᐊᒻᒪ ᑐᑭᓯᓯᒪᓕᕈᒃᑯ ᑖᒃᓱᒧᖓ 

ᒪᓕᒐᓕᐅᖅᑎᖓᓄᑦ ᐅᖃᕆᐊᖅᑐᕈᒫᖅᐳᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐊᐃᑉᐸᖓ, ᐃᓐᓇ ᖃᖓᑦᑎᐊᖅ 

ᑕᑯᑎᑕᐅᕋᑖᓚᐅᕐᒥᒐᒪ ᑕᐃᒪᐃᑦᑐᒥᒃ 

ᐋᓐᓂᐊᕕᓕᐊᕈᓐᓇᐅᑎᒥᒃ. ᐊᕐᕌᓂ 2013-ᖑᑎᓪᓗᒍ 

ᐃᓱᓕᒃᑐᕕᓂᖅ ᓄᑖᒥᒃ ᓱᓕ ᐱᓚᐅᖅᓯᒪᖏᑦᑐᖅ. 

ᐃᒻᒪᖄ ᒥᓂᔅᑕ 

ᑭᐅᔪᓐᓇᖏᑐᐃᓐᓇᕆᐊᖃᑦᑕᕋᓗᐊᖓ 

ᐊᐱᕆᐅᔭᓚᐅᕐᓚᖓ. ᑕᐃᓐᓇ ᐅᕙᓐᓂᒃ 

ᑕᑯᑎᑦᑎᓚᐅᖅᑐᖅ ᖃᓪᓗᓈᓃᓪᓗᓂᓗᓐᓃᑦ 

ᐋᓐᓂᐊᕕᓕᐊᕆᐊᖃᕐᓂᕈᓂ, 

ᖃᓄᐃᑦᑕᕆᐊᖃᕐᓂᕈᓂ ᓄᓇᕗᑦ ᓯᓚᑖᓂᓗᓐᓃᑦ.  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓗᐊᓐᖏᓕᐅᕈᑎᖃᕋᔭᓚᐅᖅᐸᑦ ᑖᓐᓇ 

ᐃᓱᓕᓯᒪᓂᖓᓄᑦ ᐊᓐᓂᐊᕕᓕᐊᕈᓐᓇᐅᑎᖓ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᑖᒃᓱᒥᖓ 

ᓂᕆᐅᖁᔨᔪᖓ ᑕᒪᒃᑯᓂᖓ ᐊᓯᐅᔨᔪᖃᓲᖑᒻᒥᒻᒪᑦ 

ᐃᓛᓐᓂᒃᑯᑦ ᐋᓐᓂᐊᕐᕕᓕᐊᖅᓯᒪᒐᓗᐊᕐᓗᓂᓘᓐᓃᑦ 

ᑲᑕᐃᓲᖑᒻᒥᒐᑦᑕ ᑕᒪᒃᑯᓂᖓ ᐸᐃᑉᐹᓂᒃ  

ᖃᑯᑎᒃᑰᒐᓗᐊᖅ ᐃᓛᑎᒍᑦ. ᑕᒪᓐᓇ ᓈᓴᐅᑎᑯᓗᐊ 

ᑖᓐᓇᓴᐃᓐᓇᐅᓲᖑᒻᒪᑦ ᐊᒻᒪᓗ ᐅᖄᓚᔪᖃᓪᓗᓂ 

ᓗᑦᑖᓕᐊᕐᕕᒐᓚᓐᓄᓘᓐᓃᑦ ᑕᒪᒃᑯᓄᖓ ᐱᓕᕆᔨᓄᑦ 

ᓇᓪᓕᐊᓐᓄᑦ ᐃᑲᔪᖅᑕᐅᔪᖃᕈᒪᓗᓂ. 

 

ᖃᐅᔨᓯᒪᓪᓗᖓᓗ ᑭᖑᓂᑦᑎᓐᓂ ᑕᐃᒫᒃ 

ᐊᑲᐅᓐᖏᓕᐅᕈᑎᖃᓚᐅᖅᓯᒪᔪᓐᖏᑦᑐᖅ ᐸᐃᑉᐹᓂᒃ 

ᐱᓯᒪᖏᒃᑲᓗᐊᖅᓱᓂ. ᑕᒪᓐᓇ 

ᐃᓱᒫᓗᔾᔪᑕᐅᓗᐊᕆᐊᖃᖏᑦᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

ᐃᓕᓐᓂᐊᖅᑎᑕᐅᓂᖏᑦ ᐃᓄᓕᕆᔩᑦ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒥ 

ᐊᐱᕆᒃᑲᓐᓂᕈᒪᔪᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎᑦᓯᔩ, ᐊᐱᕆᒋᐊᓚᐅᕋᓗᐊᕋᒃᑯ 

ᐱᓇᓱᐊᕈᓯᕆᓚᐅᖅᑕᑎᓐᓂ, 

ᑎᓴᒻᒥᐅᑎᓗᒎᕙᓪᓚᐃᔪᖅ ᑭᐅᔭᐅᑦᓯᐊᓚᐅᕐᓇᖓᓗ. 

 

ᓯᕗᓪᓕᖅᐹᒥ ᐊᐱᕆᖅᑳᕈᒪᔭᕋ ᑐᑭᓯᒍᒪᒐᒪ, ᓱᒻᒪᑦ 

ᐃᓄᓕᕆᔨᒃᑯᑦ ᐊᑐᖅᐸᒻᒪᖔᑕ ᐊᑐᐊᒐᕐᓂᒃ 

ᐊᑐᖅᑕᐅᔪᔅᓴᓂᓪᓗ ᓄᓇᕗᑦ ᓯᓚᑖᓃᓐᖔᖅᑐᓂᒃ. 

ᖃᐅᔨᓴᕈᑏᑦ ᐅᓂᒃᑳᓕᐊᖑᓯᒪᔪᓪᓗ ᒐᕙᒪᐅᓘᓐᓃᑦ 

ᒪᓕᒐᖏᑦ ᐅᖃᖅᓯᒪᒐᓗᐊᖅᑎᓪᓗᒋᑦ. ᑖᒃᑯᐊ 

ᐃᓄᐃᑦ ᐱᒻᒪᕆᐅᒋᔭᖏᑦ ᐅᑉᐱᕆᔭᖏᓪᓗ 

ᐃᓱᒪᓕᐅᕆᔾᔪᑕᐅᖃᑦᑕᕆᐊᖃᒻᒪᑕ ᐱᖁᔭᓂᒃ  

ᐊᑐᓕᖅᑎᑦᓯᕙᓪᓕᐊᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑏᑦ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᐊᐱᖅᑯᑎᖃᒻᒪᑦ. ᑖᓐᓇ ᑲᑎᖃᑎᒋᒃᑲᓐᓄᐊᕋᑉᑯ  

ᒪᓕᒐᓕᐅᖅᑎᐅᖃᑎᒐ. ᑖᒻᓇ ᐃᓱᒫᓘᑎᒋᔮ 

ᑎᑎᖅᑲᐅᑎᓪᓗᒍ ᐊᔾᔭᕐᒪᒍ ᑖᑉᑯᓄᖓ ᒥᓂᔅᑕᐅᑉ 

ᑐᒡᓕᐊᓄᑦ ᑐᑭᕼᐃᒋᐊᖁᑉᓗᒍ ᑐᕌᑉᑎᑕᕋ. ᑭᕼᐃᐊᓂ 

ᒪᓕᒐᓕᐅᖅᑎᐅᖃᑎᒐ ᖃᐅᔨᒪᖁᔭᕋ ᓄᓇᕘᑦ 

ᒪᓕᒐᓕᐅᖅᓯᒪᔭᐃᓐᓂᒃ ᐊᑐᖅᑐᒍ ᐃᓄᓕᕆᑉᓗᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓄᓕᕆᔨᒃᑯᑦ 

ᐱᒻᒪᕆᐊᓗᓐᓂᒃ ᐱᓕᕆᐊᖃᖃᑦᑕᑎᓪᓗᒋᑦ ᐊᒻᒪᓗ 

ᐃᓕᖅᑯᓯᕆᔭᐅᔪᑦ, ᐃᓅᓯᕆᔭᐅᔪᓪᓗ 

ᖃᐅᔨᒪᔭᖃᑦᓯᐊᕆᐊᖃᖅᓱᑎᓪᓗ ᐱᓗᐊᖅᑐᒥᒃ 

ᑕᐃᒃᑯᐊ ᓄᓇᕗᒻᒧᐊᕆᐅᖅᐸᓪᓕᐊᔪᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑭᒃᑯᑦ ᐃᓕᓐᓂᐊᕈᑎᓂᒃ 

ᐱᓕᒻᒪᔅᓴᐅᑎᓂᓪᓘᓐᓃᑦ ᐋᖅᑭᒃᓱᐃᕙᒻᒪᖔᑕ 

ᐃᓄᓕᕆᔩᑦ ᐱᓕᒻᒪᔅᓴᐅᑎᒋᖃᑦᑕᖅᑕᖏᓐᓂᒃ 

ᐃᖅᑲᓇᐃᔭᕐᓂᐊᓕᖅᑎᓪᓗᒋᑦ ᐊᑐᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑐᑭᕼᐃᔪᒪᒡᒪᑦ ᑭᒃᑯᑦ ᐃᓕᕼᐊᐅᑎᒃᓴᓂᒃ ᑖᑉᑯᐊ 

ᐃᓄᓕᕆᔨᓐᖑᐸᓪᓕᐊᔪᑦ ᓄᓇᕗᑦᒥ 

ᐃᓕᕼᐊᐅᑎᒃᕼᐊᖏᓐᓂᒃ 

ᐃᓗᐊᖅᕼᐃᖃᑦᑕᕆᐊᖃᑉᕼᐃᑕ. ᑖᒃᑯᐊ 

ᑐᑭᒧᐊᒃᑎᒋᔭᐅᔪᑦ ᐃᓗᐊᖅᕼᐊᐃᖃᑦᑕᑉᑐᑦ. ᑕᐃᒃᑯᐊ 

ᑕᒻᒪᖅᑐᖅᓯᐅᖅᑎᕐᔪᐊᑉᑯᑦ ᓇᓗᓇᐃᔭᒐᐃᑦ 

ᐱᒻᒪᕆᐅᑎᒃᑲᑦᑎᒍᑦ. ᑖᒃᑯᐊ ᒪᓕᒃᑕᐅᓇᕼᐅᐊᖅᑐᑎᒃ 

ᐃᓕᕼᐊᐅᑎᓂᒃ ᐃᓗᐊᖅᕼᐊᐃᕙᓪᓕᐊᒻᒪᑕ. ᑖᒃᑯᐊ 

ᐃᓕᖅᑯᕼᐃᓕᕆᔨᑉᑯᑦ ᐃᓚᒋ’ᓗᑎᒍ 

ᐃᓕᕼᐃᔾᔪᑎᒃᕼᐊᓂᒃ ᐃᓗᐊᖅᕼᐊᐃᒐᑉᑕ. ᑕᐃᒪ  

ᐃᓄᓕᕆᔨᓐᖑᖅᐸᓪᓕᐊᔪᑦ ᓄᓇᕗᑦᒥ 

ᐱᔪᓐᓇᖅᑎᑕᐅᓇᕼᐅᐊᑉᓗᑎᒃ ᑖᑉᑯᓂᖓ 

ᐃᓕᕼᐊᑉᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ 

ᐅᖃᐅᓯᕆᕋᑖᖅᑕᖏᑦ ᑲᑎᒪᔾᔪᑎᒋᓚᐅᕋᑦᑎᒍᑦ 

ᑲᓇᑕᐅᑉ ᑭᓪᓕᓯᓂᐊᖅᑎᕐᔪᐊᖓ 

ᕿᒥᕐᕈᓇᖃᑎᒋᓪᓗᑎᒍᑦ ᓱᕈᓰᑦ ᐊᒻᒪᓗ  

ᐃᓄᓕᕆᓂᐅᑉ ᒥᑦᓵᓄᑦ. ᐊᒻᒪᓗ ᑕᒪᓐᓇ 

ᐃᓕᓚᐅᖅᑐᑎᒍᑦ ᐃᓄᓕᕆᔨᒃᑯᑦ ᐱᓕᒻᒪᔅᓴᐅᑎᖏᑦ 

ᑕᖅᑭᐅᓚᐅᖅᑐᒥ ᐊᑐᕆᐊᖃᓚᐅᕐᒪᑕ ᐊᒻᒪᓘᓐᓃᑦ 

ᒥᓂᔅᑕ ᑕᕝᕙᓂ ᐃᓕᓴᖅᓯᒍᓐᓇᓚᐅᕐᒪᑦ 

ᐱᓕᒻᒪᔅᓴᕆᐊᖅᑐᖅᓯᒪᔪᓂᑦ ᐃᓄᓕᕆᔨᓂᑦ ᑕᕝᕙᓂ 

ᐳᓛᕆᐊᖅᓯᒪᑎᓪᓗᒋᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᑖᒃᑯᐊ ᐃᓄᓕᕆᔨᓕᒫᑦ ᓄᓇᕗᒻᒥ 

ᐱᓕᒻᒪᔅᓴᒋᐊᖃᖅᑕᓕᒫᒥᓂᒃ 

ᐊᑐᖅᓯᒪᔪᐃᓐᓇᐅᓕᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᐊ ᐃᓄᓕᕆᔨᐅᔪᑦ ᐊᑐᕈᓐᓇᖅᑐᓂᒃ 

ᕼᐊᓇᐅᒐᖃᖃᑦᑕᕐᒪᑕ ᖃᖓᑐᐃᓐᓇᕐᓗ 

ᐊᓂᒋᐊᖃᖅᑐᑎᒃ ᐅᖄᓚᕕᐅᓕᕌᖓᒥᒃ 

ᐅᓐᓄᐊᒃᑯᓪᓘᓐᓃᑦ, ᐅᓪᓛᓐᓈᒃᑯᓪᓘᓐᓃᑦ. ᖁᔭᒋᕙᒃᑲ 

ᐱᔨᑦᑎᑦᑎᐊᖃᑦᑕᖅᑐᐊᓘᒻᒪᑕ ᐃᑲᔪᖅᑕᐅᒋᐊᓖᑦ 

ᐱᔾᔪᑎᒋᓪᓗᒋᑦ. 

 

ᐄ, ᑖᓐᓇ ᒪᓕᒐᓕᐅᖅᑎᐅᖃᑎᒐ ᐅᖃᐅᑎᔪᓐᓇᖅᑕᕋ 

ᑖᒃᑯᐊ ᐃᓄᓕᕆᔨᒃᑯᓐᓄᑦ ᕼᐊᓇᓂᐊᖅᑐᑦ 

ᐱᔪᓐᓇᐅᑎᒥᓂᒃ ᐱᓂᐊᕼᐋᕐᓗᑎᒃ. ᑖᒃᑯᐊ 

ᐊᑐᖅᑕᐅᔭᕆᐊᖃᖅᑐᑦ ᑕᒪᐃᑕ 

ᑎᑎᖅᑕᐅᕼᐃᒪᔭᕆᐊᓖᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 320 - 4(2): ᐋᓐᓂᐊᕕᓕᐊᕈᔾᔭᐅᓯᒪᔪᑦ 

ᓇᔪᖅᑐᑦ ᓄᓇᕗᑦ ᓯᓚᑖᓂ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ  

ᑐᕌᖅᑎᑦᑐᒪᔭᕋ. 

 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᑖᒃᑯᐊ ᑐᑭᒧᐊᒍᑎᑕᖃᕋᓗᐊᖅᑎᓪᓗᒋᑦ 

ᐃᒡᓗᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᐅᖃᑦᑕᕐᒪᖔᑦ ᑕᐃᒃᑯᐊ 

ᖃᓪᓗᓇᐅᔭᕈᓐᓇᖏᑦᑐᑦ ᐊᒻᒪᓗ 

ᐋᓐᓂᐊᑯᑖᖃᑦᑕᖅᑐᑦ ᓈᒪᔪᓂᒃ 

ᑲᒪᒋᔭᐅᑦᑎᐊᖃᑦᑕᕋᓗᐊᕐᒪᖔᖏᑦ ᓄᓇᕗᑦ ᓯᓚᑖᓂ 

ᐃᓅᓯᓕᕆᔭᐅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᓇᑯᕐᒦᖅᑐᒍ ᑖᓐᓇ ᑕᒪᑐᒥᖓ ᐊᐱᖅᓱᖅᑐᖅ 

ᒪᓕᒐᓕᐅᖅᑎᐅᖃᑎᒐ. ᑕᒪᒃᑯᐊᖏᓛᒃ 

ᐋᓐᓂᐊᕐᕕᓕᐊᖅᐸᑦᑐᐃᑦ ᑕᐅᓇᓂ ᐃᓛᓐᓂᒃ 

ᖃᓪᓗᓈᓃᑯᑖᓯᓲᖑᒻᒪᑕ, ᑕᐃᒪ ᐅᖃᖅᑲᐅᒐᒪ 

ᑕᕝᕙᓂ ᑭᐅᓪᓗᒍ ᐱᓕᕆᕕᒻᒥᑦ. ᐃᓄᓕᕆᔨᒥᑦ 

ᑕᐅᓇᓐᖓᑦ ᖃᓪᓗᓈᓂᑦ ᐋᔩᖃᑎᒋᔭᐅᖃᑦᑕᖅᑐᑦ 

ᑕᒪᒃᑯᐊ ᖃᓄᖅ ᐊᑲᐅᓛᒥᑦ ᐃᖏᕐᕋᓂᖓᓂᑦ 

ᐱᓕᕆᖃᑎᒋᔭᐅᒍᓐᓇᖅᑐᒥᑦ. ᑖᓐᓇ 

ᑕᐅᓇᓃᑯᑖᓐᓂᐊᖅᑐᖅ. ᓇᑯᕐᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕉᖕᓄᑦ 

ᐱᖓᓱᓄᓪᓘᓐᓃᑦ ᐊᕐᕌᒍᓄᑦ ᐊᐅᓪᓚᖅᓯᒪᔭᕆᐊᖓ 

ᓄᓇᕗᑦ ᓯᓚᑖᓄᑦ 

ᑕᐃᑲᓂᕐᒥᐅᑕᐅᓂᕋᖅᑕᐅᔭᕆᐊᖃᓕᓲᖑᖕᒪᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᔭᐃᔪᓐᓇᖅᐸ 

ᖃᓄᐃᑦᑐᒥᑦ ᐊᑐᐊᒐᖃᕐᒪᖔᑦ ᑕᐃᒃᑯᐊ 

ᐅᖃᖃᑎᒋᔭᐅᑦᑎᐊᖃᑦᑕᕐᓂᐊᕐᒪᑕ ᐊᒻᒪᓗ 

ᓴᖅᑭᔮᕐᓗᑎᒃ ᓇᔪᒐᖃᕋᓗᐊᕐᒪᖔᑕ, 

ᑕᐃᒪᐃᓕᐅᖃᑦᑕᕈᓐᓇᕐᓂᐊᖅᐹ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᑯᑎᒋᒻᒪᒍ. ᖃᓄᑭᐊᖅ ᑖᓐᓇ ᒪᓕᒐᓕᐅᖅᑎ 

ᐊᐱᕆᒍᒃᑯ ᓇᓕᐊᓐᓂᑦ ᐅᖃᐅᓯᖃᕐᒪᖔᑦ, ᓲᕐᓗ  

ᒪᕐᕉᓐᓄᒃ ᐱᖓᓱᓄᓪᓘᓐᓃᑦ ᐊᕐᕌᒍᑦ 

ᑕᐅᓇᓃᓐᓂᖅᐸᑦ ᖃᓪᓗᓈᑦ ᓄᓇᖓᓐᓂ. ᑕᐃᓐᓇ 

ᐋᓐᓂᐊᕕᓕᐊᖅᓯᒪᔪᖅ ᑕᐃᑲᓂᕐᒥᐅᑕᐅᕚ 

ᐅᕝᕙᓘᓐᓃᑦ ᓄᓇᕗᒻᒥᐅᑕᐅᓂᕋᖅᑕᐅᕙ? ᐅᓪᓗᒥ 

ᑭᐅᑦᑎᐊᕈᒪᒧᑦ ᑖᓐᓇ ᐊᐱᖅᑯᑎᒋᔭᕋ. 

ᑭᐅᑦᑎᐊᕈᒪᒐᓗᐊᒧᑦ. ᐄ, ᖃᐅᔨᒪᔪᖓ ᑕᐃᒪᓐᓇ 

ᐱᐅᓯᖃᖅᐸᖏᑦᑑᒎᒐᓗᐊᖅ ᑭᓯᐊᓂ ᑖᓐᓇ 

ᒪᓕᒐᓕᐅᖅᑎ ᑭᐅᑦᑎᐊᕈᒪᒐᓗᐊᕋᒃᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕋᒻᐴᑦ, 

ᑐᑭᓯᓇᖅᓯᑎᒋᐊᓚᐅᕈᒃ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 

ᑐᑭᓯᓇᖅᓯᑎᒋᐊᕋᓱᖕᓂᐊᖅᐸᕋ. ᐅᖃᖅᑏ, ᐅᑯᓇᓂ 

ᑭᐅᔾᔪᑎᓂᒃ ᐅᖃᖅᑲᐅᖕᒪᑦ ᐊᐅᓚᖅᓯᒪᓕᖅᐸᑦ 

ᑕᖅᑭᓄᑦ 12-ᓄᑦ ᑕᐅᓇᓂᕐᒥᐅᑕᐅᔾᔪᑎᒃᓴᓂᒃ 

ᑕᑕᑎᕆᔭᕆᐊᓕᖕᓂᒃ ᑎᑎᕋᕆᐊᖃᓲᖑᖕᒪᑦ. 

 

ᑖᓐᓇ ᐊᐱᕆᔭᕋ ᐊᕐᕌᒎᒐᓴᖕᓄᑦ ᑕᐅᓇᓃᑦᑐᓐᓇᕐᒪᑦ 

ᐋᓐᓂᐊᕐᓂᖓ ᐱᔾᔪᑎᒋᓪᓗᒍ. ᖃᓪᓗᓈᑦ 

ᓄᓇᖓᓐᓃᑦᑐᓐᓇᕐᒪᑦ 

ᑕᐃᑲᓃᒃᑲᓐᓂᕈᒪᓐᖏᒃᑲᓗᐊᖅᑎᓪᓗᒋᑦ 

ᓄᓇᕗᒻᒥᐅᑕᐅᖏᓐᓇᕈᒪᒐᓗᐊᖅᑎᓪᓗᒋᑦ 

ᑕᐃᓇᓂᕐᒥᐅᑕᐅᓂᕋᖅᑕᐅᒋᐊᖃᓕᓲᖑᖕᒪᑦ. 

 

ᑕᐃᒃᑯᐊᖃᐃ ᑕᐅᓇᓃᑯᑖᒃᑐᑦ 

ᑐᑭᓯᒋᐊᕐᕕᐅᓇᓱᒋᖃᑦᑕᕋᓗᐊᖅᐸᑦ 

ᐃᖣᕐᕆᔮᕋᓗᐊᕐᒪᖔᖏᑦ 

ᑲᒪᒋᔭᐅᑦᑎᐊᕋᓗᐊᕐᒪᖔᖏᓪᓗ ᑐᑭᓯᕕᒋᓇᓱᒡᓗᒋᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐊᔾᔨᒌᖃᑦᑕᖏᒻᒪᑕᐃᒃᑯᐊ 

ᑕᐅᓇᓃᑦᑐᑦ ᖃᓄᐃᓕᖓᓂᖏᑦ.  

ᐃᒪᐃᓕᖓᔪᓃᓚᔪᒪᖏᑦᑐᖓ ᐃᓄᐃᑦ ᐅᓄᖅᑐᑦ 

ᑕᐅᓇᓃᒻᒪᑕ ᐊᒻᒪᓗ ᐊᑐᖅᑕᖏᑦ 

ᐊᔾᔨᒌᖏᑦᑐᐃᓐᓇᐅᖃᑦᑕᖅᖢᑎᒃ. ᐃᓄᒃ ᐃᓄᓕᕆᔨ 

ᑕᐃᑲᓂᕐᒥᐅᑕᒥᒃ ᐃᓄᓕᕆᔨᒥᒃ ᐃᑲᔪᖅᑕᐅᖃᑦᑕᖅᑐᑦ 

ᐅᕝᕙᓘᓐᓃᑦ ᒫᓂᒥᐅᑕᒥᒃ ᓄᓇᕗᑦᒥ. 

ᐋᖅᑭᒃᓱᐃᒍᔾᔭᐅᖃᑦᑕᖅᑐᑦ ᑕᐃᓐᓇ 

ᑕᐅᓇᓃᑦᑕᕆᐊᓕᒃ ᐃᓱᕐᕆᔮᕋᓗᐊᕐᒪᖔᑦ 

ᐊᑯᓐᓂᓱᖅᑎᓪᓗᒍ ᒫᓂᒥᐅᑕᐅᓂᖓ ᐃᓱᓕᑦᑎᓪᓗᒍ 

ᐊᒻᒪᓗ ᑲᒪᒋᔭᐅᕝᕕᒋᓕᖅᑕᖓ ᑕᐃᒪᐃᖃᑦᑕᖅᑐᒍᑦ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑯᓂ 

ᑕᐃᒪᓐᓇ ᐊᐅᓪᓚᖅᓯᒪᔪᖅᑕᖃᖅᑎᓪᓗᒍ 

ᐱᔨᑦᑎᕈᑎᓂᓪᓗ ᐱᐅᒃᓴᖏᑉᐸᑦ ᖃᓄᖅ 

ᐃᑲᔪᖅᑕᐅᖃᑦᑕᖅᐹ? 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᓄᓇᕗᑦᒥᐅᓄᑦ 

ᐊᓯᐊᓂᒃ ᓄᓇᖃᕆᐊᖃᓕᖅᑎᓪᓗᒍ 

ᐃᖢᕐᕆᔮᕋᓗᐊᕐᒪᖔᑦ ᖃᐅᔨᒋᐊᖅᖢᓂᔾᔪᒃ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓴᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑕᒪᓐᓇ 

ᐊᐱᖅᑯᑎᒋᔭᕐᓂ. ᐄ, ᑎᒥᑕᖃᐅᖅᑐᖅ 

ᒐᕙᒪᖃᕝᕕᓐᓂ ᖃᓪᓗᓈᑦ ᓄᓇᖏᓐᓂ. ᓲᕐᓗ 

ᐅᐊᓇᐸᐃ ᑕᑯᓐᓇᕈᑦᑎᒃᑯ ᐆᑦᑑᑎᒋᓗᒍ, ᐅᓄᖅᑐᑦ 

ᑕᐃᒃᑯᐊ ᐊᐱᖅᑯᑎᒋᔭᖏᑦ ᑕᐃᑯᖓ 

ᐃᓅᓕᓴᖅᑕᐅᔭᖅᑐᖃᑦᑕᕐᒪᑕ ᓂᕿᑦᑎᐊᕙᓕᕆᔩᑦ 

ᐊᒻᒪ ᑖᓐᓇ ᐃᑲᔪᖅᑕᐅᔪᓐᓇᖅᑐᖅ ᑕᒪᒃᑯᓄᖓ ᓲᕐᓗ 

ᐃᓄᐃᑦᑕᐅᖅ ᑲᑐᔾᔨᖃᑎᒌᖃᒥᒻᒪᑕ ᑕᐅᓇᓂ 

ᑕᐃᒃᑯᐊ ᐊᖅᑯᑎᒋᔪᓐᓇᕐᒥᔭᖏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 321 - 4(2): ᐃᑲᔫᑎᑦ ᕿᓂᕐᓂᕐᒧᑦ 

ᐸᖅᓴᐃᓂᕐᒧᓪᓗ ᐊᑭᓕᖅᓱᖅᑕᐅᖏᑦᑐᓄᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᑖᑉᓇ 

ᐊᐱᖅᑯᑎᒋᓂᐊᓕᒑᕋ ᒥᓂᔅᑑᔪᒧᑦ ᓄᓇᓕᖕᓄᑦ ᐊᒻᒪ 

ᒐᕙᒪᓕᕆᓂᕐᒧᑦ. 

 

ᐃᑉᐸᒃᕼᐋᓂ, ᐃᐸᕐᕼᐊᖅ ᐃᓕᑕᖅᕼᐃᓚᐅᕋᒪ 

ᕿᓂᖅᑎᐅᓚᐅᖅᑐᒥᒃ ᓄᖅᑲᓕᑕᐃᓐᓇᖅᑐᒥᒃ. 

 

ᑭᕼᐃᐊᓂ ᑖᒻᓇ ᐅᑭᐅᓐᖑᕐᓂᐊᓕᖅᑎᓪᓗᒍ 

ᓄᓇᕘᓗᒃᑖᒥ ᐃᒃᑮᓇᖅᑐᕐᔫᖕᒪᑦ ᓇᓗᓇᓐᖏᒻᒪᑦ. 

ᓄᓇᕗᓗᒃᑖᒥ ᕿᓂᖅᑎᐅᔪᑦ ᐃᑲᔪᖅᑐᖅᖢᒋᑦ 

ᖃᓄᕐᓕ ᑖᒃᑯᐊ ᒥᓂᔅᑑᔪᖅ ᑕᒪᑉᓱᒧᖓ 

ᐃᖅᑲᓇᐃᔭᖅᑎᖏᓪᓗ ᐸᕐᓇᒃᓯᒪᕙᑦ. ᑕᒪᑉᓱᒥᖓ 

ᐊᑐᕈᐊᓐᓇᖏᑦᑑᒐᓗᐊᖅ ᑭᕼᐃᐊᓂ 

ᐸᕐᓇᒃᓯᒪᓗᓂᓗᐃᓐᓇᕆᐊᖃᕐᓇᕐᒪᑦ 

ᐃᒃᑮᓇᖅᑐᕐᔪᐊᕐᒥᐅᑕᐅᑎᓪᓗᑕ. ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᐸᕐᓇᒃᓯᒪᐃᓐᓇᕋᓱᖃᑦᑕᖅᑐᒍᑦ. 

ᐃᓛᒃ ᕿᓂᖅᑕᐅᔪᖃᕆᐊᖃᓕᕌᖓᑦ, 

ᕿᓂᖅᑕᐅᔪᖃᖁᔨᖃᑦᑕᖏᒃᑲᓗᐊᖅᑐᒍᑦ ᑭᓯᐊᓂ 

ᐊᔪᕐᓇᖃᑦᑕᕐᒪᑦ. ᒫᓐᓇᐃᓛᒃ ᐃᒃᑮᓇᖅᓯᓗᐊᖅᑎᓪᓗᒍ 

ᑕᒪᒃᑯᐊ ᐊᐅᓪᓛᕈᑕᐅᔪᓪᓗ ᓯᖁᒥᑉᐸᒃᖢᑎᒃ 

ᐱᓲᖑᖕᒪᑕ. ᑭᓯᐊᓂ ᐸᕐᓇᒃᓯᒪᐃᓐᓇᖃᑦᑕᖅᑐᒍᑦ 

ᕿᓂᖅᑕᐅᔪᖃᕆᐊᖃᓕᕌᖓᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᑖᓐᓇ 

ᐃᕼᐅᒫᓘᑎᒋᑦᑕᖅᑐᒍ ᐃᕼᐅᒪᕼᐃᒪᕚ ᒥᓂᔅᑕᐅᔪᖅ  

ᕼᐃᕗᓂᒃᕼᐊᒥ ᖃᓄᖅ ᑕᒪᒃᑯᐊ ᕿᓂᖅᑎᐅᔪᑦ  

ᓇᒻᒥᓂᖅ ᐱᖁᑎᒥᓐᓂᒃ ᐊᑐᖅᐸᒻᒪᑕ. 

ᕼᐃᕗᓂᒃᕼᐊᐅᔪᒥ ᐱᖁᑏᑦ ᒥᒃᕼᐋᓄᑦ 

ᐃᕼᐅᒪᒋᔭᐅᕼᐃᒪᓐᖏᓛᑦ. ᑕᒪᒃᑯᐊ 

ᕿᓂᖅᑎᐅᕙᑦᑐᑦ ᐃᓄᐃᑦ ᓄᓇᕗᒻᒥ? ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐅᐱᕐᖔᕐᓗᑭᐊᖅ 

ᐅᖃᓚᐅᖅᓯᒪᒐᒪ ᒫᓐᓇ ᐅᖃᖃᑎᖃᖅᐸᓪᓕᐊᔪᒍᑦ, 

ᐅᖃᖃᑎᖃᖅᑐᒍᑦ ᑖᒃᑯᐊ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂᑦ ᐊᒻᒪᓗ ᒐᕙᒪᑐᖃᒃᑯᓐᓂᒃ 

ᖃᓄᖅ ᑲᑐᔾᔨᓗᑕ ᑮᓇᐅᔭᒥᒃ 

ᓴᖅᑭᑦᑎᓇᔭᓐᖏᒻᒪᖔᑕ ᑕᒪᒃᑯᓂᖓ ᕿᓂᕈᑎᓄᑦ 

ᐃᑲᔪᕈᑎᒃᓴᐅᓇᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᒥᓂᔅᑕᐅᔪᕐᓗ ᒪ’ᓈᒻᒫᖅᖢᒍ. ᑕᐃᒪ ᕿᒥᕐᕈᓂᐊᕐᒪᑕ 

ᑖᒃᑯᐊ ᐱᓕᕆᕝᕕᒋᔭᖏᑦ ᐊᒻᒪᓗ ᐃᓄᐃᑦ 

ᑲᑐᔾᔨᖃᑎᒌᓪᓗ, ᑖᓐᓇ ᑐᕼᐊᕋᒃᑯ ᑖᓐᓇ 

ᕿᒥᕐᕈᓂᐊᓂᐊᖅᑐᖅ ᐃᕼᐅᓕᕝᕕᒃᕼᐊᖃᕐᓂᐊᖅᐸ 

ᐊᒻᒪᓗ ᐃᕼᐅᓕᑉᐸᑦ ᑕᒪᓐᓇ ᑎᑎᖅᑲᖅ 

ᑲᑎᒪᓚᐅᒑᓂᑦᑐᐊᕋᑦᑕ ᓇᓗᓇᓐᖏᒻᒪᑦ, ᑎᑎᖅᑲᓂᒃ 

ᕼᐋᖅᑭᑦᑎᔪᒫᕐᒪᖔᑕ? ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᐃᓐᓇ ᖃᐅᔨᓴᕐᓂᐅᓂᐊᖅᑐᖅ 

ᐊᒻᒪᓗ ᐅᖃᖃᑎᒋᓂᕆᓂᐊᖅᑕᕗᑦ 

ᐃᓱᓕᕝᕕᒃᓴᖃᕐᓂᐊᖅᑐᖅ, ᑭᓯᐊᓂ ᖃᑲᒍᓪᓚᑦᑖᖅ 

ᐃᓱᓕᓐᓂᐊᕐᒪᖔᑦ ᐅᖃᕈᓐᓇᓐᖏᑐᐃᓐᓇᖅᐳᖓ 

ᐊᒻᒪᓗ ᑕᐃᒃᑯᐊ ᖃᐅᔨᓴᖅᑕᐅᓂᒃᑯᑦ ᐱᐊᓂᒃᐸᑦ 

ᓴᖅᑭᑦᑐᒫᕐᒥᖕᒪᑦ ᑕᕝᕙᓂ ᐃᒡᓗᒥᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᓱᓕᒻᒪᑦ ᐱᕕᖃᕐᓂᖓ, ᑖᓐᓇ ᐃᓱᓕᒻᒪᑦ. 

ᑲᑎᒪᔾᔪᑎᒃᓴᖅ 7-ᒧᐊᕐᓂᐊᓕᕋᑦᑕ. ᑎᑎᖅᑲᑎᒍᑦ 

ᐊᐱᖅᑯᑏᑦ. ᒥᔅ ᐊᖕᓇᑲᖅ.  

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 003 - 4(2): 

ᐃᓕᓐᓂᐊᕐᓂᖅ ᑲᑎᒪᓯᓐᓈᑦ 

ᐃᓕᓴᖅᑕᐅᓂᖏᓪᓗ ᐊᖓᔪᖅᑳᕆᔭᐅᔪᐃᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᕌᖓᔪᑦ.  

ᑖᒃᑯᐊ ᐱᓕᒻᒪᔅᓴᐅᑎᔅᓴᖏᓐᓂᑦ ᐊᖏᔪᖅᑳᕆᔭᐅᔪᓂᒃ 

ᐱᔾᔪᑎᖃᖅᑐᖅ. 

 

ᑖᒃᑯᐊ ᓇᓗᓇᐃᖅᓱᖅᓯᒪᔪᕕᔾᔪᐊᕌᓘᒻᒪᑕ 

ᐊᐱᖅᑯᑎᒃᑲ ᑕᕝᕗᖓ 

ᐅᖃᓕᒫᖅᓯᒪᔫᓂᕋᖅᑕᐅᓪᓗᑎᒃ ᑕᐃᔭᐅᖁᔭᒃᑲ. 

 
ᓱᕈᓰᑦ ᐃᓅᓯᖏᑦ ᐊᕐᕌᒍᖃᕐᓂᖏᑦ  
ᐱᒋᐊᓕᕋᑖᖅᑎᓪᓗᒋᑦ ᐱᕙᓪᓕᐊᑎᑕᐅᑉᐸᑕ 
ᐅᖃᐅᓯᖏᑦ, ᐃᓕᖅᑯᓯᖏᑦ, ᐱᓐᓇᕆᓂᐊᖅᑕᖏᑦ, 
ᐅᒃᐱᕆᓂᐊᖅᑕᖏᑕᓗ. ᑖᒃᑯᐊ ᐃᓕᓐᓂᐊᓕᓵᖅᑐᓄᑦ 
ᓱᕈᓯᓛᓄᑦ ᐃᓕᓐᓂᐊᑎᑦᑎᓂᕐᒧᓐ ᐱᓕᕆᕕᖓ 
ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑭᔮᖅᑎᑦᑎᕙᒻᒪᑕ 
ᐊᒥᓱᑲᓪᓚᓐᓂᒃ ᐱᓕᕆᓂᐅᔪᓂᒃ 
ᓴᖅᑭᔮᖅᑎᑦᑎᒋᐊᕋᓱᐊᖅᑐᑎᒃ ᓱᕈᓯᕐᓂᑦ  
ᐱᔾᔪᑎᓕᓐᓂᒃ ᐃᓱᒫᓘᑎᓂᒃ. ᐃᓕᓐᓂᐊᖅᑐᓕᕆᔨᒃᑯᑦ 
ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᐊᕐᕌᒍᒧᓐ 
2009-2010. 2010-2011, ᐊᒻᒪᓗ 2011-2012, 
ᒪᓕᒐᓕᐅᖅᕕᒻᒧᓐ ᓴᖅᑭᖅᑕᐅᓚᐅᖅᑐᑦ ᕖᕝᕗᐊᕆ 
26ᒥ ᐊᒻᒪᓗ ᓰᑏᕝᕙ 13, 2013, ᐅᖃᖅᓯᒪᔪᒻᒪᑕ 
ᑖᒃᑯᐊᒎᖅ ᐃᓕᓐᓂᐊᖅᑐᓕᕆᔨᒃᑯᑦ  
ᐱᓕᕆᖃᑎᖃᖅᓯᒪᒻᒪᑕ ᐊᖏᔪᖅᑳᕆᔭᐅᔪᓂᒃ 
ᓴᖅᑭᔮᖅᑎᑦᑎᒋᐊᖅᑐᑎᒃ ᐱᐅᔪᓂᒃ ᓱᕈᓯᕐᓂᒃ 
ᐸᕐᕆᔾᔪᑎᓂᒃ. 
 
ᐃᓛᒃᑯᑦ ᐊᕐᕌᒍᓄᑦ, 2009-2010, 2010-2011, 
ᐊᒻᒪᓗ 2011-2012: 
  

1) ᖃᓄᐃᑦᑐᓂᒃ ᐃᓕᓐᓂᐊᖃᑎᒌᓐᓂᕐᓂᒃ 
ᐱᓕᒻᒪᒃᓴᖅᑎᑦᑎᓂᕐᓂᓪᓗ 
ᐱᑎᑦᑎᔪᖃᕐᓂᖅᑲ ᐊᖏᔪᖅᑳᕆᔭᐅᔪᓄᑦ 
ᓴᖅᑭᔮᖅᑎᑦᑎᒋᐊᖅᑐᑎᒃ ᐱᐅᔪᒥᒃ 
ᓱᕈᓯᕐᓂᒃ ᐸᕐᕆᓂᕐᒥᒃ? 
  

2) ᓇᓕᐊᓐᓂ ᓄᓇᓕᓐᓂ ᐃᓕᓐᓂᐊᖃᑎᒌᑦᑐᑦ 
ᐱᓕᒻᒪᓴᐃᔪᓪᓗ ᐊᑐᐃᓐᓇᐅᑎᑕᐅᓐᓂᖅᐸᓐ 
ᓴᖅᑭᔮᖅᑎᑦᑎᒋᐊᖅᑐᑎᒃ ᐱᐅᔪᒥᒃ 
ᓱᕈᓯᕐᓂᒃ ᐸᕐᕆᓂᕐᒥᒃ? 

 
3) ᖃᑦᑎᑦ ᐊᖏᔪᖅᑳᕆᔭᐅᔪᑦ ᐃᓚᐅᓐᓂᖅᐸᓐ 

ᐃᓕᓐᓂᐊᖃᑎᒌᑦᑐᓄᑦ 
ᐱᓕᒻᒪᓴᖅᑕᐅᔪᓄᓪᓗ 
ᓴᖅᑭᔮᖅᑎᑦᑎᒋᐊᖅᑐᑎᒃ ᐱᐅᔪᒥᒃ 
ᓱᕈᓯᕐᓂᒃ ᐸᕐᕆᓂᕐᒥᒃ? 

 
4) ᖃᓄᐃᑦᑐᓂᒃ ᐃᑲᔪᖅᓰᔾᔪᑎᓂᒃ 

ᐅᕝᕙᓘᓐᓃᑦ ᐱᓕᒻᒪᓴᖅᑕᐅᒍᑎᒃᓴᓂᒃ 
ᐊᑐᐃᓐᓇᖃᖅᑎᑕᐅᓐᓂᖅᐸᓐ 
ᐊᖏᔪᖅᑳᕆᔭᐅᔪᑦ ᕿᑐᕐᖓᓖᑦ 
ᐃᓗᓯᕐᓗᑦᑐᓂᒃ 
ᐃᑲᔪᖅᑕᐅᑲᓐᓂᒋᐊᖃᓲᓄᑦ? 

 



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

5) ᖃᑦᑎᑦ ᓱᕈᓰᑦ ᐃᑲᔪᖅᑕᐅᑲᓐᓂᕆᐊᖃᓲᑦ 
ᓇᓗᓇᐃᖅᑕᐅᓂᖅᐸᓐ 
ᐃᑲᔪᖅᓯᖅᑕᐅᒋᐊᖃᕐᒪᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᓕᒫᖅᑕᐅᓯᒪᓂᕋᖅᑕᐅᖁᓪᓗᒋᑦ ᐅᖃᕐᖓᑦ. 

ᐊᖏᖅᑭᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᑦ. 

ᐊᑏᒎᖅ, ᒥᔅ ᐊᖕᓇᑲᖅ.  

 

ᑎᑎᖅᑲᒃᑯᑦ ᐊᐱᖅᑯᑦ 004 - 4(2): 

ᑎᒍᔭᐅᓯᒪᕖᑦ, ᐱᕋᔭᒃᑲᓐᓂᕈᑕᐅᕙᒃᑐᐃᑦ 

ᐋᖅᑮᓇᓱᒋᐊᕐᓂᕐᒧᓪᓗ ᐸᕐᓇᐅᑏᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᑎᑎᕋᖅᓯᒪᔪᑦ ᐊᐱᖅᑯᑎᒃᑲ 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ ᑐᕌᖓᔪᑦ 

ᑎᒍᔭᐅᒪᕕᓐᓂᑦ ᓄᓇᕗᒻᒥ ᐱᔾᔪᑎᓖᑦ. 

 

ᑖᒃᑯᐊ ᑎᑎᕋᖅᓯᒪᓪᓗᒋᑦ ᑕᑭᔫᑎᕕᔾᔪᐊᕌᓘᒻᒪᑕ 

ᐅᖃᓕᒫᖅᑕᐅᓯᒪᓂᕋᖅᑕᐅᓪᓗᑎᒃ ᑕᐃᔭᐅᖁᔭᒃᑲ.  

 

1. ᓅᕕᐱᕆ 1, 2014-ᒧᑦ ᑎᑭᓪᓗᒍ, ᖃᔅᓯᑦ 

ᐃᓐᓇᐃᑦ ᐊᒻᒪᓗ ᒪᒃᑯᒃᑐᑦ ᑎᒍᔭᐅᓯᒪᓚᐅᖅᐸᑦ 

ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ, ᑲᖏᖅᖠᓂᕐᒥ 

ᒪᑭᓴᕐᕕᖕᒥ, ᐃᓚᕗᑦ ᒪᒥᓴᕐᕕᖓᓂ ᐊᒻᒪ 

ᐃᖃᓗᐃᑦ ᒪᒃᑯᒃᑐᑦ 

ᐃᓱᒪᖅᓱᕐᓇᓐᖏᑦᑑᕕᖓᓐᓂ?   

 

2. ᓅᕕᐱᕆ 1, 2014-ᒧᑦ ᑎᑭᓪᓗᒍ, ᖃᔅᓯᑦ 

ᐊᓄᓪᓚᒃᓰᕕᖕᒦᑦᑐᑦ 

ᐃᖅᑲᖅᑐᐃᕕᒃᑎᒎᖅᑎᑕᐅᓂᐊᕐᓂᕐᒥᖕᓂᒃ 

ᐅᑕᖅᑭᕙᑦ? 

 

3. ᓅᕕᐱᕆ 1, 2014-ᒧᑦ ᑎᑭᓪᓗᒍ, ᖃᓄᖅ 

ᐊᑯᓂᐅᑎᒋᔪᖅ ᑎᒍᔭᐅᓯᒪᔪᖅ 

ᐅᑕᖅᑭᖃᑦᑕᕆᐊᖃᖅᐸᑦ 

ᐃᖅᑲᖅᑐᐃᕕᒃᑎᒎᖅᑎᑕᐅᓚᐅᓐᖏᓐᓂᕐᒥᓂ? 

 

4. ᓅᕕᐱᕆ 1, 2014-ᒧᑦ ᑎᑭᓪᓗᒍ, ᐃᓐᓇᐃᑦ 

ᐊᖑᑏᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ? 

 

5. ᓅᕕᐱᕆ 1, 2014-ᒧᑦ ᑎᑭᓪᓗᒍ, ᒪᒃᑯᒃᑐᑦ 

ᐊᖑᑏᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ? 

 

6. ᓅᕕᐱᕆ 1, 2014-ᒧᑦ ᑎᑭᓪᓗᒍ, ᐃᓐᓇᐃᑦ 

ᐊᕐᓇᐃᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ?   
 

7. ᓅᕕᐱᕆ 1, 2014-ᒧᑦ ᑎᑭᓪᓗᒍ, ᐊᕐᓇᐃᑦ 

ᒪᒃᑯᒃᑐᑦ  ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ?     
 

8. ᓅᕕᐱᕆ 1, 2014-ᒧᑦ ᑎᑭᓪᓗᒍ, ᖃᓄᐃᑦᑐᓂᒃ 

ᒪᒥᓴᐅᑎᓂᒃ, ᐃᓅᓯᓕᕆᔭᐅᔾᔪᑎᓂᒃ, ᐊᒻᒪᓗ 

ᐃᓕᓐᓂᐊᕐᓂᕐᒧᑦ ᑐᕌᖓᔪᓂᒃ 

ᐊᑐᐃᓐᓇᕈᐃᕕᐅᓚᐅᖅᐸᑦ ᐃᓐᓇᐃᑦ 

ᐊᓄᓪᓚᒃᓯᐊᕆᔭᐅᔪᑦ?   
 

9. ᓅᕕᐱᕆ 1, 2014-ᒧᑦ ᑎᑭᓪᓗᒍ, ᖃᓄᐃᑦᑐᓂᒃ 

ᒪᒥᓴᐅᑎᓂᒃ, ᐃᓅᓯᓕᕆᔭᐅᔾᔪᑎᓂᒃ, ᐊᒻᒪᓗ 

ᐃᓕᓐᓂᐊᕐᓂᕐᒧᑦ ᑐᕌᖓᔪᓂᒃ 

ᐊᑐᐃᓐᓇᕈᐃᕕᐅᓚᐅᖅᐸᑦ ᒪᒃᑯᒃᑐᑦ 

ᐊᓄᓪᓚᒃᓯᐊᕆᔭᐅᔪᑦ?   
 

10. ᓅᕕᐱᕆ 1, 2014-ᒧᑦ ᑎᑭᓪᓗᒍ, ᒪᓕᒐᓕᕆᔨᒃᑯᑦ 

ᐱᓕᕆᕝᕕᖓᑦ ᖃᐅᔨᓴᐃᔾᔪᑎᖃᖅᐹᑦ 

ᐊᑑᑎᖃᑦᑎᐊᕋᓗᐊᕐᒪᖔᖏᑦ ᒪᒥᓴᐃᔾᔪᑏᑦ, 

ᐃᓅᓯᓕᕆᔭᐅᔾᔪᑏᑦ ᐊᒻᒪᓗ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐃᓐᓇᐃᑦ 

ᑎᒍᔭᐅᓯᒪᔪᑦ? 
 

11. ᓅᕕᐱᕆ 1, 2014-ᒧᑦ ᑎᑭᓪᓗᒍ, ᒪᓕᒐᓕᕆᔨᒃᑯᑦ 

ᐱᓕᕆᕝᕕᖓᑦ ᖃᐅᔨᓴᐃᔾᔪᑎᖃᖅᐹᑦ 

ᐊᑑᑎᖃᑦᑎᐊᕋᓗᐊᕐᒪᖔᖏᑦ ᒪᒥᓴᐃᔾᔪᑏᑦ, 

ᐃᓅᓯᓕᕆᔭᐅᔾᔪᑏᑦ ᐊᒻᒪᓗ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᒪᒃᑯᒃᑐᑦ 

ᑎᒍᔭᐅᓯᒪᔪᑦ? 
 

12. ᐊᐃᕐᕆᓕ 1, 2013 ᐊᐃᕐᕆᓕ 1, 2014-ᒧᑦ 

ᑎᑭᓪᓗᒍ,  ᖃᔅᓯ ᐳᓴᓐᑎᖏᓐᓃᑦᑐᑦ ᐃᓐᓇᐃᑦ  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1612 

ᐊᓄᓪᓚᒃᓯᐊᕆᔭᐅᔪᑦ ᐃᓚᐅᓚᐅᖅᐸᑦ 

ᒪᒥᓴᐃᔾᔪᑎᓄᑦ, ᐃᓅᓯᓕᕆᔭᐅᔾᔪᑎᓄᑦ ᐊᒻᒪᓗ 

ᐃᓕᓐᓂᐊᕐᓂᕐᓄᑦ? 
 

13. ᐊᐃᕐᕆᓕ 1, 2013 ᐊᐃᕐᕆᓕ 1, 2014-ᒧᑦ 

ᑎᑭᓪᓗᒍ, ᖃᔅᓯ ᐳᓴᓐᑎᖏᓐᓃᑦᑐᑦ ᒪᒃᑯᒃᑐᑦ 

ᐊᓄᓪᓚᒃᓯᐊᕆᔭᐅᔪᑦ ᐃᓚᐅᓚᐅᖅᐸᑦ 

ᒪᒥᓴᐃᔾᔪᑎᓄᑦ, ᐃᓅᓯᓕᕆᔭᐅᔾᔪᑎᓄᑦ ᐊᒻᒪᓗ 

ᐃᓕᓐᓂᐊᕐᓂᕐᓄᑦ? 
 

14. ᓅᕕᐱᕆ 1, 2014-ᒧᑦ ᑎᑭᓪᓗᒍ, ᖃᓄᐃᑦᑐᓂᒃ 

ᒪᒥᓴᐃᔾᔪᑎᓂᒃ, ᐃᓅᓯᓕᕆᔭᐅᔾᔪᑎᓂᒃ ᐊᒻᒪᓗ 

ᐃᓕᓐᓂᐊᕈᑎᓂᒃ ᐊᑐᐃᓐᓇᕈᐃᓯᒪᕕᐅᓚᐅᖅᐸᑦ 

ᐃᓐᓇᐃᑦ ᐊᓄᓪᓚᒃᓯᖅᑕᐅᓂᕐᒥᓂᒃ 

ᐃᓱᓕᑦᑎᓯᒪᓕᖅᑐᑦ? 

15. ᓅᕕᐱᕆ 1, 2013-ᒧᑦ ᑎᑭᓪᓗᒍ, ᖃᓄᐃᑦᑐᓂᒃ 

ᒪᒥᓴᐃᔾᔪᑎᓂᒃ, ᐃᓅᓯᓕᕆᔭᐅᔾᔪᑎᓂᒃ ᐊᒻᒪᓗ 

ᐃᓕᓐᓂᐊᕈᑎᓂᒃ ᐊᑐᐃᓐᓇᕈᐃᓯᒪᕕᐅᓚᐅᖅᐸᑦ 

ᒪᒃᑯᒃᑐᑦ ᐊᓄᓪᓚᒃᓯᖅᑕᐅᓂᕐᒥᓂᒃ 

ᐃᓱᓕᑦᑎᓯᒪᓕᖅᑐᑦ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᐱᕆᔪᖅ ᑖᒃᑯᐊ ᐅᖃᐅᓯᔅᓴᖏᑦ 

ᐅᖃᓕᒫᖅᑕᒥᓂᐅᓂᕋᖅᑕᐅᓗᒋᑦ ᑕᐃᔭᐅᖁᔭᖏᑦ. 

ᐊᖏᖅᑭᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᑦ. 

ᑎᑎᕋᖅᓯᒪᔪᑦ ᐊᐱᖅᑯᑏᑦ. ᒥᔅᑕ ᐃᓄᒃ.  

 

ᑎᑎᖅᑲᒃᑯᑦ ᐊᐱᖅᑯᑦ 005 - 4(2): 

ᒥᓂᔅᑕᐅᔪᐃᑦ ᐊᐅᓪᓚᖃᑦᑕᕐᓂᖏᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᑎᑎᕋᖅᓯᒪᔪᑎᒍᑦ ᐊᐱᖅᑯᑎᒃᑲ ᑐᕌᖓᔪᑦ 

ᓯᕗᓕᖅᑎᒧᑦ ᐱᔾᔪᑎᖃᖅᖢᑎᒃ ᒥᓂᔅᑕᐃᑦ 

ᐃᖏᕐᕋᖃᑦᑕᕐᓂᖏᑦ, ᐊᐅᓪᓚᖃᑦᑕᕐᓂᖏᓐᓂᑦ. 

 

ᐅᖃᖅᑏ, ᑎᑎᖅᑲᑎᒍᑦ ᐊᐱᖅᓲᑎᒃᑲ 

ᐃᓗᓕᓕᓪᓚᕆᐊᓘᖕᒪᑕ ᐊᐱᕆᕗᖓ 

ᐅᖃᓕᒫᖅᑕᐅᓯᒪᓂᕋᖅᑕᐅᔪᓐᓇᖁᓪᓗᒋᑦ?  

 

1) ᓄᕕᐱᕆ 19, 2013−ᒥᑦ ᓄᕕᐱᕆ 1, 

2014−ᒧᑦ ᑎᑭᖢᒍ, ᒥᓂᔅᑕᐃᑦ 

ᖃᔅᓯᐊᖅᑕᖅᖢᑎᒃ ᐊᐅᓪᓚᖃᑦᑕᖅᓯᒪᕙᑦ 

ᐃᖅᑲᓇᐃᔮᒥᓂᒃ ᐱᔾᔪᑎᖃᖅᖢᑎᒃ, ᐅᑯᐊ: 
 

a. ᒥᓂᔅᑕ ᐲᑕ ᑕᑉᑑᓇ, ᒪᓕᒐᓕᐅᖅᑎ; 

b. ᒥᓂᔅᑕ ᒫᓂᑲ ᐃᐅᓪ, ᒪᓕᒐᓕᐅᖅᑎ; 

c. ᒥᓂᔅᑕ ᔪᐊᔾ ᖁᒃᓱᒃ, ᒪᓕᒐᓕᐅᖅᑎ; 

d. ᒥᓂᔅᑕ ᔮᓂ ᒪᐃᒃ, ᒪᓕᒐᓕᐅᖅᑎ; 

e. ᒥᓂᔅᑕ ᐹᓪ ᐅᑲᓕᖅ, ᒪᓕᒐᓕᐅᖅᑎ; 

f. ᒥᓂᔅᑕ ᑮᑦ ᐲᑐᓴᓐ, ᒪᓕᒐᓕᐅᖅᑎ; 

g. ᒥᓂᔅᑕ ᐸᐅᓕ ᖁᐊᓴ, ᒪᓕᒐᓕᐅᖅᑎ; 

h. ᒥᓂᔅᑕ ᑖᒻ ᓴᒻᒧᖅᑐᖅ, ᒪᓕᒐᓕᐅᖅᑎ; 

ᐊᒻᒪ 

i. ᒥᓂᔅᑕ ᔩᓂ ᐅᒡᔪᒃ, ᒪᓕᒐᓕᐅᖅᑎ? 
 

2) ᑭᓱᒥᒃ ᐱᔾᔪᑎᖃᖅᖢᑎᑦ, 

ᐃᖏᕐᕋᔭᖕᓂᕆᓚᐅᖅᑕᐃᑦ 

ᖃᓄᐃᓕᖓᓚᐅᕐᒪᖔᑦ ᐊᒻᒪ ᖃᓄᑎᒋ 

ᐊᐅᓪᓚᖅᓯᒪᖃᑦᑕᓚᐅᖅᐱᑦ ᐊᒻᒪ 

ᖃᔅᓯᐊᖅᑕᖅᖢᑎᑦ? 
 

3) ᐊᐅᓪᓚᖃᑦᑕᕐᓂᕐᓂ ᑭᒃᑯᑦ ᐃᓚᐅᓚᐅᖅᐸᑦ? 
 

4) ᐊᑐᓂ ᐊᐅᓪᓚᖃᑦᑕᕐᓂᕆᓚᐅᖅᑕᐃᑦ ᖃᔅᓯᓂᒃ 

ᐊᑭᖃᓚᐅᖅᐸᑦ, ᐃᒫᒃ ᐊᒡᒍᖅᑐᖅᓯᒪᓗᑎᒃ: 
 

a. ᖃᖓᑦᑕᐅᑏᑦ ᐊᒻᒪ/ᐅᕝᕙᓘᓐᓃᑦ 

ᖃᖓᑕᓲᑉ ᓵᑕᖅᑕᐅᓯᒪᔫᑉ ᐊᑭᖏᑦ; 

b. ᓯᓂᒃᑕᐅᑏᑦ ᐊᑭᖏᑦ; ᐊᒻᒪ 

c. ᐊᓯᖏᑦ ᑮᓇᐅᔭᖅᑐᖅᑐᕕᓃᑦ? 
 

5) ᑐᑭᖓᑕ ᐃᓗᐊᓂ “ᐊᖏᕐᕋᒧᓐ ᐊᐅᓪᓚᕐᓃᑦ” 

ᐃᓗᓕᖏᓐᓂ ᓄᓇᕗᑦ ᒐᕙᒪᖓᑕ ᒥᓂᔅᑕᐃᑦ 

ᐃᑲᔫᓯᐊᖏᓐᓄᑦ ᐊᑐᐊᒐᕐᓂ, 

ᖃᑦᓯᖃᖅᑎᖅᑐᑎᑦ ᐊᐅᓪᓚᖃᑦᑕᓂᖅᐱᑦ 

ᐊᑯᓐᓂᖓᓂ ᓅᕕᐱᕆ 19, 2013 ᐊᒻᒪᓗ 

ᓅᕕᐱᕆ 1, 2014. 
 

a. ᒥᓂᔅᑕ ᐲᑕ ᑕᑉᑑᓇ, ᒪᓕᒐᓕᐅᖅᑎ; 

b. ᒥᓂᔅᑕ ᔪᐊᔾ ᖁᒃᓱᒃ, ᒪᓕᒐᓕᐅᖅᑎ; 

c. ᒥᓂᔅᑕ ᔮᓂ ᒪᐃᒃ, ᒪᓕᒐᓕᐅᖅᑎ; 

d. ᒥᓂᔅᑕ ᑮᑦ ᐲᑐᓴᓐ, ᒪᓕᒐᓕᐅᖅᑎ; 

e. ᒥᓂᔅᑕ ᐸᐅᓕ ᖁᐊᓴ, ᒪᓕᒐᓕᐅᖅᑎ; 

f. ᒥᓂᔅᑕ ᑖᒻ ᓴᒻᒧᖅᑐᖅ, ᒪᓕᒐᓕᐅᖅᑎ; 

ᐊᒻᒪ 

g. ᒥᓂᔅᑕ ᔩᓂ ᐅᒡᔪᒃ, ᒪᓕᒐᓕᐅᖅᑎ? 
 

6) ᓇᒧᓐᖓᓂᐊᕐᓗᑎᒃ ᐋᖅᑭᓯᒪᓐᓂᖅᑲᓐ ᐊᒻᒪᓗ 

ᖃᓄᑎᒋ ᐃᓛᒃᑯᑦ ᐊᐅᓪᓚᖅᓯᒪᕙᓐᓂᖅᑲᓐ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᒪᓕᒐᓕᐅᖅᑎ ᐊᐱᕆᒻᒪᑦ ᑖᒃᑯᐊ ᐅᖃᐅᓯᔅᓴᖏᑦ 

ᐅᖃᓕᒫᖅᓯᒪᔫᓂᕋᖅᑕᐅᖁᓪᓗᒋᑦ. ᐊᖏᖅᑭᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ 

ᐊᐱᖅᑯᑏᑦ. ᒥᔅᑕ ᕼᐃᒃᔅ. 

 

ᑎᑎᖅᑲᒃᑯᑦ ᐊᐱᖅᑯᑦ 006 - 4(2): 

ᐃᖅᑲᓇᐃᔭᖅᑏᑖᕐᓂᐅᑉ ᖃᓄᐃᓕᖓᓂᖓ 

ᐋᓐᓂᐊᖅᑐᓕᕆᔨᒃᑯᓐᓂ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᑎᑎᕋᖅᓯᒪᔪᑦ ᐊᐱᖅᑯᑎᒃᑲ ᑐᕌᖓᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐱᔾᔪᑎᖃᖅᑐᑦ ᐃᖅᑲᓇᐃᔭᖅᑎᖏᓐᓂᑦ. 

 

ᐅᖃᖅᑏ, ᑖᒃᑯᐊ ᐊᐱᖅᑯᑎᔅᓴᒃᑲ 

ᑕᑭᔪᕕᔾᔪᐊᕌᓘᒻᒪᑕ 

ᐅᖃᓕᒫᖅᑕᐅᓯᒪᓂᕋᓂᖅᑕᐅᓗᑎᑦ 

ᑕᐃᔭᐅᓂᖃᖁᔭᒃᑲ. 
 

1. ᐃᖅᑲᓇᐃᔮᖏᑎᒎᖓᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ ᐱᓕᕆᕕᖓᓂ, 

ᖃᑦᑎᒡᒍᑕᐅᕙᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔮᓖᑦ ᐃᒪᓐᓇᐃᓕᖓᔪᓂᒃ: 
 

ᐃ. ᐃᓱᓕᕝᕕᒃᓴᖏ ᓇᓗᓇᐃᖅᓯᒪᓐᖏᑦᑐᑦ 

ᐃᖅᑲᓇᐃᔭᖅᑏᑦ; 
 

ᐱ. ᐃᓱᓕᕝᕕᓕᒻᒥ ᐃᖅᑲᓇᐃᔮᓖᑦ 
 

ᑎ. ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ  
 

ᑭ. ᑳᓐᑐᕌᒃᑯᑦ ᐃᖅᑲᓇᐃᔭᖅᑐᑦ ᐊᒻᒪ 
 

ᒋ. ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᑦ 

ᐊᐅᓪᓛᖅᑐᒥᓃᑦ ᐊᓯᖏᓐᓂᑦ ᓄᓇᕗᑦ  

ᒐᕙᒪᒃᑯᑦ ᐱᓕᕆᕕᖏᓐᓂᑦ? 
 

2. ᐱᓪᓗᒋᓪᓕ ᐃᖅᑲᓇᐃᔮᑦ ᐅᖃᐅᓯᐅᔪᑦ 

ᐊᐱᖅᑯᑎ 1ᒥ, ᖃᑦᑎᑦ ᑕᕝᕙᓂ ᐃᖅᑲᓇᐃᔮᑦ 

ᐊᑕᑲᐃᓐᓇᖅᑐᓄᑦ ᓇᔪᖅᑕᐅᕙᑦ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᐱᕆᔪᖅ 

ᐅᖃᐅᓯᔅᓴᖏᓐᓂᒃ ᐅᖃᓕᒫᖅᑕᐅᓯᒪᓂᕋᖅ 

ᑎᑎᕋᖅᓯᒪᔪᓂᒃ ᐅᖃᓕᒫᖅᑕᐅᓯᒪᓂᕋᐃᖁᔨᓪᓗᓂ. 

ᐊᖏᖅᑭᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ 

ᐊᐱᖅᑯᑏᑦ. ᒥᔅᑕ ᕼᐃᒃᔅ.  

 

ᑎᑎᖅᑲᒃᑯᑦ ᐊᐱᖅᑯᑦ 007 - 4(2): ᓄᓇᕗᑦ 

ᒐᕙᒪᒃᑯᖓᑕ ᐊᑭᓕᐅᑎᖏᑦ ᐃᑲᕐᕋᓄᑦ 

ᐅᖓᑕᐅᔾᔨᓂᕐᒧᑦ ᑮᓇᐅᔾᔭᓵᓄᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, 

ᑎᑎᕋᖅᓯᒪᔪᑦ ᐊᐱᖅᑯᑎᒃᑲ ᐅᓪᓗᒥ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᑐᕌᖓᔪᑦ 

ᐱᔾᔪᑎᖃᖅᑐᑦ ᒐᕙᒪᒃᑯᑦ 

ᑮᓇᐅᔭᖅᑑᑎᒋᕙᑦᑕᖏᓐᓂᒃ ᐆᕙᑕᐃᒻ-ᒧᑦ. 

 

ᐅᖃᖅᑏ, ᑖᒃᑯᐊ ᐊᐱᖅᑯᑎᔅᓴᑲ 

ᓇᓗᓇᐃᖅᑐᖅᓯᒪᔪᕕᔾᔪᐊᕌᓘᒻᒪᑕ 

ᐅᖃᓕᒫᖅᓯᒪᓂᕋᖅᑕᐅᖁᔭᒃᑲ. 

 

1. ᑕᐃᒃᑯᐊ ᑐᓴᐅᒪᔾᔪᑏᑦ 

ᐋᖅᑭᒃᓱᖅᑕᐅᓯᒪᑦᑎᐊᕐᓗᑎᒃ ᑕᐃᒃᑯᑎᒎᓇᖅ 

ᑎᑎᖅᑲᑎᒍᑦ ᐊᐱᖅᑯᑎᓄᑦ ᑭᐅᔾᔪᑦ 11-3(3), 

ᓄᓇᕗᑦ ᒐᕙᒪᒃᑯᑦ ᖃᔅᓯᓂᒃ 

ᐆᕗᑕᐃᖅᓯᐅᑎᓂᒃ ᐊᑭᓖᓚᐅᖅᐸᑦ 

ᐃᖅᑲᓇᐃᔭᐃᓐᓇᖅᑐᓄᑦ, ᐃᓱᓕᑦᑕᕐᕕᓕᖕᓄᑦ 

ᐃᖅᑲᓇᐃᔭᖅᑎᓄᑦ ᐊᒻᒪ 

ᐃᖅᑲᓇᐃᔭᑲᐃᓐᓇᖅᑐᓄᑦ 2012-2013−ᒥ 

ᐊᒻᒪ 2013-2014 ᐊᕐᕌᒍᖏᓐᓂ ᐊᑐᓂ 

ᐱᓕᕆᕝᕕᖏᓐᓂ, ᒐᕙᒪᒃᑯᑦ 

ᑎᒥᓐᖑᖅᑎᓯᒪᔭᖏᓐᓂ ᐊᒻᒪ ᐅᑭᐅᖅᑕᖅᑐᒥ 

ᑯᐊᐳᕇᓴᒃᑯᓐᓂ? 

 

ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᐱᕆᔪᖅ ᑖᒃᑯᐊ ᑎᑎᕋᖅᓯᒪᔪᑦ ᐊᐱᖅᑯᑎᖏᑦ 

ᐅᖃᓕᒫᖅᓯᒪᔭᐅᓂᕌᖅᑕᐅᖁᓪᓗᒋᑦ 

ᑎᑎᕋᖅᑕᐅᓂᐊᕐᖓᑕ. ᐊᖏᖅᑭᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ 

ᐊᐱᖅᑯᑏᑦ, ᒥᔅᑕ ᒥᑭᓐᖑᐊᖅ.  

 

ᑎᑎᖅᑲᒃᑯᑦ ᐊᐱᖅᑯᑦ 008 - 4(2): ᐱᔭᒃᓴᐃᑦ, 

ᑲᒪᒋᔭᐅᔭᕆᐊᓖᑦ ᐱᔪᓐᓇᕐᓂᕆᔭᐅᔪᐃᓪᓗ 

ᓄᓇᓕᓐᓂ ᐃᒡᓗᕆᔨᐅᔪᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ ᐅᖃᖅᑎᑦᑎᔨ. 

(ᑐᓵᔨᑎᒍᑦ) ᑎᑎᕋᖅᓯᒪᔪᑦ ᐊᐱᖅᑯᑎᒃᑲ ᑐᕌᖓᔪᑦ 

ᒥᓂᔅᑕᕆᔭᐅᔪᒧᑦ ᐃᓪᓗᓕᕆᔨᕐᔪᐊᑯᓐᓄᑦ ᓄᓇᕗᒻᒥ. 

ᑖᒃᑯᐊ ᐱᔾᔪᑎᖃᖅᑐᑦ ᑭᒃᑯᑦ ᐱᓕᕆᔨᐅᒻᒪᖔᑕ, 

ᑭᒃᑯᑦ ᓵᖓᔭᔅᓴᒫᖑᒻᒪᖔᑕ, ᑭᒃᑯᑦ 

ᐊᖏᔪᖅᑳᖑᒻᒪᖔᑕ ᓄᓇᓕᓐᓂ ᐃᓪᓗᓕᕆᔨᒃᑯᓐᓂ. 

 

ᐅᖃᖅᑏ, ᑖᒃᑯᐊ ᐊᐱᖅᑯᑎᔅᓴᒃᑲ 

ᓇᓗᓇᐃᖅᑐᖅᓯᒪᔪᕕᔾᔪᐊᕌᓘᒻᒪᑕ ᑕᐃᒫᒃ 

ᑕᐃᔭᐅᖁᔭᒃᑲ ᐅᖃᓕᒫᖅᑕᐅᓯᒪᓂᕋᖅᑕᐅᖁᓪᓗᒋᑦ. 

 

ᐱᒋᐊᕈᑎ:  
 

ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᓄᓇᕗᑦ 

ᒪᓕᒐᓕᐅᕐᕕᐊᓄᑦ 2008−ᒥ 

ᐅᓂᒃᑳᓕᐊᕆᓚᐅᖅᓯᒪᔭᖏᑦ ᐱᔾᔪᑎᓖᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐃᒪᐃᓕᖓᓚᐅᖅᑐᑦ 

“ᐃᒡᓗᓕᕆᔨᕐᔪᐊᒃᑯᑦ ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᖅᑕᐅᔪᒃᓴᑦ ᐃᒡᓗᓕᐊᖏᑦ 

ᐊᐅᓚᑕᐅᖃᑦᑕᖅᐳᑦ 25−ᓄᑦ ᓄᓇᓕᖕᓂ 

ᐃᖅᑲᓇᐃᔭᖃᑎᒋᔭᖏᓐᓄᑦ, ᒪᓕᒃᖢᒋᑦ ᐊᖏᕈᑏᑦ 

ᓇᓗᓇᐃᔭᐃᓯᒪᔪᑦ ᖃᓄᐃᑦᑐᓂᒃ 

ᐱᔭᒃᓴᖃᐅᕐᒪᖔᖏᑦ 

ᖃᓄᐃᓕᐅᖃᑦᑕᕆᐊᖃᕐᒪᖔᖏᒡᓗ ᑕᒪᒃᑮᒃ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᓕᖕᓂ 

ᐃᖅᑲᓇᐃᔭᖃᑎᒋᔭᖏᑦ.” 
 

1. ᓄᕕᐱᕆ 1, 2014−ᒥ, ᖃᔅᓯᐅᓚᐅᖅᐸᑦ 

ᐊᐅᓚᑦᓯᔨᐅᓂᐊᕐᓂᕐᒧᑦ ᐊᖏᕈᑕᐅᓚᐅᖅᑐᑦ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ 

ᓄᓇᓕᖕᓂ ᐃᒡᓗᓕᕆᔨᐊᓛᓄᑦ ᓄᓇᕗᑦ 

ᐃᓗᐊᓂ? 
 

2. ᓄᓇᓕᒃᑎᒍᑦ ᐊᒡᒍᖅᑐᖅᑕᐅᓯᒪᓗᑎᒃ, ᐅᓪᓗᖅ 

ᖃᖓᐅᑎᓪᓗᒍ ᒫᓐᓇ ᐊᑐᖅᑐᑦ 

ᐊᐅᓚᑦᓯᓂᐊᕐᓂᕐᒧᑦ ᐊᖏᕈᑏᑦ 

ᐊᑎᓕᐅᖅᑕᐅᓚᐅᖅᐸᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᓄᓇᓕᖕᓂ 

ᐃᒡᓗᓕᕆᔨᐊᓛᓄᑦ? 
 

3. ᓄᓇᓕᒃᑎᒍᑦ ᐊᒡᒍᖅᑐᖅᑕᐅᓯᒪᓗᑎᒃ, ᐅᓪᓗᖅ 

ᖃᖓᐅᑎᓪᓗᒍ ᒫᓐᓇ ᐊᑐᖅᑐᑦ 

ᐊᐅᓚᑦᓯᓂᐊᕐᓂᕐᒧᑦ ᐊᖏᕈᑏᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᓄᓇᓕᖕᓂ 

ᐃᒡᓗᓕᐊᕆᔨᐊᓛᓄᑦ ᐃᓱᓕᕝᕕᖃᕐᓂᐊᖅᐸᑦ? 
 

4. ᓄᓇᓕᒃᑎᒍᑦ ᐊᒡᒍᖅᑐᖅᓯᒪᓗᑎᒃ ᐊᒻᒪ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓄᓇᓕᖕᓂᓗ 

ᐃᒡᓗᓕᕆᔨᐊᓛᑦ ᐊᐅᓚᑦᓯᔨᕐᓂᑦᒧ ᐊᖏᕈᑎᖏᑦᑕ 

ᑐᑭᖏᑦ ᒪᓕᒡᓗᒋᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᒻᒪ ᓄᓇᓕᖕᓂ ᐃᒡᓗᓕᕆᔨᐊᓛᑦ ᐊᑐᓂ 

ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᕙᑦ, 

ᐱᓕᕆᐊᒃᓴᖅᑖᖅᑎᑕᐅᓯᒪᕙᑦ ᐊᒻᒪ ᖃᓄᐃᑦᑐᓂᒃ 

ᐱᒧᓐᓇᕐᓂᖅᑖᖅᑎᑕᐅᓯᒪᕙᑦ ᐅᑯᑎᒎᓇᖅ: 
 

a. ᐃᒡᓗᓕᕆᔨᐊᓛᓄᑦ ᐃᖅᑲᓇᐃᖅᑎᑖᕐᓂᖅ; 

b. ᐃᒡᓗᓕᕆᔨᐊᓛᓄᑦ ᐃᖅᑲᓇᐃᔭᖅᑏᑦ 

ᓄᖅᑲᕕᒃᑎᑕᐅᖃᑦᑕᕐᓂᖏᑦ; 

c. ᐃᒡᓗᓕᕆᔨᐊᓛᑦ ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦᑲ 

ᐊᖏᖅᑕᐅᖃᑦᑕᕐᓂᖏᑦ; 

d. ᓂᐅᕕᕐᓂᖅ ᐊᑭᑐᔫᑎᓂᒃ ᐱᖁᑎᓂᒃ, 

ᐃᓚᓕᐅᓪᓗᒋᑦ ᓄᒃᑕᐅᑏᑦ ᓱᓇᒃᑯᑖᑦ; 

e. ᐃᒡᓗᓕᕆᔨᐊᓛᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ ᑲᑎᓐᖓᓪᓗᑎᒃ 

ᐊᖏᕈᑎᓕᐊᕆᖃᑦᑕᖅᑕᖏᑦᑕ 

ᐊᖏᖅᑕᐅᖃᑦᑕᕐᓂᖏᑦ; 

f. ᑭᒃᑯᑐᐃᓐᓇᕐᓄᑦ ᐃᒡᓗᐃᑦ ᐊᒡᒍᑐᖅᑕᐅᓂᖏᑦ 

ᐊᖏᖅᑕᐅᖃᑦᑕᕐᓂᖏᑦ; 

g. ᐊᖏᖅᑕᐅᖃᑦᑕᕐᓂᖏᑦ ᐃᒡᓗᓂᒃ 

ᐊᓂᑕᐅᓂᐊᖅᑐᑦ; ᐊᒻᒪ 

h. ᐃᒡᓗᓂᒃ ᐊᑐᖅᑐᐊᖅᑐᑦ 

ᐊᑭᓕᒃᓴᖃᖅᑎᓪᓗᒋᑦ 

ᐊᑭᓕᒃᓴᐃᔭᖅᑎᑕᐅᒋᐊᕐᓂᐊᖅᑎᓪᓗᒋᑦ ᑭᒃᑯᑦ 

ᑕᒪᑐᒥᖓ ᐱᒋᐊᖅᑎᑦᑎᖃᑦᑕᕐᒪᖔᖏᑦ? 
 

5. ᒫᓐᓇ ᐊᐅᓚᑦᓯᓂᕐᒧᑦ ᐊᖏᕈᑎᓕᐊᕆᔭᐅᓯᒪᔪᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ 

ᓄᓇᓕᖕᓂ ᐃᒡᓗᓕᕆᔨᐊᓛᓄᑦ ᖃᓄᖅ 

ᐱᕙᓪᓕᐊᔾᔪᓯᖃᖃᑦᑕᖅᐸᑦ, ᓄᓇᕗᒻᒥ  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᔨᕐᔪᐊᒃᑯᑦ ᐱᖁᔭᕐᔪᐊᖓᑕ 

ᐃᓗᐊᓃᑦᑐᖅ ᐊᒡᒍᖓᓂ 1 ᐊᒻᒪ 45, 

ᓇᓗᓇᐃᖅᑕᐅᓲᖑᕙᑦ “ᐃᒡᓗᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂᑦ” “ᐃᒡᓗᓕᕆᔨᒃᑯᓐᓄᑦ 

ᑎᒃᑯᐊᖅᑕᐅᓯᒪᔪᓄᑦ”? 

 

(ᑐᓵᔨᒃᑰᖏᑦᑐᖅ) ᒪ’ᓇᓪᓗᐊᕕᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᐱᕆᔪᖅ ᑖᒃᑯᐊ ᑎᑎᕋᖅᓯᒪᔪᖅ ᐊᐱᖅᑯᑎᖏᑦ 

ᐅᖃᓕᒫᖅᓯᒪᔭᒥᓂᐅᓂᕋᖅᑕᐅᖁᓪᓗᒋᑦ. ᐊᖏᖅᑭᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ 

ᐊᐱᖅᑯᑏᑦ, ᒥᔅᑕ ᒪᑉᓴᓛᖅ.  

 

ᑎᑎᖅᑲᒃᑯᑦ ᐊᐱᖅᑯᑦ 009 - 4(2): ᓄᓇᓕᓐᓂ 

ᐊᖅᑯᑎᓕᐅᕈᑎᑦ (ᒪᑉᓴᓚᒃ) 

 

ᒪᑉᓴᓛᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᑎᕋᖅᓯᒪᔪᖅ ᐊᐱᖅᑯᑎᒃᑲ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ ᑐᕌᖓᔪᖅ 

ᐱᔾᔪᑎᖃᖅᑐᑦ ᐱᕙᓪᓕᐊᔪᓕᕆᔨᒃᑯᑦ 

ᐊᖅᑯᑎᓕᐅᕐᓂᕆᕙᑦᑕᖏᓐᓂᒃ ᓄᓇᓕᓐᓂ. 

 

ᐅᖃᖅᑏ, ᐊᐱᖅᑯᑎᔅᓴᒃᑲ ᑖᒃᑯᐊ 

ᓇᓗᓇᐃᖅᑐᖅᓯᒪᔪᕕᔾᔪᐊᕌᓘᒻᒪᑕ 

ᑕᐃᔭᐅᓂᖃᖁᔭᒃᑲ 

ᐅᖃᓕᒫᖅᓯᒪᔭᒥᓂᐅᓂᕋᖅᑕᐅᓗᑎᑦ. 

 

1. ᐊᒡᒍᖅᑐᖅᓯᒪᓗᒋᑦ ᓄᓇᓕᒃᑎᒍᑦ ᐊᒻᒪ 

ᐱᓕᕆᐊᖅᑎᒍᑦ, ᖃᓄᑎᒋ ᐱᓕᕆᕕᖓᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐊᑭᓕᐅᑎᖃᓚᐅᖅᐸᑦ ᐃᓗᐊᒍᑦ ᓄᓇᓕᖕᓂ 

ᐊᖅᑯᑎᓕᕆᔾᔪᑎᓄᑦ ᐱᓕᕆᐊᑎᒍᑦ  2012-

2013 ᐊᒻᒪᓗ 2013-2014 ᑮᓇᐅᔭᓕᕆᓐᓇᐅᑉ 

ᐊᕐᕌᒍᖏᓐᓂ? 

 

2. ᖃᔅᓯᑦ ᑐᒃᓯᕋᐅᑎᑦ ᑮᓇᐅᔭᖅᑖᕈᒪᔪᑦ ᐊᑖᒍᑦ 

ᓄᓇᓕᑦ ᐊᖅᑯᑎᓕᕆᔾᔪᑎᖏᑕ ᐱᔭᐅᓚᐅᖅᐸᑦ  

ᐱᓕᕆᕕᖕᒧᑦ  2012-2013 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ? 

 

3. ᖃᔅᓯᑦ ᑐᒃᓯᕋᐅᑎᑦ ᑮᓇᐅᔭᖅᑖᕈᒪᔪᑦ ᐊᑖᒍᑦ 

ᓄᓇᓕᑦ ᐊᖅᑯᑎᓕᕆᔾᔪᑎᖏᑕ 

ᐱᓕᕆᐊᖏᑎᒍᑦᐊᖏᖅᑕᐅᓚᐅᖅᐸᑦ 

ᐱᓕᕆᕕᖕᒧᑦ ᐃᓗᐊᓂ  2012-2013 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ? 

 

4. ᖃᔅᓯᑦ ᑐᒃᓯᕋᐅᑎᑦ ᑮᓇᐅᔭᖅᑖᕈᒪᔪᑦ ᐊᑖᒍᑦ 

ᓄᓇᓕᑦ ᐊᖅᑯᑎᓕᕆᔾᔪᑎᖏᑕ 

ᐱᓕᕆᐊᖏᑎᒍᑦ ᐋᒃᑳᖅᑕᐅᓚᐅᖅᐸᑦ 

ᐱᓕᕆᕕᖕᒧᑦ 2012-2013 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓄᑦ? 

 

5. ᖃᔅᓯᑦ ᑐᒃᓯᕋᐅᑎᑦ ᑮᓇᐅᔭᖅᑖᕈᒪᔪᑦ ᐊᑖᒍᑦ 

ᓄᓇᓕᑦ ᐊᖅᑯᑎᓕᕆᔾᔪᑎᖏᑕ 

ᐱᓕᕆᐊᖏᑎᒍᑦᐱᔭᐅᓚᐅᖅᐸᑦ ᐱᓕᕆᕕᖕᒧᑦ  

2013-2014 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ? 

 

6. ᖃᔅᓯᑦ ᑐᒃᓯᕋᐅᑎᑦ ᑮᓇᐅᔭᖅᑖᕈᒪᔪᑦ ᐊᑖᒍᑦ 

ᓄᓇᓕᑦ ᐊᖅᑯᑎᓕᕆᔾᔪᑎᖏᑕ 

ᐱᓕᕆᐊᖏᑎᒍᑦᐊᖏᖅᑕᐅᓚᐅᖅᐸᑦ 

ᐱᓕᕆᕕᖕᒧᑦ ᐃᓗᐊᓂ  2013-2014 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ? 

 

7. ᖃᔅᓯᑦ ᑐᒃᓯᕋᐅᑎᑦ ᑮᓇᐅᔭᖅᑖᕈᒪᔪᑦ ᐊᑖᒍᑦ 

ᓄᓇᓕᑦ ᐊᖅᑯᑎᓕᕆᔾᔪᑎᖏᑕ 

ᐱᓕᕆᐊᖏᑎᒍᑦwere ᐋᒃᑳᖅᑕᐅᓚᐅᖅᐸᑦ 

ᐱᓕᕆᕕᖕᒧᑦ 2013-2014 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓄᑦ? 

 

8. ᖃᓄᐃᑦᑐᓂᒃ ᑐᒃᓯᕋᐅᑎᓕᐅᓂᕐᒧᑦ ᐊᒻᒪ 

ᐅᓂᒃᑳᓕᐅᕐᓂᕐᒧᑦ ᒪᓕᒐᖃᖅᐱᓯ ᐊᑐᖅᑕᔅᓯᓐᓂᒃ 

ᑮᓇᐅᔭᖃᖅᑎᑦᑎᓂᕐᒧᑦ ᓄᓇᓕᑦ ᒐᕙᒪᖏᓐᓄᑦ 

ᐊᒻᒪ ᐊᓯᖏᓐᓄᑦ ᑎᒥᐅᔪᓄᑦ ᐱᓕᕆᕕᐅᑉ 

ᓄᓇᓕᖕᓄᑦ ᐊᖅᑯᑎᓕᕆᔾᔪᑎᒋᑕ 

ᐱᓕᕆᐊᖏᑎᒍᑦ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᐱᕆᔪᖅ ᑖᒃᑯᐊ ᑎᑎᖅᑲᑎᒍᑦ ᐊᐱᖅᑯᑎᖏᑦ 

ᑕᐃᔭᐅᓂᖃᖁᓪᓗᒋᑦ  

ᐅᖃᓕᒫᖅᑕᐅᓯᒪᓕᕐᓂᕋᖅᑕᐅᓗᑎᑦ. ᐊᖏᖅᑭᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ ᕋᒻᐴᑦ.  

 

ᑎᑎᖅᑲᒃᑯᑦ ᐊᐱᖅᑯᑦ 010 - 4(2): ᐊᕐᕌᒍᑕᒫᑦ 

ᐅᖅᓱᐊᓗᒃᑖᕈᑕᐅᕙᒃᑯᑦ ᓄᓇᕗᑦ 

ᒐᕙᒪᖓᓐᓄᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᑎᖅᑲᑎᒍᑦ ᐊᐱᖅᑯᑎᒃᑲ ᑐᕌᖅᑎᖓᔪᑦ 

ᒥᓂᔅᑕᕆᔭᐅᔪᒧᑦ ᓄᓇᓕᓐᓄᑦ ᒐᕙᒪᒃᑯᓐᓄᑦ 

ᐱᔨᑦᑎᕋᖅᑎᖏᓐᓄᑦ ᐱᔾᔪᑎᖃᖅᑐᖅ ᐅᖅᓱᐊᓗᓐᓂ 

ᓂᐅᕕᕐᓂᐅᖃᑦᑕᖅᑐᓂ. 
 

ᐅᖃᖅᑏ, ᑖᒃᑯᐊ ᐊᐱᖅᑯᑎᔅᓴᒃᑲ 

ᓇᓗᓇᐃᖅᑐᖅᓯᒪᔪᕕᔾᔪᐊᕌᓘᒻᒪᑕ 

ᑕᐃᔭᐅᓂᖃᖁᔭᒃᑲ ᐅᖃᓕᒫᖅᓯᒪᔭᐅᓂᕋᖅᑕᐅᓗᑎᑦ. 

 

1. ᓇᓗᓇᐃᕐᓗᒋᑦ ᑐᓴᒐᒃᓴᑦ ᐊᔾᔨᖃᕐᓗᑎᒃ 

ᐋᖅᑭᒡᓱᖅᓯᒪᓂᖏᑕ ᑎᑎᕋᖅᓯᒪᓂᖏᑎᑐᑦ 

ᑭᐅᔾᔪᑎᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᓯᒪᔪᒧᑦ 23-3(3), ᖃᓄᑎᒋ 

ᐊᒃᑎᒋᔪᒥᒃ ᐅᖅᓱᐊᓗᖕᒥᒃ ᓂᐅᕕᓚᐅᖅᐱᓯ 

ᐊᒻᒪ ᐋᑎᖅᑕᐅᓪᓗᓂ ᐊᕐᕌᒍᖏᓐᓂ 2013 

ᐊᒻᒪᓗ 2014? 

 

2. ᑎᑭᓪᓗᒍ ᓄᕕᐱᕆ 1, 2014−ᒧᑦ, ᖃᓄᑎᒋ 

ᐅᖅᓱᐊᓗᖕᓄᑦ ᖃᑦᑕᐅᔭᖏᑦ 

ᐃᓗᓕᖃᕈᓐᓇᖅᑎᒋᕙᑦ ᓄᓇᕗᒥ ᓄᓇᓕᖏᓐᓂ 

ᐊᑐᓂ? 

 

3. ᐱᒋᐊᕐᕕᒋᓗᒍ ᕖᕝᕗᐊᕆ 1, 2013 ᑎᑭᓪᓗᒍ 

ᓄᕕᐱᕆ 1, 2014, ᓇᓕᐊᒃ ᓄᓇᓕᐅᔪᑦ 

ᓄᓇᓕᖕᓂ ᐅᖅᓱᐊᓗᒃᑖᕆᐊᖃᓚᐅᖅᐸᑦ 

ᖃᖓᑕᓲᒃᑯᑦ? 

 

4. ᖃᓄᐃᑦᑐᓂᒃ ᐊᑐᒐᖃᖅᐸᑦ ᐊᒻᒪᓗ 

ᐅᕝᕙᓘᓐᓃᑦ ᒪᓕᒐᖃᖅᐸᑦ ᓄᓇᕗᑦ 

ᒐᕙᒪᒃᑯᖏᑦ ᒫᓐᓇ ᒪᓕᖃᑦᑕᖅᑕᖏᓐᓂᒃ 

ᐅᖅᓱᐊᓗᖕᓂᒃ ᐱᐅᖅᓱᐊᕐᓂᕐᒧᑦ ᓄᓇᓕᖕᓂ 

ᐅᖅᓱᐊᓗᑭᒃᓴᓕᖅᑎᓪᓗᒋᑦ? 
 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᐱᕆᔪᖅ ᑖᒃᑯᐊ ᑎᑎᖅᑲᑎᒍᑦ ᐊᐱᖅᑯᑎᖏᑦ 

ᐅᖃᓕᒫᖅᓯᒪᔭᐅᖁᓪᓗᒋᑦ ᑎᑎᕋᖅᓯᒪᓗᑎᑦ. 

ᐊᖏᖅᑭᓰ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᑦ. 

ᑎᑎᕋᖅᓯᒪᔪᑦ ᑎᑎᖅᑲᑎᒍᑦ ᐊᐱᖅᑯᑏᑦ, ᒥᔅᑕ 

ᓴᒻᒧᖅᑐᖅ.  

 

ᑎᑎᖅᑲᒃᑯᑦ ᐊᐱᖅᑯᑦ 011 - 4(2): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖏᑦ 

ᐱᖁᔨᕗᖔᕈᑎᒥᓂᕐᓄᑦ ᓄᓇᕗᒻᒥ 

ᑲᑐᔾᔨᖃᑎᒌᖓᓐᓄᑦ ᓄᓇᓖᑦ ᒐᕙᒪᖏᓐᓄᑦ 

(ᓴᒻᒧᖅᑐᖅ) 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᑎᖅᑲᑎᒍᑦ ᐊᐱᖅᑯᑎᒃᑲ ᑐᕌᖓᔪᑦ 

ᒥᓂᔅᑕᕆᔭᐅᔪᒧᑦ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᑎᕋᖅᑎᖏᓐᓄᑦ ᐱᔾᔪᑎᖃᖅᑐᑦ ᒐᕙᒪᒃᑯᑦ 

ᑭᐅᔾᔪᑎᖏᓐᓄᑦ ᐱᖁᔨᕗᖔᕈᑎᓕᐊᒥᓂᕐᓄᑦ 

ᓄᓇᓕᓐᓂ ᒐᕙᒪᐃᑦ ᑲᑐᔾᔨᖃᑎᒌᖏᓐᓄᑦ. 

 

ᐅᖃᖅᑏ, ᑎᑎᖅᑲᑎᒍᑦ ᐊᐱᖅᑯᑎᒃᑲ 

ᓇᓗᓇᐃᖅᑐᖅᓯᒪᕕᐅᑎᒻᒪᑕ ᑕᐃᒫᒃ 

ᑕᐅᔭᐅᓂᖃᖁᔭᒃᑲ ᐅᖃᓕᒫᖅᓯᒪᓂᕋᖅᑕᐅᓗᑎᑦ. 

 

1. ᖃᓄᖅ ᓄᓇᕗᑦ ᒐᕙᒪᖓ ᑭᐅᓐᓂᖅᑲ 

ᐱᖁᔨᕗᖔᓕᐅᕈᑎᓄᑦ ᑲᔪᓯᑎᑕᐅᔪᔪᓄᑦ 2013  

ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᖅᑎᓪᓗᒋᑦ 

ᓄᓇᕗᒥ ᓄᓇᓖᑦ ᒐᕙᒪᖏᑕ ᑲᑐᔾᔨᖃᑎᒌᖓ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᐱᕆᔪᖅ 

ᒪᓕᒐᓕᐅᖅᑎ ᑎᑎᖅᑲᑎᒍᑦ ᐊᐱᖅᑯᑎᖓᑦ  

ᑕᐃᔭᐅᓂᖃᖁᓪᓗᓂᐅᒃ ᐅᖃᓕᒫᖅᑕᐅᓯᒪᓕᖅᑐᖅ. 

ᐊᖏᖅᑭᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᑦ. 

ᑎᑎᖅᑲᑎᒍᑦ ᐊᐱᖅᑯᑏᑦ, ᒥᔅᑕ ᓴᕕᑲᑖᖅ.  

 

ᑎᑎᖅᑲᒃᑯᑦ ᐊᐱᖅᑯᑦ 012 - 4(2): 

ᓯᐊᒻᒪᖅᑎᕆᓂᐅᑉ ᖃᓄᐃᓕᖓᓕᕐᓂᖓ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᑎᖅᑲᑎᒍᑦ ᐊᐱᖅᑯᑎᒃᑲ ᑐᕌᖓᔪᑦ 

ᒥᓂᔅᑕᕆᔭᐅᔪᒧᑦ ᓯᕗᓕᖅᑎ ᒐᕙᒪᐅᖃᑎᒌᓪᓗ 

ᐱᓕᕆᔨᖏᓐᓄᑦ. ᑖᓐᓇ ᐱᔾᔪᑎᖃᖅᑐᖅ ᒐᕙᒪᒃᑯᑦ 

ᐱᓕᕆᕕᖏᓐᓂ ᓯᐊᒻᒪᖅᑎᕆᓂᕐᒥᒃ. 

 

ᑖᒃᑯᐊ ᐊᐱᖅᑯᑎᔅᓴᒃᑲ, ᐅᖃᖅᑏ, 

ᓇᓗᓇᐃᖅᑐᖅᓯᒪᕕᐅᑎᒻᒪᑕ ᑕᐃᔭᐅᓂᖃᖁᔭᒃᑲ 

ᐅᖃᓕᒫᖅᑕᐅᓯᒪᓕᖅᑐᑦ. 

 

1) ᑕᐃᒃᑯᐊ ᑐᓴᐅᒪᔾᔪᑏᑦ 

ᐋᖅᑭᒃᓱᖅᑕᐅᓯᒪᑦᑎᐊᕐᓗᑎᒃ ᑕᐃᒃᑯᑎᒎᓇᖅ 

ᑎᑎᖅᑲᑎᒍᑦ ᐊᐱᖅᑯᑎᓄᑦ ᑭᐅᔾᔪᑦ 10-2(4), 

ᓄᓇᕗᑦ ᒐᕙᒪᒃᑯᑦ ᓯᐊᒻᒪᒃᑎᕆᓂᖏᑦ 

ᖃᓄᐃᓕᖓᓕᖅᐸ ᓄᕕᐱᕆ 1, 2014−ᒧᑦ 

ᑎᑭᓪᓗᒍ? 

 

2) ᓄᕕᐱᕆ 1, 2014−ᒥ, “ᐊᐅᓚᔾᔭ’ᐃᒋᐊᕈᑏᑦ” 

“ᐊᑐᓕᖁᔭᐃᑦ” ᐊᒻᒪ “ᐱᔭᕇᖅᑕᕐᕕᓕᐊᑦ” 

ᐊᑐᓕᖅᑎᑕᐅᓂᖏᑦ ᓄᓇᕗᑦ ᒐᕙᒪᒃᑯᑦ 

ᓯᐊᒻᒪᒃᑎᕆᓂᕐᒧᑦ ᐊᐅᓚᔾᔭᐃᔾᔪᑏᑦ 

ᐸᕐᓇᐅᑎᖏᓐᓃᑦᑐᑦ ᖃᓄᐃᓕᖓᓕᖅᐸᑦ, 

ᑖᒃᑯᐊ ᒪᓕᒐᓕᐅᕐᕕᖕᒧᑦ 

ᓴᖅᑎᑕᐅᓚᐅᖅᓯᒪᖕᒪᑕ ᔫᓂ 5, 2012−ᒥ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᐱᕆᔪᖅ ᑖᒃᑯᐊ ᑎᑎᖅᑲᑎᒍᑦ ᐊᐱᖅᑯᑎᖏᑦ  

ᐅᖃᓕᒫᖅᑕᐅᓯᒪᓂᕋᖅᑕᐅᖁᓪᓗᒋᑦ. ᐊᖏᖅᑭᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᑦ. ᖁᔭᓐᓇᒦᒃ. 

ᑎᑎᖅᑲᑎᒍᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ  

ᒪᑐᐃᖅᓯᒍᑎᓐᓄᑦ ᐅᖃᐅᓯᕐᓄᑦ. 10. 

ᐊᑎᓕᐅᖃᑎᒌᒍᑎᒥᓃᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᓕᐊᒥᓃᑦ 

ᑲᑎᒪᔨᕋᓛᓄᑦ, ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ 

ᒪᓕᒐᒃᓴᐃᑦ ᐱᓪᓗᒋᑦ ᐊᓯᖏᓪᓗ. 13 ᑎᑎᖅᑲᓂᒃ 

ᓴᖅᑮᓂᖅ ᒪᓕᒐᓕᐅᕐᕕᒻᒧᑦ. ᒥᔅᑕ ᖁᒃᓱᒃ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 081 - 4(2): 2013-

2014-ᒥ ᐊᕐᕌᒍᑕᒫᑦ ᐅᓂᒃᑳᖓᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑉᐳᖓ ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑯᑦ 2013-14 ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 13. ᑎᑎᖅᑲᓂᒃ ᓴᖅᑮᓂᖅ 

ᒪᓕᒐᓕᐅᕐᕕᒻᒧᑦ. ᒥᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 082 - 4(2): ᒐᕙᒪᒃᑯᑦ 

ᑮᓇᐅᔭᖁᑎᖏᑦ 2013-2014-ᒥ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᕕᐅᑎᑉᐳᖓ ᓴᖅᑮᒋᐊᔅᓴᖅ 

2013-14 ᑮᓇᐅᔭᖅᑐᕈᑎᒥᓂᖏᑦ. ᐅᖃᖅᑏ, 

ᓯᕗᓪᓕᐹᑦᑎᐊᖓᓂᒃ 15-ᓂᒃ ᐊᕐᕌᒍᓂᒃ ᑖᒃᑯᐊ 

ᖄᖏᐅᑎᓇᑎᒃ ᓴᖅᑭᕈᓐᓇᕆᐅᓪᓚᕆᑦᑕᑯᓗᑉᐳᑦ 

ᒪᓕᒐᓕᐅᕐᕕᒻᒧᑦ… 



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐊᓯᐊᒍᑦ ᓴᖅᑭᒋᐊᖅᑲᖏᑐᒻᒪᕆᐊᐱᐅᓪᓗᑎᒃ. 

 

ᑖᒃᑯᐊ ᖁᔭᓕᒍᒪᔭᒃᑲ ᒐᕙᒪᒃᑯᑦ ᐱᓕᕆᔨᖏᑦ ᑕᐃᒫᒃ 

ᓴᖅᑮᒍᓐᓇᑎᑦᑎᒻᒪᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᓂᒃ 

ᓴᖅᑮᓃᖅ ᒪᓕᒐᓕᐅᕐᕕᒻᒧᑦ. ᐊᑕᐅᓯᕐᒥᒃ ᐱᖃᑦᑐᖓ. 

 

ᓴᖅᑭᑕᐅᔪᖅ ᑎᑎᖅᑲᒃ 083 - 4(2): 2015-ᒥ 

ᑲᑎᒪᓂᒃᓴᖅ (ᐅᖃᖅᑎ) 

 

ᖁᔭᓐᓇᒦᒃ ᒪᓕᒐᓕᐅᖅᑏᑦ. ᒪᓕᓪᓗᒋᑦ ᒪᓕᒐᐃᑦ 3 

(2) ᒫᓐᓇ ᓴᖅᑮᕗᖓ ᐊᔾᔨᖏᓐᓂᒃ ᒪᓕᒐᓕᐅᕐᕕᐅᑉ 

ᑲᑎᒪᕐᔪᐊᕐᓂᕆᖃᑦᑕᓂᐊᖅᑕᖏᑕ 

ᐅᓪᓗᖅᓯᐅᑎᖓᓂᒃ 2015-ᒧᑦ. 

 

13. ᑎᑎᖅᑲᓂᒃ ᓴᖅᑮᓂᖅ ᒪᓕᒐᓕᐅᕐᕕᒻᒧᑦ. ᒥᔅᑕ 

ᖁᒃᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 084 - 4(2): ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᑦᑎᔩᑦ 

ᐊᕐᕌᒍᑕᒫᑦ ᐅᓂᒃᑳᖓᑦ 2013-2014-ᒥ 

(ᖁᒃᓱᒃ) 

ᓴᖅᑭᑕᐅᔪᖅ ᑎᑎᖅᑲᒃ 085 - 4(2): ᓄᓇᕗᒻᒥ 

ᐱᕙᓪᓕᐊᔭᐃᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 

2013-2014-ᒥ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᑯᐊᑦᑕᐅᖅ ᓴᖅᑭᕈᒪᒻᒥᒐᒃᑭᑦ: 

 

 ᓄᓇᕗᑦᒥ ᓇᒻᒥᓂᖃᑦᑏᑦ ᑯᐊᐳᕋᐃᓴᖓᑕ 

2013-14 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ;ᐊᒻᒪ 

 

 ᓄᓇᕗᑦᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕋᐃᓴᖓᑕ 2013-14 ᐋᕐᕌᒍᑕᒫᖅᓯᐅᑦ 

ᐅᓂᒃᑳᖏᑦ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 13. ᑎᑎᖅᑲᓂᒃ ᓴᖅᑮᓂᖅ 

ᒪᓕᒐᓕᐅᕐᕕᒻᒧᑦ. ᒥᔅᑕ ᐱᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 086 - 4(2): 

ᓄᓇᑦᑎᐊᖅ ᓄᓇᕗᓪᓗ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᓐᓄᑦ 

ᐅᓐᓂᕐᓗᕈᑎᓕᕆᔨᒃᑯᑦ 2013-ᒥ ᐊᕐᕌᒍᑕᒫᑦ 

ᐅᓂᒃᑳᖓᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᖁᕕᐊᓱᑉᐳᖓ ᑖᒃᑯᓂᖓ ᓄᓇᑦᓯᐊᕐᒥ ᐊᒻᒪ 

ᓄᓇᕘᒥ ᐃᖅᑲᓇᐃᔭᖅᑏᑦ ᑮᓇᐅᔾᔭᔅᓵᖏᓐᓄᑦ 

ᐅᓐᓂᓗᒃᓴᕐᕕᖓᑕ ᑲᑎᒪᔨᖏᓐᓄᑦ 2013 

ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 13. ᑎᑎᖅᑲᓂᒃ 

ᓴᖅᑮᓂᖅ ᒪᓕᒐᓕᐅᕐᕕᒻᒧᑦ. ᒥᔅ ᐊᖕᓇᑲᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 087 - 4(2): 

ᐱᒻᒪᕆᐅᔪᐃᑦ ᑲᓇᑕᒥ ᐋᓐᓂᐊᕖᑦ 

ᐊᐅᓚᑕᐅᓂᖏᓐᓄᑦ, ᐃᓚᖓ 1: 

ᐋᖅᑭᒃᓯᒪᓂᖏᑦ ᐃᓕᖅᑯᓯᖏᓪᓗ (ᐊᖕᓇᑲᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 088 - 4(2): 

ᐱᒻᒪᕆᐅᔪᐃᑦ ᑲᓇᑕᒥ ᐋᓐᓂᐊᕖᑦ 

ᐊᐅᓚᑕᐅᓂᖏᓐᓄᑦ, ᐃᓚᖓ 4: 

ᐋᓐᓂᐊᕕᓕᐊᖅᑐᓕᕆᓂᐅᑉ ᐱᐅᓂᖓ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑏ ᒪᕐᕉᓐᓂᒃ ᑎᑎᖅᑳᓐᓂᒃ ᓴᖅᑮᒍᒪᔪᖓ 

ᐱᔾᔪᑎᖃᑦᑑᓂᒃ ᐋᓐᓂᐊᕕᒻᒥᒃ 

ᐊᐅᓚᑦᑎᓂᐅᖃᑦᑕᖅᑐᐃᑦ ᐱᓪᓗᒋ ᑳᓇᑕᒥ. 

 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ 

ᓴᓐᖏᔪᕕᔾᔪᐊᕌᓗᓪᓗᓂ ᐃᓱᒪᒋᔭᖃᕋᒪ 

ᓴᖅᑭᑦᑐᖃᕆᐊᖃᕐᖓᑕ ᐊᐅᓚᑦᑎᔨᐅᔪᓂᒃ 

ᑲᑎᒪᔨᕐᔪᐊᓂᒃ ᕿᑭᖅᑕᓂ ᐋᓐᓂᐊᕕᖓᓄᑦ. 

 

ᑲᔪᖏᖅᓴᖃᒃᑲ ᐅᖃᓕᒫᖁᓪᓗᒋᑦ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ. ᖁᔭᓐᓇᒦᒃ. 

 



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. 13. ᑎᑎᖅᑲᓂᒃ ᓴᖅᑮᓂᖅ 

ᒪᓕᒐᓕᐅᕐᕕᒻᒧᑦ. ᒥᔅᑕ ᕼᐃᒃᔅ. 

 

ᓴᖅᑭᑕᐅᔪᖅ ᑎᑎᖅᑲᒃ 089 - 4(2): 

ᐱᐅᓂᕆᔭᖅ ᓴᐳᒻᒥᑦᑎᕗᖅ ᖃᓄᖅᑑᕐᓂᕐᒧᑦ 

ᐸᕐᓇᐅᑎᒥᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, 

ᓴᖅᑮᒍᒪᔪᖓ ᑖᓐᓇ ᑲᑎᒪᔨᕋᓛᓄᑦ ᑎᑎᖅᑲᖅ 

ᓴᖅᑭᖅᑕᐅᔪᔪᖅ ᑲᑎᒪᔨᕋᓛᓄᑦ ᓇᐅᑦᑎᑐᖅᑎᐅᔪᓄᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ 

ᑕᐃᑲᓂ ᓈᓚᓐᓂᖃᑦᑎᓪᓗᑕ ᑕᒻᒪᖅᓯᒪᔪᖅᓯᐅᑎᕐᔪᐊᑉ  

ᑲᓇᑕᐅᑉ ᒪᓕᒐᓕᐅᕐᕕᒻᒧᑦ ᐅᓂᒃᑳᓕᐊᕆᔪᔭᖏᓐᓂᒃ 

2014 ᓱᕈᓰᑦ ᐃᓄᓕᕆᔨᒃᑯᓪᓗ ᐱᓪᓗᒋᑦ ᓄᓇᕘᒥ. 

 

ᐅᖃᖅᑏ, ᑕᐃᒃᑯᐊ ᐅᖃᕆᐊᖅᑐᖅᓯᒪᕙᓚᐅᖅᑐᑦ 

ᐃᓄᓕᕆᔨᒃᑯᓃᓐᖔᖅᑐᐃᑦ ᓈᓚᓐᓂᖃᑦᑎᓪᓗᑕ 

ᓰᑏᕙᒥ ᐱᖃᑕᐅᕙᔪᒻᒪᑕ ᐊᔾᔨᖏᓐᓂᒃ 

ᐱᑎᑦᑎᔪᓪᓗᑎᒃ, ᐱᐅᔪᒥᒃ ᐱᑦᑎᐊᕐᓗᓂ 

ᓴᖅᑮᒍᓐᓇᓂᕐᒧᑦ ᐸᕐᓇᐅᑎᒥᒃ ᓴᖅᑮᓚᐅᖅᓯᒪᒻᒪᑕ. 

 

ᑖᓐᓇ ᑭᒃᑯᑐᐃᓐᓇᕐᓄᑦ ᑕᑯᒃᓴᐅᓕᕐᖓᑕ ᐊᒻᒪ 

ᑕᕝᕙᓂ ᓇᓗᓇᐃᖅᑐᖅᓯᒪᒻᒪᑕ ᑲᑎᒪᔨᕋᓛᑦ 

ᑲᔪᖏᖅᓴᐃᕗᑦ ᒐᕙᒪᒃᑯᓐᓂᑦ 

ᑐᓴᖅᑎᑦᑎᖃᑦᑕᖁᔨᓪᓗᑎᒃ ᖃᓄᖅ ᑕᒪᓐᓇ 

ᐱᕙᓪᓕᐊᓯᒪᒻᒪᖔᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 13. ᓴᖅᑮᓂᖅ 

ᑎᑎᖅᑲᓂᒃ ᒪᓕᒐᓕᐅᕐᕕᒻᒧᑦ. ᒥᔅᑕ ᔪᐊᓇᓯ. 

 

ᓴᖅᑭᑕᐅᔪᖅ ᑎᑎᖅᑲᒃ 090 - 4(2): 

ᑐᓴᒐᒃᓴᓕᐊᖑᓯᒪᔪᖅ ᓰ.ᐲ.ᓰ-ᑯᓐᓂᒃ: ᑭᓐᖓᐃ 

ᐋᓐᓂᐊᕕᖓᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔩ, 

ᐅᓪᓗᒥ ᓴᖅᑮᒍᒪᕗᖓ 

ᐱᕙᓪᓕᐊᔪᑯᑎᒎᖅᑕᐅᖃᐅᔪᓂᓛᒃ ᓰᕖᓰᒃᑯᑦ  

ᐃᑭᐊᖅᑭᕕᖓᒍᑦ ᐃᓱᒫᓗᑎᒋᔭᐅᔪᓂᒃ ᑭᓐᖓᐃᑦ 

ᐋᓐᓂᐊᕕᖓᓐᓂᒃ ᐊᑦᑐᖅᑕᐅᓚᐅᖅᓯᒪᔪᕕᓂᕐᓂᒃ. 

 

ᐅᖃᖅᑎᑦᑎᔩ, ᑖᒃᑯᐊ ᐃᓗᓕᖏᑦ 

ᐱᕙᓪᓕᐊᔪᒃᑰᕈᑕᐅᓚᐅᖅᑐᑦ ᐃᓱᒫᓗᓐᓇᒻᒪᕆᒻᒪᑕ 

ᐊᒻᒪᓗ ᐃᓱᒪᔅᓴᖅᓯᐅᕈᑎᒋᒋᐊᖃᓪᓚᕆᒃᑲᑦᑎᒍ 

ᐅᐸᓘᖅᑲᖏᑦᑐᒥᒃ. ᑕᒪᓐᓇ ᐋᖅᑭᒋᐊᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 13. ᑎᑎᖅᑲᓂᒃ 

ᓴᖅᑮᓂᖅ. ᒥᔅᑕ ᔪᐊᓇᓯ. 

 

ᓴᖅᑭᑕᐅᔪᖅ ᑎᑎᖅᑲᒃ 091 - 4(2): 

ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑎᓂᒃ 

ᖃᓄᖅᑑᕐᓂᕐᒧᑦ ᐃᓕᖅᑯᓯᒃ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔩ, 

ᓴᖅᑮᑲᓐᓂᕈᒪᕗᖓ ᒪᓕᒐᓕᐅᖅᑎᓄᑦ 

ᐅᖃᐅᓯᕆᖅᑲᐅᔭᒃᑲᓂᒃ ᐱᔾᔪᑎᒋᓪᓗᒋᑦ 

ᖃᓄᐃᓕᐅᒋᐊᖃᕐᓂᐅᔪᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓱᒫᓘᑎᓂᒃ 

ᐋᖅᑭᒋᐊᕆᒐᓱᐊᕐᓂᒧᑦ. ᑖᒃᑯᐊ ᑭᒃᑯᓕᒫᓄᑦ 

ᐅᖃᓕᒫᖅᑕᐅᒍᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᓂ 

ᓴᖅᑮᓂᖅ. ᐊᑎᖁᑎᖃᕈᓐᓃᕋᒪ.. 14. 

ᐱᖁᔨᕗᖔᕈᑎᑕᖃᓐᓂᐊᕐᓂᖅ ᖃᐅᔨᒃᑲᔾᔪᑎ. 15. 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᖃᕐᓂᐊᕐᒪᑦ 

ᓯᕗᓪᓕᖅᐹᖓᓂ ᐅᖃᓕᒫᖅᑕᐅᓂᖏᓐᓄᑦ 

ᒪᓕᒐᒃᓴᐃᑦ. 16. ᐱᖁᔨᕗᖔᕈᑏᑦ. ᒥᓯᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 014 - 4(2): ᐊᐅᓚᑦᑎᓂᕐᒧᑦ 

ᑲᑎᒪᔨᓕᐅᕐᓂᖅ ᐋᓐᓂᐊᕕᓐᓄᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐃᒪᐃᒪᑦ ᑲᑎᒪᔨᕐᔪᐊᑦ ᐊᐅᓚᑦᑎᔨᐅᔪᐃᑦ 

ᐊᐅᓚᑦᑎᒍᑕᐅᔾᔮᓲᖑᒻᒪᑕ ᐋᓐᓂᐊᕕᓐᓂ ᑲᓇᑕᒥ 

ᓂᕈᐊᖅᑕᐅᓯᒪᕕᐅᔪᓂᑦ ᐱᖃᓯᐅᑎᓪᓗᒋᑦ ᓴᓂᓪᓕᕗᑦ 

ᐊᕕᑦᑐᖅᓯᒪᓂᕋᓛᑦ; 

 



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐃᒪᐃᒻᒪ ᓄᓇᕘᑦ ᐊᑕᐅᓯᕐᒥ 

ᐋᓐᓂᐊᕕᖃᕐᖓ ᕿᑭᖅᑕᓂ ᐋᓐᓂᐊᕕᒃ. 

 

ᐊᒻᒪᓗ ᐃᒪᐃᒻᒪᑦ ᕿᑭᖅᑕᓂ ᐋᓐᓂᐊᕕᒃ 

ᐊᐅᓚᑕᐅᖃᑦᑕᕐᖓᑦ ᓄᓇᕗᑦ ᒐᕙᒪᒃᑯᖏᑕ 

ᐋᓐᓂᐊᖅᑕᐃᓕᓕᕆᔨᒃᑯᖏᓐᓄᑦ ᑖᓐᓇᓗ ᒐᕙᒪᒃᑯᑦ 

ᐊᐅᓚᒋᐊᖃᕐᓂᖏᓐᓄᑦ ᒪᓕᒋᐊᖃᕐᖓᑦ 

ᑮᓇᐅᔭᓕᕆᓂᕐᒧᓪᓗ ᐃᖅᑲᓇᐃᔭᖅᑎᑦᑎᓂᕐᒧᓪᓗ 

ᐊᒻᒪᓗ ᐱᔨᑦᑎᕋᐅᑎᓂᒃ ᓴᖅᑮᓂᕐᒧᑦ ᐋᓐᓂᐊᕕᒻᒥ; 

 

ᐊᒻᒪᓗ ᐃᒪᐃᒻᒪᑦ ᓴᖅᑮᓂᖅ ᑲᑎᒪᔨᕐᔪᐊᓂᒃ 

ᐋᓐᓂᐊᕕᒻᒧ ᕿᑭᖅᑕᓂ ᐋᓐᓂᐊᕕᖓᓂ 

ᐊᐅᓚᒃᑎᑎᐊᕐᓂᖅᓴᐅᒍᓐᓇᕋᔭᕐᖓᑕ ᑮᓇᐅᔭᓂᒃ 

ᐅᐊᑦᑎᑎᐊᕐᓂᖅᓴᐅᓗᑎᒃ ᐊᒻᒪᑦᑕᐅᖅ ᑮᓇᐅᔭᓂᒃ 

ᓄᐊᓴᐃᒍᓐᓇᕐᓗᑎᒃ ᐊᒻᒪ 

ᐅᖃᕐᕕᖃᕐᓂᖅᓴᐅᒍᓐᓇᕐᓗᑎᒃ 

ᐃᖅᑲᓇᐃᔭᖅᑐᓕᕆᓂᕐᒥᑦ. ᐊᒻᒪᑦᑕᐅᖅ ᐋᓐᓂᐊᔪᐃᑦ 

ᐱᓯᒪᔭᐅᓂᖏᓐᓂᑦ ᐋᓐᓂᐊᖃᑦᑕᖅᑐᐃᑦ 

ᐱᓕᕆᐊᕆᔭᐅᓂᖏᓐᓂᑦ ᐊᒻᒪᓗ ᖃᓄᑎᒋ 

ᐱᑦᑎᐊᖅᓯᒪᔪᓂᒃ ᐱᓯᒪᔭᐅᒋᐊᖃᕐᒪᖔᑕ; 

 

ᐊᒻᒪᓗ ᐃᒪᐃᒻᒪᑦ, ᑖᒃᑯᐊ ᑲᑎᒪᔨᐅᖃᑕᐅᔪᑦ 

ᑲᑎᒪᔨᕐᔪᐊᓄᑦ ᐋᓐᓂᐊᕕᒥ ᕿᑭᖅᑕᓂ, 

ᐃᓄᖃᕈᓐᓇᕐᖓᑕ ᐊᔾᔨᒌᓐᖏᑦᑐᕈᓘᔮᓗᓐᓂ 

ᖃᐅᔨᒪᓂᓕᓐᓂ ᐃᖅᑲᓇᐃᔭᖅᓯᒪᓂᓕᓐᓂᒃ; 

 

ᒫᓐᓇ ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᐃᖃᓗᐃᑦ ᑕᓯᓘᑉ ᒪᓕᒐᓕᐅᖅᑎᖓᓄᑦ, ᑖᒃᑯᐊ 

ᓄᓇᕘᑦ ᒐᕙᒪᒃᑯᖏᑦ ᕿᒥᕐᕈᓂᖃᓪᓚᕆᖁᓪᓗᒋᑦ 

ᐊᑑᑎᖃᓂᕆᒍᓐᓇᖅᑕᖏᑦ 

ᐃᑲᔫᑎᖃᓂᕆᒍᓐᓇᖅᑕᖏᑦ ᓴᖅᑭᖅᑕᐅᔪᖃᖅᑲᑦ 

ᑲᑎᒪᔨᕐᔪᖑᒐᔭᖅᑐᓂᒃ ᕿᑭᖅᑕᓂ ᐋᓐᓂᐊᕕᖓᓄᑦ; 

 

ᐊᒻᒪ ᐱᒋᐊᖅᑎᑦᑎᒋᕗᖓ ᑖᒃᑯᐊ ᒐᕙᒪᒃᑯᑦ 

ᐅᓂᒃᑳᓕᐊᒥᓂᖏᑦ ᐱᔾᔪᑎᓖᑦ 

ᐃᓱᒪᔅᓯᐅᓐᓂᕆᓯᒪᔭᖏᓐᓄᑦ ᖃᐅᔨᔭᒥᓂᖏᓐᓄᓪᓗ 

ᓴᖅᑭᑦᑕᐅᖁᓪᓗᒋᑦ ᒪᓕᒐᓕᐅᕐᕕᒻᒧᑦ ᓯᕗᓪᓕᖅᐹᒥ 

ᑲᑎᒪᓕᖅᑲᑕ ᐅᐱᕐᖔᖅ 2015-ᒥ. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᒃᑐᖅ. ᐅᖃᐅᓯᔅᓴᖃᕐᕕᐅᕙ ᐱᖁᔨᕗᖔᕈᑎ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓕᐊᓇᐃᒍᓱᑦᑐᖓ ᒫᓐᓇ ᓂᓪᓕᐅᑎᖃᕈᓐᓇᕋᒪ 

ᑖᓐᓇ ᐱᖁᔨᕗᖔᕈᑦ ᐱᔾᔪᑎᒋᓪᓗᒍ. 

 

ᐅᖃᖅᑏ, ᑖᓐᓇ ᐱᖁᔨᕗᖔᕈᑎ ᒐᕙᒪᒃᑯᓂᑦ 

ᐊᔭᐅᖅᑐᐃᔪᖅ ᐊᑑᑎᖃᕐᓂᕆᔭᖓᓂᒃ ᐱᔪᒪᔪᑦ 

ᑲᑎᒪᔨᖃᓕᖅᐸᑦ ᐋᓐᓂᐊᕕᒃ ᐊᑑᑎᖃᕐᓂᕆᔭᖓᓂᒃ. 

 

ᐅᖃᖅᑏ, ᑲᓇᑕᓕᒫᒥ ᑕᒪᒃᑯᐊ ᒪᓕᒐᖃᕐᒪᑕ 

ᐊᑐᒐᔪᒃᑐᑎᒡᓗ ᒐᕙᒪᐃᑦ ᐋᓐᓂᐊᕖᑦ 

ᑲᑎᒪᔨᖃᒐᔪᖕᒪᑕ. 

 

ᐅᖃᖅᑏ, ᐃᓚᖓᑦ  

ᐃᑲᔪᕈᑎᐅᓂᐊᖅᑐᖅ ᐋᓐᓂᐊᕖᑦ ᑲᑎᒪᔨᖃᕐᓗᑎᒃ 

ᐱᐅᓯᒋᐊᖁᓪᓗᒋᑦ ᑮᓇᐅᔭᓂᒃ 

ᑲᒪᑦᑎᐊᕈᓐᓇᓂᖅᓴᐅᖁᓪᓗᒋᑦ. ᖃᐅᔨᒪᑦᑎᐊᕋᑦᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒃᓱᕉᓴᖃᑦᑕᕐᒪᑕ 

ᐅᖓᑕᐅᔾᔩᓐᓇᐅᔭᕐᒪᑕ ᐊᑐᕈᒫᖅᑕᒥᓐᓂᒃ ᐊᕐᕌᒍᑕᒫᑦ. 

ᐅᑉᐱᕈᓱᒃᑐᖓ ᑲᑎᒪᔩᑦ ᖃᓄᐃᒃᓴᑦᑎᐊᓕᕈᑎᑦ 

ᓇᐅᑦᑎᖅᓱᐊᖃᕈᓐᓇᕐᒪᑕ ᑮᓇᐅᔭᓂᒃ 

ᐊᑐᖅᑕᐅᕙᓪᓕᐊᔪᓂᒃ, ᑕᐃᒪᓐᓇ ᑮᓇᐅᔭᑎᒍᑦ 

ᐊᑐᖅᑎᐊᓐᓂᖅᓴᐅᒍᓐᓇᕋᔭᕐᒪᑕ. 

 

ᐃᓚᒋᓪᓗᒍ, ᐅᖃᖅᑏ, ᑎᒥᐅᓗᑎᒃ ᒐᕙᒪᒃᑯᑦ 

ᓯᓚᑖᓃᓪᓗᑎᒃ ᐋᓐᓂᐊᕕᖕᓂ ᑲᑎᒪᔩᑦ 

ᐊᑎᓕᐅᖃᑕᐅᒐᔭᖅᑐᑦ ᑎᒥᐅᓗᑎᒃ 

ᐊᑭᓕᖅᓱᖅᑕᐅᖏᓪᓗᑎᒡᓘᓐᓃᑦ ᐅᓄᑲᓪᓚᒃᑐᓂᒃ 

ᑮᓇᐅᔭᓂᒃ ᐱᕈᖅᓴᐃᔪᓐᓇᕐᓗᑎᒃ. ᒐᕙᒪᒃᑯᑦ 

ᑎᒥᖁᑎᖓᑦ ᑕᐃᒪᓐᓇᐃᑦᑐᓂᒃ ᑮᓇᐅᔭᓂᒃ 

ᑎᒍᓯᓇᓱᒍᓐᓇᖏᒻᒪᑕ. 

 

ᐅᖃᖅᑏ, ᐃᓚᖓᑦᑕᐅᖅ ᑕᒪᓐᓇ ᒐᕙᒪᒃᑯᓐᓄᑦ 

ᐊᒃᓱᕉᓴᐅᑕᐅᖃᑦᑕᖅᑐᖅ ᐃᖅᑲᓇᐃᔭᖅᑎᑖᕋᓱᖕᓂᒃ 

ᐃᓅᓕᓴᐃᔨᓪᓚᕆᖕᓂᒃ. ᑲᑎᒪᔩᑦ 

ᐃᔨᒋᓂᖅᓴᐅᖃᑦᑕᕐᓗᑎᒃ ᑕᐅᑐᓐᖑᐊᖅᑕᖏᓐᓂᒃ 

ᐅᐸᓗᖓᐃᔭᐅᑎᓂᒡᓗ ᐸᕐᓇᐅᑎᓕᐅᖃᑦᑕᕐᓗᑎᒃ 

ᐋᓐᓂᐊᕕᖕᒧᑦ, ᐃᖅᑲᓇᐃᔭᖅᑎᖕᒪᕆᐅᔪᓪᓗ 

ᐱᓕᕆᔨᒻᒪᕇᑦ ᐃᖅᑲᓇᐃᔭᖅᑎᑖᕆᔭᐅᔪᓐᓇᕐᓗᑎᒃ 

ᐱᑐᐃᓐᓇᐅᖏᑦᑐᒃᑯᓪᓗ 

ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐱᔨᑦᓯᕋᕈᑎᖃᕐᓗᑎᒡᓗ  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᒃᑐᓂᒃ ᓴᓇᔪᓐᓇᖅᑐᑦ 

ᐱᐅᓯᒋᐊᖅᑎᑦᑎᔪᓐᓇᕐᒪᑕ ᐸᖅᑭᒃᓯᔾᔪᑎᓂᒃ. 

 

ᐅᖃᖅᑏ, ᐅᓄᖅᑐᒻᒪᕆᐊᓘᖕᒪᑕ 

ᓯᕗᒧᐊᑦᑎᐊᖅᓯᒪᔪᑦ ᓄᓇᕗᒥ, ᐃᑲᔪᕈᓐᓇᖅᑎᐊᖅᑐᑦ 

ᓄᓇᕗᒻᒥ. ᐊᔾᔨᒌᓐᖏᑦᑎᐊᖅᑐᓂᒃ 

ᖃᐅᔨᒪᓂᖃᖅᑐᑎᒃ ᐱᓕᕆᓕᒪᓪᓗᑎᒃ 

ᐊᑐᖅᓯᒪᓪᓗᑎᒃ ᓱᖅᑯᐃᔭᐃᒃᑎᐊᖅᑐᑎᒡᓗ 

ᑕᒪᒃᑯᓂᖓ ᓇᓛᒎᖅᑐᓂᒃ ᐊᑐᕈᓐᓇᕋᔭᖅᑐᓂᒃ 

ᐋᓐᓂᐊᕕᐅᑉ ᒥᐊᓂᕆᔭᐅᓂᖓᓄᑦ.  

 

ᐊᒻᒪᓗᑦᑕᐅᖅ ᓯᕕᑐᔪᐊᓗᓐᓂᑦ ᐊᑯᓂ 

ᐃᖅᑲᓇᐃᔭᖅᑎᖃᕋᑦᑕ ᐋᓐᓂᐊᕕᒻᒥ, ᑖᒃᑯᐊᓗ 

ᖃᐅᔨᒪᓂᕆᔭᖏᑦ ᐊᑐᖅᓯᒪᔭᖏᓪᓗ ᐊᒃᓱᐊᓗᒃ 

ᐊᑐᖅᑕᐅᔪᓐᓇᖅᑐᑦ ᐃᓱᒪᓕᐅᕈᓐᓇᕋᔭᕐᒪᑕ 

ᐊᑑᑎᖃᖅᑐᓂᒃ ᒥᐊᓂᕆᔭᐅᑎᓪᓗᒍ ᐋᓐᓂᐊᕕᐅᑉ 

ᐊᐅᓚᑕᐅᓂᖓ. ᐅᑉᐱᕈᓱᑦᑐᖓ  

ᐊᑑᑎᒋᔭᕆᐊᖃᕋᑦᑎᒍ ᑕᒪᒃᑯᓄᖓ 

ᐊᑐᑦᑎᐊᕈᓐᓇᖅᑐᓂᒃ ᐃᓕᓐᓂᐊᖅᓯᒪᑦᑎᐊᖅᑐᓂᒃ.  

 

ᐅᖃᖅᑏ, ᓄᓇᕗᑦ ᐊᔾᔨᐅᓐᖏᑦᑑᒻᒪᑦ ᐃᓕᖅᑯᓯᕗᓪᓗ 

ᐅᖃᐅᓯᖅᐳᑦ ᐊᔾᔨᒌᓐᖏᑦᑑᑕᐅᓪᓗᑎᒃ ᑕᐃᒪᓐᓇ 

ᐱᐅᔪᓂᑦ ᐃᓅᓕᓴᖅᑕᐅᔭᕆᐊᓖᑦ 

ᐸᖅᑭᔭᐅᑦᑎᐊᕐᓗᑎᒃ, ᐃᓱᒪᒋᑦᑎᐊᕐᓗᒋᑦ ᑕᒪᒃᑯᐊ. 

ᑲᑎᒪᔨᖃᓕᕈᑎᒃ ᑖᒃᑯᐊ ᐱᒻᒪᕆᐅᔫᒃ 

ᓇᐅᔾᔨᖅᓱᐊᖃᕈᓐᓇᕐᒪᑕ ᓴᓇᕙᓪᓕᐊᑎᓪᓗᒋᑦ 

ᐊᑐᐊᒐᓂᒃ ᐊᒻᒪᓗ ᖃᓄᖅ ᐋᓐᓂᐊᕕᒻᒧᐊᖃᑦᑕᖅᑐᑦ 

ᐅᕐᓂᓪᓗᔅᓴᕈᓐᓇᕐᒪᖔᑕ, ᐅᓐᓂᕐᓗᔅᓴᖅᑐᓪᓗ 

ᐃᑲᔪᖅᑕᐅᑦᑎᐊᕈᓐᓇᕐᒪᖔᑕ ᐋᓐᓂᐊᕕᐅᑉ ᐃᓗᐊᓂ.  

 

ᐅᖃᖅᑏ, ᐋᓐᓂᐊᕕᒃ ᐊᔾᔨᒋᓗᓂᐅᒃ ᑲᓇᑕᒥ 

ᐋᓐᓂᐊᕖᑦ ᑖᒃᑯᐊ ᖃᐅᔨᓴᖅᑕᐅᖃᑦᑕᕐᒪᑕ 

ᐃᓕᓴᕆᔭᐅᔾᔪᑎᑖᖃᑦᑕᖅᑐᑎᒃ ᐊᕐᕌᒍᑦ 

ᐊᒥᓲᓐᖏᑦᑐᑦ ᐊᓂᒍᕌᖓᑕ. ᑲᑎᒪᔨᖃᓕᕈᑎᒃ 

ᐃᑲᔪᕐᓂᖃᑦᑎᐊᕋᔭᖅᑐᑦ ᐱᐅᓯᕚᓪᓕᕐᓗᑎᓪᓗ 

ᑕᒪᒃᑯᐊ ᐱᐅᓯᒋᐊᖅᑕᐅᔪᑦ ᐊᑐᓕᖁᔭᐅᔪᓂᒃ 

ᒪᓕᓪᓗᑎᒃ ᑭᖑᕐᖓᒍᑦ ᐃᓕᓴᕆᔭᐅᔾᔪᑎᑖᓚᐅᕐᓗᑎᒃ.  

 

ᐅᑉᐱᕈᓱᑦᑐᖓ ᒐᕙᒪᒃᑯᑦ ᐃᓱᒪᔅᓴᖅᓯᐅᕈᑎᖃᖅᐸᑕ 

ᑕᒪᑐᒥᖓ ᓴᖅᑭᑦᑎᓂᕐᒥᑦ ᑲᑎᒪᔨᐅᒐᔭᖅᑐᓂᒃ 

ᕿᑭᖅᑕᓂ ᐋᓐᓂᐊᕕᖓᓄᑦ ᐊᒃᓱᐊᓗᒃ 

ᐃᑲᔪᖅᑐᐃᒐᔭᕐᒪᑦ ᐊᑑᑎᖃᕐᓗᓂᓗ ᑕᒪᓐᓇᓗ 

ᑕᑯᔅᓴᐅᑦᑎᐊᕋᔭᖅᑐᖅ. 

 

ᑎᓕᐅᖅᐳᖓ ᒪᓕᒐᓕᐅᖅᑎᐅᖃᑎᓐᓂᒃ 

ᐃᑲᔪᖅᑐᖅᑕᐅᖁᓪᓗᒍ ᐱᖁᔨᕗᖔᕈᑎᒐ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ, 

ᒥᔅ ᐃᐊᓪ. 

 

ᐱᒋᐊᖅᑎᑕᖅ 016 - 4(2): ᐋᖅᑭᒋᐊᕈᑎᒃ 

ᐊᐅᓚᑦᑎᓂᕐᒧᑦ ᑲᑎᒪᔨᓕᐅᕐᓂᖅ 

ᐋᓐᓂᐊᕕᓐᓄᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᓂᔅᑕᐅᓪᓗᖓ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᖁᔨᕗᖔᕈᒻᒧᑦ 

ᐅᖃᓪᓚᓐᓂᐊᖅᑐᖓ.  

 

ᒥᓂᔅᑕᐃᑦ ᑲᑎᒪᔨᖏᑦ ᐅᔾᔨᕈᓱᓚᐅᕐᒪᑕ 

ᐱᖁᔨᕗᖔᖅ ᐅᖃᖅᓯᒪᒻᒪᑦ ᓄᓇᕗᑦ ᒐᕙᒪᒃᑯᖏᑦ  

ᐱᓕᕆᐊᖃᖁᓪᓗᒋᑦ ᐃᓗᐃᑦᑑᓈᕐᓗᒍ, 

ᕿᒥᕐᕈᓇᓪᓗᒍ ᐊᑑᑎᖓᓂ ᑖᒃᑯᓂᖓ ᑲᑎᒪᔨᓂᑦ 

ᓴᖅᑭᑦᑎᐊᓂᖅᑎᓪᓗᒋᑦ ᕿᑭᖅᑕᓂ ᐋᓐᓂᐊᕕᖓᓄᑦ. 

 

ᒥᓂᔅᑕᐃᑦ ᑲᑎᒪᔨᖏᑦ ᐱᖁᔨᕗᖔᕐᒥᑦ ᐊᓂᒍᖅᐸᑦ 

ᕿᒥᕐᕈᓇᓐᓂᐊᖅᑐᑦ ᑐᒃᓯᕋᖅᑕᐅᓯᒪᕕᖓ ᒪᓕᓪᓗᒍ 

ᐊᑑᑎᖓᓂᒃ, ᑭᓯᐊᓂᓗ ᐃᓗᓕᖏᑕ ᐸᕐᓇᐅᑎᖏᑦ, 

ᐊᐅᓚᔾᔪᑏᑦ, ᐊᓪᓚᕝᕕᓕᕆᔾᔪᑏᑦ, 

ᑮᓇᐅᔭᓕᕆᔾᔪᑎᖏᑦ, ᑲᑎᒪᔩᑦ ᕿᑭᖅᑕᓂ 

ᐋᓐᓂᐊᕕᐅᑉ ᐊᒻᒪᓗᑦᑕᐅᖅ ᓯᕗᒧᐊᑦᑎᑦᑎᓂᐊᖅᑐᑦ 

ᐃᓪᓗᒌᑦᑎᐊᖅᑐᒥᑦ ᐱᐅᓯᖃᖁᓪᓗᒋᑦ 

ᐊᑑᑎᖃᖅᑐᓂᒃ, ᐊᑑᑎᖃᓐᖏᑦᑐᓂᓪᓗ 

ᑎᑎᕋᑦᑎᐊᕐᓗᑎᑦ.  

 

ᑕᐃᒪᓕ ᐃᓗᐃᑦᑑᓈᕐᓗᒍ ᕿᒥᕐᕈᓇᖁᔨᒻᒪᑦ, 

ᒥᓂᔅᑕᐃᑦ ᑲᑎᒪᔨᖏᑦ ᐋᖅᑭᒋᐊᖁᔨᒐᔭᖅᑐᑦ 

ᐱᖁᔨᕗᖔᕈᑎᓂᒃ ᐅᖓᕙᕆᐊᖅᑕᐅᖁᓪᓗᒍ ᐅᓪᓗᐊ 

ᐅᕝᕙᓘᓐᓃᑦ ᐅᐱᕐᖔᖅ 2015 

ᐅᓂᒃᑳᓕᐅᖏᓐᓃᖔᕐᓗᑎᒃ ᐅᑭᐊᔅᓵᖔᖓᓂᑦ 

ᐅᓂᒃᑳᓕᐅᕐᓗᑎᒃ 2015. ᒥᓂᔅᑕᐃᑦ ᑲᑎᒪᔨᖏᑦ 

ᖁᔭᓕᑦᑎᐊᖅᑐᑦ ᐱᖁᔨᕗᖔᓕᐅᕐᒪᑦ 

ᑲᑎᒪᔨᐅᖃᑕᐅᔪᖅ ᑖᓐᓇ ᐋᖅᑭᒋᐊᕈᑎᓕᐅᖅᑐᖅ 

ᒥᓂᔅᑕᐃᑦ ᑲᑎᒪᔨᖏᑦ ᐅᓂᒃᑳᓕᐅᕐᓂᐊᖅᑎᓪᓗᒋᑦ 

ᐅᑭᐊᔅᓵᖔᖓᓂ ᐋᖅᑭᒋᐊᕈᑎᖃᖅᑎᓪᓗᒍ ᒥᓂᔅᑕᐃᑦ 

ᑲᑎᒪᔨᖏᑦ ᐃᑲᔪᖅᑐᐃᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᒻᒪᑦ, ᐋᖅᑭᒋᐊᖁᔨᔪᖅ ᐱᖁᔨᕗᖔᕈᒻᒧᑦ.  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᒻᒪᔅᓴᖅᑐᑦ? ᖁᔭᓐᓇᒦᒃ. ᐱᖁᔨᕗᖔᖅᑕᖃᕐᒪᑦ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇᐅᔪᖅ ᐅᖃᕈᒪᔪᖓ ᐊᖏᖅᑐᐃᓐᓇᐅᖅᑰᕋᑦᑕ, 

ᑖᓐᓇ ᐋᖅᑭᒋᐊᕈᑎᒋᖁᔭᖓ ᖁᔭᓐᓇᒦᒻᒪᕆᐊᓗᒃ 

ᐃᑲᔪᖅᑐᐃᒐᔅᓯ ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓇᑎᕐᒦᒻᒪᑦ. 

ᓈᒪᔅᓴᖅᑐᑦ ᐋᖅᑭᒋᐊᕈᒻᒧᑦ? ᖁᔭᓐᓇᒦᒃ. 

ᐱᖁᔨᕗᖔᕈᒻᒧᑦ ᐋᖅᑭᒋᐊᖅᓯᒪᓕᖅᑎᓪᓗᒍ. ᒥᔅᑐ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᐋᓐᓂᐊᖃᕐᓇᖏᑦᑐᓕᕆᓂᖅ ᐅᓪᓗᒥ 

ᐅᖃᐅᓯᕆᒻᒪᕆᒃᑲᒃᑯ ᑕᒪᓐᓇ ᐃᑲᔪᖅᑐᖅᓱᒍᓪᓗ 

ᕿᒥᕐᕈᓂᐅᓂᐊᖅᑐᖅ ᑕᒫᓂ ᐃᖃᓗᓐᓂ ᐃᓛᒃ 

ᕿᑭᖅᑕᓂ ᐋᓐᓂᐊᕕᒻᒥ ᑲᑎᒪᔨᕋᕈᓐᓇᕋᔭᕐᒪᖔᑦᑕ. 

 

ᐊᒻᒪᓗ ᑖᒃᓱᒪ ᖄᒃᑲᓐᓂᐊᒍᖃᐃ ᑖᒃᑯᐊ ᓄᓇᓖᑦ  

ᐃᖃᓗᐃᑦ ᓯᓚᑖᓃᑦᑐᑦ ᐃᓱᒪᒋᔭᐅᒋᐊᖃᑦᑕᖅᐸᑕ 

ᑕᒪᒃᑯᐊ ᐋᓐᓂᐊᕖᑦ ᓄᓇᓕᓐᓂ ᐊᐅᓚᓂᕆᕙᑦᑕᖏᑦ 

ᐋᖅᑭᒃᓯᒪᑦᓯᐊᕋᓗᐊᕐᒪᖔᑕᑦᑕᐅᖅ 

ᐃᑉᐱᒋᔭᐅᖁᓇᕆᐊᖃᕐᒪᑦ. ᒥᑭᓐᓂᖅᓴᐅᔪᐃᑦ 

ᓄᓇᓕᓐᓂ. ᑕᒪᓐᓇ ᐃᓱᒫᓗᓇᖅᑎᓪᓗᒍ 

ᐅᖃᐅᓯᕆᖅᑲᐅᓪᓗᒍᓪᓗ ᑭᒡᒐᑐᖅᑕᓐᓂ ᐅᕙᖓ 

ᐃᓚᖓᓂ ᐃᒻᒥᒃᑰᖓᔪᒥᒃ ᑕᑯᒍᒪᒐᓗᐊᕐᒪᑕ 

ᕿᒥᕐᕈᒍᓐᓇᕋᔭᖅᑐᓂᒃ ᑕᒪᒃᑯᓄᖓ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᒃᑐᐊᖓᔪᓂᒃ. 

 

ᑕᐃᒪᐃᓛᒃ ᑖᓐᓇ ᐱᒋᐊᕈᑎᐅᔪᖅ ᐃᑲᔪᖅᓱᑎᐊᖅᑐᒍ 

ᐅᖃᕈᒪᑐᐃᓐᓇᖅᑐᖓ ᑕᒪᑦᓱᒪᓐᖓᑦ ᖁᔭᒋᕙᒃᑲᓗ 

ᑲᑎᒪᔨᐅᖃᑎᒃᑲ ᐃᑲᔪᖅᑐᐃᒻᒪᑕ ᑖᒃᓱᒥᖓ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. 

ᐋᖅᑭᒋᐊᖅᑕᐅᓯᒪᓕᖅᑐᒧᑦ ᐱᖁᔨᕗᖔᕈᒻᒧᑦ 

ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

ᐱᖁᔨᕗᖔᕈᑦ ᐋᖅᑭᒋᐊᖅᓯᒪᓕᖅᑎᓪᓗᒍ ᑲᔪᓯᕗᖅ. 

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᐃᑦ. 

ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 11 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑎᒍᔭᐅᓯᒪᔪᓕᕆᔨᒃᑯᓐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖃᓗᐃᑦ ᒪᓂᕋᔭᕐᒧᑦ ᐱᖁᔨᕗᖔᖅᑕᕋ 

ᐊᐃᑉᐱᖅᑕᐅᓪᓗᓂ ᒪᓕᒐᒃᓴᖅ 11, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᑎᒍᔭᐅᒪᓯᒪᔪᓕᕆᓂᕐᒧᑦ 

ᒪᓕᒐᖅ, ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ 

ᐋᖅᑭᒋᐊᕈᑎ ᐊᓄᓪᓚᒃᓰᕖᑦ ᒪᓕᒐᖏᓐᓄᑦ.  

 

ᐅᖃᖅᑎ (ᑐᓵᔨᑎᒍᑦ): ᐱᔾᔪᑎᐊᓄᑦ ᒪᓕᒐᒃᓴᐅᑉ. 

ᓂᕈᐊᕈᒪᓕᖅᐳᑦ. ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓴᔨᑎᒍᑦ): ᑖᓐᓇ 

ᒪᓕᒐᖅ ᐋᖅᑭᒋᐊᕈᑎᐅᓂᐊᖅᑐᖅ ᐱᖁᔭᕐᔪᐊᖓᓂ 

ᐊᓄᓪᓚᒃᓰᕕᐅᑉ ᑕᐃᒃᑯᐊ ᑎᒍᔭᐅᖅᑲᔪᑦ  

ᐃᒻᒥᒃᑰᓕᖓᔭᕆᐊᖃᑦᑐᑦ ᐋᖓᔮᓐᓇᖅᑐᓕᕆᓂᕐᒧᑦ 

ᑎᒍᔭᐅᓯᒪᔪᑦ ᐃᒻᒥᒃᑰᖃᑦᑕᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑖᓐᓇ ᑲᔪᓯᕗᖅ. ᒪᓕᒐᒃᓴᖅ 11 ᑲᑎᒪᔨᕋᓛᓄᑦ 

ᑐᓂᔭᐅᕗᖅ ᒪᓕᒐᒃᓴᓕᕆᔨᓄᑦ ᑲᑎᒪᔨᕋᓛᖏᓐᓄᑦ. 

ᐱᖁᔨᕗᖔᕈᑦ ᑲᔪᓯᔪᖅ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 

ᐲᑕᓴᓐ. 

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᓄᑦ ᑖᒃᓰᔭᐅᑎᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐸᖕᓂᖅᑑᒧᑦ, ᒪᓕᒐᒃᓴᖅ 12, ᐋᖅᑭᒋᐊᕈᑎ ᑕᑉᕚᑮᑦ 

ᑖᒃᓰᔭᖅᑕᐅᓂᖏᑦ ᒪᓕᒐᖅ, ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ. 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᑕᑉᐹᑮᓐ 

ᑖᒃᓰᔭᖅᑕᐅᓂᖏᓐᓄᑦ ᒪᓕᒐᖅ ᐊᓯᔾᔨᖅᑕᐅᒐᓱᒃᑐᖅ 

ᐊᑭᖓ ᐊᔾᔨᒌᖏᓐᓂᕆᔭᖏᑦ ᑕᑉᐹᑮᑦ ᐊᔾᔨᒌᖏᑦᑐᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ  

ᑲᔪᓯᔪᖅ. ᒪᓕᒐᒃᓴᖅ 12 ᑐᓂᔭᐅᕗᖅ ᑲᑎᒪᔨᕋᓛᓄᑦ 

ᒪᓕᒐᒃᓴᓕᕆᔨᐅᔪᓄᑦ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅ 

ᐃᐊᓪ. 

 

ᒪᓕᒐᒃᓴᖅ 1. - ᒪᓕᒐᖅ ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓈᓴᐅᓯᕆᓂᕐᒧᑦ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᓇᑦᑎᓕᒃᒧᑦ, ᒪᓕᒐᒃᓴᖅ 13, 

ᒪᓕᒐᖅ ᐋᖅᑭᒋᐊᕈᑎ ᓇᐃᓴᐃᓂᕐᒧᑦ 

ᑭᓪᓕᓯᓂᐊᕈᑏᑦ ᒪᓕᒐᖓᓄᑦ, ᑐᓪᓕᖓᓂ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᖅ ᐋᖅᑭᒋᐊᕈᑎᐅᔪᖅ 

ᑭᓪᓕᓯᓂᐊᕈᑏᑦ ᓇᐃᓴᖅᑕᐅᔾᔪᑏᑦ ᒪᓕᒐᖓ 

ᐃᓚᒋᐊᖅᑕᐅᔪᓐᓇᓂᐊᕐᒪᑦ ᑭᓇᐅᒻᒪᖔᑦ 

ᐊᖏᔪᖅᑳᕆᔭᖓ ᐊᑎᓕᐅᖃᑕᐅᓚᐅᖅᑎᓪᓗᒍ. 

ᐊᓯᔾᔨᕈᓐᓇᓂᐊᕐᒪᑕ ᐊᕐᓇᐅᒻᒪᖔᑦ ᐊᖑᑕᐅᒻᒪᖓᑦ 

ᐃᓅᓕᒃᕕᔅᓯᐅᑎᖓᓂ. ᐃᓚᒋᐊᖅᑕᐅᔪᓐᓇᕐᓗᑎᓪᓗ 

ᐱᓕᕆᐊᔅᓴᖏᓐᓄᑦ ᑐᖁᖓᔪᓕᕆᔨᐅᑉ ᑐᖁᖓᔪᓄᑦ 

ᑎᑎᕋᕆᐊᖃᑦᑎᓪᓗᒍ ᐱᔪᓐᓇᓂᐊᕐᒪᑕ ᖃᕋᓴᐅᔭᒃᑯᑦ 

ᑎᑎᕋᖅᑕᐅᓗᑎᒃ ᐊᒻᒪ ᐃᓱᒪᓕᐅᕈᑎᒋᔭᖏᑦ 

ᑲᒪᒋᔭᐅᓗᑎᒃ ᑲᓇᑕᐅᑉ ᐃᖅᑲᑦᑐᐃᕕᔾᔪᐊᖓᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᕗᖅ. 

ᒪᓕᒐᒃᓴᖅ 13 ᑐᓂᔭᐅᕗᖅ ᒪᓕᒐᒃᓴᓕᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕆᐊᓕᕐᓂᖅ ᐱᖁᔭᒃᓴᓕᕆᓗᓯ 

ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓗᑎᒃ, ᒪᓕᒐᒃᓴᖅ 7 

ᐊᒻᒪᓗ 9, ᒥᔅᑕ ᐋᑯᐊᖅ ᐃᒃᓯᕙᐅᑕᕆᔭᐅᓂᐊᖅᑐᓂ.  

 

ᒪᓕᓪᓗᒋᑦ ᑖᒃᑯᐊ ᐱᔪᓐᓇᕐᓂᖏᑦ ᑐᓂᔭᐅᓚᐅᖅᑐᑦ 

ᐱᖁᔨᕗᖔᕈᑎᒃᑯᑦ 11-4(2), ᑲᑎᒪᔩᑦ ᑖᒃᑯᐊ 

ᑲᑎᒪᑐᐃᓐᓇᕐᓂᐊᖅᐸᑦ 

ᐃᖅᑲᓇᐃᔭᖅᓯᒐᓱᓐᓂᖏᓐᓂᑦ ᐱᔭᔅᓴᒥᓐᓂᒃ. 

 

ᐱᒋᐊᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 20-

ᒥᓂᔅ ᓄᖅᑲᖓᑲᐃᓐᓇᕐᓂᐊᖅᐳᒍᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᐃᑦ 15:4ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 16:16ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᑯᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᐃᓄᐃᑦ, ᐃᖃᓗᒻᒥᐅᑦ, ᑕᐅᑐᑦᑐᑦ, ᓈᓚᑦᑐᓪᓗ 

ᓈᓚᐅᑎᒃᑯᑦ. ᑐᓐᖓᓱᒋᔅᓯ. ᑲᑎᒪᒋᐊᕐᓂᐊᓕᕋᑦᑕ. 

 

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ 

ᒪᓕᒐᒃᓴᖅ 7 ᐊᒻᒪᓗ 9. ᖃᓄᐃᓕᖓᔪᒪᕕᓯ? 

ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᒃᓴᖅ 7 ᐱᔭᕇᕈᑦᑎᒃᑯᑦ ᒪᓕᒐᒃᓴᖅ 9 

ᑲᒪᒋᔪᒪᔭᕗᑦ. ᖁᔭᓐᓇᒦᒃ, ᐃᒃᓯᕙᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑖ ᒪᓕᒐᒃᓴᖅ 7 ᕿᒥᕐᕈᐃᓇᕐᓗᒍ,  

ᑮᓇᐅᔭᑦ ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ, 

ᓈᓴᐅᑎᓕᒃ 1, 2014-15?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 07 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 1, 2014-2015 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔨᕋᓛᑦ ᒥᔅᑕ 

ᐲᑕᓴᓐ ᐅᓄᓐᖓᖁᔭᐅᕚ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᐅᓄᖓ ᐃᓯᖅᑎᑲᐃᓐᓇᒃᑭᑦ. 

 

ᖁᔭᓐᓇᒦᒃ. ᓂᐱᓕᐅᖅᑕᐅᓂᐊᕋᔅᓯ ᑖᒃᑯᐊ ᑭᒃᑰᒻᒪᖔ 

ᓇᓗᓇᐃᑲᐃᓐᓇᒃᑭᒃ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ, ᒥᓂᔅᑕᐅᑉ ᑐᖏᓕᖓ 

ᑮᓇᐅᔭᓕᕆᔨᒃᑯᓐᓄᑦ ᑯᕆᔅ ᑖᖅᓯ ᐊᒻᒪᓗ ᓴᐅᒥᓐᓂ 

ᐃᑲᔪᖅᑎᐊ ᑮᓇᐅᔭᓕᕆᓂᕐᒧᑦ ᐲᑕ ᑐᒥᐅᓪᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒪᒃᐱᒐᖅ 5-ᒦᓕᖅᑲᐅᔪᒍᑦ, ᐃᓄᓕᕆᔨᒃᑯᑦ 

ᐊᐅᓚᑕᐅᓂᖏᑦ ᒪᑭᒪᐅᑎᖏᓪᓗ. ᐃᓄᓕᕆᔨᒃᑯᑦ, 

ᐊᐅᓚᔾᔪᑏᑦ ᒪᑭᒪᐅᑎᓪᓗ, ᐃᓄᓕᕆᔨᒃᑯᓐᓄᑦ 

ᓯᕗᕐᖓᓂ ᐊᖏᖅᑕᐅᖅᑳᖅᓯᒪᓐᖏᑦᑐᑦ. 

ᑲᑎᓕᒫᕐᓗᒋᑦ ᑮᓇᐅᔭᑦ ᐊᐅᓚᑕᐅᓂᖏᑦ $88,000. 

ᑲᑎᓕᒫᕐᓗᒋᑦ ᓱᕈᓯᓂᕐᓄᑦ ᐃᓚᔮᕇᓐᓄᓪᓗ 

ᐱᔨᑦᑎᕈᑏᑦ, ᓯᕗᕐᖓᓂ ᐊᖏᖅᑕᐅᓯᒪᓐᖏᑦᑐᑦ 

$179,000. ᑲᑎᓕᒫᕐᓗᒋᑦ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑕᕝᕙᓃᒃᖢᑕ ᐃᒃᐸᔅᓴᖅ ᓄᖅᑲᕈᑎᒋᓚᐅᕋᑦᑎᒍ. 

ᑐᓴᕆᐊᖅᑎᑕᐅᓚᐅᖅᖢᑕ ᑭᓱᒨᖓᓂᐊᕐᒪᖔᑦ 

ᑭᓯᐊᓂ ᑐᑭᓯᓇᑦᑎᐊᓚᐅᓐᖏᒻᒪᑦ. 

ᐃᖅᑲᐃᑎᔭᐅᒃᑲᓐᓂᕈᓐᓇᕈᒪ ᐊᑐᕐᓗᑎᑦ, ᐃᓛᒃ 

ᐊᖅᑯᑎᒋᓗᑎᑦ, ᐃᒻᒪᖃ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᐊᐱᕆᔪᓐᓇᖅᐸᑦ ᐃᓄᓕᕆᔨᒃᑯᑦ  

ᒥᓂᔅᑕᖓᓐᓄᑦ. ᐃᖅᑲᐃᓯᔭᐅᒃᑲᓐᓂᕈᓐᓇᕐᒪᖔᑦᑕ 

ᑭᓱᒧᑦ ᑖᓐᓇ ᐊᑐᕐᓂᐊᕐᓂᕋᖅᑕᐅᓚᐅᕐᒪᖔᖅ 

$159,000. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑲᒪᔾᔪᑎᕖᓂᓐᓃᑦᑐᖅ 

ᐅᖃᓕᒫᖅᖢᒋᑦ $159,000 ᐅᑯᐊ ᓇᔪᒐᕐᓃᑦᑐᑦ 

ᑭᒃᑯᑦ ᑲᒪᔨᒋᔭᐅᕆᐊᖃᕐᒪᖔᑦ ᐋᓐᓂᐊᕕᖕᒦᑦᑐᑦ 

ᐅᕝᕙᓘᓐᓃᑦ ᑕᐃᒃᑯᐊ ᑎᒍᐊᓐᖑᐊᕆᔭᐅᔪᑦ,  

ᓇᓕᐊᓐᓂᒃ ᐅᖃᐅᓯᖃᖅᐱᑕ ᑕᐃᒪᓐᓇ 

ᐊᐱᕆᓚᐅᕐᒪᑦ. 

 

ᑖᓐᓇ ᐊᐱᖅᑯᑦ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ 

ᓴᖑᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᔭᖕᓂ. 

ᓯᕗᓪᓕᖅᐹᒥᒃ ᒪᒥᐊᑦᑐᒪᔪᖓ ᑕᐃᒃᑯᐊ 

ᑮᓇᐅᔭᓕᕆᔨᒃᑯᑦ ᑲᒪᔨᖏᓐᓅᖓᔪᑦ 

ᑲᓐᖑᓇᖅᑑᑎᑕᐅᖕᒪᑕ ᒪᐅᖓᓗ 

ᒪᓕᒐᓕᕐᕕᖕᒨᖅᑎᑕᐅᒃᑕᐃᓕᒪᓪᓗᑎᒃ. ᐅᕙᓐᓄᑦ 

ᑕᐃᒃᑯᐊ ᐱᓯᒪᓚᐅᖏᓐᓇᒃᑭᑦ ᐃᒃᐸᔅᓴᖅ 

ᒪᒥᐊᖅᑳᖅᐳᖓ ᑖᒃᓱᒧᖓ ᒪᓕᒐᓕᐅᖅᑎᒧᑦ. 

 

ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᑦ ᓇᓗᓇᐃᖅᑕᐅᓯᒪᕗᑦ 

ᐊᑐᖅᑕᐅᓗᑎᒃ ᐃᓕᔭᐅᓂᐊᖅᖢᑎᒃ 

ᐊᑭᓕᖅᓴᖅᑖᕆᔭᐅᓯᒪᔪᓄᑦ ᓄᓇᕗᑦ ᓯᓚᑖᓂ 

ᑲᒪᔭᐅᔪᒃᓴᓄᑦ ᑳᓐᑐᕌᒃᓅᖏᑦᑐᑦ. ᑕᐃᒃᑯᐊ 

ᓇᔪᒐᕐᓃᑦᑐᑦ ᓲᕐᓗ ᖃᑦᑎᑦ ᑕᐅᓄᖓ 

ᐊᐅᓪᓚᖅᑎᑕᐅᓂᐊᕐᒪᖔᖅ ᓇᓗᓇᖃᑦᑕᕐᒪᑦ 

ᑲᒪᒋᔭᐅᔭᕆᐊᓖᑦ. 

ᑕᐃᒪ ᐱᓕᕆᕝᕕᑉᐳᑦ ᐱᔭᒃᓴᖅᑖᖅᑎᑕᐅᓯᒪᕗᑦ 

ᑕᐃᒃᑯᐊ ᐱᔨᑦᑎᕈᑏᑦ ᓴᖅᑭᔮᖅᑎᑕᐅᓪᓗᑎᒃ ᒫᓐᓇ 

ᖃᐅᔨᓴᐃᔪᒍᑦ ᐊᑭᓕᒃᓴᖅᑖᕆᔭᐅᓯᒪᔪᓄᑦ ᐊᒻᒪᓗ 

ᑮᓇᐅᔭᖃᕆᐊᖃᖅᑐᒍᑦ ᑕᐃᒃᑯᐊ ᓄᓇᕗᒻᒥᐅᑕᐃᑦ 

ᐱᔨᑦᑎᖅᑕᐅᔭᕆᐊᓖᑦ ᐊᒻᒪᓗ ᓇᔪᒐᕐᓃᑦᑐᑦ 

ᖃᓪᓗᓈᓂ ᑲᒪᒋᔭᐅᑦᑎᐊᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓᖃᐃ 

ᑖᓐᓇ ᐊᖏᕐᕋᕆᔭᐅᕝᕕᐅᔭᕆᐊᖃᖅᑐᓄᑦ ᓄᓇᕗᑦ  

ᐊᓯᐊᓄᑦ, ᐃᒻᒪᖃ ᖃᓪᓗᓈᑦ ᓄᓇᖓᓃᑦᑐᓄᑦ 

ᐊᖏᕐᕋᖃᕐᕕᐅᔪᓄᑦ ᐊᑭᓕᖅᓲᑏᑦ, 

ᐊᑭᓕᖅᓲᑕᐅᔪᒪᔫᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ ᐊᐱᖅᑯᑎᒋᔭᓐᓂ. 

ᐅᑯᐊ ᑕᑯᓐᓇᕐᓗᒋᑦ ᓄᓇᕗᒻᒥᐅᑕᐃᑦ ᐋᓐᓂᐊᖅᑐᑦ 

ᒪᒃᑯᑦᑐᑦ, ᓱᕈᓰᑦ, ᐃᓐᓇᐃᓪᓗ ᒫᓂ 

ᑲᒪᒋᔭᐅᔪᓐᓇᓐᖏᑦᑐᑦ ᖃᓪᓗᓈᑦ 

ᓄᓇᖏᓐᓅᖅᑕᐅᖃᑦᑕᕐᒪᑕ. ᑕᐃᒪᒃᑐᓂᒃ 

ᐱᑕᖃᖏᑉᐸᑦ ᐱᔨᑦᑎᕈᑎᓂᒃ ᑕᐅᓄᖓ ᖃᓪᓗᓈᑦ 

ᓄᓇᖏᓐᓄᑦ ᐊᐅᓪᓚᖅᑎᑕᐅᖃᑦᑕᖅᑐᑦ 

ᐱᔨᑦᑎᖅᑕᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᑯᐊ 

ᑲᑎᒪᔾᔪᑎᕕᓃᑦ ᐱᓯᒪᖅᑲᐅᒐᓗᐊᖅᖢᒍ 

ᐱᓯᒪᔪᓐᓃᕋᒃᑭᑦ ᐃᒃᐸᓴᕐᓂᓴᐃᑦ. ᒥᓂᔅᑕ ᑖᓐᓇ 

ᐊᐱᖅᑯᑎᒋᓚᐅᕐᒥᔭᕋᓗᐊᕋ  

ᐃᖅᑲᐃᑎᒃᑲᓐᓂᑲᐃᓐᓇᖓ ᑖᓐᓇ $159,000 

ᑮᓇᐅᔭᓕᕆᔨᒃᑯᓐᓃᒡᒍᖅ ᓅᑕᐅᖕᒪᑦ 

ᐃᓄᓕᕆᔨᒃᑯᓐᓄᑦ ᐊᑐᖅᑕᐅᔪᓐᓇᖅᓯᖁᓪᓗᒍ. ᐅᓇᓕ 

$159,000 ᑭᓱᒧᑦ ᐊᑐᕐᓂᐊᓚᐅᖅᑑᒐᓗᐊᖅ, ᑭᓱᒧᑦ 

ᑐᕌᖓᓚᐅᒐᓗᐊᖅ ᐃᓕᔅᓯᓐᓃᑦᑎᓪᓗᒍ 

ᑮᓇᐅᔭᓕᕆᔨᒃᑯᓐᓃᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐃᓄᒃ. 

ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᓐᓃᑦᑎᓪᓗᒍ 

ᐃᖅᑲᓇᐃᔭᖅᑐᓕᕆᓂᕐᒧᑦ 

ᖃᐅᔨᒪᔨᑕᕆᔭᐅᓚᖅᓯᒪᖕᒪᑦ ᑕᐃᓐᓇ ᐃᖅᑲᓇᐃᔮᖓ 

ᓄᖑᑎᑕᐅᖕᒪᑦ ᐊᑐᕆᐊᖃᕈᓐᓃᕋᑦᑎᒃᑯᑦ ᐅᕙᑦᑎᓐᓂ 

ᐲᕋᑦᑎᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 

ᑮᓇᐅᔭᖅᑖᒃᑲᓐᓂᕆᐊᖃᕐᒪᑕ ᑕᐃᑯᖓ 

ᓄᒃᑎᓚᐅᖅᓯᒪᔭᕗᑦ, ᑕᕝᕙᐅᕗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᑎᖁᑎᖕᓂ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᖓᓕ ᑐᓴᓚᐅᖅᓯᒪᓐᖏᓐᓇᒪ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖓᓐᓂ ᐃᖅᑲᓇᐃᔮᖅ ᓄᖑᑎᑕᐅᒐᒥ 

ᐊᓯᐊᓄᑦ ᓄᒃᑎᖅᑕᐅᓪᓗᑎᒃ ᑮᓇᐅᔭᑦ. ᖃᓄᑭᐊᖅ 

ᑕᐃᒪᐃᖃᑦᑕᖅᓯᒪᔪᕕᓂᐅᔪᒃᓴᐅᔪᖅ ᒐᕙᒪᒃᑯᓂᓪᓗ 

ᐃᖅᑲᓇᐃᔭᖃᑦᑕᖅᓯᒪᓪᓗᖓ ᓄᖑᑎᑕᖅ  

ᐃᖅᑲᓇᐃᔮᒥᒃ ᓄᖑᑎᑕᐅᔪᒥᒃ ᑐᓴᓚᐅᖅᓯᒪᖏᓐᓇᒪ, 

ᑕᐃᒪᐃᒐᔪᒃᑲᔅᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᑐᒍᓗ ᒥᔅᑕ ᕼᐃᒃᔅ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᑕᐃᒪᐃᒐᔪᓐᖏᑦᑐᐊᓗᒃ. 

 

ᐅᖃᖅᑲᐅᒐᒪᐃᓛᒃ ᒥᔅᑕ ᐃᓄᒃᒧᑦ. ᒐᕙᒪᒃᑯᑦ 

ᐋᖅᑭᓱᖅᑕᐅᒃᑲᓐᓂᓕᕐᖓᑕ. 2012-ᒥ ᑕᐃᓐᓇ 

ᓄᖑᑎᑕᐅᒻᒪᑦ ᓄᑦᑎᓕᓚᐅᖅᓯᒪᔭᕗᓪᓕ ᑮᓇᐅᔭᐃᑦ 

ᐊᒥᒐᖅᓯᓗᐊᓚᐅᕐᒪᑕ. 

 

ᐊᑐᔾᔮᓐᖏᒃᑯᑦᑎᒍ ᑮᓇᐅᔭᐃᑦ  

ᐸᐸᑦᑕᕆᐊᔅᓴᖅ ᐊᑑᑎᖃᕋᔭᓐᖏᒻᒪᑦ ᐊᒻᒪᓗ 

ᑕᐃᒃᑯᐊ ᒪᓕᑦᑕᐅᔭᕆᐊᓖᑦ ᒪᓕᑦᑎᐊᖅᑐᑎᒃᑯ 

ᑖᒃᑯᐊ ᓄᑦᑎᖅᑕᐅᓚᐅᖅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᑖᓐᓇ ᒥᓂᔅᑕ ᓇᓗᓇᐃᔭᐃᔪᓐᓇᖅᐸ 

ᖃᓄᐃᑦᑐᓂᒃ ᒪᓕᒐᕐᓂᒃ ᒪᓕᒐᖃᑦᑕᓚᐅᕐᒪᖔᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ ᑖᓐᓇ 

ᐊᐱᖅᑯᑎᒋᒻᒪᒍ. ᑕᐃᒃᑯᐊᓕ ᑕᖅᑲᒃᑯᐊ ᓈᓚᑦᑐᑦ 

ᑐᑭᓯᓂᐊᕐᒪᑕ ᑐᖏᓕᓐᓄᑦ ᐅᓇ 

ᑐᓐᓂᖅᑯᑎᒋᓂᐊᕋᒃᑯ ᐱᑐᐃᓐᓇᐅᓐᖏᑦᑐᕈᓘᔭᐅᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᒐᕙᒪᒃᑯᑦ ᐋᖅᑭᐅᒪᔾᔪᑎᖏᑦ 

ᕿᒥᕐᕈᓇᓚᐅᖅᓯᒪᒐᑦᑎᒍ ᐊᒻᒪᓗ 

ᐅᖃᓪᓚᖃᑎᒋᓪᓗᑎᒃᑯ ᐃᓄᓕᕆᔨᒃᑯᑦ ᑭᓱᓂᓪᓗ 

ᑭᓐᖒᒪᒻᒪᖔᖏᑦ. ᒐᕙᒪᒃᑯᑦ 

ᐋᖅᑭᓱᖅᑕᐅᒃᑲᓐᓂᓕᕐᒪᑕ ᑕᐃᒃᑯᐊ ᐱᖓᓱᑦ 

ᑮᓇᐅᔭᓕᕆᔨᒃᑯᓐᓃᓚᐅᖅᑐᑦ ᐃᖅᑲᓇᐃᔮᑦ 

ᖃᐅᔨᒪᔨᑕᖃᕆᐊᖃᓚᐅᖅᓯᒪᔪᒍᑦ ᐊᕐᕌᒍᓪᓗᐊᖅ 

ᐃᖅᑲᓇᐃᔭᖅᑐᓕᕆᓂᖅ ᑲᒪᒋᔭᐅᑎᓪᓗᒍ ᐊᒻᒪᓗ 

ᒪᕐᕉᓐᓂᒃ ᐃᓐᓄᑦᑕᐅᓯᒪᔪᕕᓂᐅᒐᓗᐊᕐᓂᒃ 

ᐃᓄᓕᕆᔨᒃᑯᓐᓅᖅᑕᐅᖔᖅᐸᑕ 

ᐊᑲᐅᓂᖅᐅᓇᓱᒋᓚᐅᖅᓯᒪᒻᒥᔭᕗᑦ 

ᐊᑑᑎᖃᕐᓂᖅᓴᐅᓚᐅᕐᒪᑦ ᐃᓄᓕᕆᔨᒃᑯᓐᓃᑦᑐᑎ 

ᐅᕙᑦᑎᓪᓂᐅᓐᖏᖔᖅᑐᖅ.  

 

ᑕᐃᒪᐃᑦᑑᒻᒪᑦ ᓈᓴᐅᑏᑦ ᐋᖅᑭᔅᓱᕋᑦᑎᒃᑯ 

ᖃᑦᑎᕌᕋᔭᓐᖑᐊᕐᒪᖔᖏᓪᓗ ᐃᓄᓕᕆᔨᒃᑯᑦ 

ᐊᖏᖃᑎᒋᓕᓚᐅᖅᓯᒪᔭᕗᑦ ᑕᐃᒃᑯᐊ 

ᑐᓐᓂᖅᑯᑎᒋᓗᑎᒃᑯ ᐊᒻᒪᓗ ᑮᓇᐅᔭᓕᕆᔨᒃᑯᓐᓄᒃ 

ᑲᑎᒪᔨᖏᓐᓅᖅᑕᐅᓚᐅᖅᑐᑎᒃ ᒥᓂᔅᑕᐃᑦ 

ᑲᑎᒪᔨᖏᓐᓄᓪᓗ, ᑮᓇᐅᔭᑦ ᓅᓐᓂᐊᕐᓗᒋᑦ ᐊᒻᒪᓗ 

ᐃᖅᑲᓇᐃᔮᑦ ᓅᓐᓂᐊᕐᓗᒋᑦ, ᐃᓚᖏᓪᓗ 

ᐲᖅᑕᐅᓗᓂ ᐊᑐᓐᖏᓐᓇᑦᑎᒃᑯᑦ. 

 

ᑕᐃᒪᐃᑦᑑᒻᒪᑦ, ᐅᓇ ᑲᔪᓯᑉᐸᑦ ᒪᓕᒐᒃᓴᖅ 7 

ᐱᖁᔭᑦᑎᐊᓐᖑᖅᐸᑦ ᑕᐃᑲᓂᓗ ᐊᓯᔾᔨᕈᒪᔭᕗᑦ 

ᐊᓯᔾᔨᕐᓂᐊᖅᑐᑦ ᐊᒻᒪᓗ ᑕᐃᒃᑯᐊ ᑮᓇᐅᔭᑦ 

ᓄᑦᑎᖅᑕᐅᓗᑎᒃ ᐅᕙᑦᑎᓐᓂᑦ ᐃᓄᓕᕆᔨᒃᑯᓐᓄᑦ, 

ᐅᕙᑦᑎᓐᓂᑦ ᐲᖅᑕᐅᒐᔭᕐᒪᑦ. ᑕᐃᒃᑯᐊ 

ᓈᓴᐅᓯᕆᔾᔪᑎᖏᑦ ᐋᖅᑭᒋᐊᕈᑎᒋᑐᐃᓐᓇᕐᓂᐊᖅᑐᑦ 

ᐃᖅᑲᓇᐃᔭᖅᑐᓕᕆᓂᐅᑉ ᓴᓂᕌᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖᓯ. 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᖓᓖᓛᒃ, ᑮᓇᐅᔭᖅᑖᕆᐊᖃᕐᓂᖏᑦ ᑐᑭᓯᓪᓗᖓ,  

ᑭᓯᐊᓂᓗ ᐅᖃᐅᓯᕆᓚᐅᖅᑕᒃᑲ ᑕᐃᒃᑯᐊ 

ᐅᑎᕐᕕᒋᓂᐅᓴᑐᐃᓐᓇᕋᒃᑭᑦ. ᒪᑯᐊ, 

ᐊᖏᕐᕋᖅᓯᒪᔪᒥᓇᐅᒐᓗᐊᕐᒪᑦ ᑕᐃᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑎᒍᑦ, 

ᐃᓄᓕᕆᔨᒃᑯᑎᒍᓪᓗ ᐃᑲᔪᖅᓱᐃᑦᑎᐊᕐᓂᐊᖅᑐᖓ 

ᑕᒪᐅᖓ ᓄᓇᕗᒻᒧᑦ ᐅᑎᖅᑎᑕᐅᓇᓱᑉᐸᑦ ᐃᓄᐃᑦ 

ᑲᒪᒋᔭᐅᔪᑦ. 

 

ᐊᓯᖏᓐᓂᑦ ᐃᖅᑲᓇᐃᔮᓂᑦ ᐲᔭᐃᓂᐊᖅᐱᓰ 

ᑮᓇᐅᔭᓕᕆᔨᒃᑯᑦ ᐃᓗᓕᖏᓐᓃᑦᑐᓂᒃ ᐊᒻᒪᓗ 

ᓇᓕᐊᖑᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᑐᒍ ᒥᔅᑕ ᕼᐃᒃᔅ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᐲᔭᐃᒃᔮᕐᕙᓗᓐᖏᑦᑐᒍᑦ 

ᒫᓐᓇᕈᓘᓂᐊᖅᑐᖅ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᑕ ᐃᓗᐊᓃᑦᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐊᑎᖁᑎᖃᕈᓐᓃᕋᒪ. ᐃᓄᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑎᖏᓪᓗ, ᓯᕗᕐᖓᓂ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ ᑲᑎᓕᒫᖅᑐᒋᑦ 

ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔾᔪᑎᖏᑦ $88,000. 

ᑲᑎᓪ.ᓗᒋᑦ ᓱᕈᓰᑦ ᐃᓚᔮᕇᓐᓄᓪᓗ ᐱᔨᑦᑎᕈᑏᑦ 

$179,000. ᑲᑎᓕᒫᖅᑐᒋᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ $1,100,000. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᓈᕐᓗᒍ, ᐅᒃᑯᐊ ᐃᒪᓐᓇᑎᒋᑦ ᐅᓄᖅᑎᒋᔪᓂᑦ 

ᐃᓕᓯᒐᕕᑦ $2,200,000 ᑲᓇᑕᐅᑉ ᒐᕙᒪᒃᑯᖏᑦ 

ᐃᑲᔪᖅᑐᑎᒃ ᐃᓕᓯᓇᔭᖅᑐᖅ 

 

ᐊᒻᒪᓗ ᑕᐃᒃᑯᐊ ᐊᖑᕈᓯᐊᕆᔭᐅᓯᒪᔪᑦ 

ᐃᒪᐃᓕᓇᓱᒃᑐᖓᖃᐃ ᑭᓱᓄᓄᑯᐊ ᑮᓇᐅᔭᓐ 

ᐊᑐᖅᑕᐅᓂᐊᖅᐸᑦ ᖃᓄᐃᓕᐅᖅᑕᐅᓂᐊᖅᐸᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖣᒍ 

ᑐᑭᓯᑎᑦᑎᒋᐊᒃᑲᓐᓂᕈᒪᒻᒪᑦ. ᐅᑯᐊᖃᐃ 

ᐅᖃᓕᒫᕈᒃᑭᓐ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᒫᓐᓇ  

ᓴᖅᑭᔮᖅᑎᑕᐅᕙᓪᓕᐊᔪᓄᑦ. 

 

ᐊᒻᒪᓗ ᑎᒥᒥᒍᑦ ᐊᔪᕈᑎᓕᓐᓄᑦ ᑐᕌᖓᔪᓂᒃ 

ᐃᖅᑲᓇᐃᔮᓄᑦ ᐃᓕᐅᖅᑲᐃᕙᓪᓕᐊᓂᕐᒧᑦ 

ᑐᕌᖓᓂᐊᖅᑐᑦ ᐊᒻᒪ ᐃᓕᓐᓂᐊᓯᓐᓈᕐᓗᑎᒃ 

ᐃᖅᑲᓇᐃᔭᖅᑐᓄᑦ ᐊᑐᕋᔭᕆᓪᓗᑎᒃ 

ᓇᓖᕌᕈᑎᔅᓴᓂᓪᓗ ᐃᖅᑲᓇᐃᔮᑦ ᐱᔾᔪᑎᒋᓪᓗᒋᑦ. 

 

ᑎᒥᒥᒍᑦ ᐊᔪᕈᑎᓖᑦ ᐊᒻᒪᓗ ᑲᔪᖏᖅᓴᐅᑎᓄᑦ 

ᐊᑐᖅᑕᐅᔪᓐᓇᕐᒥᔪᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᑎᒥᒥᒍᑦ ᐊᔪᕈᑎᓖᑦ ᐃᓚᒋᔭᐅᖃᑕᐅᓕᕈᓐᓇᓂᐊᕐᒪᑕ 

ᐃᖅᑲᓇᐃᔮᓄᓪᓗ ᐃᓕᕙᓪᓕᐊᓗᑎᒃ. 

 

ᑕᒪᒃᑯᐊ ᐊᔾᔨᒌᖏᑦᑐᕈᓘᔭᕐᓄᑦ 

ᐱᓕᕆᐊᖑᖅᑎᑕᐅᓯᒪᔪᓄᑦ ᐊᑐᕋᔭᖅᑐᖅ ᑎᒥᒥᒍᑦ 

ᐊᔪᕈᑎᓖᑦ ᐱᔾᔪᑎᒋᓪᓗᒋᑦ ᐃᓚᐅᒃᑲᓂᕐᓂᐊᕐᒪᑕ 

ᐃᖅᑲᓇᐃᔭᖅᑐᓕᕆᓂᐅᑉ ᐃᓗᐊᒍᑦ. 

 

ᐃᑲᔪᕐᓂᐊᕋᑦᑎᒃᑯᑦ ᑕᐃᒃᑯᐊ ᐊᔪᕈᑎᓕᑯᓗᐃᑦ 

ᑕᖅᑳᓂ. ᐃᑉᐸᓴᕐᓗ ᐅᖃᓚᐅᕋᒪ ᐃᓅᓯᖃᑦᑎᐊᓂᕐᒧᑦ  

ᐅᑯᐊ ᑐᕌᖓᖏᓂᖅᓴᐅᔪᑦ ᒪᑯᓄᖓᓕ 

ᐊᑐᓗᐊᓐᖑᐊᓂᐊᕐᒪᑕ ᑎᒥᒥᒍᑦ ᐊᔪᕈᑎᓖᑦ 

ᐃᖅᑲᓇᐃᔮᓄᑦ ᐃᓕᕙᓪᓕᐊᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᐃᖅᑲᐃᑎᑦᑎᒋᐊᒃᑲᓐᓂᑐᐃᓐᓇᕈᒪᔪᖓ 

ᑐᓵᔩᓄᑯᐊ ᐊᖑᒻᒪᑎᔭᕆᐊᖃᒻᒥᒻᒪᑕ 

ᐃᓱᒪᒋᑦᑎᐊᒃᑭᓐ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓕᖅᑐᖅ ᐊᐱᖅᑯᑎᒐ ᑖᑉᓱᒧᖓ. ᑕᐃᒪ 

ᐃᖅᑲᓇᐃᔮᒧᑦ ᐱᕙᓪᓕᐊᑎᑦᑎᒐᓱᐊᕈᓗᔭᖅᐸᑲᔅᓯ 

ᖃᐅᔨᒪᔪᖓ ᐊᒻᒪ ᑐᓴᐅᒪᖃᑎᒌᒐᓱᑉᐸᑦᑐᓯ.  

ᐊᑐᐃᓐᓇᖅᑕᖃᖅᑳ ᐃᑲᔪᕈᑎᔅᓴᓂᒃ 

ᓱᓇᒃᑯᑖᒃᑖᕈᑎᔅᓴᖏᓐᓂᒃ 

ᐃᖏᕐᕋᔾᔪᑎᑖᕈᑎᔅᓴᖏᓐᓂᓗᓐᓃᑦ 

ᐃᖅᑲᓇᐃᔭᕆᐊᖃᑦᑕᕈᓐᓇᓂᐊᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᑕᒪᓐᓇ ᐱᓯᒪᖏᓇᒃᑯ. 

ᐅᕙᖓ ᐅᖃᓕᒫᒐᖁᑎᖏᓐᓂ ᐃᓄᓕᕆᔨᒃᑯᑦ 

ᒥᓂᔅᑕᖓᓐ ᑭᐅᔪᒪᖏᑉᐸᒍᓖ, 

ᖃᐅᔨᒪᑐᐃᓐᓇᕆᐊᓕᖓ, ᑭᐅᔪᓐᓇᑐᐃᓐᓇᕆᐊᓕᖓ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑮᓇᐅᔭᖅ ᐊᖏᖅᑕᐅᓂᖅᐸᑦ ᑕᐃᒃᑯᐊ 

ᓄᓇᕗᑦᒥ ᑎᒥᒥᒍᑦ ᐊᔪᕈᑎᓖᑦ ᒪᑭᓐᓇᕼᐅᐊᖅᑐᑦ 

ᑲᑎᒪᔩᑦ ᑖᒃᑯᐊ ᑮᓇᐅᕋᖃᑦᑎᒃᑲᔭᖅᑕᒃᑯᑦ 

ᑐᑭᕼᐃᕚᓪᓕᕐᓂᐊᕋᑉᑕ ᑎᒥᒥᒍᑦ ᐊᔪᕈᑎᓖᑦ 

ᕼᐅᓇᓂᒃ ᐊᔪᕈᑎᖃᑉᐸᓐ. ᑖᒃᑯᓂᖓ 

ᑐᑭᕼᐃᔾᔪᑕᐅᕚᓪᓕᕐᓂᐊᕐᒪᑦ ᓈᕼᐅᑎᖃᖏᓇᑉᑕ 

ᑕᕝᕙᓂ ᐃᓄᓕᕆᔨᒃᑯᓐᓂ ᖃᑦᑎᒻᒪᕆᐅᔮᖏᑕ  

ᓄᓇᕗᑦ ᐃᓗᐊᓂ. ᑕᐃᒪᓐᓇ ᕼᐃᕗᒧᒐᕼᐅᐊᑉᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐅᒡᔪᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖃᐃ ᑐᑭᓯᑦᑎᐊᖏᒻᒪᑦ. ᐃᒫᒃ ᑎᒥᒃᑯᑦ 

ᐊᔪᕈᑎᓕᓐᓄᑦ ᐃᑲᔫᖅᑎᐅᓲᑦ ᒪᑯᐊ 

ᐊᔾᔨᐅᖏᑦᑐᓗᓐᓃᑦ ᐊᔅᓴᓗᐊᓖᑦ ᐃᒃᓯᕙᐅᑕᐃᑦ, 

ᐊᐅᓚᒡᒐᖅᑐᓄᑦ ᐃᖏᕐᕋᔾᔪᑕᐅᔪᓐᓇᓲᑦᑦ. ᑕᕝᕙᓐᖓᑦ 

ᑮᓇᐅᔭᓂᒃ ᑐᒃᓯᕌᖅᓴᖅᑕᖃᕋᔭᖅᑳ ᑕᐃᒪᐃᑦᑐᓄᑦ 

ᐃᑲᔫᓯᐊᖅᓴᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ. 

ᑕᐃᒪᐃᑦᑐᓂᒃ ᓇᓗᓇᐃᖅᑐᓚᕆᔅᓯᒪᔪᓂᒃ 

ᐊᑐᐃᓐᓇᖃᖏᓐᓇᒪ. ᑐᕌᖓᖔᖅᑐᔮᖅᑐᖅ 

ᐱᓕᒻᒪᔅᓴᐃᓂᕐᒧᑦ ᐃᖅᑲᓇᐃᔭᕆᐅᔅᓴᑎᑦᑎᓂᕐᒧᑦ 

ᑕᕝᕙᓂ ᐊᑐᐃᓐᓇᖅᑕᖃᑦᑑᔮᖏᑦᑐᖅ ᒪᑐᒃᑯᑦ, ᐹᒃᑯᑦ 

ᐃᓯᕐᕕᓕᐅᕈᑎᔅᓴᓂᓪᓗᓐᓃᑦ, 

ᐃᒃᓯᕙᐅᑕᑖᕈᑎᔅᓴᓂᓪᓗᓐᓃᑦ ᐃᓄᓕᕆᔨᒃᑯᑎᒍᓪᓕ 

ᑕᒪᒃᑯᐊᑦᑕᐅᖅ ᐊᓯᐊᒍᖔᖅ ᐱᓕᕆᐊᖏᑎᒍᑦ 

ᑐᒃᓯᕌᒃᓴᐅᒻᒥᔫᒐᓗᐊᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᑕᐃᒪ ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ. ᑖᓐᓇ 

ᑎᒥᒻᒥᒍᑦ ᐊᔪᕈᑎᓖᑦ ᐱᓕᕆᕕᒻᒧᑦ 

ᐃᑲᔪᖅᑐᖅᑕᐅᒋᐊᒃᑲᓂᕐᓗᑎᑦ ᑭᓇᐅᔭᖅ ᑐᕌᖓᒻᒪᑦ. 

 

ᓯᕗᓪᓕᖅᐹᒥ ᐊᐱᖅᑯᑎᒋHᐊᒐᕋᓕ ᑕᐃᒪ 

ᒐᕙᒪᑐᖃᒃᑯᓐᓂ ᑎᒥᒥᒍᑦ ᐊᔪᕈᑎᓖᑦ 

ᐃᑲᔫᓯᐊᖅᑕᔪᒻᒪᑕ ᐊᕐᕌᒍ ᐊᑕᐅᓯᐊᖅᖢᒍ  

ᒐᕙᒪᑐᖃᒃᑯᓐᓂ, ᑖᒻᓇ ᐊᒃᑐᒐᐅᓂᖃᕋᔭᖅᐸ? 

ᓯᕗᓪᓕᖅᐹᖅ ᐊᐱᖅᑯᑎᒐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᒥᑭᓐᖑᐊᖅ 

ᐊᐱᕆᒻᒪᑦ. ᑖᓐᓇ ᑎᓴᒪᓄᑦ ᐊᕐᕌᒍᓄᑦ 

ᓴᖅᑭᔮᕈᒫᕐᓂᐊᖅᓯᒪᔪᖅ. ᖃᐅᔨᒪᓐᖏᑦᑐᖓ 

ᑕᕝᕙᖓᑦ ᐱᕕᐅᖃᑦᑕᖅᑲᑕ ᐊᑦᑐᐃᓂᐊᕐᒪᖔᑕ 

ᐊᓯᖏᓐᓂ ᐱᒍᓐᓇᖃᑦᑕᖅᑕᖏᓐᓂ 

ᐊᔪᖅᑐᖅᓯᐅᑎᓂᒃ ᑎᒥᒃᑯᑦ ᐊᔪᕈᑎᓕᖅᓯᐅᑎᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᓂᐊᕐᖓᑦ ᐅᖃᐅᓯᖃᕋᓱᑦᑐᖓ 

ᑕᐃᒃᑯᐊ ᐃᓐᑲᒻ ᑖᒃᓯᒧᑦ ᐃᓚᖓᐃᔾᔪᑎᒋᔪᓐᓇᐸᒻᒪᒋᑦ 

ᑎᒥᒃᑯᑦ ᐊᔪᕈᑎᓖᑦ ᑖᒃᓯᖏᓐᓄᑦ ᓄᓇᕘᓕᒫᒥ 

ᑲᓇᑕᓕᒫᒥ. ᐊᐱᕆᒃᑲᓐᓂᕋᔭᖅᑐᖓᓕ ᑖᒃᑯᐊ 

ᐊᖏᖃᑎᒌᒍᑏᑦ ᐃᖅᑲᓇᐃᔭᕆᐅᕋᓱᐊᖅᑎᑦᑎᓂᕐᒧᑦ 

ᐃᖅᑲᓇᐃᔭᓕᖅᑎᑦᑎᒐᓱᐊᕈᑏᓂᓛᒃ ᑎᒥᒃᑯᑦ 

ᐊᔪᕈᑎᓕᓐᓄᑦ, ᐃᓱᒪᖃᕆᐊᖅᓯᒪᒋᕙᑦᑕᐅᖅ 

ᐃᓐᓇᒻᒪᕆᓐᓂᒃ ᐊᔪᕈᑎᓕᓐᓂᒃ 

ᓂᖏᐅᕿᖃᑦᑕᖅᑐᓂᒃ, ᐃᑦᑐᐊᕿᖃᑦᑕᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ ᑕᐃᒫᒃ 

ᐊᐱᖅᓱᕋᕕᑦ. ᑖᒃᓯᓂᒃ ᑕᐃᓐᓇ ᐱᔾᔪᑎᖃᕋᑖᖅᑐᖅ 

ᐊᑦᑐᖅᑕᐅᒐᔭᖅᐸᓚᐃᓐᖏᑐᕐᓕ. ᐅᓇᓕ ᑐᕌᖓᒻᒪᑦ 

ᑎᒥᒃᑯᑦ ᐊᔪᕈᑎᓕᓐᓄᑦ ᐃᖅᑲᓇᐃᔭᖅᑎᓄᑦ 

ᐃᓚᓕᐅᑎᓂᐊᕐᓗᑎᑦ. 

 

ᑕᐃᒪᓕ ᐃᖅᑲᓇᐃᔭᕈᓐᓇᐃᓕᑉᐸᑕ 

ᐃᓐᓇᑐᖃᐅᓂᕐᒧᓪᓘᓐᓃᑦ ᑕᐃᒪᓕ 

ᐃᖅᑲᓇᐃᔭᖅᑎᓄᑦ 

ᐃᓚᓕᐅᑎᒃᑲᓐᓂᕋᓱᐊᕋᔭᖅᑐᓴᐅᓐᖏᒻᒪᑕ. ᑕᕝᕘᓇ  

ᐃᑲᔪᖅᑕᐅᒍᓐᓇᕋᔭᖅᐸᓚᐃᓐᖏᑦᑐᐃᑦ ᐃᓐᓇᒻᒪᕇᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒪᒃᐱᒐᖅ 5-ᒦᑦᑐᒍᑦ. ᐃᓄᓕᕆᔨᒃᑯᑦ 

ᐊᐅᓚᒍᑎᔅᓴᖏᑦ ᓱᕋᔾᔭᐃᕈᑎᔅᓴᖏᑦ 

ᐊᖏᖅᑕᐅᒌᖅᓯᒪᓐᖏᑦᑐᑦ ᓯᕗᓂᐊᒍᑦ. 

ᐊᐅᓚᑦᑎᒍᑎᔅᓴᐃᑦ $88,000. ᑲᑎᑦᑐᒋᑦ ᓱᕈᓯᕐᓄᑦ 

ᐃᓚᒌᑦᑐᓕᕆᔨᒃᑯᓄᓪᓗ $179,000. ᑲᑎᓕᒫᖅᑐᒋᑦ 

ᐃᖅᑲᓇᐃᔭᕆᐅᔅᓴᕈᑎᔅᓴᐃᑦ $1,100,000. ᑲᑎᑦᑐᒋᑦ 

ᐱᓕᕆᕕᐅᑉ $1,367,000 ᓯᕗᕐᖓᒍᑦ 

ᐊᖏᖅᑕᐅᓯᒪᓐᓂᖏᑦᑐᑦ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 6. 

ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᒍᑎᖏᑦ ᓯᕗᓂᐊᒍᑦ  

ᐊᖏᖅᑕᐅᓯᒪᓐᓂᖏᑦᑐᑦ ᑲᑎᑦᑐᒋᑦ 

ᒥᑭᔫᑕᐅᓂᖅᐹᖏᓐᓂᒃ ᖁᕝᕙᓯᓐᓂᓕᓐᓄᑦ 12-ᒧᑦ 

ᐃᓕᓴᕕᒻᒥ ᐊᐅᓚᑦᑎᓃᑦ $3,519,000. ᑲᑎᑦᑐᒋᑦ 

ᐃᓕᓐᓂᐊᕈᑎᔅᓴᓄᑦ ᐊᒻᒪ ᐃᓕᓴᕕᒻᒥ 

ᐱᔨᑦᑎᕋᐅᑎᓄᑦ ᑲᑎᑦᑐᒋᑦ $61,000. ᑲᑎᑦᑐᒋᑦ 

ᐃᓐᓇᕐᓄᑦ ᐃᓕᓐᓂᐊᕈᑎᔅᓴᐃᑦ ᐊᒻᒪ 

ᐃᓕᓐᓂᐊᑎᑦᑎᒍᑎᔅᓴᐃᑦ $5,000. ᑲᑎᓕᒫᖅᑐᒋᑦ 

ᐱᓕᕆᕝᕕᐅᑉ ᓯᕗᓂᐊᒍᑦ ᐊᖏᖅᑕᐅᓯᒪᓐᓂᖏᑦᑐᑦ 

$3,585,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 7. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᒍᑎᔅᓴᖏᑦ 

ᓱᕋᒃᔭᐃᖅᓯᒪᓂᕐᒧᓪᓗ ᓯᕗᓂᐊᒍᑦ 

ᐊᖏᖅᑕᐅᓯᒪᓐᓂᖏᑦᑐᑦ ᑲᑎᑦᑐᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᒋᐊᕌᕐᔪᖁᑦᑕᖅᑲᕋ ᐅᕙᓂ 

ᐅᖃᖅᓯᒪᒻᒪᑦ ᐊᖏᓪᓕᒋᐊᖅᓯᓂᐅᓂᐊᕐᓗᓂ 

ᐅᐃᒍᒋᐊᖅᓯᒋᐅᓂᐊᕐᓗᓂ ᐱᓕᕆᐊᖑᓂᖓᓂ 

ᓯᕗᓪᓕᖅᐹᖓᓐᓂ ᑕᒪᒃᑯᓄᖓ ᐃᓱᒪᓕᕆᓂᕐᒧᑦ ᐊᒻᒪ 

ᑎᒥᒧᑦ ᐴᖅᑲᒐᕐᓄᑦ ᐊᔪᓕᖅᓯᒪᔪᓄᑦ. ᖃᓄᖅ ᑖᓐᓇ 

ᑐᑭᖃᑦᑕᕐᒪᖔᖅ ᓇᓗᓇᐃᕈᓐᓇᖅᑲᐅᑉ ᒥᓂᔅᑕᐅᑉ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓯᔅ 

ᐊᖕᓇᑲᖅ. ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ, ᒥᔅᓯ ᐊᖕᓇᑲᖅ 

ᐊᐱᕆᒐᕕᑦ. ᐃᒃᓯᕙᐅᑖᖅ, ᐃᓱᒪᓕᕆᓂᖅ ᐊᒻᒪ 

ᐊᔪᓕᖅᓯᒪᔪᓄᑦ ᐱᓕᕆᐊᖑᓂᖅ 

ᓯᕗᓪᓕᐅᖃᑕᐅᑎᑕᐅᓯᒪᒻᒪᑦ 

ᐱᓕᕆᐊᕐᖑᖁᔭᐅᓯᒪᔪᓄᑦ ᓄᓇᕗᑦᒥ. ᐅᑭᐅᒃᑯᑦ 

ᐋᖅᑭᑎᖅᑐᑕ ᑕᐃᒪᐃᓕᔪᒐᑦᑕ. 

 

ᐃᖃᓗᒃᑑᑦᑎᐊᕐᒥᓗ ᐱᕕᖃᔪᒻᒥᒐᑦᑕ ᐃᓪᓗᒥ 

ᐊᓯᓃᒍᓐᓇᖅᑐᑕ ᖃᓄᖅ ᐊᑐᖅᑕᐅᕙᒻᒪᖔᑦ 

ᐊᓯᓃᒍᓐᓇᖅᑐᑕ ᒪᕐᕉᓐᓂᒃ ᖃᓕᕇᓕᒃ. 12-ᓂᒃ 

ᓯᓂᒃᕕᖃᑦᑐᓂ ᖃᐅᑕᒫᑦ ᐅᓐᓄᐊᓕᒫᖅ 

ᐱᔨᑦᑎᕋᕐᕕᒃᓴᐅᒍᓐᓇᓕᖅᑐᓂ ᑕᕝᕗᓇ ᐃᓱᒪᒃᑯᑦ 

ᑎᒥᒻᒧᓪᓗ ᐊᔪᓕᖅᓯᒪᔪᐃᑦ ᐃᑲᔪᖅᑕᐅᕕᒃᓴᖓᓐ. 

ᑕᒫᓂ 23-ᖑᓗᐊᖅᑐᐃᑦ ᓄᓇᕗᒥ ᐃᖅᑲᓇᐃᔭᖅᑏᑦ 

ᐃᑲᔪᖃᑦᑕᕈᓐᓇᓂᐊᖅᑐᑎᒃ ᐃᓯᑐᐃᓐᓇᖅᑐᓂᒃ ᐊᒻᒪ 

ᑕᐃᑲᓂ ᐅᓂᒃᓯᒪᒋᐊᓕᓐᓂᒃ. 

 

ᐊᒻᒪ ᐅᑭᐅᖅ ᑖᓐᓇ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐ ᓱᒋᐊᕐᓂᐅᒐᔭᖅᑐᓂᒃ ᐸᕐᓇᐅᑎᓂᒃ 

ᐃᓱᒪᒃᑯᑦ ᐊᔪᕈᑎᓕᓐᓄᑦ ᓴᖅᑮᒍᒫᓐᓂᐊᖅᑐᖅ. 

ᑕᐃᓐᓇ ᐊᑲᕐᕆᓴᕐᕕᒃ ᐃᓪᓗᖓᓐ 

ᐊᓯᔾᔨᓚᐅᖅᓯᒪᒐᑦᑎᒍ ᐊᑲᐅᓯᓴᕐᕕᕈᖅᑐᒍ. 

ᐃᓚᒋᔭᐅᑐᐃᓐᓇᖅᑐᖅ ᑖᓐᓇ 

ᐱᓕᕆᐊᖃᕋᓱᓐᓂᑎᓐᓂ ᐃᓱᒪᒃᑯᑦ 

ᐊᔪᕈᑎᖃᑉᐸᑦᑐᓂᒃ ᐊᒻᒪᑦᑕᐅᖅ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐ 

ᑲᖏᖅᖠᓂᕐᒥᑦ ᑕᐃᒪᐃᑦᑐᒥᑦᑕᐅᖅ 

ᕿᒥᕐᕈᐊᐸᓪᓕᐊᒻᒥᔪᑦᑕᐅᖅ ᓴᖅᑮᒋᐊᔅᓴᖅ. ᑕᒪᓐᓇ 

ᐊᖏᓪᓕᒋᐊᕆᓂᖅ ᑕᐃᒪᐃᑦᑐᓕᕆᓂᕐᒥᒃ 

ᑲᔪᓰᓐᓇᖑᓱᒃᑑᖅ. 

 

ᓱᒻᒪᑦ ᐊᑕᐅᓯᕐᒥᒃ ᓈᓴᐅᑎᖃᑦᑕᕐᒪᖔᑦ 

ᖃᐅᔨᒪᑦᑎᐊᖏᑕᕋ. ᒥᓂᔅᑕᐅᖅᑲᐃ 

ᓇᓗᓇᐃᕈᓐᓇᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᓂᔅᑕ ᐃᐊᓪ ᓇᓗᓇᐃᕆᐊᕈᓐᓇᖅᑭᐅᒃ? 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᑦᑕᐅᖅ, ᒥᓂᔅᑕ ᐲᑕᓴᓐ.  

ᒥᓂᔅᑕ ᐲᑕᓴᓐ ᐅᖃᕋᑖᕐᖓᒍ ᑭᓱᒨᒐᔭᕐᒪᖔᑦ 

ᐅᖃᕇᕋᑖᕐᖓᒍ. ᑕᕝᕘᓇ ᓯᕗᒧᑦ ᐊᓪᓗᖅᑕᓂ 

ᐃᖏᕐᕋᓯᕆᐊᕈᑎᖃᓪᓗᑕᐃᓛᒃ ᒐᕙᒪᒃᑯᑦ 

ᓯᕗᓪᓕᐅᑎᑕᖓᓂ. 

 

ᓴᖅᑮᓂᐊᕋᑦᑕ ᐊᒥᓲᓂᖅᓴᓂᒃ ᐋᓐᓂᐊᓯᐅᖅᑎᓂᒃ 

ᐃᓱᒪᓕᕆᒍᓐᓇᖅᑐᓂᒃ ᐃᖅᑲᓇᐃᔭᓕᖅᑎᑦᑎᓗᑕ 

ᐊᒻᒪ ᕿᑭᖅᑕᕐᔪᐊᕐᒥ, ᑭᒻᒥᕈᒻᒥᓗ, ᐊᒻᒪ ᐊᑕᐅᓯᖅ 

ᐊᐅᓱᐃᑦᑐᕐᒥᐅᓂᒃ, ᖃᐅᓱᐃᖅᑐᕐᒥᐅᓂᓪᓗ 

ᐃᑲᔪᖃᑦᑕᕋᔭᖅᑐᖅ ᐊᒻᒪᑕᐅᖅ ᒫᓂ 

ᐃᓱᒪᓕᕆᔨᐅᓯᓐᓈᖅᑐᒥᒃ ᐋᓐᓂᐊᓯᐅᖅᑎᒥᒃ 

ᐃᖃᓗᓐᓂ ᓴᖅᑭᖅᑐᖃᓛᕆᓪᓗᓂ. ᐊᒻᒪ 

ᐊᑕᐅᓯᒃᑲᓂᕐᒥᒃ ᐃᖃᓗᓐᓂ. ᐃᖅᑲᓇᐃᔭᖅᑏᑦ 

ᐱᔨᑦᑎᖅᑕᐅᔭᕆᐊᖃᓪᓚᕆᑦᑐᓄᑦ 

ᐱᔨᑦᑎᖃᑦᑕᓂᐊᖅᑐᐃᑦ. 

 

ᐅᖃᓚᐅᕋᒪᓗ ᑲᑎᒪᔨᕋᓛᓄᑦ ᑲᑎᒪᑐᐃᓐᓇᑎᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦᑕᐅᖅ 

ᓴᖅᑮᕙᓪᓕᐊᒐᓱᒃᑐᐃᑦ ᐃᓱᒪᓕᕆᒍᓐᓇᖅᑐᓂᒃ 

ᐋᓐᓂᐊᓯᐅᖅᑎᓂᒃ ᓄᓇᕗᑦᒥ. ᑖᓐᓇ 

ᓯᕗᓪᓕᖅᐹᖑᓂᕋᖅᑕᕗᑦ ᑕᕝᕙᐅᕗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᐊᓪ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᔾᔨᒍᓐᓇᖅᑳ ᐅᕙᑦᑎᓐᓂ, 

ᖃᑦᑎᐊᑎᕐᓂᐊᕐᖓᑕᐅᑯᐊ ᐱᓕᕆᓂᕆᖃᑦᑕᖅᑕᖏᑦ. 

ᒫᓐᓇ ᓯᕗᓪᓕᖅᐹᖓᓃᑦᑕᕐᖓᑦ ᑕᐃᒪ 

ᖃᑦᑎᐊᖅᑎᖃᑦᑕᓂᐊᖅᑲᑦ ᐱᓕᕆᐊᖑᓂᖓ? 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᒥᓯᔅ ᐊᖕᓇᒃᑲᖅ ᐊᐱᕆᒐᕕᑦ. 

ᐅᑎᕆᐊᕌᔾᔪᑲᐃᓐᓇᖅᑖ? ᒪᐃ 2012 

ᐃᓱᒪᓕᕆᓂᕐᒧᑦ ᑲᑎᒪᔨᕐᔪᐊᖏᑦ ᑳᓇᑕᒥ 

ᐅᓂᒃᑳᓕᐅᓚᐅᖅᓯᒪᒻᒪᑕ ᐃᓱᒪᓕᕆᓂᕐᒥᑦ ᑳᓇᑕᒥ. 

ᐊᒥᓱᐊᓗᓐᓂᒃ ᐊᑐᓕᖁᔭᓕᐅᓚᐅᖅᓯᒪᔪᑦ ᑕᒪᒃᑮᓐᓄᑦ 

ᑳᓇᑕᐅᑉ ᐊᕕᑦᑐᖅᓯᒪᓂᕋᓛᖏᓐᓄᑦ ᑭᓯᐊᓂᓕ 

ᑮᓇᐅᔭᓂᒃ ᐱᑎᑦᑎᖏᑦᑎᐊᕈᓪᓗᑎᒃ 

ᐋᖅᑭᒋᐊᕈᑎᔅᓴᓂᒃ. 

 



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1631 

ᑕᐃᒪᓕ ᓄᓇᑦᓯᐊᖅ ᐊᒻᒪᓗ ᓄᓇᕗᑦ 

ᖃᐅᔨᓴᖅᐸᓪᓕᐊᓕᔪᕗᑦ ᑭᓱᓂᒃ ᐱᖃᒻᒪᖔᕐᒥᓐᓂᒃ 

ᐱᔨᑦᑎᕋᐅᑎᓂᒃ. ᐊᒻᒪ ᑮᓇᐅᔭᓂᒃ 

ᐃᓕᐅᖅᑲᐃᕙᓪᓕᐊᓕᖅᑐᑎᒃ 

ᐱᓕᕆᕕᒃᓴᖅᑖᕈᑎᔅᓴᓂᒃ. ᐅᓐᓄᐊᖏᓐᓇᖅ 

ᓴᖅᑭᕈᓐᓇᔾᔮᖏᒻᒥᒻᒪᑕ ᑕᒪᒃᑯᐊ. 

 

ᑕᐃᒫᒃ ᐅᖃᖅᑲᐅᒐᒪ, ᒥᓂᔅᑕᓗ ᐅᖃᖅᑲᐅᒋᓐᓗᓂ 

ᑕᐃᓐᓇ ᐊᑲᐅᓯᓴᕐᕕᒃ ᐃᖃᓗᒃᑑᑦᑎᐊᕐᒥ 

ᐊᒻᒪᓗᒃᑕᐅᖅ ᑲᖏᖅᖠᓂᕐᒥ ᓴᖅᑮᒍᓐᓇᕐᒥᒍᑦᑕ 

ᐊᒥᓲᓂᖅᓴᓂᓪᓗ ᐃᓱᒪᓕᕆᔪᓐᓇᖅᑐᓂᒃ 

ᐋᓐᓂᐊᓯᐅᖅᑎᓂᒃ ᓄᓇᓕᓐᓅᖅᑲᐃᒍᓐᓇᕈᑦᑕ. 

ᓄᓇᕘᓕᒫᑦᑎᐊᒥ ᑕᐃᒪᐃᑦᑐᖃᓛᖁᔨᒐᓗᐊᖅᑐᒍᑦ 

ᐃᖅᑲᓇᐃᔭᖅᑎᓂᒃ. ᓯᐊᒻᒪᐸᓪᓕᐊᓗᑎᒃ ᒫᓐᓇ 

ᓯᕗᓪᓕᖅᐹᖓᓃᑐᐃᓐᓇᕐᖓᑕ. 

ᑲᔪᓰᓐᓇᕆᐊᖃᕐᓂᐊᖅᑐᖅ ᐃᓱᒪᒋᔭᒃᑯᓪᓕ. 

 

ᒫᓐᓇ ᓯᕗᓪᓕᖅᐹᖓᓃᑦᑕᖅᑯᑦ ᑕᐃᒪ 

ᑐᖏᓕᖓᓅᓛᕆᓪᓗᓂ ᐱᖓᔪᐊᓂ 

ᐱᓕᕆᐊᖑᓂᖓᓅᓛᕆᓪᓗᓂ ᔪᔅᓴᐅᔪᕐᖏᓛᒃ. 

ᖃᐅᔨᒪᒐᑦᑕ ᐃᓱᒪᓕᕆᓂᖅ 

ᐱᔨᑦᑎᖅᑕᐅᒃᑲᓐᓂᕆᐊᖃᓪᓚᕆᒻᒪᑕ 

ᐃᓱᒪᓕᕆᓂᒃᑰᑦ, ᐊᒻᒪᑦᑕᐅᖅ ᖃᑦᑎᐊᑎᒻᒪᕆᑦᑐᑕ  

ᒪᓕᒐᓕᐅᕝᕕᒻᒥ ᐃᔅᓯᕚᖅᑐᑕ ᒫᔅᓯᒥᓂᒃ 

ᐅᖃᐅᓯᐅᓯᒪᓕᕐᖓᑦ ᓇᓗᓇᐃᖅᓯᒪᓪᓗᑎᒍᓪᓗ 

ᐱᖓᓱᓄᑦ ᐊᕐᕌᒍᓄᑦ ᐸᕐᓇᐅᑎᒋᓂᐊᖅᑕᑎᓐᓂ. 

ᒐᕙᒪᒃᑯᑦ ᐱᓕᕆᕕᖏᑦ ᐃᓛᒃᑯᑦ ᐱᖓᓱᓄᑦ 

ᐊᕐᕌᒍᓄᑦ ᐱᓕᕆᐊᕆᓂᐊᖅᑕᒥᓂᒃ 

ᑮᓇᐅᔭᕆᒋᐊᖃᕐᓂᐊᖅᑕᒥᓂᓪᓗ 

ᓇᓗᓇᐃᖅᑐᖅᑎᑕᐅᔪᒻᒪᑕ. 

 

ᑕᕝᕙᓂ ᐊᕐᕌᒍᑦᑎᓐᓂ ᑮᓇᐅᔭᔅᓯᐅᕈᔾᔭᕗᑦ ᐅᕘᓇ 

ᐆᒥᖓ ᒪᓕᒐᒃᓴᕐᒥᑦ ᐊᖅᑯᑎᖃᖅᑐᑕ. ᐊᒻᒪ ᐅᑭᐅᖅ 

ᑲᑎᒪᕐᔪᐊᓕᕈᔅᓯ ᑲᑎᒪᔨᕋᓛᑦ ᕿᒥᕐᕈᐊᓕᖅᑲᑕ 

ᐊᑭᑐᔪᖅᑐᕈᑎᔅᓴᓂᒃ, 

ᑐᑭᓯᑎᑕᐅᒋᐊᒃᑲᓐᓂᕈᓐᓇᓛᕐᒥᔪᓯ 

ᖃᓄᐃᓕᖓᓛᕐᒪᖔᑕ ᐸᕐᓇᐅᑎᖏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓂᐱᓕᐅᖅᑕᐅᓯᒪᓂᐊᕐᒪᑕ 

ᐊᑭᕋᖅᑐᖏᑦᑎᐊᖅᑐᖓ ᑖᒃᑯᓂᖓ 

ᐃᓱᒪᓕᕆᔾᔪᑎᓂᒃ ᐊᖏᖃᑎᖃᑦᑎᐊᖅᑐᖓ 

ᐃᑲᔪᖅᑕᐅᔪᓐᓇᕈᑦᑕ ᓇᓗᓇᐃᖅᓯᖁᔨᑐᐃᓐᓇᖅᑐᖓ 

ᑮᓇᐅᔭᐅᑉ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᑐᐃᓐᓇᐅᓵᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓯᔅ 

ᐊᖕᓇᑲᖅ. ᐅᖃᐅᓯᒃᓴᑐᐃᓐᓇᐅᓵᕐᒪᑦ. ᒪᒃᐱᒐᖅ 

7ᒦᒃᑲᑦᑕ ᐋᓐᓂᐊᕕᐅᑉ ᐊᐅᓚᔾᔪᑎᒃᓴᖏᑦ 

ᐋᖅᑭᐅᒪᐃᓐᓇᕈᑎᒃᓴᖏᓪᓗ ᓯᕗᕐᖓᒍᑦ 

ᐊᖏᖅᑕᐅᓯᒪᖏᑦᑐᑦ, ᑲᑎᒃᖢᒋᑦ ᐱᔨᔅᓯᕈᑏᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ $2,138,000. 

ᑲᑎᒃᑐᒋ ᐱᓕᕆᕕᓕᒫᒧᑦ ᑐᕌᖓᔪᖅ ᓯᕗᕐᖓᒍᑦ 

ᐊᖏᖅᑕᐅᓯᒪᖏᑦᑐᑦ $2,138,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 8-ᒨᕐᓗᓯᐅᒃ. 

ᐊᕙᑎᓕᕆᔨᒃᑯᑦ ᐊᐅᓚᒃᔪᑎᒃᓴᖏᑦ  

ᐋᖅᑭᐅᒪᐃᓐᓇᕈᑎᒃᓴᖏᑦ ᓯᕗᕐᖓᒍᑦ 

ᐊᖏᖅᑕᐅᓯᒪᖏᑦᑐᑦ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᒃᑯᓇᓂ 

ᑐᒡᓕᕆᖕᒪᒍ ᖃᓄᐃᒃᓴᖏᒃᑯᕕᑦ 

ᐊᐱᕆᒥᐊᕐᓂᐊᖅᐳᖓ ᒫᓐᓇᐅᔪᖅ. ᑖᓐᓇ 

ᑐᒡᓕᕆᔮᓂ 2 (ᑐᓵᔨᑎᒍᑦ) ᑮᓇᐅᔭᖃᖅᑎᒃᑎᓗᑎᒃ 

ᓴᓇᓂᐊᕐᒪᑕ Class D-ᒥᑦ ᒥᒃᓴᐅᓴᓐᓂᐊᕐᒪᑕ 

ᓄᓇᕘᑦ ᒐᕙᒪᒃᑯᖏᑕ ᐊᕙᑎᒧᑦ ᒪᓕᒐᖅᑎᒍ 

ᐊᑭᓕᖅᓱᕆᐊᖃᖅᑕᖏᑦᑎᒍ ᑖᓐᓇ 

ᐱᖃᓯᐅᔾᔨᓯᒪᓂᐊᖅᐹ ᖁᓪᓕᒃᑯᑦ ᓄᓇᖁᑎᖏᓐᓂᑦ 

ᐱᓚᐅᖅᑕᖏᓐᓂᒃ ᑲᓇᑕᒥ ᒐᕙᒪᑐᖃᒃᑯᑦ 

ᐆᒻᒪᖅᑯᑎᓕᕆᔨᖏᑕ ᓄᓇᖁᑎᒋᓚᐅᖅᓯᒪᔭᖏᓐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᒥᑭᓐᖑᐊᖅ 

ᐊᐱᖅᓱᕋᕕᑦ. ᒫᓐᓇ ᕿᒥᕐᕈᓇᖏᓐᓇᑦᑕ ᑕᒪᒃᑯᓂᖓ 

ᓴᓗᒻᒪᖅᓴᖅᑕᐅᓚᐅᖏᑦᑐᓂᒃ ᐊᑐᖅᑕᐅᖏᑦᑐᓂᒃ. 

ᖁᔭᓐᓇᒦᒃ. 

 



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒃᑲᓐᓂᖁᓪᓗᒍ ᑕᐃᒃᑯᐊ 

ᐃᒃᓯᓐᓇᖅᑕᐅᓯᒪᔪᑦ ᓈᓚᒡᕕᒥᓃᑦ, ᑕᐃᒃᑯᐊ 

ᖁᓪᓕᒃᑯᑦ ᐃᓂᕕᓂᖏᑦ ᓄᓇᐃᑦ 

ᐃᓱᒪᒋᔭᐅᖃᓯᐅᔾᔭᐅᕚᑦ? ᐄᓘᓃᑦ ᐋᒃᑲᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᒥᑭᓐᖑᐊᖅ. 

ᐊᖏᕈᓐᓇᖏᑦᑐᖓ ᐊᒃᑳᕈᓐᓇᖏᖦᖢᖓᓗᑦ ᑭᓯᐊᓂ 

ᑭᐅᔪᓐᓇᖅᑕᒋᑦ ᖃᐅᔨᒪᓐᖏᓇᑦᑕᓚᔪᓐᓇᖅᑐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᖁᓇᐅᑎᒋᔭᕋ ᐱᔾᔪᑎᒋᓪᓗᒍ ᓄᓇᖁᑎᖃᕋᑦᑕ 

ᖃᒪᓂᑦᑐᐊᕐᒥ ᖃᐅᔨᒪᔭᐅᑦᑎᐊᖅᖢᓂᓗ ᒐᕙᒪᒃᑯᓐᓂ 

ᒐᕙᒪᑐᖃᒃᑯᓐᓂᓪᓗ ᐃᓄᓕᕆᔨᑐᖃᒃᑯᓐᓂ ᐊᒻᒪᓗ 

ᕼᐋᒻᒪᓚᒃᑯᓐᓂ, ᑯᕕᔭᐅᓂᑯ ᑭᖑᓂᑦᑎᓐᓂ 

ᕿᒥᕐᕈᓪᓗᒍ ᓄᓇᕗᒻᒥ ᐊᕙᑎᒥᐅᑦ ᒪᓕᒐᖅᑎᒍᑦ 

ᐊᑭᓕᖅᓱᕆᐊᓖᑦ ᐱᔾᔪᑎᒋᓪᓗᒋᑦ 

ᐊᐱᖅᑯᑎᖃᓕᖅᑲᐅᔪᖓ ᑖᑦᓱᒧᖓ. ᑕᐃᓐᓇ ᓄᓇ 

ᐊᑐᖅᑕᐅᖃᑦᑕᕈᓐᓃᕐᒪᑦ 

ᐃᓱᒪᒃᓴᖅᓯᐅᖃᐅᓯᔾᔭᐅᒐᔭᖅᐹ ᐊᕙᑎᒧᑦ 

ᒪᓕᒐᖅᑎᒍᑦ ᐊᑭᓕᖅᓱᖅᑕᐅᔭᕆᐊᓖᑦ 

ᓴᓗᒻᒪᖅᓴᖅᑕᐅᔾᔪᑎᒃᓴᖓᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᒥᑭᓐᖑᐊᖅ 

ᐊᐱᖅᑯᑎᖃᕋᕕᑦ. ᐃᒃᓯᕙᐅᑖᖅ, ᐅᖃᖅᑲᐅᒐᒪᐃᓛᑦ 

ᑕᐃᒪᓐᓇᑎᒋᑦ ᑐᓴᒐᒃᓴᒥᒃ ᐱᓯᒪᖏᓇᑦᑕ, 

ᖁᓪᓕᒃᑯᖅᑲᐃ ᐸᐃᑉᐹᖁᑎᖏᓐᓂᓕᕇᖅᑐᓇᐃ 

ᓴᓗᖕᒪᖅᓴᖅᑕᐅᔪᒃᓴᓄᑦ. ᒥᓂᔅᑕᖓᖃᐃ ᖁᓪᓕᒃᑯᑦ  

ᑭᐅᔪᒪᔪᕐᖓᐃ? ᑖᓐᓇ Class D 2-ᖑᓂᕋᖅᑕᐅᔪᖅ 

ᕿᒥᕐᕈᓇᒃᑲᑦᑕ ᓄᓇᓂ ᐊᑐᖅᑕᐅᖏᑦᑐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᓪᓕᒃᑯᑦ ᒐᕙᒪᑐᖃᒃᑯᓐᓂᒃ 

ᐊᔭᐅᕇᓐᓇᖅᑐᑦ ᐱᔭᕆᐊᔅᓴᖏᓐᓂᑦ ᐱᓕᕆᖁᓪᓗᒋᑦ, 

ᓴᓗᒻᒪᖅᓴᐃᖁᓪᓗᒋᑦ ᓄᓇᓂᑦ. ᒫᓐᓇ 

ᐱᓕᕆᐊᖃᓕᖅᑐᒍᑦ ᑕᐃᒃᑯᐊ ᓱᕈᖅᓯᒪᔪᑦ ᓄᓇᑦ 

ᐊᕙᓗᔭᐅᓯᒪᔪᑦ ᑭᓯᐊᓂ ᓴᓇᔭᐅᓚᐅᓐᖏᑦᑐᖅ ᓱᓕ 

ᑖᒃᑯᐊ. ᐊᔭᐅᖅᑐᐃᖏᓐᓇᕐᓂᐊᖅᑐᒍᑦ 

ᒐᕙᒪᑐᖃᒃᑯᓐᓂᒃ ᑖᔅᓱᒪ 

ᓴᓗᒻᒪᖅᓴᖅᑕᐅᔾᔪᑎᔅᓴᖓᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᒻᒪᑦ. ᓄᓇᓖᑦ ᑖᒃᑯᐊ 

ᑐᓴᖅᑎᑕᐅᒐᔭᖅᐹᑦ, ᑲᑎᒪᖃᑎᖃᕋᔭᖅᐸᓪᓘ 

ᕼᐋᒻᓚᒃᑯᑦ ᑲᑎᒪᔨᖏᓐᓂᑦ ᑐᓴᖅᑎᓪᓗᒍ 

ᓄᓇᓕᐅᔪᖅ ᖃᓄᐃᑦᑐᓂᒃ 

ᐊᐅᓚᔾᔭᐃᒋᐊᕐᓂᐊᕐᒪᖔᑕ ᓯᕗᓂᔅᓴᑦᑎᓐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒥᑭᓐᖑᐊᖅ 

ᐊᐱᕆᒐᕕᑦ. ᒥᓂᔅᑕ ᐅᑲᓕᖅ ᑭᐅᔪᒪᒻᒪᑦ ᑖᒃᓱᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᑲᑎᒪᖃᑎᖃᖃᑦᑕᖅᓯᒪᔪᒍᑦ 

ᕼᐋᒻᓚᒃᑯᓐᓂᑦ ᓯᕗᒧᐊᑉᐸᓪᓕᐊᑎᓪᓗᒋᑦ, ᑭᓯᐊᓂ 

ᒪᒥᐊᓇᖅ ᑖᒃᑯᐊ ᓄᖅᑲᖅᓯᒪᒻᒪᑕ. ᑕᐃᒃᑯᐊ ᓄᓇᓖᑦ 

ᑐᓴᐅᒪᑏᓐᓇᕐᓂᐊᖅᑕᓄᑦ ᖃᓄᐃᑦᑐᓂᒃ 

ᐱᕙᓪᓕᐊᓯᒪᓂᖃᕐᓂᐊᕐᒪᖔᑕ ᖃᓄᓕᒫᖅ 

ᓯᕗᓂᒃᓴᖅᑎᓐᓂᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑑᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᕋᒪ. ᓯᓚᐅᑉ ᐊᓂᕐᓂᖃᕐᓇᖅᑑᑉ 

ᖃᐅᔨᓴᖅᑕᐅᕕᒃᓴᖓᓂᑦ ᑖᓐᓇ $150,000 

ᐊᑐᖅᑕᐅᔪᕕᓂᖅ. ᑖᔅᓱᒧᖓ ᐃᖅᑲᓇᐃᔮᔅᓴᖅ 

ᑕᐃᓐᓇ ᐃᖃᓗᓐᓃᒃᑲᔭᖅᐹ ᐃᖅᑲᓇᐃᔮᖅ, ᑕᒫᓂ 

ᐃᖃᓗᓐᓂ ᐃᖅᑲᓇᐃᔭᕐᓗᓂ ᐅᕝᕙᓘᓐᓃᑦ 

ᓄᓇᓕᓕᒫᑦᑎᐊᓂ ᐱᔨᑦᑎᕈᑎᖃᕐᓂᐊᖅᐸᑦ ᑖᔅᓱᒧᖓ  

ᓯᓚᒧᑦ ᐊᓂᕐᓂᖃᕐᓇᖅᑐᒥᑦ ᐱᐅᒐᓗᐊᕐᒪᖔᖅ 

ᖃᐅᔨᓴᖅᑎ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᕋᒻᐴᑦ 

ᐊᐱᕆᒐᕕᑦ. ᐃᒃᓯᕙᐅᑖᖅ, ᑐᓴᒐᒃᓴᖅ ᐱᓯᒪᔭᕗᑦ 

ᑖᓐᓇ ᐃᖅᑲᓇᐃᔮᔅᓴᖅ ᐃᖃᓗᓐᓃᒃᑲᔭᖅᑑᒐᓗᐊᖅ, 

ᑭᓯᐊᓂ ᐃᖅᑲᓇᐃᔮᔅᓴᖅ ᑖᓐᓇ 

ᐃᖅᑲᓇᐃᔭᖃᑎᖃᕇᖅᑐᖅ ᕼᐋᒻᒪᓚᓕᒫᑦᑎᐊᓂᒃ 

ᓄᓇᓕᓐᓂ, ᓄᓇᓖᑦ ᒐᕙᒪᖏᓐᓂᑦ 

ᐃᖅᑲᓇᐃᔭᕋᔭᖅᑐᖅ ᓯᓚ ᐊᓂᕐᓂᖃᕐᓇᕐᓂᕆᔭᕗᑦ 

ᑕᒪᓐᓇ ᐱᐅᒐᓗᐊᕐᒪᖔᖅ ᖃᐅᔨᓴᖅᑎᐅᖃᑦᑕᕐᓗᓂ 

ᓄᓇᕗᒻᒥ ᓄᓇᓕᓕᒫᑦᑎᐊᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕆᐊᖃᐃᓐᓇᖃᑦᑕᕐᓂᕋᑦᑎᒍ ᑖᓐᓇ ᓄᓇᕗᒻᒥ  

ᐃᖅᑲᓇᐃᔮᔅᓵᖅ, ᖃᓄᐃᒻᒪᑦ ᓴᖅᑭᑕᐅᓕᖅᐸ ᒫᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕋᒻᐴᑦ ᐊᐱᕆᒐᕕᑦ, ᖁᔭᓐᓇᒦᒃ. 

ᑖᓐᓇ ᐃᖅᑲᓇᐃᔮᔅᓴᖅ ᑭᓐᖒᒪᔭᐅᔪᖅ 

ᐊᕙᑎᓕᕆᔨᒃᑯᑦ ᐅᓄᖅᑐᐃᖅᓯᖅᑐᑎᒃ 

ᑎᑎᕋᖅᓯᒪᓕᖅᑐᑦ ᑖᒃᓱᒥᖓ ᐊᑦᑕᓇᐃᖅᑕᐅᓯᒪᓂᕐᒧᑦ 

ᑐᕌᖓᔪᖅ ᓯᕗᓪᓕᐅᔾᔭᐅᓯᒪᔪᓃᖃᓯᐅᑎᒻᒪᑦ. 

ᐊᑐᕈᒫᖅᑕᓯᒎᖅ ᑕᐃᒃᑯᖓᓚᐅᖅᓯᒪᒐᒪ 

ᐊᐅᓚᑦᑎᓪᓗᖓ, ᒫᓐᓇ ᐃᓚᒋᐊᕈᑎᑎᒍᑦ 

ᐱᓕᕆᔪᓐᓇᖅᓯᒐᑦᑎᒍ ᑐᒃᓯᕋᐅᑎᒋᓗᑎᒍ 

ᑮᓇᐅᔭᖅᑐᕈᑎᔅᓴᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᖅᑲᓇᐃᔭᖅᑎᐅᒐᔭᖅᑐᖅ ᓯᓚᓕᕆᔨ, ᓯᓚᒦᓛᒃ 

ᖃᐅᔨᓴᖅᑎ ᑖᒃᑯᐊ ᐱᖁᑎᕐᔪᐊᖃᕆᐊᖃᕋᔭᕐᒥᒻᒪᑕ 

ᑕᐃᒪᓐᓇᐃᑦᑐᓂᒃ ᐱᖁᑎᕐᔪᐊᓂᒃ 

ᐱᑐᐃᓐᓇᐅᓐᖏᑦᑐᓂᒃ ᐱᖃᓕᕇᖅᐹᑦ ᒐᕙᒪᒃᑯᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᕋᒻᐴᑦ, 

ᐊᐱᖅᑯᓇᒃᑲᕕᑦ. ᒥᓂᔅᑕᐅᓚᐅᖅᓯᒪᔪᖅ ᑕᐃᔅᓱᒪᓂ 

ᐊᖏᖃᑎᒌᒍᑎᒥᒃ ᐊᑎᓕᐅᓚᐅᖅᓯᒪᒻᒪᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᑲᓇᑕᒥ ᐅᑐᐱᕆ 

2012-ᖑᑎᓪᓗᒍ ᑕᐃᓐᓇ ᐊᖏᖃᑎᒌᒍᑎ 

ᐊᑎᓕᐅᓚᐅᖅᓯᒪᔭᖓ. $100,000-ᓂᒃ ᐱᔪᒪᓪᓗᑎᒃ  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1634 

ᓯᓚᒧᑦ ᐊᓂᖅᓵᑐᖅᐸᑕᑦᑎᓐᓄᑦ 

ᖃᐅᔨᓴᖅᑎᐅᓂᐊᖅᑐᖅ. 

 

ᐅᑉᐱᕈᓱᒃᑐᖓᓗ ᑖᓐᓇ ᐃᖅᑲᓇᐃᔮᔅᓴᖅ 

ᐃᓐᓄᑕᐅᑉᐸᑦ ᐃᖅᑲᓇᐃᔭᓕᕋᔭᖅᑐᖅ ᓴᓇᓗᓂ 

ᐅᐸᓗᖓᐃᔭᐅᑎᔅᓴᓂᒃ ᐸᕐᓇᐅᑎᓂᒃ ᓯᓚᐅᑉ 

ᐱᐅᔭᕆᐊᖃᕐᓂᖓᓂᒃ ᑲᓇᑕᓕᒫᒧᑦ ᒪᓕᒐᖏᓐᓂᒃ 

ᐊᖑᒻᒪᑎᓗᑎᒃ. ᐊᐅᓚᔾᔪᑎᓄᑦ ᐊᑐᕈᒫᖅᑐᑎᒍᑦ 

ᐅᕝᕙᓗᓐᓃᑦ ᐊᑭᔪᖅᑐᕈᑎᔅᓴᑎᒍᑦ ᑲᒪᒋᔭᐅᓗᓂ? 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᖅᑲᐅᒻᒪᑦ ᐃᒻᒪᖃ ᐱᖁᑎᖃᒻᒪᑕᒎᖅ 

ᖃᐅᔨᓴᐃᔾᔪᑎᔅᓴᓂᒃ ᐃᖅᑲᓇᐃᔮᒧᑦ. ᑖᓐᓇ ᒥᓂᔅᑕ 

ᖃᐅᔨᒪᕚ ᐃᓚᒋᐊᕈᑎᔅᓴᓂᒃ ᑮᓇᐅᔭᖅᑐᕈᑎᔅᓴᓄᑦ 

ᐱᒋᐊᒃᑲᓐᓂᓛᕐᒪᖔᑦ ᓂᐅᕕᕈᑕᐅᓛᕐᓗᓂ 

ᐱᖁᑎᒃᑲᓂᕐᓂᒃ ᑖᑉᓱᒪ ᐃᖅᑲᓇᐃᔭᖅᑎᐅᑉ  

ᓱᓇᒃᑯᑖᒃᓴᖏᓐᓂᒃ. ᖃᑦᓯᕌᕌᔭᖅᐸᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ, ᒥᔅᑕ ᕋᒻᐴᑦ. 

ᐃᒃᓯᕙᐅᑖᖅ, ᐱᓕᕆᕕᒃ ᓇᓗᓇᐃᖅᓯᓯᒪᓕᖅᑐᖅ 

ᒫᓐᓇᒎᖅ ᐱᖁᑎᓂᒃ ᐱᒋᐊᑐᓐᖏᑦᑐᑦ ᓯᕗᓂᒃᓴᒥ 

ᐱᓛᖅᑐᔅᓴᐅᔫᒐᓗᐊᑦ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒧᖓᑦᑕᐅᖅ 

ᐊᐱᕆᔪᒪᓪᓗᖓ. ᐅᓇ ᑖᓐᓇ 

ᐃᖅᑲᓇᐃᔮᔅᓴᐅᒐᔭᖅᑐᖅ ᐊᑯᓂᑲᓪᓚᒎᖅ 

ᐱᔭᐅᔪᒪᓇᓱᖃᑦᑕᖅᓯᒪᒐᓗᐊᕐᒪᑦ. ᖃᓄᐃᒻᒪᑦ ᒫᓐᓇ 

ᐱᓪᓚᕆᐊᓗᓐᖑᑳᓪᓚᑉᐸ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐃᓄᒃ 

ᐊᐱᕆᒐᕕᓐ. ᐃᒃᓯᕙᐅᑖᖅ, ᐅᑉᐱᕈᓱᑦᑐᖓ 

ᐊᕐᕌᒎᒋᔭᑦᑎᓐᓂ ᐃᖃᓗᓐᓂ ᐊᑦᑕᕐᕕᒃ 

ᐃᑭᑦᑐᐊᓗᓚᐅᕐᓂᖓᓂᒃ ᐱᔾᔪᑎᒋᓪᓗᒍ, 

ᑲᖏᖅᖠᓂᕐᒥᓗ. ᑕᐃᒪᓐᓇᐃᑦᑐᒥᒃ 

ᐃᖅᑲᓇᐃᔭᖅᑎᒥᒃ ᐱᔭᕆᐊᖃᓕᓚᐅᕐᒪᑕ 

ᐊᒻᒪᓗᒃᑕᐅᖅ ᐳᔪᕐᓗᒃ ᐊᖅᑯᑎᒥ 

ᐊᐱᖅᑯᑕᐅᖃᑦᑕᕐᓂᖓ ᐱᔾᔪᑎᒋᓪᓗᒍ. ᐊᓂᕐᓂᕐᒧᑦ, 

ᐃᓛᒃ ᐳᕙᓪᓗᒃᑐᓄᑦ ᐊᑲᐅᖏᓕᐅᕈᑕᐅᖃᑦᑕᕐᒪᑕ 

ᓱᕈᓯᓛᓄᓪᓗ ᐳᔪᕐᓗᒃ. 

 

ᑖᓐᓇᓗ ᐃᖅᑲᓇᐃᔭᖅᑎᑦ 

ᐱᔭᕆᐊᖃᓪᓚᕆᑦᑐᔅᓴᐅᔪᖅ. ᐅᕙᒍᑐᐊᑦᑎᐊᖅ 

ᑕᐃᒪᐃᑦᑐᒥᒃ ᐃᖅᑲᓇᐃᔭᖅᑎᒥᒃ ᒐᕙᒪᐅᓪᓗᑕ 

ᑲᓇᑕᒥ ᑕᐃᒪᐃᑦᑐᓕᕆᔨᖃᖏᓇᑦᑕ. ᐃᓚᒋᐊᕈᑦᑎᒍ 

ᑕᐃᒪᓐᓇ ᐃᖅᑲᓇᐃᔭᖅᑎᒥᒃ ᐱᓕᕆᔾᔪᑏᑦ 

ᐱᔨᑦᑎᕈᑏᓪᓗ ᖃᐅᔨᓴᐃᖃᑦᑕᕐᓗᑎᒃ  

ᓄᓇᕗᑦᒥ ᓯᓚᐅᑉ ᖃᓄᖅ ᐱᐅᑎᒋᒻᒪᖔᓐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᖅᑲᐃ 

ᐊᑕᐅᑦᑎᒃᑯᑦ ᐊᐱᖅᑯᑎᒋᔪᓐᓇᕈᒃᑭᒃ. ᐃᒃᓯᕙᐅᑖᖅ 

ᐊᖏᕈᓐᓇᕈᕕᓐᖓ. 

 

ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ 

ᑕᐃᒪᐃᑦᑐᓕᕆᔨᓪᓚᕐᒥᒃ ᒫᓂ ᓄᓇᕗᑦ 

ᐱᑕᖃᖏᑎᐊᖅᑑᖅ? ᓱᕐᓗ ᐆᒪ 

ᐱᓕᕆᐊᕐᕈᕆᔪᓐᓇᖅᑕᖓᓂᒃ ᐱᑕᖃᖏᑎᐊᖅᐹ 

ᐊᒻᒪᓗ ᑖᓐᓇ ᑕᐃᒪᐃᑦᑐᓕᕆᔨᑐᐃᓐᓇᐅᓂᐊᖅᑐᖅ 

ᐊᕐᕌᒎᓕᒫᖅᓯᐅᑎᓂᒃ ᐅᓂᒃᑳᖃᑦᑕᕋᔭᖅᐸ?. 

ᐅᕗᖓᓗᓐᓃᑦ ᑲᑎᒪᕕᐅᑉ ᐃᓗᐊᓄᑦ ᐅᕝᕙᓗᓐᓂᑦ 

ᑲᑎᒪᔨᕋᓛᓄᑦ. ᖃᓄᖅ ᐋᖅᑭᒃᓯᒪᓂᕆᓂᐊᖅᑕᖓᓂᒃ 

ᑐᓴᕆᐊᖅᑎᑲᓐᓂᓚᐅᖅᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1635 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖓᒍᑦ ᐅᑉᓗᑉ 

ᐃᖅᑲᓇᐃᔭᖃᑦᑕᕐᓗᓂ ᐸᐃᑉᐹᒐᓵᓗᒻᒪᑕ ᓵᑦᑎᓃᑦᑐᑦ. 

ᐅᓂᒃᑳᖅᓯᒪᔪᑦ ᑕᕝᕙᓂ ᐅᖃᖅᓯᒪᔪᑦ 

ᖃᐅᔨᓴᖅᑎᐅᖃᑦᑕᓂᐊᖅᑐᖅ ᓇᐅᓯᑐᖅᑎᐅᔪᓂᒃ 

ᐃᖃᓗᓐᓂ ᐅᑉᓗᑉ ᐃᓚᐃᓐᓇᖓᓂ 

ᐃᖅᑲᓇᐃᔭᖅᑎᓄᑦ ᐊᕙᑎ ᓴᐳᒻᒥᔭᐅᓯᒪᓂᖓᓄᑦ. 

ᑭᓯᐊᓂ ᐊᑕᐅᓯᕐᒥᒃ ᑕᐃᒪᓐᓇᐃᑦᑐᒥᒃ 

ᐃᖅᑲᓇᐃᔭᖅᑎᒥᒃ ᐱᓕᕆᔨᖃᖏᒃᑲᓗᐊᕐᓗᓂ.  

 

ᐃᒃᓯᕙᐅᑖᖅ, ᐅᖃᕈᓐᓇᖏᑦᑐᖓ ᐃᖅᑲᓇᐃᔮᖅ 

ᑖᓐᓇ ᒪᓕᒐᓕᐅᕐᕕᒻᒧᑦ ᐅᓂᒃᑳᓕᐅᖃᑦᑕᓂᐊᕐᒪᖔᑦ. 

ᑭᓯᐊᓂ ᐅᓂᒃᑳᓕᐅᖃᑦᑕᕆᐊᖃᕐᓂᐊᖅᑐᖅ 

ᒥᓂᔅᑕᒧᑦ, ᐊᖏᔪᖅᑲᐅᑎᓄᓪᓗ. ᐊᒡᒍᑐᖅᓯᒪᓂᕐᒥ 

ᑲᓇᑕᒥ ᐱᓕᕆᖃᑎᒋᓗᓂᒋᑦ ᑕᐃᒃᑯᐊ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ, 

ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ ᐊᒻᒪᓗ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᐊᖅᑯᑎᒋᓗᒍ ᐊᕙᑎᓕᕆᔨᒃᑯᑦ 

ᒥᓂᔅᑕᖓᑦ ᑭᐅᔪᓐᓇᖅᐸᒍ ᑖᓐᓇ 

ᐊᐱᖅᑯᑎᒋᕋᑖᖅᑕᕋ ᑖᓐᓇ ᐃᖅᑲᓇᐃᔮᖅ 

ᐊᕐᕌᒍᓕᒫᖅᓯᐅᑎᒋᓪᓗᓂᐅᒃ ᐅᓂᒃᑳᖃᑦᑕᕋᔭᕐᒪᖔᖅ 

ᓂᕆᐅᒋᔭᐅᒻᒪᖔᑦ? ᖃᓄᖅ ᐋᖅᑭᓯᒪᓂᕆᒐᔭᕐᒪᖔᒍ 

ᐅᓂᒃᑲᐅᔾᔭᐅᔪᓐᓇᕈᑦᑕᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᔅᑕ 

ᐃᓄᒃ. ᑕᐃᔅᓱᒧᖓᖔᖅ ᑐᕌᖅᑎᖁᒻᒪᒍ ᐊᒻᒪᓗ ᒥᔅᑕ 

ᒪᐃᒃ ᑭᐅᔪᒪᓂᕋᓵᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓂᖅᓴᐅᒥᕗᖓ ᐅᐊᑦᑎᐊᕈᐋᓗᒃ 

ᐊᐱᕆᔭᐅᓂᐊᖅᑐᒋᕙᓕᖅᑲᐅᒐᓗᐊᕋᒪ. ᖁᔭᓐᓇᒦᒃ 

ᐊᐱᕆᔭᐅᒐᒪ. 

 

ᐄ, ᑖᓐᓇᐃᓛᒃ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 

ᓇᓗᓇᐃᖅᓯᖃᐅᒻᒪᑦ 2012-ᒥ ᑕᒪᓐᓇ 

ᐊᐅᓚᔾᔭᐸᓪᓕᐊᒋᐊᖃᕐᓂᖅ 

ᐊᑎᓕᐅᖅᑕᐅᑦᑎᐊᖅᓯᒪᓐᓂᕋᓗᐊᕐᖓᑦ ᑲᓇᑕᓕᒫᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᑖᓐᓇ 

ᓴᖅᑭᕈᑎᒋᒐᔭᖅᑕᖓ ᑕᒪᒃᑯᓄᖓ 

ᐊᐅᓚᔾᔭᐸᓪᓕᐊᒍᑎᒋᒐᔭᕐᖓᑦ ᑕᒪᒃᑯᓄᖓ 

ᓴᖅᑭᐸᓪᓕᐊᑐᐃᓐᓇᓐᖑᓱᑦᑐᑎᓪᓗ ᑕᒫᓂ 

ᐃᓱᒫᓗᓇᖅᑐᐃᑦ. ᐅᓇ ᐱᔾᔪᑎᒋᓗᐊᔾᔭᖏᑦᑑᒐᓗᐊᖅ 

ᐃᖃᓗᐃᑦ ᐃᓚᖓᓂ ᐱᔾᔪᑎᒋᒐᓗᐊᕆᓪᓗᓂ ᑕᒪᒃᑯᐊ 

ᐅᔭᕋᓐᓂᐊᓃᓪᓗ ᐊᓯᖏᓪᓗ ᐱᕙᓪᓕᐊᒍᒪᔪᐃᑦ 

ᑕᒪᔾᔭᐅᕙᓪᓕᐊᒻᒪᑕ. ᓴᖅᑭᓯᒪᓕᖅᑐᑎᓪᓗ ᐃᓚᖏᑦ 

ᐊᒻᒪᑦᑕᐅᖅ ᑕᒪᓐᓇ. 
 

ᐅᓇᐅᓇ ᑕᐃᒪᐃᑦᑐᒥᒃ ᐃᖅᑲᓇᐃᔭᖅᑎᖃᓪᓚᑦᑖᕈᑦᑕ 

ᑕᒪᒃᑯᐊ ᐅᓂᒃᑳᓕᐅᕐᓃᓪᓗ ᑎᑭᔾᔫᒥᖃᑦᑕᓛᖅᑐᑦ 

ᓇᓗᓇᓐᖏᑦᑐᖅ ᐋᖅᑭᓱᐃᕙᓪᓕᐊᒐᔭᕐᖓᑦ ᑕᒪᒃᑯᓂᖓ 

ᐊᒻᒪᓗ ᒪᓐᓇ ᓯᓚᒧᑦ ᒫᓂ ᐳᔫᑐᓄᓪᓘᓐᓃᑦ 

ᐊᓯᖏᓐᓄᓘᓐᓃᑦ ᑕᑯᔅᓴᓄᑦ ᑕᑯᔅᓴᐅᖏᑦᑐᓄᓪᓗ 

ᐃᓯᐊᕿᓄᔪᑦ ᐊᑐᓪᓚᕆᒃᑲᔭᖅᑐᖅ ᐊᒻᒪ ᑕᐃᒃᑯᐊ 

ᖃᐅᔨᓴᕈᑏᑦ ᐊᑐᐃᓐᓇᐅᒐᓗᐊᕐᖓᑕ ᑖᔅᓱᒥᖓ. 

ᐃᖅᑲᓇᐃᔭᖅᑎᒻᒪᕆᖃᖅᑎᓐᓇᒋᑦ ᐊᕙᑎᓕᕆᔨᒃᑯᑦ 

ᑕᒪᔅᓱᒧᖓ ᖃᐅᔨᓴᖃᑦᑕᕋᔭᖅᑐᒥᒃ ᐱᑕᖃᓕᕐᓂᖅᑲᑦ. 

ᑕᐃᒃᑯᐊ ᐊᑐᐃᓐᓇᐅᑎᑕᐅᑦᑎᐊᕋᓗᐊᕐᖓᑕ 

ᖃᐅᔨᓴᕈᑎᔅᓴᐅᒍᓐᓇᖅᑐᐃᑦ. ᐅᖃᐅᓯᕆᕋᑖᖅᑕᕗᑦ 

ᑕᒪᒃᑯᓄᖓ ᓯᓚᐅᑉ ᓄᓇᓖᓪᓗ ᐃᓗᐊᓂ 

ᐳᔪᕐᓗᓄᓪᓘᓐᓃᑦ ᐅᕝᕙᓘᓐᓃᑦ ᐊᑐᕆᐊᑉ 

ᐳᔪᕐᓂᖏᓐᓄᑦ ᐃᑭᑦᑐᓄᓪᓘᓐᓃᑦ ᐃᓯᐊᕿᓄᑦ 

ᑕᒪᒃᑯᓄᖓ. ᑕᐃᒃᑯᐊ 

ᐊᑐᐃᓐᓇᕈᖅᓯᒪᑦᑎᐊᓂᖅᓴᐅᒐᔭᕋᓗᐊᕐᖓᑕ 

ᐅᕙᑦᑎᓐᓄᑦ ᐊᕙᑎᓕᕆᔨᒃᑯᓐᓄᑦ. ᑖᓐᓇ ᓈᐃᓈᖅᑐᒍ 

ᐅᖃᐅᓯᕆᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᒃ. 

ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᓚᑦᑎᐊᖏᓐᓇᒪᓗᑭᐊᖅ ᐊᐱᖅᑯᑎᒋᖅᑲᐅᔭᕋ 

ᑭᐅᔭᐅᖅᑰᔨᖏᑲᓪᓚᒃᖢᒍ. ᐆᒥᖓ 

ᐊᐱᕆᖔᓚᐅᕐᓚᖓ. ᑖᓐᓇ ᐃᖅᑲᓇᐃᔮᔅᓴᖅ 

ᖃᖓᑭᐊᕐᖓᐃ ᐃᖅᑲᓇᐃᔮᔅᓴᐅᓂᖓ 

ᓴᖅᑭᑦᑕᐅᒐᔭᖅᖢᓂ ᖃᖓᓗ ᐱᒋᐊᕋᔭᖅᖢᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐃᓄᒃ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᑖᓐᓇ ᐊᖏᖅᑕᐅᑉᐸᑦ 

ᐋᖅᑭᓱᐃᕙᓪᓕᐊᓕᕋᔭᖅᑐᒍᓄᑯᐊ ᐱᓕᕆᕝᕖᑦ ᑖᓐᓇ 

ᐃᖅᑲᓇᐃᔮᖅ ᓴᖅᑭᓛᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦ, ᐃᒃᓯᕙᐅᑖᖅ. ᐅᑯᐊ ᓈᓴᐅᑎᓕᒃ 

1 ᐊᒻᒪᓗ ᓈᓴᐅᑎᓕᒃ 2 ᐊᑕᐅᑎᒃᑯᑦ 

ᐱᓕᕆᐊᕆᖅᑰᕋᑦᑎᒍ. ᐊᐱᕆᔪᓐᓇᕈᒪ ᑖᔅᓱᒥᖓ 

ᐱᓕᕆᐊᕆᔭᑦᑎᓐᓂ ᓈᓴᐅᑎᓕᒃ 2, $350,000-

ᓕᕆᔪᖅ. ᑖᓐᓇᒎᖅ ᑮᓇᐅᔭᖅᑎᑦᑎᔪᒪᒻᒪᑦ 

ᐱᓕᕆᐊᖑᔪᔅᓴᐅᑕᐅᔪᓂᒃ. ᐅᓇ 

ᑮᓇᐅᔭᕐᔪᐊᒻᒪᕆᐋᓘᒻᒪᑦ $350,000. ᖃᖓ ᑖᓐᓇ 

ᑭᒃᑯᑦ ᒪᓂᒪᓴᐅᑏᑦ RFP ᖃᖓ ᓴᖅᑭᑕᐅᓂᐊᖅᐸᑦ 

ᐊᒻᒪᓗ ᓴᖅᑭᑕᐅᔭᕇᖅᓯᒪᓕᖅᐸᑕ ᖃᖓ ᑖᓐᓇ 

ᐱᓕᕆᐊᖑᔪᒪᔪᖅ ᐱᓕᕆᐊᖑᒋᐊᓯᒐᔭᖅᑰᖅᐸ? 

ᖃᐅᔨᒪᓪᓗᖓ ᐅᓇ ᓱᓕ ᐊᖏᓚᐅᓐᖏᓇᑦᑎᒍ 

ᑮᓇᐅᔭᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐃᓄᒃ 

ᐊᐱᖅᑯᑎᒋᒻᒪᒍ. ᑕᐃᓐᓇ $250,000 

ᑳᓐᑐᕌᒃᒧᕋᔭᖅᐳᖅ $150,000-ᓂᒃ ᑮᓇᐅᔭᓕᕆᔨᒃᑯᑦ 

ᐊᑐᒫᕐᓂᐊᖅᑐᖁᑎᖏᓐᓂᒃ ᐃᓚᖏᓪᓗ 

ᐊᕙᑎᓕᕆᔨᒃᑯᑦ, ᑕᐃᒪᒃᑑᑉᐸᑦ ᐊᖏᕈᑎᓂᒃ 

ᐊᑎᓕᐅᕋᔭᖅᑐᑦ ᐊᒻᒪᓗ WESA-ᒃᑯᓐᓂ ᑕᐃᒃᑯᓄᖓ 

ᐸᕐᓇᐅᓯᐅᖅᑎᑦᑎᓇᔭᖅᑐᑦ ᑳᓐᑐᕌᒃᑐᑦ  

ᐱᒋᐊᖅᑕᐅᓗᓂ ᐊᒻᒪᓗ ᒫᔅᓯ 31, 2015 ᑐᖔᓂ 

ᐱᔭᕇᖅᑕᐅᒐᔭᖅᖢᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓ ᑖᒃᑯᐊ 

ᐊᕙᑎᓕᕆᔨᒃᑯᑦ ᓇᖕᒥᓂᖅ ᑮᓇᐅᔭᖁᑎᒥᓐᓂᒃ 

ᓇᓂᓯᓯᒪᕙᒌᖅᑐᑦ ᑖᔅᓱᒧᖓ, ᑐᑭᓯᖅᑰᖅᖤᕋᒪ. 

ᑕᐃᒪᐃᒻᒪᑦ ᐅᓇ ᐊᖏᓐᖏᒃᑲᓗᐊᕈᑦᑎᒍ 

ᓱᖁᑕᐅᓐᖏᑦᑑᖅ ᑮᓇᐅᔭᖃᖅᑎᒃᑎᕙᒌᕐᒪᑕ, 

ᐱᑕᖃᖅᐸᒌᕐᒪᑦ ᑮᓇᐅᔭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ, ᓇᓗᓇᐃᖅᓯᓯᒪᓕᖅᑐᑦ 

$250,000-ᓂᒃ ᑮᓇᐅᔭᑦ ᐊᑐᕈᒫᕐᓂᐊᑑᒃ ᒪᕐᕉᒃ 

ᑕᐱᒃᖢᓂᒋᑦ ᑳᓐᑐᕌᒃ ᐱᒋᐊᕐᓂᐊᕐᒪᑦ. ᑭᓯᐊᓂ 

$100,000 ᓇᓪᓕᐅᒃᑯᒫᒃᑲᓐᓂᖅᑐᑦ $350,000-

ᖑᕋᔭᖅᑐᖅ. ᑖᒃᑯᐊ $350,000 ᑮᓇᐅᔭᓄᑦ 

ᐃᓚᒋᐊᕈᑎᓄᑦ ᐃᓚᒋᐊᕈᑕᐅᔪᒫᕐᓂᐊᖅᑐᑦ 

$150,000-ᓄᑦ ᐊᒻᒪᓗ $100,000-ᑲᓐᓂᕐᓄᑦ 

ᑖᒃᑯᓇᓂ ᑮᓇᐅᔭᖅᑑᑎᒃᓴᓄᑦ ᐅᖃᐅᓯᕆᖅᑲᐅᔮᒃᑲ. 

 

ᐅᑯᐊ ᐃᓚᒋᐊᕈᑏᑦ ᑕᕝᕙᓃᒃᐳᑦ ᑕᐃᒃᑯᐊ 

ᐊᑐᖅᑕᐅᓚᐅᖅᑐᑦ ᑮᓇᐅᔭᑦ ᑕᕝᕗᖓ 

ᐅᑎᖅᑎᑕᐅᓂᐊᕐᒪᑕ, ᑮᓇᐅᔭᖏᓐᓃᒃᑯᑦ 

ᑎᒍᒥᐊᒃᑲᓐᓇᖅᑐᑦ ᑭᓯᐊᓂ ᑳᓐᑐᕌᒃ ᐱᒋᐊᕐᓂᐊᖅᐸᑦ 

ᐱᕕᑭᑦᑑᓂᕐᓗ ᐱᔾᔪᑎᒋᓪᓗᒍ ᑕᐃᒃᑯᐊ ᑮᓇᐅᔭᑦ 

ᐊᑐᓚᐅᖅᑕᖏᑦ ᑕᕝᕗᖓ ᐅᑎᖅᑎᑕᐅᒃᑲᓂᕆᐊᓕᒃ. 

ᑕᐃᒪᐃᒃᑑᓂᖓᓄᑦ ᐃᓚᒋᐊᕈᑎᓂᒃ ᑐᒃᓯᕋᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᑐᑭᓯᒐᒪ ᑕᒪᓐᓇᒎᖅ 

ᑐᐊᕕᕐᓇᕈᔪᓕᓚᐅᕐᒪᑦ ᐱᓕᕆᐊᖑᔭᕆᐊᖃᕐᓂᖓ 

ᑭᓱᑭᐊᖓᐃ ᐱᓪᓗᒍ 

ᐱᒋᐊᖅᓵᓕᔭᕆᐊᓯᑳᓪᓚᓚᐅᖅᐸ 

ᐅᑎᖅᑭᔪᓐᓇᓚᐅᖏᓚᑭᐊᖓᐃ ᖃᓄᐃᒻᒪᒃ 

ᐊᕙᑦᑎᓐᓂᒃ ᐊᖏᖅᑎᐅᓇᑐᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1637 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐃᓄᒃ 

ᐊᐱᖅᑯᑎᒋᖕᒪᒍ. ᓅᕙᐃᕝᕙᐅᓕᕇᕐᒪᑦ 

ᐃᖅᑲᓇᐃᔮᕆᓴᕋᐃᒍᒥᓇᖅᑐᖅ. 

 

ᐱᓇᓱᐊᕈᓯᐅᓚᐅᖅᑐᒥᓪᓗ ᑕᐃᒃᑯᐊ 

ᑲᑎᒪᖃᑎᒋᓚᐅᕋᒃᑭᑦ ᑮᓇᐅᔭᓕᕆᔨᒃᑯᑦ 

ᑕᒻᒪᖅᓯᒪᔪᖅᓯᐅᖅᑏᓪᓗᒍ, ᓄᓇᕗᑦ ᒐᕙᒪᒃᑯᑦ 

ᐊᔭᐅᖅᑐᖅᑕᐅᓪᓚᕆᓕᕐᒪᑕ ᐅᑯᐊ 

ᐊᑭᓕᒃᓴᓐᖑᑐᐃᓐᓇᕆᐊᕐᒪᑕ ᒪᒃᑯᐊᓗ ᓱᕈᖅᓯᒪᔪᓄᑦ 

ᑕᒪᔾᔭᐅᖕᒪᑕ ᐱᓕᕆᐊᕆᔭᕆᐊᖃᖅᑕᕗᑦ 

ᓴᓗᒻᒪᖅᓴᖅᑕᐅᓗᑎᒡᓗ ᑕᐃᒃᑯᐊ ᓱᕈᖅᓯᒪᔪᑦ 

ᓄᓇᐃᑦ. ᑕᖕᒪᖅᓯᒪᔪᖅᓯᐅᖅᑎ ᑕᐃᓐᓇ 

ᑐᐊᕕᖅᓱᐃᓕᕐᒪᑦ ᑕᒪᒃᑯᐊ 

ᐱᓕᕆᐊᕆᔭᐅᔭᕆᐊᖃᕐᓂᖏᓐᓂᑦ. 

 

ᒪᑯᐊᓗ ᐃᒃᓯᓇᖅᑕᐅᓯᒪᔪᑦ ᓴᓗᖕᒪᖅᓴᖅᑕᐅᓗᑎᒃ. 

ᒫᔅᓯ ᑐᖔᓂ ᐅᓂᒃᑳᓕᐅᕈᑎᒋᔭᕆᐊᖃᕐᓂᐊᖅᑕᕗᑦ 

ᖃᓄᖅᑑᕈᑎᑲᓐᓂᓕᐅᓕᕐᓗᑕᓗ ᑭᒃᑯᓪᓗ 

ᓴᓗᖕᒪᖅᓴᐃᓂᕐᒪᖔᑦ ᑕᐃᒃᑯᓂᐊ ᓇᓕᐊᒡᓗ 

ᐊᒃᑐᖅᑕᐅᔾᔮᖏᒻᒪᖔᖏᑦ.  

 

ᐃᒃᓯᕙᐅᑖᖅ, ᓅᕖᕝᕙᒧᑦ ᐅᑕᖅᑭᒐᓗᐊᕈᑦᑕ 

ᐅᑕᖅᑭᑯᑖᓗᐊᕋᔭᖅᑐᒍᑦ ᓴᓗᖕᒪᖅᓴᕈᒪᓚᐅᕋᑦᑎᒃᑯᑦ 

ᑕᒻᒪᖅᓯᒪᔪᖅᓯᐅᖅᑎ ᑕᒪᐅᖓ ᐅᑎᓚᐅᖏᓐᓂᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒻᒪᐅᑕᐅᔪᒪᓐᖏᑦᑎᐊᖅᑐᖓ 

ᐃᓱᒪᒋᔭᐅᔪᒪᓐᖏᑦᑐᖓ ᐊᕙᑎᓕᕆᓂᖅ ᑐᓄᓂᕐᒧᑦ  

ᒪᓕᒐᓕᐅᖅᑎᐅᑉ ᐃᓱᒫᓗᑎᒋᖏᑎᐊᖅᑕᖓ. ᐃᒪᓐᓇ 

ᐃᓱᒪᒋᔭᐅᔪᒪᖏᑎᐊᖅᑐᖓ ᐱᒻᒪᕆᐊᓗᓇᓱᒋᔭᕋ. 

ᑭᓯᐊᓂ ᐅᐊᓗᐊᖑᖅᑰᔨᖃᑦᑕᕋᓗᐊᕐᒪᑦ 

ᐊᖏᖅᑎᐅᖃᑕᐅᖅᑎᑕᐅᓂᕋᖅᑕᐅᓪᓗᑕᓗ 

ᒪᓕᒐᓕᐅᖅᑎᐅᒐᑦᑕ ᐊᔪᓐᓇᓯᔾᔪᔾᔭᐅᔪᓂᓪᓗ 

ᑐᓴᓚᐅᖅᑕᖅᐳᒍᑦ.  

 

ᐊᒻᒪᓗᒃᑕᐅᖅ ᑕᐃᓐᓇ ᑐᓴᓗᐊᕋᑖᖅᑕᕋ ᑲᓇᑕᒥᒎᖅ 

ᑕᒻᒪᖅᓯᒪᔪᖅᓯᐅᖅᑎ ᑕᐃᒪᐃᖁᔨᒻᒪᑦ. 

ᐅᖃᓕᒫᖃᑕᐅᓇᔪᖃᑦᑕᒃᖢᖓ ᒪᑯᓂᖓ 

ᐅᓂᒃᑳᖏᓐᓂᓪᓗ. ᐊᕐᕌᒎᒐᓵᓗᓐᓄᑦ 

ᐊᑐᓕᖁᔭᕋᓗᐊᖏᑦ ᑲᔪᓯᑎᑕᐅᓚᐅᖅᓯᒪᖏᑦᑐᑦ 

ᒐᕙᒪᑦᑎᓐᓄᑦ. ᓈᒻᒪᓈᖏᑦᑕᕌᖓᑕ ᒐᕙᒪᑦᑎᓐᓄᑦ. 

ᓇᓗᓇᖅᓯᖃᑦᑕᒃᖤᖅᐴᖅ. 

 

ᓄᓇᑦᑎᓐᓂᓗ ᐃᓱᒪᓗᑎᒋᔭᓪᓚᕆᐊᓗᑉᐳᑦ 

ᐅᖃᐅᓯᕆᓇᓱᒃᑕᕗᑦ ᐊᖏᖅᑕᐅᒡᒐᐃᓐᓇᐅᔭᖅᑐᑦ. 

ᒪᑯᐊᓗ ᑲᔪᓯᔪᓐᓇᖃᑦᑕᖅᑐᑦ 

ᐊᖏᓚᐅᖅᑎᓐᓇᑕᓗᓐᓃᑦ. ᐃᓱᒪᓇᖃᑦᑕᑐᕐᓗᓐᓃᑦ 

ᖃᓄᐃᒻᒪᒃᑭᐊᖓᐃ ᑕᑯᑎᑕᐅᓇᔪᖃᑦᑕᕋᓗᐊᖅᐱᑕ 

ᓲᕐᓗ ᐱᔭᕇᖅᓯᒪᔪᓂᒃ. ᑖᓐᓇ 

ᐃᓱᒫᓘᑎᒋᓪᓚᕆᖃᑦᑕᖅᑕᕋ ᓲᕐᓗ ᑖᒃᓱᑐᓇ. 

ᑕᐃᒪᓐᓇᐅᔭᕆᐊᖃᕋᓱᒋᖏᑕᕋᓗᐊᕋ 

ᑐᐊᕕᓐᓇᖅᓯᑲᓪᓚᑐᐃᓐᓇᕐᓂᖅ. 

 

ᓲᕐᓗ ᖃᐃᑦᑎᔭᐅᖃᑦᑕᖅᑐᒍᑦ 

ᐊᖏᒋᐊᖃᓕᖅᖣᑎᒍᓗ ᑕᕝᕙ ᑕᐃᒪᐃᑦᑕᕆᐊᖃᒻᒪᑦ. 

ᑕᐃᒪᓐᓇᑐᖅ ᒐᕙᒪᖃᖏᓚᐅᖅᑕ. 

ᐱᓕᕆᖃᑎᒌᒐᓱᒋᐊᖃᕋᓗᐊᖅᑐᒍᑦ. 

 

ᐅᓇ ᐊᐱᖅᑯᑎᒋᔪᒪᔭᕋ ᑖᒃᑯᐊ 

ᑕᑯᒃᓴᕈᖅᑎᑕᐅᓚᐅᖅᑐᑦ RSP-ᖑᓂᕋᖅᑕᐅᔪᑦ. 

ᖃᑦᓯᑦ ᑭᐊᖓᐃ ᑖᒃᓱᒧᖓ ᐱᔪᒪᓇᓱᓚᐅᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᒥᔅᑕ ᐃᓄᒃ. 

ᑐᑭᓯᓇᖅᓯᑎᒋᐊᒃᑲᓂᕐᓗᒍ ᐃᓐᓇ 

ᑕᒻᒪᖅᓯᒪᔪᖅᓯᐅᖅᑎ ᐊᔭᐅᑦᑐᐃᒃᑳᓗᒻᒪᑦ ᐃᓛᒃ 

ᐊᓯᒥᓂᒃ ᐊᓯᒥᓄᑦ ᓈᓚᒃᑕᕐᔪᐊᕌᓗᒻᒪᑦ ᑲᓇᑕᐅᑉ  

ᒐᕙᒪᒃᑯᖏᓐᓄᓪᓗ ᐊᓯᖏᓐᓄᓪᓗ. ᐊᑐᓕᖁᔭᖏᓪᓗ 

ᐅᖃᐅᓯᕆᔭᖏᑦ 

ᐅᖃᓕᒫᖅᑕᐅᓐᖑᐊᕈᓗᑐᐃᓐᓇᖃᑦᑕᖏᒻᒪᑕ. 

 

ᑕᐃᒃᑯᐊᓗ ᑮᓇᐅᔭᓕᕆᓂᐅᑉ ᐃᓗᐊᒍᑦ ᑖᓐᓇ 

ᐊᑐᓕᖁᔭᓕᐊᕆᓚᐅᖅᓯᒪᔭᖓ ᑕᒻᒪᖅᓯᒪᔪᖅᓯᐅᖅᑎ 

ᐅᑯᐊ ᐱᓕᕆᐊᕆᔭᐅᔭᕆᐊᖃᓪᓚᖅᑑᓚᓯᒪᓚᐅᕐᒪᑕ. 

ᑕᐃᒪᐃᑦᑑᒻᒪᑦ ᐃᓛᒃ 

ᐊᓚᓐᖑᐊᑐᐃᓐᓇᕈᓐᓇᖏᓐᓇᑎᒃᑯ ᒪᓕᓪᓗᒋᑦ 

ᑭᓯᐊᓂ ᑕᐃᒃᑯᐊ ᐅᖃᐅᓯᕆᓚᐅᖅᑕᖏᑦ. 

 

ᑮᓇᐅᔭᓪᓗ $250,000 ᓇᓗᓇᐃᖅᓯᓚᐅᖅᑐᖅ 

ᐅᖓᑕᐅᔾᔨᖏᒃᖣᑎᒃ ᐊᑐᕈᒫᓐᓂᐊᖅᑐᖁᑎᒥᓐᓂᒃ 

ᓄᑦᑕᖅᑐᓂᒋᑦ ᑮᓇᐅᔭᐃᑦ ᐃᓗᓕᖏᓐᓂᑦᑐᑦ 

$150,000 - $250,000-ᓂᒃ ᑐᓂᔭᐅᒃᖤᖅᐳᖅ 

ᐊᖏᕈᑎᒥᒃ ᐊᑐᖅᑕᐅᓕᕌᖓᑕ ᐊᖏᕈᑎᓂᒃ 

ᐊᑎᓕᐅᕆᓪᓗᑎᒃ ᑲᑉᐸᓃᓪᓗ ᑕᐃᒃᑯᐊ. 

 

ᐃᒃᑯᐊ ᐊᑕᐅᓯᐅᓚᐅᖏᒻᒪᑕ 

ᓂᕈᐊᖅᑎᕐᕕᐅᔪᓐᓇᖅᑐᑦ ᓄᓇᓕᓐᓂ ᒐᕙᒪᒃᑯᓂᓪᓗ  

ᐱᔨᑦᑎᖅᑏᑦ ᑕᐃᒪᐃᓕᐅᕈᓐᓇᖅᑐᓂᒃ 

ᑕᐃᒪᐃᑦᑐᓕᕆᔪᓐᓇᖅᑐᓂᒃ ᓂᕈᐊᖅᖠᒍᓐᓇᖅᑐᑦ. 

ᐃᓗᓕᑯᓗᔭᖏᓐᓂᒃ ᐱᓯᒪᖏᒃᑲᓗᐊᖅᑎᓪᓗᖓ 

ᑕᐃᒃᑯᐊ ᐊᔪᓐᖏᑦᑐᑦ ᑲᑉᐸᓂᐅᔪᑦ WESA 

ᑕᐃᒪᐃᑦᑐᓕᕆᔨᐅᔪᑦ ᑕᐃᒃᑯᐊᖑᕙᓗᒃᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒋᐊᖏᓂᓐᓂ 

ᐆᒥᖓ ᐅᖃᕋᓱᖅᑲᐅᔪᖓᑦᑕᐅᖅ  

ᑐᑭᓯᓇᖅᓯᒋᐊᕐᓗᖓᑦᑕᐅᖅ. ᐅᓄᖅᑐᓪᓚᕆᐊᓗᓐᓂᒃ 

ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎ 

ᐊᑐᓕᖁᒐᔭᖅᑕᒥᓐᓂᓪᓗ ᐃᒪᐃᖁᔭᒥᓂᓪᓗ 

ᒐᕙᒪᑦᑎᓐᓄ ᐅᖃᖃᑦᑕᖅᓯᒪᒻᒪᑦ ᐊᔾᔨᒌᖏᑦᑐᓂᒃ 

ᖃᐅᔨᓴᕐᓂᒃᑯᑦ. ᐊᕐᕌᒎᒃᖥᕌᖓᓐ, ᐊᕐᕌᒍᒃᖥᕌᖓᑦ, 

ᐊᕐᕌᒎᒃᖥᕌᖔᑦ ᐃᓚᖏᑦ ᐊᔪᓐᓇᕐᒪᒡᒎᖅ, 

ᑮᓇᐅᔭᖅᑕᖃᖏᒪᒡᒎᖅ ᐃᒪᐃᓕᒍᓐᓇᖅᑰᔨᕙᑦᑐᑕ 

ᒐᕙᒪᐅᓪᓗᑕ. ᐊᑲᐅᓈᑳᓪᓚᒑᓪᓗ 

ᒪᓕᒐᓕᐅᖅᑎᑐᐃᓐᓇᖅᑎᒍᑦ 

ᑐᑎᓴᓚᐅᖏᑎᐊᖅᑎᓪᓗᑕ ᐃᒪᓐᓇᕐᔪᐊᕌᓗᓐᓂᒃ 

ᑮᓇᐅᔭᓂᒃ ᐊᑐᓯᔫᒥᔪᖃᑐᐃᓐᓇᐸᒃᖣᓂ. ᑕᕝᕘᓇ 

ᓇᓗᓇᖅᑐᐊᓗᖃᑦᑕᖅᑐᖅ.  

 

ᑕᐃᒪ ᑐᓴᐅᒪᓕᓚᐅᕋᔅᓯ ᑖᒃᓱᒪᓐᖓᒡᒎᖅ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᐅᓂᕋᖅᑕᐅᔪᒥᒃ 

ᑐᓴᐅᒪᓕᓚᐅᕋᔅᓯ ᑕᐃᔅᓱᒪᓂ ᖃᖓ ᑐᓴᕐᒪᖔᑦᑕ 

ᓱᖅᑯᐃᓱᓐᖏᑦᑐᖓ ᑖᓐᓇᒎᖅ 

ᐱᑕᖃᕆᐊᖃᑲᐅᑎᒋᔭᕆᐊᖃᓕᖅᑐᖅ ᐆᒧᖓ 

ᑲᑎᒪᓂᐅᓂᐊᖅᑐᒧᑦ ᐅᕝᕙᓘᓐᓃᑦ ᐅᐱᕐᖔᖅ 

ᑲᑎᒪᓂᕆᓛᖅᑕᑦᑎᓐᓂᑦ ᑖᒃᑯᐊ 

ᐊᑲᐅᓈᓐᖏᓗᐊᖅᓲᔭᓚᐅᕐᒪᑎᒃ ᑖᓐᓇ 

ᐱᒋᐊᕆᐊᖃᓕᓚᐅᖅᐸ. ᑭᓯᐊᓂ 

ᓈᒻᒪᓈᓪᓗᐊᓕᓚᐅᕐᒥᔪᖅ ᑭᖑᕙᓗᐊᖅᑐᓂᓗ 

ᐅᐱᕐᖔᒥ ᑲᑎᒪᓂᑦᑎᓐᓄᑦ, 

ᑐᐊᕕᕐᓇᓗᐊᓯᑳᓪᓚᑦᑐᓂᓗ ᐅᒥᐊᔅᓵᒧᑦ 

ᑲᑎᒪᓂᕆᓂᐊᖅᑕᑎᓐᓄᑦ. ᑕᐃᒪᐃᑦᑑᓚᐅᕐᒫᑦ ᑖᓐᓇ 

ᑲᔪᓯᒋᐊᖅᓯᒪᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑖᓐᓇ 

ᐊᐱᖅᑯᑎᒋᒻᒪᒍ. ᑖᒃᑯᐊ ᓄᓇᕗᑦ ᒐᕙᒪᒃᑯᑦ  

ᐊᕙᑎᓕᕆᔨᒃᑯᑦ ᑲᔪᓯᑎᑦᑎᔪᓐᓇᖅᓯᔪᑦ ᑕᒪᑐᒥᖓ 

ᐅᓪᓗᒥ ᐱᒋᐊᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᓐᓇ 

ᐃᖅᑲᓇᐃᔮᖑᒐᔭᖅᑐᖅ ᓯᓚᐅᑉ ᖃᓄᐃᓐᓂᖓᓂ 

ᖃᐅᔨᓴᖅᑎ ᑮᓇᐅᔭᖏᒡᒎᖅ ᐊᖏᖅᑕᐅᑉᐸᑕ, ᒥᓂᔅᑕ 

ᐅᖃᕋᑖᕐᖓᑦ ᐃᖅᑲᓇᐃᔮᔅᓴᖅ ᑕᑉᐸᐅᖓ 

ᓴᖅᑭᖅᑕᐅᑦᑕᐅᑎᒋᒐᔭᕐᖓᑦ. ᑕᐃᒪᓕ ᑐᑭᖃᖅᑲ 

ᑕᒪᓐᓇ ᐃᖅᑲᓇᐃᔮᖅ ᑭᓱᓕᕆᔨᐅᒻᒪᖔᖅ 

ᓇᓗᓇᐃᖅᓱᕈᑎᖏᑦ ᑭᓱᓕᕆᔨᐅᒐᔭᕐᒪᖔᕐᓗ 

ᐋᖅᑭᓱᖅᑕᐅᓯᓕᖅᑳᑦ, ᑖᓐᓇ ᒪᓕᒐᕐᒥᑦ  

ᒪᓕᑦᑎᑦᑎᔨᐅᒐᔭᖅᑳ ᐅᕝᕙᓘᓐᓃᑦ ᓯᓚᓯ 

ᐱᐅᓐᖏᑦᑐᕐᖑᓈᓚᔨᑐᐃᓐᓇᐅᒐᔭᖅᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ, ᒥᔅᑕ ᓴᕕᑲᑖᖅ. 

ᐃᖅᑲᓇᐃᔮᖅᑖᖅᑎᑦᑎᑦᑕᐅᑎᒋᓂᐊᕐᓗᖓ 

ᐅᖃᓚᐅᓐᖏᑦᑐᖓ. 

 

ᐱᓕᕆᕕᕗᓪᓕ ᓴᖅᑮᕙᓪᓕᐊᒐᔭᕐᒥᔪᖅ 

ᐃᖅᑲᓇᐃᔮᒥᒃ. ᓇᓗᓇᐃᖅᓯᖅᑳᕆᐊᖃᕋᔭᖅᑐᖅ 

ᑭᓱᓕᕆᔨᐅᒻᒪᖔᖅ ᐊᒻᒪᓗ ᐃᖅᑲᓇᐃᔮᖓ 

ᕿᒥᕐᕈᐊᑦᑎᐊᖅᑕᐅᖅᑳᓚᐅᕐᓗᓂ ᐊᒻᒪᓗ 

ᑮᓇᐅᔾᔭᔅᓵᕆᒐᔭᖅᑕᖏᑦ ᐋᖅᑭᑕᐅᑦᑕᖅᑯᑦ, 

ᐊᐱᖅᓱᑕᐅᑦᑕᓕᖅᑯᑦ ᐃᖅᑲᓇᐃᔮᖅᑖᕋᓱᐊᖅᑐᑦ. 

ᑕᕝᕙᑦᑕᐅᑎᒋᐅᒐᔭᖅᑐᓴᐅᓐᖏᑦᑐᖅ, 318-ᓂᒃ 

ᐅᓪᓗᓂᒃ ᐱᔭᕇᕋᓱᒃᑲᔭᓐᖏᑕᔅᓴᕋᓗᐊᕗᑦ. ᒫᓂ 81-

ᓂᑦ ᐅᓪᓗᓂᒃ ᐃᖅᑲᓇᐃᔮᖅᑎᑖᕋᓱᔾᔮᓲᖑᒐᑦᑕ. 

 

ᓇᓗᓇᐃᖅᑐᕈᑎᖃᓐᖏᑦᑐᖅ ᓱᓕ 

ᐃᖅᑲᓇᐃᔮᕆᒐᔭᖅᑕᖓ, ᑮᓇᐅᔭᖏᑦ 

ᐊᖏᖅᑕᐅᖅᑳᕆᐊᖃᕐᖓᑕ ᑕᒪᒃᑯᐊ ᐊᓯᖏᑦ 

ᐃᓱᒪᒋᔭᐅᒋᐊᓚᐅᓐᖏᒻᒪᕆᑦᑎᓪᓗᒋᑦ, ᒥᔅᑕ ᓴᕕᑲᑖᑉ 

ᐊᐱᖅᑯᑎᖏᑦ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᓐᓈᓗᖏᓛᒃ ᓇᓗᓇᐃᖅᓱᖅᓯᒪᔪᓂᒃ 

ᐊᑐᐃᓐᓇᖃᕋᔭᖅᑐᔅᓴᐅᓐᖏᒃᑲᓗᐊᖅᑐᑎᑦ, 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᑕᕝᕙᓃᒥᒻᒪᑦ 

ᒪᓕᒐᓕᐅᕐᕕᒻᒥ ᑕᐃᒃᑯᐊᓕ ᐱᓕᕆᕕᖓᑦ 2012-

ᒥᓂᑦ ᑖᔅᓱᒥᖓ ᑐᒃᓯᕌᖃᕐᖓᑕ, ᖃᐅᔨᒪᔪᔅᓴᐅᕚᑦ 

ᑭᓱᓕᕆᔨᐅᔭᕆᐊᖃᕋᔭᕐᒪᖔᖅ, ᑖᓐᓇ ᐃᖅᑲᓇᐃᔮᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑯᐊ ᐅᖃᓕᒫᑲᐃᓐᓇᕈᓐᓇᕈᒃᑭᑦ 

ᑎᑎᕋᖅᓯᒪᔭᒃᑲ ᑖᔅᓱᒪ ᓯᓚᐅᑉ ᖃᓄᐃᓐᓂᖓᓂ 

ᑲᒪᔨᐅᑉ. ᐸᕐᓇᐅᓯᐅᖃᑦᑕᕋᔭᖅᑐᖅ ᒪᓕᒐᖏᓐᓂᓪᓗ 

ᖃᐅᔨᒪᑎᑦᑎᓗᓂ, ᐊᑐᐊᒐᓕᐅᖃᑦᑕᕐᓗᓂᓗ 

ᐱᖁᔭᐅᑉ ᐃᓗᐊᒍᑦ ᒪᓕᒐᕆᔭᐅᒍᓐᓇᕋᔭᖅᑐᓂᒃ 

ᓄᓇᕗᑦ ᐃᓗᐊᓂ, ᐊᕙᑎᓂᒃ 

ᖃᐅᔨᓴᖅᑕᐅᔭᕆᐊᓕᓐᓂᒃ ᒐᕙᒪᒃᑯᓐᓄᑦ 

ᐱᓕᕆᕕᐅᔪᒪᔪᓄᑦ ᐋᖅᑭᑦᑎᕆᖃᑦᑕᕐᓗᓂ. 

 

ᒪᒥᐊᑦᑐᖓ ᑐᓵᔨᓄᑦ ᓱᒃᑲᓕᔮᓗᐊᖅᑐᖓ 

ᐅᖃᓕᒫᓲᖑᒐᒪ…. 

 

ᐊᒻᒪᑦᑕᐅᖅ ᓯᓚᐅᑉ ᖃᓄᐃᓐᓂᖏᓐᓂ 

ᐊᐅᓚᑦᑎᒍᑕᐅᒐᔭᖅᑐᓂᒃ ᓄᓇᕗᒻᒥ ᓄᓇᓕᓕᒫᓄᑦ 

ᐋᖅᑭᑦᑎᕆᔨᐅᒐᔭᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓇᓗᓇᓐᖏᑎᐊᖅᑑᔮᖅᑐᖅ, ᓇᓗᖅᑯᑎᔪᒍᑦ ᑖᓐᓇ 

ᒪᓕᒐᕐᓂᑦ ᒪᓕᑦᑎᑦᑎᔨᐅᒐᔭᕐᒪᖔᖅ. ᐱᐅᒐᔭᖅᑐᖅ 

ᑕᐃᒪᐃᑉᐸᑦ, ᑕᐃᒪᐃᒍᓐᓇᖅᑲᑦ. 

ᐅᖃᐅᔾᔨᔨᖃᑐᐃᓐᓇᕆᐊᖃᖅᑑᔮᓐᖏᒃᑲᓗᐊᕋᑦᑕ 

ᓯᓚᓯ ᐱᐅᓐᖏᒻᒪᑦ, ᐃᓛᓐᓂᑯᓪᓗ ᓯᓚ 

ᖃᓄᐃᑦᑐᖃᖅᑑᔮᓕᕋᐃᒻᒪᑦ 

ᓱᒋᐊᖅᑕᐅᖁᒍᒪᓲᕆᒐᓗᐊᕐᒥᒐᑦᑎᒍ. ᑕᐃᓐᓇᓗ 

ᐃᖅᑲᓇᐃᔭᖅᑎᑖᕐᓂᐊᖅᑲᑦ ᒪᓕᒐᕐᓂᒃ 

ᒪᓕᑦᑎᑦᑎᔨᐅᔭᕆᐊᖃᖅᑐᒋᔭᕋ. 

ᐊᖏᕈᑦᑎᒍ ᐅᑯᐊ ᑮᓇᐅᔭᖏᑦ. ᑕᐃᒪᓕ ᒥᓂᔅᑕ 

ᐅᖃᖅᑲᐅᒻᒪᑦ ᐃᖅᑲᓇᐃᔮᖓ 

ᓇᓗᓇᐃᖅᑐᑕᓕᕋᔭᖅᑐᖅ ᑭᓱᓕᕆᔨᐅᒻᒪᖔᑦ, 

ᑮᓇᐅᔾᔭᔅᓵᖏᓪᓗ ᐋᖅᑭᑦᑕᐅᓗᑎᒃ. ᐅᖃᖅᑲᐅᒻᒪ 

ᐊᑯᓂᑲᓪᓚᕈᓗᒃ ᐃᖅᑲᓇᐃᔭᓕᖅᑎᑦᑎᒐᓱᓲᖑᒻᒪᑕ 

ᐃᖅᑲᓇᐃᔭᖅᑎᑖᕋᓱᓲᖑᒻᒪᑕ, ᑖᓐᓇᓗ 

ᖃᐅᔨᒪᕈᓘᔭᕆᐊᖃᕋᔭᕆᓪᓗᓂ ᐃᖅᑲᓇᐃᔮᒥᓂᒃ. 

ᒥᓂᔅᑕ ᐅᖃᖅᑲᐅᒻᒪ ᑖᒃᑯᐊ ᑮᓇᐅᔭᑦ ᓱᕐᕋᖏᓪᓗᑎᒃ 

ᐅᑎᑐᐃᓐᓇᕆᐊᖃᕐᒥᒻᒪᑕᒎᑦ ᐊᕐᕌᒍᑦ 

ᑖᔅᓱᒥᖓᔅᓴᐃᓐᓇ ᑮᓇᐅᔭᓂᒃ 

ᑐᔅᓯᕋᕆᐊᖃᑐᐃᓐᓇᓛᕐᒥᒻᒪᑕ ᐅᖃᖅᑲᐅᒻᒪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᔭᓐᓇᒦᑦᑕᐅᖅ ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ 

ᓴᕕᑲᑖᖅ. ᐅᖃᖅᑲᐅᒐᒪᐃᓛᒃ ᐊᕙᑎᓕᕆᔨᒃᑯᑦ 

ᒥᓂᔅᑕᖓ ᑕᕝᕙᓃᒻᒪᑦ, ᑕᐃᒫᒃ ᐊᐱᖅᑯᑎᒋᖅᑲᐅᔭᑎᑦ 

ᒪᓕᒐᕐᓂᒃ ᒪᓕᑦᑎᑦᑎᔨᐅᒐᔭᕐᒪᖔᑦ ᑕᐃᑯᖓ 

ᐊᐱᖅᑯᑎᒋᔪᓐᓇᑕᑎᑦ.  

 

ᑕᐃᒪᓕ ᐃᓐᓄᑕᐅᖏᑉᐸᑦ ᑕᐃᕝᕙᓂ ᐊᕐᕌᒍᑦᑎᓐᓂ, 

ᑕᕝᕙᓂ ᐸᕐᓇᐅᑎᑦᑕ ᐃᓗᐊᓃᖃᑕᐅᒻᒪᑦ ᐊᕐᕌᒍᒧᑦ 

ᐊᕐᕌᒍᒃᑲᓐᓂᐅᓛᖅᑐᒧᓪᓗ. ᐃᓚᒋᔭᐅᒐᔭᕐᒥᔪᖅ ᒪᐃᒥ, 

ᐃᓚᒋᔭᐅᒐᔭᕐᒥᔪᖅ ᕖᕝᕗᐊᓕ ᒫᔅᓯᒥ  

ᑮᓇᐅᔭᖅᑐᕈᑎᒃᓴᓕᕆᓕᕈᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒪᑉᐱᒐᖅ 8-ᒦᑦᑐᒍᑦ ᐊᕙᑎᓕᕆᔨᒃᑯᑦ 

ᐊᐅᓚᒍᑎᔅᓴᖏᑦ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑦᓱᒧᖓᑦᑕᐅᖅ 

ᓯᕗᓪᓕᖅᐹᖓᓄᑦ ᐊᐱᕆᑲᐃᓐᓇᓵᕈᒪᒻᒥᔪᖓ 

$150,000 ᒥᒃᓵᓄᑦ. ᑖᓐᓇᒎᑦ ᐊᓂᕐᓂᐅᑉ 

ᐱᐅᑎᒋᓂᖓᓂᒃ ᖃᐅᔨᓴᖅᑎᐅᖃᑦᑕᕋᔭᖅᑐᒥᒃ, 

ᑐᑭᓯᑎᑕᐅᒍᓐᓇᕈᑦᑕᐅ ᑖᓐᓇ ᖃᐅᔨᓴᖃᑦᑕᕋᔭᖅᑲ 

ᓯᓚᒦᑦᑐᓂᒃ ᐅᕝᕙᓘᓐᓃᑦ ᐃᓪᓗᐃᑦ ᐃᓗᐊᓃᑦᑐᓂᒃ 

ᐅᕝᕙᓗ ᑕᒪᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᔪᐊᓇᓯ 

ᐊᐱᕆᒐᕕᑦ. ᐅᕙᒍᓪᓕ ᑐᑭᓯᒃᑲᓐᓂᕈᑏᑦ ᐱᓯᒪᔭᕗᑦ 

ᓯᓚᒥ ᓯᓚᐅᑉ ᖃᓄᐃᓐᓂᖓᓂᒃ ᐃᓪᓘᑉ 

ᓯᓚᑎᖏᓐᓂᒃ ᑲᒪᒐᔭᖅᑐᖅ. ᒪᑯᐊ ᐊᔅᓯᕖᑦ, 

ᐳᔪᕈᔪᐃᑦ, ᓯᐅᕋᕐᒦᖔᖅᑐᑦ ᐳᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒪᑉᐱᒐᖅ 8-ᒦᑦᑐᒍᑦ. ᐊᕙᑎᓕᕆᔨᒃᑯᑦ 

ᐊᐅᓚᒍᑎᒃᓴᖏᑦ ᓯᕗᕐᖓᒍᑦ ᐊᖏᖅᑕᐅᓯᒪᖏᑦᑐᑦ 

ᑲᑎᓕᒫᖅᑐᒋᑦ ᐊᐅᓚᑦᑎᒍᑎᒃᓴᐃᑦ $500,000. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᒥᔅᑕ 

ᔪᐊᓇᓯᐅᑉ ᐅᖃᐅᓯᖃᒐᓛᖓᑦ, ᑭᐅᔭᐅᓪᓗᓃᓛᒃ 

ᓯᓚᒥ ᓯᓚᐅᑉ ᖃᓄᐃᓐᓂᖓᓂᒃ ᐅᖃᐅᓯᖃᕋᑖᖓᑦ 

ᐅᕙᓂᓗ ᐊᕙᑎᓕᕆᔨᒃᑯᑦ ᐱᓕᕆᑦᑎᓐᓂ 

ᐊᕙᑎᑦᑎᓂᓪᓗ ᑕᐃᓯᓯᒪᒋᓪᓗᓂ. 

ᓇᓗᓇᐃᖅᓯᑦᑎᐊᕈᓐᓇᖅᑳ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ 

ᐊᐱᕆᒐᕕᑦ. ᐃᒃᓯᕙᐅᑖᖅ, ᐅᕙᓕ ᑐᑭᓯᓯᒪᔭᖓᒍᑦ 

ᐃᓪᓘᑉ ᐃᓗᐊ ᖃᓄᐃᓐᓂᖓ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ ᑲᒪᒋᔭᐅᒐᔭᖅᑐᖅ 

ᐊᒻᒪᓗ ᑕᐃᒃᑯᓄᖓ ᐃᖅᑲᓇᐃᔭᕐᕕᒻᒥ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᔩᑦ ᑮᓇᐅᔭᖅᑖᓕᕆᔨᖏᑦ. 

 

ᒥᔅᑕ ᒪᐃᒃ ᖃᐅᔨᒪᓂᖅᓴᐅᑐᐃᓐᓇᕆᐊᓕᒃ ᑖᔅᓱᒥᖓ 

ᖃᓄᐃᓕᖓᒻᒪᖔᖅ ᐊᓂᖅᓵᖅᑐᕐᓇᐅᑦ ᐃᓪᓘᑉ 

ᐃᓗᐊᓂ ᓯᓚᒥᓗ ᑭᐅᖁᑐᐃᓐᓇᑦᑎᐊᖅᑕᕋ. 

ᖃᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓚᐅᓐᖏᑦᑐᕈᓘᔪᖓ ᐃᓗᒥᑦ 

ᓇᑉᐸᖅᑐᖃᕋᔭᕐᒪᖔᖅ facility 

ᐃᒪᐃᓕᓚᐅᖏᑦᑐᖓ ᐃᓄᑦᑎᑐᑦ ᐅᖃᓚᐅᖏᑦᑐᖓ 

ᑕᐃᒫᒃ. ᑭᓯᐊᓂ ᐅᖃᖅᑲᐅᔪᖓ ᑕᐃᒃᑯᐊ 

ᒐᕙᒪᑐᖃᒃᑯᓐᓂᑦ ᑕᒪᔅᓱᒧᖓ ᓯᓚᓕᕆᓂᕐᒧᑦ, 

ᐳᔪᓕᕆᓂᕐᒧᓪᓗ, ᐃᓯᐊᕿᓕᕆᓂᕐᒧᓪᓗ 

ᐃᓯᐊᕿᐅᓂᕋᕋᒃᑭᑦ ᐊᔅᓯᕕᒻᒥᑦ ᐳᔫᖃᑦᑕᓚᐅᖅᑐᑦ 

ᐃᖃᓗᓐᓂ ᐊᐱᖅᑯᑎᐅᖃᑦᑕᓚᐅᖅᑐᑦ. ᑕᐃᒃᑯᐊ 

ᖃᐅᔨᓴᐅᑏᑦ ᐊᑐᐃᓐᓇᕈᕋᔭᕋᓗᐊᖓᑕ ᑕᒪᔅᓱᒥᖓ 

ᑲᒪᑦᑎᐊᕈᒪᓂᑦᑎᓂ ᓴᖅᑮᒍᑦᑕ 

ᐃᖅᑲᓇᐃᔭᖅᑎᖃᕐᓗᑕ ᑖᔅᓱᒧᖓᓗᐊᑐᐊᖅ 

ᑐᕌᖓᔪᒥᒃ. ᑕᐃᒫᒃ ᐅᖃᕋᓱᐊᖅᑲᐅᔪᖓ ᑕᐃᒃᑯᐊ 

Federal Government-ᑯᓐᓄᑦ ᑎᒍᒥᐊᖅᑕᐅᔪᑦ 

ᖃᐅᔨᓴᕈᑎᔅᓴᐃᑦ equipments ᑕᐃᒃᑯᐊ 

ᐊᑐᐃᓐᓇᕈᕆᐊᓪᓚᒃᑲᔭᕋᓗᐊᕐᖓᑕ ᑕᕝᕗᖓ ᓄᓇᕗᑦ 

ᐃᓗᐊᓄᑦ. ᑕᐃᒫᒃ ᐅᖃᕋᓱᖅᑲᐅᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᒪᐃᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᒃ ᑐᓴᓪᓚᕆᖅᑲᐅᖏᑦᑐᖓᐃᓛᒃ. ᐃᓪᓗᒥᒃ 

ᓇᒧᓐᖓᖅᓯᓂᐊᕐᒪᖔᑦᓯ ᑐᓴᖅᑲᐅᒐᒪ ᑭᓯᐊᓂ. 

ᓯᓚᒥᒃ ᖃᐅᔨᓴᕐᓂᖅ ᓯᓚᐅᑉ ᖃᓄᐃᓐᓂᖓᓂᒃ 

ᖃᐅᔨᓴᕐᓂᖅ ᐱᓕᕆᕕᑦᑎᓐᓂ ᐊᕙᑎᓕᕆᕕᑦᑎᓐᓂ  

ᐱᓕᕆᖃᑦᑕᕋᔭᕐᖓᑦ. ᑕᐃᒫᒃ ᑐᓴᖅᑲᐅᒐᒪ. 

ᑲᑎᒪᔾᔪᑎᒥᓂᕐᓂᖅᑲᐃ 

ᕿᒥᕐᕈᐊᕆᐊᖅᑐᖃᕈᓐᓇᖅᑐᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ. ᑕᐃᒪ 

ᐅᖃᕋᑖᕋᕕᓐ, ᐃᒃᓯᕙᐅᑖᖅ, ᓯᓚᐅᑉ 

ᖃᓄᐃᓐᓂᖓᓂᒃ ᐅᖃᓯᖃᑦᑐᒍᑦ. ᓯᓚᒥᒃ, ᓯᓚᐅᑉ 

ᐊᓂᕐᓂᖃᓐᓇᖅᑑᑉ. ᐃᓛᒃ ᖃᓄᐃᓐᓂᖓᓂᒃ ᓯᓚᐅᑉ 

ᓯᓚᒥ. ᐊᓯᖏᓪᓕ ᐱᓕᕆᔩᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ ᐃᖅᑲᓇᐃᔭᕐᕖᑦ 

ᐃᓗᐊᓂ ᑲᒪᓲᖑᒻᒪᑕ ᓯᓚᖓ ᐱᐅᒐᓗᐊᕐᒪᖔᑦ. 

ᑕᐃᒃᑯᐊᓗ ᐋᓐᓂᖅᑐᖃᕐᓂᖅᑲᑦ 

ᐊᑦᑕᓇᖅᑐᓕᕆᔨᒃᑯᓐᓄᑦ ᑮᓇᐅᔭᖅᑖᕐᕕᐅᓲᑦ. 

ᓴᖑᕙᓪᓕᐊᓕᕋᑦᑕ ᑐᑭᓯᓯᒪᔭᒃᑯᓪᓕ ᓯᓚᐅᑉ 

ᐊᓂᕐᓂᖃᕐᓇᕐᓂᖓᓂᒃ, ᓯᓚᒦᑦᑐᒥᒃ ᐃᓪᓗᑉ  

ᐃᓗᐊᓃᓐᖏᑦᑐᒥᒃ ᓯᓚᒥᒃ ᐅᖃᐅᓯᖃᑦᑐᒍᑦ. ᓯᓚᒥᒃ 

ᖃᐅᔨᓴᖅᑎᐅᒐᔭᖅᑐᒥᒃ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᐅᓇ ᑐᑭᓯᑦᑎᐊᑲᓐᓂᕈᐊᖅᖣᒍ, ᐄᑯᓗᒃ 

ᐊᐱᕆᐊᓂᓐᖏᓚᐅᕋᒪ Nunavut Environmental 

Liabilies (ᑐᓵᔨᑎᒍᑦ) ᑖᓐᓇ ᓵᓐᖓᑦᑎᒐᔭᖅᑳ 

ᓄᓇᓕᒫᕌᓗᓐᓂᒃ ᒐᕙᒪᑐᖃᒃᑯᓐᓄᑦ, ᐃᓄᓐᓄᑦ, 

ᕼᐋᒻᓚᒃᑯᓐᓄᑦ ᓄᓇᖁᑎᒋᔭᐅᔪᓂᒃ? ᐅᕝᕙᓗᓐᓃᑦ 

ᕼᐋᒻᓚᒃᑯᓐᓄᑦ ᐊᐅᓚᑕᐅᒍᓐᓇᖅᑐᓂᒃ ᓄᓇᓕᑦ 

ᒐᕙᒪᒃᑯᖏᓐᓄᑦ ᐊᐅᓚᑦᑎᕕᐅᔪᓂᒃ 

ᐃᖅᑲᓇᐃᔭᕋᔭᖅᑲ? 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒥᑦᑕᐅᖅ ᒥᔅᑕ ᒥᑭᓐᖑᐊᖅ 

ᐊᐱᕆᒐᕕᓐ. ᑐᑭᓯᓯᒪᔭᒃᑯᓪᓕ ᓄᓇᕗᑦ ᐃᓗᐊᓂ 

ᐱᓕᕆᒐᔭᖅᑐᑦ, ᓄᓇᕘᑦ ᑭᓪᓕᖓᑕ ᐃᓗᐊᓂ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐊᖏᕈᑦᑎᒍ ᒪᕐᕉᒃ, ᐅᓇᓗ ᑕᐃᒪᓖ 

ᓯᕗᓂᕆᓛᖅᑕᑎᓐᓂ ᐊᒡᒋᖅᑐᒥ 

ᐃᓱᒪᒋᔭᐅᒋᐊᕈᓐᓇᓛᖅᑲᐃᑦ ᓄᓇᐃᑦ ᓱᕈᖅᓯᒪᔪᐃᑦ, 

ᓱᕈᔪᓕᑦ. ᓄᓇᓖᑦ ᓴᓂᐊᓃᓐᖏᑦᑐᑦ? 

ᒐᕙᒪᑐᖃᒃᑯᓐᓄᑦ ᐱᓕᕆᐊᕐᖑᔭᕆᐊᓕᐅᒐᓗᐊᑦ 

ᕿᒪᑦᑕᐅᑐᐃᓐᓇᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ, ᒥᔅᑕ ᒥᑭᓐᖑᐊᖅ 

ᐊᐱᕆᒐᕕᓐ. ᑕᕝᕙ ᑖᓐᓇ ᐱᔾᔪᑎᓪᓚᕆᖓ ᑖᒃᓱᒪ 

ᓴᖅᑭᕋᓱᑦᑕᑦᑕ. ᑕᐃᒪᐃᑦᑐᓂᒃ 

ᕿᒥᕐᕈᐊᖃᑦᑕᕆᐊᖅᑐᕋᔭᕐᖓᑦ ᓄᓇᕗᑦ 

ᐃᓗᐊᓃᑦᑐᓂᒃ ᑕᐃᒪᐃᑦᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓴᔨᑎᒍᑦ): ᒪᑉᐱᒐᖅ 8-ᒦᑦᑐᒍᑦ. 

ᐊᕙᑎᓕᕆᔨᒃᑯᑦ ᐊᐅᓚᒍᖅᑎᔅᓴᖏᑦ 

ᓱᕋᔾᔭᐃᖅᓯᒪᒍᑎᔅᓴᖏᑦ ᓯᕗᓂᐊᒍᑦ 

ᐊᖏᖅᑕᐅᓯᒪᖏᑦᑐᑦ, ᑲᑎᑦᑐᒋᑦ. ᐱᓕᕆᐊᕐᖏᓐᓄᑦ 

ᐊᐅᓚᑦᑎᒍᑎᔅᓴᐃᑦ $500,000 ᑲᑎᓕᒫᖅᑐᒋᑦ 

ᐱᓕᕆᕕᒻᒥ ᐊᖏᖅᑕᐅᓯᒪᖏᑦᑐᑦ ᓯᕗᓂᐊᒍᑦ, 

$500,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 9. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ 

ᐊᐅᓚᒍᑎᔅᓴᖏᑦ ᓯᕗᓂᐊᒍᑦ 

ᐊᖏᖅᑕᐅᓯᒪᓐᓂᖏᑦᑐᑦ. ᑲᑎᒪᓕᒫᖅᑐᒋᑦ 

ᓄᓇᓕᓐᓂ ᐃᑲᔪᖅᓰᒍᑎᔅᓴᑦ ᐅᖂᑕᓐᖑᐊᒦᑦᑐᖅ 

$20,000. ᑲᑎᓕᒫᖅᑐᒋᑦ ᐱᓕᕆᕕᐅᑉ ᓯᕗᓂᐊᒍᑦ 

ᐊᖏᖅᑕᐅᓯᒪᓐᓂᖏᑦᑐᑦ ᐅᖂᑕᓐᖑᐊᖅ ᐃᓗᐊᓃᑦᑐᑦ 

$20,000-ᑖᓚ. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᒪᑉᐱᒐᖅ 10. ᓄᓇᕗᑦᒥ 

ᓯᓚᑦᑐᖅᓴᕐᕕᑦ ᐊᐅᓚᒍᑎᔅᓴᖏᑦ, ᓯᕗᓂᐊᒍᑦ 

ᐊᖏᖅᑕᐅᓯᒪᓐᓂᖏᑦᑐᑦ, ᑲᑎᓕᒫᖅᑐᒋᑦ ᓄᓇᕗᑦ 

ᓯᓚᑦᑐᖅᓴᕐᕕᒃ $6,000. ᑲᑎᒪᓕᒫᖅᑐᒍ 

ᐱᓕᕆᕕᒻᒧᑦ, ᓯᕗᓂᐊᒍᑦ ᐊᖏᖅᑕᐅᓯᒪᓐᓂᖏᑦᑐᑦ 

$6,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒪᒃᐱᒐᖅ 2-

ᒨᑦᑕᕈᔅᓯ. ᐅᐃᒍᐊ, ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ. ᑲᑎᓪᓗᒋᑦ ᐊᐅᓚᔾᔪᑎᔅᓴᐃᑦ 

ᑐᓂᔭᐅᓂᐊᖅᑐᑦ ᑖᔅᓱᒧᖓ $7,329,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᓅᕐᓗᓯ 

ᖃᐅᑯᖅᑕᒧᑦ. ᐃᔾᔪᔪᖁᑎᔅᓯᓐᓄᑦ. ᐋᕼᐃᓪᓛᒃ 

ᒪᓕᒐᒃᓴᖅ 7, ᐃᓚᒋᐊᕈᑎᑦ ᑮᓇᐅᔭᖅᑐᕈᑎᔅᓴᓄᑦ 

ᑐᓂᐅᖅᑲᖅᑕᐅᓂᐊᖅᑐᑦ ᐊᐅᓚᔾᔪᑎᔅᓴᐃᑦ 

ᐋᖅᑭᐅᒪᐃᓐᓇᕈᑎᔅᓴᐃᓪᓗ ᒪᓕᒐᖅ, ᓈᓴᐅᑎᖓ 1, 

2014-2015. ᓈᓴᐅᑖ ᐱᖁᔭᐅᑉ ᐃᓚᖓᑕ 1. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 

ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. 

ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕐᓗᓯ 

ᒪᒃᐱᒐᖅ ᐱᖓᔪᖓᓐᓄᑦ ᒪᒥᐊᓇᖅ. ᐃᓚᒋᐊᕈᑏᑦ 

ᑮᓇᐅᔭᖅᑐᕈᑎᔅᓴᐃᑦ ᒫᑦᓯ 31 ᐃᓱᐊᓄᑦ 2015-ᒧᑦ 

ᑎᑭᓪᓗᒍ. ᑲᑎᓪᓗᒋᑦ ᐃᓚᒋᐊᕈᑎᔅᓴᓕᒫᑦ 

$7,329,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. 

ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. 

ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᒪᓕᒐᒃᓴᖅ ᐃᓗᐃᑦᑑᑎᓪᓗᒍ ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᓪᓗᒍ 67(2) ᒪᓕᒐᖅ ᒪᓕᒐᒃᓴᖅ 7 ᐃᕐᖐᓐᓇᖅ 

ᐃᓕᔭᐅᔪᓐᓇᖅᓯᒐᔭᕐᒪᑦ ᑲᑎᒪᔾᔪᑎᔅᓴᓄᑦ 

ᐱᖓᔪᖓᓐᓂᒃ ᐅᖃᓕᒫᖅᑕᐅᔪᓐᓇᖅᓯᒻᒪᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᒋᐊᕈᑎᑎ. ᒥᓂᔅᑕ 

ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ ᖁᔭᓐᓇᒦᒃ. ᑲᑎᒪᔨᕋᓛᑦ 

ᐊᐱᖅᓱᖃᑦᑕᕋᑖᕐᒪᑕ ᒪᓕᒐᒃᓴᖅ 7-ᒥ. 

ᓇᓗᓇᐃᖅᓯᔪᒪᓪᓗᖓ ᑲᑎᒪᔨᓂᑦ ᑖᓐᓇ ᐊᒃᓱᐋᓗᒃ 

ᓂᓪᓕᐅᑎᒋᔭᓯ ᐃᓱᒫᓘᑎᒋᔭᓯᓗ ᑖᒃᑯᐊ 

ᐱᖃᓯᐅᔾᔭᐅᓂᐊᖅᑐᑦ ᐃᖅᑲᓇᐃᔭᕐᓂᑦᑕ 

ᐸᕐᓇᐅᑎᖏᑦᑕ ᐃᓗᐊᓄᑦ. 

 

ᑖᒃᑯᐊ ᐱᒋᐊᕈᑏᑦ ᐱᐅᔪᒻᒪᕆᐅᒻᒪᑕ 

ᐃᑲᔪᕐᓂᖃᕐᓂᐊᖅᖢᑎᓪᓗ ᓄᓇᕗᒻᒥᐅᓄᑦ ᐊᕐᕌᒎᓂᑦ 

ᐊᒡᒋᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᐊᑏ ᒪᑐᐃᕆᐊᕈᑎᑎᑦ ᐅᖃᐅᓯᕆᓚᐅᕐᒥᒃᑭᑦ 

ᒥᓂᔅᑕ ᐲᑕᓴᓐ ᒪᓕᒐᒃᓴᖅ 9-ᒧᑦ.  

 

ᒪᓕᒐᒃᓴᖅ 09 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 5, 

2013-2014 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒫᓃᑦᑐᖓ ᓴᖅᑭᖅᑎᔭᖅᑐᖅᖢᖓ  

ᒪᓕᒐᒃᓴᖅ 9-ᒥ, ᐃᓚᒋᐊᕈᑏᑦ ᑮᓇᐅᔭᖅᑐᕈᑎᔅᓴᓄᑦ 

ᑐᓂᐅᖅᑲᖅᑕᐅᓂᐊᖅᑐᑦ ᐊᑭᑐᔪᖅᑐᕈᑎᔅᓴᑦ 

ᒪᓕᒐᖓ, ᓈᓴᐅᑎᖓ 5, 2013-14. 

 

ᒪᓕᒐᒃᓴᖅ 9 ᐊᑭᑐᔪᖅᑐᕈᑎᔅᓴᓄᑦ ᐃᓚᒋᐊᕈᑎ 

ᑐᓂᔭᐅᓂᐊᖅᑐᑦ 2013-14 ᑲᑎᒃᖢᒋᑦ 

$31,890,000 ᐊᑐᖅᑕᐅᓂᐊᖅᑐᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ 

ᐃᖏᕐᕋᔾᔪᑎᓕᕆᔨᒃᑯᑦ ᐱᓕᕆᕕᖓᓐᓄᑦ. 

 

ᑖᒃᑯᐊ ᑮᓇᐅᔭᑦ ᑐᓂᔭᐅᔪᑦ 

ᐅᓄᖅᓯᓂᐊᖅᑎᑦᑎᓂᐊᖅᑐᑦ ᐊᑭᑐᔪᖅᑐᕈᑎᔅᓴᖓᓂ 

ᐃᖃᓗᓐᓂ ᒥᑦᑕᕐᕕᖓ ᓴᓇᔭᐅᒃᑲᓂᖅᑎᓪᓗᒍ ᑖᒃᑯᐊ 

ᑮᓇᐅᔭᓕᕆᔾᔪᑏᑦ ᐊᖑᒻᒪᑎᓕᕐᓂᐊᕐᒪᑕ 

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᓂᕐᒧᑦ ᒪᓕᒐᖏᓐᓂᒃ. 

ᑖᓐᓇ ᐋᖅᑭᒋᐊᑐᐃᓐᓇᖅᑐᖅ ᑮᓇᐅᔭᓕᕆᔾᔪᑎᑎᒍᑦ 

ᐅᓄᖅᓯᒋᐊᖅᑎᑦᑎᖏᑦᑐᖅ ᐊᑭᖓᓂᑦ ᒥᑦᑕᕐᕕᐅᑉ. 

 

ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᓲᑎᔅᓴᖃᕈᔅᓯ 

ᑭᐅᓇᓱᖃᑦᑕᕐᓂᐊᕆᕗᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᑭᓱᑐᐃᓐᓇᕐᒧᑦ ᑐᕌᖓᔪᓂᒃ 

ᐊᐱᖅᓲᑎᔅᓴᖃᖅᐱᓯ? ᐊᑎᖁᑎᖃᔮ. ᑎᑎᕋᖅᓯᒪᔪᓂ 

ᒪᒃᐱᒐᖏᑎᒍᑦ ᕿᒥᕐᕈᓇᓐᓂᐊᖅᑕᕗᑦ 

ᐱᓕᕆᕕᖓᓐᓄᑦ ᒪᒃᐱᒐᖅ ᐃᖏᕐᕋᔾᔪᑎᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᓪᓗ. ᓯᕗᕐᖓᒍᑦ 

ᐊᖏᖅᑕᐅᓯᒪᓐᖏᑦᑐᑦ ᑲᑎᒃᖢᒋᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐊᑐᒐᒃᓴᑦ $31,890,00. 

ᑲᑎᒃᖢᒋᑦ ᐱᓕᕆᕕᓕᒫᒧᑦ ᑐᕌᖓᔪᖅ 

$31,890,000. ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᐃᒍᖓᓄᐊᕐᓗᓯ 2-ᒧᑦ ᒪᑉᐱᒐᕐᒧᑦ, 

ᐊᑭᑐᔪᖅᑐᕈᑎᒃᓴᑦ. ᐊᑭᑐᔪᖅᑐᕈᑎᒃᓴᓄᑦ ᑐᓂᔭᐅᔪᑦ 

$31,890,000. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 

ᓇᐃᓈᕐᓗᓯᐅᒃ ᐃᔾᔪᔪᖁᑎᔅᓯᓐᓂᑦ ᒪᓕᒐᒃᓴᕐᓂᑦ 

ᐸᐃᑉᐹᖁᑎᖏᓐᓂᑦ. ᒪᓕᒐᒃᓴᖅ 9, ᐃᓚᒋᐊᕈᑏᑦ 

ᑮᓇᐅᔭᖅᑐᕈᑎᒃᓴᓄᑦ ᐊᑭᑐᔪᓄᑦ ᒪᓕᒐᖅ, 

ᓈᓴᐅᑎᖓ 5 2013-14. ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᐃᒍᖓᓄᐊᕐᓗᓯ ᒪᑉᐱᒐᖅ 2-ᒧᑦ. ᐃᓚᒋᐊᕈᑏᑦ 

ᑮᓇᐅᔭᐃᑦ ᑐᓂᔭᐅᔪᑦ, ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᐃᓱᓕᑦᑐᖅ ᒫᔅᓯ 31, 2014 ᐊᑐᕋᔅᓴᖅ. ᑲᑎᑦᑐᒋᑦ 

ᐃᓚᒋᐊᕈᑏᑦ ᑮᓇᐅᔭᖅᑐᕈᑎᔅᓴᓄᑦ ᑐᓂᔭᐅᔪᑦ, 

$31,890,000. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐸᑦ ᒪᓕᒐᒃᓴᖅ 9 ᐃᓗᐃᑦᑑᓈᕐᓗᒍ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᓪᓗᒍ 56-(2), ᒪᓕᒐᒃᓴᖅ 9 ᐃᕐᖑᐃᓐᓇᖅ 

ᐃᓕᔭᐅᒍᓐᓇᖅᓯᔪᖅ ᑲᑎᒪᔾᔪᑎᒃᓴᓄᑦ ᐱᖓᔪᖓᓐᓄᑦ 

ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ? ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᓯᒋᐊᕈᑏᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒋᑦ, ᐃᕝᕕᓪᓗ, 

ᑲᑎᒪᔨᕋᒫᓪᓗ ᑖᒃᑯᐊ, ᐃᓘᓐᓇᖏᑦ ᒪᓕᒐᒃᓴᐃᑦ 

ᐱᓇᓱᐊᕈᓯᕆᔭᑦᑎᓐᓂᑦ ᕿᒥᕐᕈᓇᑦᑕᐅᖅᑲᐅᒻᒪᑕ 

ᖁᔭᓕᑦᑎᐊᖅᑐᖓ ᐊᐱᖅᑯᑎᑦᑎᐊᕚᓗᓐᓄᑦ 

ᐊᐱᖅᑯᓇᑕᐅᑕᐅᖃᑦᑕᖅᑲᐅᔪᓄᑦ. ᑲᑎᒪᔨᕋᓛᓪᓗ 

ᐊᒃᓱᐊᓗᒃ ᒐᕙᒪᒃᑯᑦ ᐱᔾᔪᑎᓯ, ᐃᓱᒫᓘᑎᓯ, 

ᐊᑐᓕᖁᔭᓕᐊᓯ ᐃᓱᒪᔅᓴᖅᓯᐅᕈᑕᐅᑦᑎᐊᖃᑦᑕᖅᑐᑦ 

ᒐᕙᒪᒃᑯᓐᓄᑦ ᐱᓕᕆᐊᕆᓂᐊᖅᑕᕗᑦ 

ᓯᕗᒧᐊᑉᐸᓪᓕᐊᑎᓪᓗᑕ, ᐃᖅᑲᓇᐃᔭᖅᑎᒃᑲ 

ᐅᖃᖃᑎᒋᓂᐊᖅᑕᒃᑲ. 

 

ᒥᓂᔅᑕᐃᓪᓗ ᑕᒫᓃᑦᑐᑦ ᖁᔭᓐᓇᒦᖅᑕᒃᑲ 

ᐃᑲᔪᑲᑕᒻᒪᑕ ᑭᐅᑲᑕᑦᑐᑎᓪᓗ ᐊᐱᖅᑯᑎᓂᒃ, 

ᓇᓗᓇᐃᖅᓯᒃᑲᓐᓂᖃᑦᑕᖅᑎᓪᓗᑕ. 

 

ᖁᔭᓐᓇᒦᖅᑕᒃᑲ ᐃᖅᑲᓇᐃᔭᖅᑎᓕᒫᑦᑎᐊᑦ 

ᓄᓇᕗᒻᒦᑦᑐᓕᒫᑦ ᖁᔭᓐᓇᒦᖅᑕᒃᑲ  

ᐊᑭᑐᔪᖅᑐᕈᑎᔅᓴᓄᑦ ᓴᓇᖃᑦᑕᖅᑐᑦ, 

ᐃᓚᒋᐊᕈᑎᔅᓴᓂᓪᓗ ᐊᒃᓱᐊᓗ ᐃᖅᑲᓇᐃᔭᖃᑦᑕᕐᒪᑕ 

ᑖᒃᑯᓄᖓ ᐱᓕᕆᓪᓗᑎᒃ. 

 

ᑐᖏᓕᖓᑦ ᑮᓇᐅᔭᓕᕆᔨᒃᑯᑦ ᑯᕆᔅ ᑖᓯ 

ᖁᔭᓐᓇᒦᖅᑐᒍ ᐊᒻᒪᓗᑦᑕᐅᖅ ᑕᓕᖅᐱᓐᓂ ᑖᓐᓇ 

ᐃᑲᔪᖅᑎᒻᒪᕆᐊᓘᒻᒪᑦ ᐊᒻᒪᓗ ᐲᑕ ᑎᒨᑎ ᑖᓐᓇ 

ᓴᐅᒥᓐᓃᑦᑐᖅ ᑭᐅᖃᑦᑕᕆᓪᓗᓂ ᐊᐱᖅᑯᑎᓄᑦ. 

 

ᖁᔭᓐᓇᒦᕈᒪᓪᓗᒋᓪᓗ ᐃᖅᑲᓇᐃᔭᖅᑎᒃᑲ ᓂᒃ 

ᐹᔅᓴᑕᐅᓯ ᐊᒻᒪᓗ ᐋᓂ ᐋᑯᐊᖅ ᑕᐃᒃᑯᓂᖓ 

ᖃᐅᑕᒫᑦᑎᐊᖅ ᐋᖅᑭᒃᓱᐃᓯᒪᖃᑦᑕᕐᒪᑕ, ᐊᒃᓱᐊᓗᒃ 

ᐱᓕᕆᐊᒃᓴᖃᖃᑦᑕᕐᒪᑕ ᐋᖅᑭᔅᓱᐃᑦᑎᐊᖃᑦᑕᕐᒪᑕ 

ᐸᐃᑉᐹᓕᕆᔪᐊᓘᖃᑦᑕᖅᑐᑎᓪᓗ.  

 

ᖁᔭᓐᓇᒦᖅᐸᒃᑲᑦᑕᐅᖅ ᒫᓐᓇ ᐱᕕᖃᕐᓂᓐᓂ 

ᓄᓇᕗᒻᒥᐅᓕᒫᑦᑎᐊᑦ ᖁᕕᐊᓱᕝᑯᒻᒥ 

ᖁᕕᐊᓱᑦᑎᐊᕐᓂᐊᖅᐳᑦ ᐊᓂᕝᕕᐊᓂ,  

ᐱᓇᓱᐊᕈᓯᕐᓄᑦ ᑕᖅᑭᓄᓪᓗ ᐊᒡᒍᖅᑐᓂᒃ 

ᒪᓕᒐᓕᐅᖅᑏᓪᓗ ᐊᒻᒪᓗ ᒥᓂᔅᑕᐃᓪᓗ 

ᖁᕕᐊᓱᕝᕕᒻᒥ ᖁᕕᐊᓱᑦᑎᐊᕐᓂᐊᖅᐳᑦ ᐊᓂᕝᕕᐊᓂ. 

ᐃᖅᑲᐅᒪᓂᐊᖅᐳᓯ, ᐃᑲᔪᖃᑦᑕᕐᓂᐊᖅᐳᒍᑦ 

ᐊᔪᖅᓴᕐᓂᖅᓴᓂᒃ ᓄᓇᑦᑎᓐᓂ, ᓄᓇᖅᑲᑎᑦᑎᓐᓂᑦ. 

ᑕᐃᒃᑯᐊ ᐃᓚᖏᑦ ᐊᔪᖅᓴᕐᓂᖅᓴᐅᖃᑦᑕᕐᒥᒻᒪᑕ 

ᐅᕙᑦᑎᓐᓂᑦ, ᓂᕆᑎᑉᐸᓪᓗᒋᓪᓗ, ᐱᓐᖑᐊᓂᓪᓗ 

ᑐᓂᕙᓪᓗᒋᑦ ᖁᕕᐊᓱᕝᕕᒻᒥ. 

 

ᐊᒻᒪᓗᑦᑕᐅᖅ ᒫᓐᓇ ᐅᖃᕈᒪᒐᒪ ᐅᒻᒪᓐᓇᐅᒻᒪᑦ 

ᓄᕕᐱᕆᒥ, ᐅᓪᓗᓂᒃ 6-ᓂᒃ ᑕᕝᕙᓃᒃᑲᒪ 

ᐃᑉᐸᖅᑰᔨᓕᖅᑐᖓ. ᐄ, ᑮᓇᐅᔭᓂᒃ ᐱᕈᖅᓴᐃᓪᓗᑎᒃ 

ᐃᓚᒃᑲ, ᑖᒃᑯᐊ ᐱᕈᖅᓴᐃᓇᓱᒃᑲᑦᑕ ᐱᕐᕈᑏᑦ 

ᖃᐅᔨᓴᖅᑕᐅᔾᔪᑎᔅᓴᕆᔭᖏᓐᓂᑦ ᐋᓐᓂᐊᑦ 

ᐃᓱᒪᓕᕆᔾᔪᑏᓪᓗ. 

 

ᑖᓐᓇ ᐱᕐᕈᑎᒥᒃ ᐋᓐᓂᐊᕈᑎᖃᖃᑦᑕᖅᑐᖅ 

ᐱᕐᔪᐊᕌᓘᒻᒪᑦ ᓄᓇᕗᒻᒥ ᖃᐅᔨᓴᔨᖃᕋᑦᑕ ᐱᕐᕈᑎᒥᒃ 

ᐋᓐᓂᐊᕈᑎᖃᖅᑐᑦ ᑳᓐᓱᒥᑦ, ᑕᐃᒪᓐᓇ 

ᐊᒃᓱᕉᓴᐅᑎᖃᖃᑦᑕᕐᒪᑕ ᑕᒪᒃᑯᓂᖓ 

ᖃᐅᔨᒪᔾᔪᑎᖃᖃᑦᑕᕐᒪᑕ  



ᕿᑎᖅᑰ, ᓄᕕᐱᕆ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1645 

ᐃᓕᑉᐹᓪᓕᖅᑎᑦᑎᖃᑦᑕᖅᑐᑎᓪᓗ ᐱᕐᕈᑎᒥᒃ, ᑳᓐᓱᒥᑦ 

ᐋᓐᓂᐊᖃᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᖅᓱᖅᑏ, 

ᐅᑯᐊ ᐊᓂᑎᓚᐅᕐᒥᒃᑭᑦ. 

 

ᖃᓄᐃᓕᕈᒪᓕᖅᐸᑦ ᑲᑎᒪᔨᕋᓛᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕈᖔᕈᒪᔪᖓ ᓄᖅᑲᖅᐸᓪᓕᐊᔪᒪᓕᖅᖢᖓ 

ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᖁᕗᖔᖅᑐᖅ ᓄᖅᑲᖅᐸᓪᓕᐊᔪᒪᓕᖅᖢᓂ, 

ᐱᖁᔨᕗᖔᕈᑎᓗ ᑲᑎᒪᔨᔾᔪᔭᐅᔪᓐᓇᕋᓂᒃ, 

ᓈᖕᒪᒃᓴᖅᑐᑦ ᐱᖁᔨᕗᖔᕈᒻᒥᒃ. ᐱᖁᔨᕗᖔᕈᑦ 

ᑲᔪᓯᔪᖅ. ᒫᓐᓇ ᓂᑯᕕᓐᓂᐊᓕᖅᐳᖓ 

ᐅᓂᒃᑳᕆᐊᖅᑐᓕᕐᓗᖓ. 

 

ᐅᖃᖅᑎ (ᑐᓵᔨᑎᒍᑦ): 20. ᑲᒪᔾᔪᑎᒃᓴᑦᑎᓐᓂ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖅ. ᒥᔅᑕ ᐋᑯᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᑲᑎᒪᔨᔪᑎᖃᖅᑲᐅᖕᒪᑕ 

ᐱᖁᔭᒃᓴᖅ 7-ᒥᒃ 9-ᒥᓪᓗ, ᐱᖁᔭᒃᓴᐃᑦ ᑖᒃᑯᐊ 7-ᓗ 

9-ᓗ ᐃᕐᖐᓐᓇᖅ ᐱᖓᔪᖓᓐᓂ 

ᐅᖃᓕᒫᖅᑕᐅᔪᓐᓇᖅᓯᔪᑦ. ᐊᒻᒪ ᐅᖃᖅᑏ, 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖏᑦ 

ᓈᖕᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᓕᒃ ᓇᑎᕐᒥ, 

ᐊᐃᒃᐲᔪᖃᖅᐹ? ᒥᔅᑕ ᕼᐃᒃᔅ. ᐱᖁᔨᕗᖔᕈᑦ 

ᓈᖕᒪᖕᒪᑦ. ᓈᖕᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. 

 

21. ᑲᑎᒪᔾᔪᑎᒃᓴᑦᑎᓐᓂ ᐱᖓᔪᖓᓐ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 07 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 1, 2014-2015 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐃᖃᓗᐃᑦ ᓯᓈᖓᓄᑦ 

ᒪᓕᒐᒃᓴᖅ 7, ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ) ᒪᓕᒐᖅ, ᓇᐃᓴᐅᑎᖓ 1 

2014-15, ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᖕᒪᖕᒪᑦ. 

ᓈᖕᒪᒃᓴᖅᑐᑦ ᐱᖁᔨᕗᖔᕈᖕᒧᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᐊᓂᒍᖅᑎᒃᐳᑦ ᒪᓕᒐᒃᓴᖅ 7 ᑖᓐᓇ 

ᐊᖏᖅᑕᐅᔪᓐᓇᖅᓯᕗᖅ. 

 

ᐱᖓᔪᖓᓐᓂ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 09 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 5, 

2013-2014 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᖁᔭᓐᓇᒦᒃ. ᓅᒃᑎᒋᐊᖅᐳᖓ ᐊᐃᒃᐱᖅᑕᐅᕗᖓ 

ᐃᖃᓗᐃᑦ ᓯᓈᖓᓄᑦ ᒪᓕᒐᓕᐅᖅᑎᓄᑦ ᒪᓕᒐᒃᓴᖅ 

9, ᐃᓚᒋᐊᕈᑎ ᐊᑭᑐᔪᖅᑐᕈᑎᔅᓴᓄᑦ ᒪᓕᒐᖅ, 

ᓈᐃᓴᑎᖓ 5, 2013-14, ᐱᖓᔪᖓᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 

ᓈᖕᒪᖕᒪᑦ. ᓈᖕᒪᒃᓴᖅᑐᖅ. ᐊᑭᕋᖅᑐᖅᑐᑦ. 

ᐱᖁᔨᕗᖓ ᐊᕐᕌᒍᑦ ᐊᓂᒍᕐᒪᑦ, ᒪᓕᒐᒃᓴᖅ 9 

ᐱᓐᖑᖅᑎᑕᐅᔪᓐᓇᖅᓯᒋᕗᑦ. 

 

ᑎᑎᕋᖅᑏ, ᐊᐃᔪᓐᓇᖅᓯᕕᐅᒃ ᑕᐃᓐᓇ ᑲᒥᓯᓇᖓ  

ᓄᓇᕗᒻᒥ ᐱᓐᖑᖅᑎᑦᑎᓂᐊᕐᒪᑦ ᒪᓕᒐᒃᓴᓂᑦ.  

 

ᐊᖏᕐᓂᖅ ᒪᓕᒐᒃᓴᓂᒃ 

 

ᑲᒥᓯᓇ ᐃᐊᑦᓇ ᐃᓚᐃᐊᔅ: 

ᐊᖏᕐᕋᕈᒪᔪᔅᓴᐅᓕᖅᐳᓯ. 

 

ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒦᑦᑐᑦ ᑲᒥᓯᓇᐅᓪᓗᖓ 

ᓄᓇᕗᒻᒧᑦ ᖁᕕᐊᓱᑦᑐᖓ ᐅᑯᐊ ᐱᖁᔭᒃᓴᐃᑦ 

ᐱᓐᖑᖅᑎᑦᑐᓐᓇᕐᓂᐊᕋᒃᑭᑦ:  

 

 ᒪᓕᒐᒃᓴᖅ 4, ᑮᓇᐅᔭᑦ ᐃᓚᒋᐊᕈᑎᔅᓴᖏᑦ 

(ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ) ᒪᓕᒐᖅ, 

ᓈᓴᐅᑎᓕᒃ 4, 2013-14; 

 

 ᒪᓕᒐᒃᓴᖅ 5, ᐱᖁᑎᑐᖃᐃᑦ 

ᑎᑎᖅᑲᖁᑎᖏᓐᓂ 

ᐲᖅᑕᐅᓂᐊᕐᓂᖏᓐᓄᑦ ᒪᓕᒐᖅ, 2013-

14; 

 

 ᒪᓕᒐᒃᓴᖅ 6, ᑮᓇᐅᔭᑦ ᐃᓚᒋᐊᕈᑏᑦ 

(ᐊᑭᑐᔪᖅᑐᕈᑎᔅᓴᓄᑦ) ᒪᓕᒐᖅ, ᓈᓴᐅᑎᓕᒃ 

2, 2014-15; 

 

 ᒪᓕᒐᒃᓴᖅ 7, ᑮᓇᐅᔭᑦ ᐃᓚᒋᐊᕈᑏᑦ 

(ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ) ᒪᓕᒐᖅ, 

ᓈᓴᐅᑖ 1, 2014-15; 

 

 ᒪᓕᒐᒃᓴᖅ 8, ᐃᓚᒋᐊᕈᑏᑦ 

(ᐊᑭᑐᔪᖅᑐᕈᑎᔅᓴᓄᑦ) ᒪᓕᒐᖓ, 2015-

16; 

 

 ᒪᓕᒐᒃᓴᖅ 9, ᑮᓇᐅᔭᑦ ᐃᓚᒋᐊᕈᑎᖏᑦ 

(ᐊᑭᑐᔪᖅᑐᕈᑎᔅᓴᓄᑦ) ᒪᓕᒐᖅ, ᓈᓴᐅᑎᓕᒃ 

5, 2013-14; 

 

 ᐊᒻᒪᓗ, ᒪᓕᒐᒃᓴᖅ 10, ᒪᓕᒐᖅ 

ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓᓐᓄᑦ 

ᐊᑐᐃᓐᓇᖃᕈᓐᓇᓂᐊᕐᒪᑕ. 

 

(ᑐᓵᔨᑎᒍᑦ) ᓂᓪᓚᖅᐸᓪᓕᐊᓕᖅᑎᓪᓗᒍ 

ᖃᐅᔨᒪᓇᖅᑐᖅ ᑕᐃᒃᑯᐊ ᖁᕕᐊᓱᕝᕕᐅᑉ ᑕᖅᑭᖓ 

ᑎᑭᓛᓕᕐᒥᒻᒪᑦ ᒫᓐᓇᕈᓗᒃ. 

 

ᑕᐃᒪᐃᑦᑑᒻᒪᑦ ᐅᐱᒋᓚᕗᑦ ᑕᐃᒃᑯᐊ 

ᐃᓅᔪᓐᓃᓚᐅᖅᑐᑦ ᐅᓇᑕᖅᑐᔅᓴᐃᑦ ᑕᕆᐅᓪᓗ 

ᐊᑭᐊᓃᑦᑐᑦ ᐊᒻᒪᓗ ᓄᖅᑲᖓᐅᑎᑲᐃᓐᓇᕐᓚᕗᑦ  

ᖁᕕᐊᓱᕝᕕᒃ ᑕᐃᒃᑯᐊ ᐃᓱᒪᒋᓚᐅᓐᖏᓂᑦᑎᓐᓂᒃ 

ᐅᓇᑕᖅᑐᔅᓴᐃᑦ.  

 

ᐅᕙᓐᓅᖓᔪᒥᒃ ᐱᔾᔪᑎᖃᕐᓗᖓ, ᖁᔭᓐᓇᒦᕈᒪᔭᒃᑲ 

ᐃᓚᒃᑲ, ᐱᖃᑎᐋᓗᒃᑲ ᐊᒻᒪᓗ ᓄᓇᕗᒻᒥᐅᑦ 

ᐃᓱᒫᓘᑎᖃᑦᑎᐊᖃᑦᑕᓚᐅᕐᒪᑕ ᐊᒻᒪᓗ 

ᑐᒃᓯᐅᔾᔨᖃᑦᑕᓚᐅᕐᒪᑕ ᑕᒪᑐᒪᓂ ᐊᕐᕌᒍᑦᑎᓐᓂ 

ᐋᓐᓂᐊᖅᑎᓪᓗᖓ. 

 

ᐊᒻᒪᓗ ᖁᕕᐊᓱᕕᔾᔪᐊᖅᑐᖓ ᓘᒃᑖᓐᓄᑦ 

ᐅᖃᐅᔾᔭᐅᓚᐅᕋᒪ ᑲᔪᖏᖅᓴᖅᑕᐅᓪᓗᖓᓗ ᐊᒻᒪᓗ 

ᑭᖑᓪᓕᕐᒥ ᐋᑐᕚᒦᓐᓇᒪ ᐋᓐᓂᐊᕕᓕᐊᖅᖢᖓ 

ᐱᐅᔪᓂᒃ ᑐᓴᖅᑎᑕᐅᓚᐅᕋᒪ. ᒪᑯᐊ ᐄᔭᒐᒃᑲ 

ᑐᒃᓯᐊᕐᓂᓯᓗ ᐱᔾᔪᑎᒋᓪᓗᒋᑦ ᐳᕙᒃᑲ 

ᐱᐅᓯᕙᓪᓕᐊᖏᓐᓇᖅᑐᑦ ᑕᐃᒪᖓᓐᓂᒃ. ᑕᒪᓐᓇ 

ᐱᐅᓂᖅᑐᑦ ᑐᓴᕐᓂᓂᖅᐹᒥ ᑕᐃᒪᓐᓇ 

ᑐᓴᖅᑎᑕᐅᓚᐅᖅᑐᖓ ᓲᕐᓗᓕ 

ᓂᐱᓐᓇᖅᑐᐋᓗᖅᑕᖃᕈᓐᓃᖅᑐᖅ ᐋᓂᖅᓵᕌᖓᒪ.  

 

ᖁᔭᓐᓇᒦᕐᔪᐊᕌᓗᒃ ᐃᓘᓐᓇᓯ ᐋᓐᓂᐊᖅᑎᓪᓗᖓ 

ᐃᓱᒫᓘᑎᒋᔭᐅᖃᑦᑕᓚᐅᕋᒪ. 

 

ᐊᖏᕋᐅᑦᑎᐊᕐᓂᐊᖅᐳᓯ ᐃᓚᔅᓯᓐᓄᑦ 

ᐅᑎᖅᐸᓪᓕᐊᓕᕈᔅᓯ ᐊᒻᒪᓗ ᓂᕈᐊᖅᑎᓐᓄᑦ. 

ᖁᔭᓐᓇᒦᒃ. ᐃᖏᕐᕋᑎᐊᕐᓂᐊᖅᐳᓯ ᐃᓚᔅᓯᓐᓄᑦ.  

 

ᐅᖃᖅᑎ (ᑐᓵᔨᑎᒍᑦ): 22. ᑲᑎᒪᔾᔪᑎᔅᓴᐃᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᑲᑎᒪᔾᔪᑎᔅᓴᐃᑦ ᕕᕝᕗᐊᕆ 24, 2015-ᒥ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐃᓘᓐᓇᓯ 

ᖁᔭᓐᓇᒦᑦᑎᐊᖅᐸᔅᓯ. ᓄᖅᑲᕐᓇᓵᕐᓂᐊᓂᑦᑎᓐᓂ 

ᐅᖃᓪᓛᕐᔪᒍᒪᒐᒪ. ᐅᖃᐅᔅᓯᖃᕋᒪ ᐃᓕᔅᓯᓐᓄᑦ 

ᐃᒪᐃᓕᖓᔪᒥᒃ. 
 

(ᑐᓵᔨᑎᒍᑦ) ᓯᕗᓪᓕᕐᒥ ᖁᔭᓐᓇᒦᕈᒪᔭᒃᑲ 

ᐃᓘᓐᓇᖏᑦ ᒪᓕᒐᓕᐅᖅᑏᑦ  

ᐃᑲᔪᖅᓱᐃᑎᐊᖅᓯᒪᒻᒪᑕ ᐱᓇᓱᐊᕈᓯᑲᓴᓐᓄᑦ. 

ᒪᓕᒐᓕᐅᕐᕕ ᑖᓐᓇ ᐊᑦᑕᓇᔾᔭᐃᖅᑕᐅᓯᒪᑎᓪᓗᒍ 

ᐅᐊᑦᑎᔨᖃᑦᑎᐊᖅᑎᑕᐅᑎᓪᓗᒍᓗ. 
 

ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᐃᖅᓱᒃᑎᕗᑦ, 

ᑕᖅᑳᓂ ᐅᐊᑦᑎᔩᑦ ᐊᒻᒪᓗ ᐸᓖᓯᒃᑯᑦ 

ᐊᖏᖅᓯᒪᑦᑎᐊᖅᖢᑎᑦ ᑕᕝᕙᓂ 

ᐃᖅᑲᓇᐃᔭᖃᑦᑕᓚᐅᕐᒪᑕ. 
 

ᐱᕕᖃᕐᓂᓐᓂ ᑖᒃᑯᐊ ᐱᔨᑲᑖᑯᓗᑉᐳᑦ 

ᐱᓇᓱᐊᕈᓯᓕᒫᑦ ᑕᒫᓃᓚᐅᖅᑐᑦ ᖁᔭᓐᓇᒦᕈᒪᒻᒥᔭᒃᑲ 

ᓂᑰᓪ ᐊᒪᕈᐊᓕᒃ, ᐊᐱᐊ ᖁᓪᓗᐊᓕᒃ, 

(ᑐᓵᔨᒃᑰᖏᑦᑐᖅ) ᒪᒥᐊᓇᖅ, ᔫ ᓇᐅᓪᓚᖅ-ᒫᔅ, ᔮᔅᒥᓐ 

ᐴᑭᓐᔅ. 

 

(ᑐᓵᔨᑎᒍᑦ) ᒪᓕᒐᓕᐅᖅᑏᑦ ᖃᐅᔨᒪᔪᔅᓴᐅᕗᑦ 

ᑕᓪᓕᒪᒋᓕᖅᑕᖓᓂᒃ ᒪᒃᑯᑦᑐᑦ 

ᒪᓕᒐᓕᐅᖅᑎᓐᖑᐊᖑᓂᐊᕐᒪᑕ ᑕᒪᑐᒪᓂ ᑕᒪᓐᓇ 

ᑕᖅᑭᖅ ᐃᓱᓕᓕᖅᐸᑦ ᐊᒻᒪᓗ ᓂᕈᐅᑉᐳᖓ ᐃᓚᖏᑦ 

ᒪᓕᒐᓕᐅᖅᑏᑦ ᑕᒫᓃᓛᕐᒪᑕ. 

 

ᐊᑏ ᐊᖏᕐᕋᐅᑦᑎᐊᕐᓂᐊᐳᓯ ᐊᒻᒪᓗ ᖁᕕᐊᓱᒡᕕᖕᒥ 

ᖁᕕᐊᓇᖅᑐᒥᒃ ᐊᑐᓛᖅᐳᓯ. 

 

ᑖᓐᓇ ᒪᓕᒐᓕᐅᕐᕕᒃ ᒪᑐᓂᐊᖅᑐᖅ, ᒪᑐᓯᒪᓂᐊᖅᑐᖅ 

ᑭᓯᐊᓂ ᐊᐃᑉᐱᐅᓕᖅᐸᑦ ᕖᕝᕗᐊᕆ 24, 2015-ᒥ 

ᐊᒻᒪᓗ ᐱᒋᐊᕐᓗᑎᒃ 1:30-ᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:55-ᒧᐊᖅᑎᓪᓗ



 

 

 


